
OGEITA IRUGARREN ATALIDAZPURUA 

Eultzako biztanleek 

Oiñarritik asi eta egatzestalkitaraiñoko erletxe baten atalak 
tipildu ditugu; orain bertoko bizilagunen berri ematea dagokigu. 

Erleidazti geienetan, iru beintzat, erlandera, erlarrak eta er-
langilleak erletxe bateko biztanle bezala maizenik aipatzen diran 
arren, bost biztanle mota io genezazke, iru oiei, erle erruleak eta 
arraultz oietatik sortzen diran erlarrak datxizkiegula. 

Izan ere, erletxe berean, ezti erleen endakian izakera aldatu 
gabe, bost soinkera ezberdiñeko bizilagun, elkarregaz, beti ez arren, 
iñoizka bizi bai litezke, danok euskerazko izen iator batez bataia-
tuak eiki, Erlea, Er-elea noski. 

Erleagandik, zuzenean ala zearka artzen ditugun onkiak, uga-
rixkoak dira. Arengandik artezean iasotzen eta soazten dizkiegune-
tan, eztia, ezkoa, erlanderak eta erlamak, erlumea, azkumak, garau-
tsa, erlameznea eta lerdamiña aipa genezazke. Ezti ekoiztakiñetan 
berriz, ureztiardoa, eztiozpiña, eztiarnoak, okogoxoak (bombón) eta 
abar. Oen guztien aldean berriz, zearkakoak, ainbat bider aberatsa-
goak litezke, ernalaroan liliek elkar garautsaz ernaritu ezik, betiko 
izkutatu bai liteke landaredia, mota guztietako landareen ernal 
lan arloan ezinbesteko laguntza eskeintzen diote bada Izadiari eltxo 
bearrezko oek. 

Ikaskizunetarako, bi eratan zati dituzte landareen ernalbideak: 
Aizeernalbidea eta Eltxoernalbidea. Garautsernalketa au, eltxoak 
egiten du eunetik irurogeitamarretan, erleek berriz irurogeietan, en-
parau lankizun txiki ori, aizeari eta euriari dagokiela. 

Ikaskizunetarako, erlea ere, abereetan, ona nola motakatua izan 
dan: Txurkunankaduna (artropo) (gerkeraz, (arthron), (txurkun) 
podos, (anka) txurkunetan edo giltzetan igitzen dituan xankoak bai 
ditu eta soin gaiñeko ezurtza berriz, oskolkin (quitina) gai lodiz 
egiña, iruna biko anka dituanez, eltxoen lerroen sartzen da eta orre-
xegatik, Sei xankarduna (exápodo) dala diogu. Soiña berriz, atal 
iakintza bearrezko baterako, iru ataletan berexten zaio: burua, 

sorbalda eta sabela. Eltxoetan, Soiñaldakortarikoetan sartzen da, 
oso osoko soiñaldakuntza bai du. Mintzegaltarikoa (himenóptero) 
(gerkeraz) hymen, (mintza) teron (egala) zaiñadarrez betetako lau 
mintzazko egalak bai ditu eta ezagutzen diran beste 67.500 bat min-
tzegaldun eltxoen artean aurki oi da. Beste eltxo batzuekin batera, 
bere bizi guzti barna eztiz eta garautsaz soilki elikatzen bai da, Er-
letariko sendia osatzen du eta orrexegatik prantzitar izadizale La-
treille'k (1762-1833), eltxo Eztigille artean muetakatu izan zuan. 
Erle emeak, buztanezten zorrotz eta zitalgurintxoen iabe diralako, 
Ezpitarikoen (Aculeados) lerroan ematen dira. 

Buruan ditu begiak, uleadarrak eta aoa bere atalakin eta sor-
baldakin lotzeko, lepo medar bat; sorbaldan ibilsoiñatalak, anka 
eta egalak eta sabelakin lotzeko, gerri medar bat; sabel mutturran, 
ezpia; sabelaren azpikaldean, ezko gurintxoak eta gaiñaldean, usain-
dun edo Nasanoff gurintxoa. Guztion ondoren, erlea, orrela zeinka-
tu gentzake: Erlea, txurkunxankardun euli bat da; motaz, eltxoeta-
koa; soiñaldakor saillekoa; mintzegaldun lerrokoa; eztendun lerrope-
koa; sendiz erletarikoa; izaitez, erlea. Erletarikoak, ona nola mueta-
katzen diran: Laguntiarrak, Bakartiarrak eta Bizkarroiak. Erlea, la-
gunartekoa da, elkarren adizkide, lagunarte sail aundietan bizitzen 
bai da. Aipatzen genituan sabelazpiko gurintxo berezietatik, ezkoa 
sortzen du; ekoaz berriz, abautsak iasotzen dituzte eta abautsaz-
kubilletan, erlandragoiak, arraultzak erroiten ditu eta arraultz oe-
tatik, erlumeak iaiotzen dira eta eztia eta garautsa ere, bizigarrita-
rako, xulo oietan metatzen dituzte. 

Bakartiarrak, ezkorik ez dute sortzen, lorautsa soillik biltzen 
dute umeen iñutzeko eta alikatzeko. Bizkarroiak, izenak dionez, 
iñoren bizkar bizitzen dira, umeek azitzeko lanik artzeke, eztirik eta 
garautsik ere biltzeke eta ezkorik ere sortu gabe, arrotzen etxeetan 
uzten dituzte arraultzak, kukuak, bereak, txantxangorriaren kabian 
uzten dituan antzera. 

Orobat, lagunarteko erletarikoak, bi sailletan berexten dira: ez-
tenmentsak, muskartu bear dutenerako eta burrukaldietarako, era-
bat kamusturik bai daukate zizteztena eta auxe da beroien berex-
keririk nabarmenetakoa. Ala ere, aal bestean, ba dakite etxea iago-
ten, soin dana barna, sudur zulotan, ezpaiñartetan, besazpitan kili-
maka, belarrixilotan, bekain eta ule artean, gogaikarri bíur oi bai 
dira eta edonori eurt daragiote. Erleek ez bezala, aurpegi alde bate-
tik bakarra iasotzen dute abautsa, arraultzak errun eta kumak azi 

ere; bizigarri eta alikatornizoiñak, beste toki berexi batean iasotzen 
dituzte. Sail ontan aurkitzen dira ziztezten kamutsa duten eta er-
landera kuxkurik iasotzen ez duten eztiliztorrak (meliponas) eta 
baita erlandera kuxkuak egiten dituzten erleliztorrak (trigonas) ere. 

Bigarren saillean, eztendunak: Sail ontakoak, berextasunok di-
tuzte: Erletxeko aberaskien soazleari, larrasugegorriaren zital txor-
tatxo bat odolean sartzeko, ziztezten zorrotz baten iabe dirala; abau-
tsa, bi aurpegi aldetatik iasotzen dutela eta umeazkuntzarako ez 
eze, uztabiltegietarako darabizkitela abautsok. Sail ontan dago er-
lea eta erladia ongi dabillenean, iru biztanle motaz osatzen da: 
Erlandera; ernaldu ondoren, Erlama, Erlarra eta Erlangiña. (Ikus 
Sada 4'garren irudia, baita Root'en 513 irud.). Makurren batez gaizki 
219'garren irudiak). Makurren batez gaizki dabillenean edo erlan-
dere berririk sortu eziñez eriourrean aurkitzean, biztanle berri bi 
sortzen zaizkio: Erlerruleak eta oien arraultzetatik Erlar Borroak. 

219 Irudia (Root, fig. 513 eta Sada, 4'garrena) 

Erlamarentzat izen egoki bat asmatzea, ez da errez-erreza, er-
dal izkuntzatan beintzat ez diote asmatu egokirik, asmatu zaizkio-
nak ez bai dira oso iatorrak. Ez da erlama bete-betean, euskeraz 
orrela deitu arren, ez bai ditu umeak berak azten, erladia ernaberri-
tzeko, ugaltzeko eta iraunarazteko, arraultzak erroin beste lanik 
ez bai du egiten, ala ere amatzat ar genezake, aurra, amak ez baiño, 
iñude batek azi arren, erdi dunari ama deitzen zaion bezala. Erre-
giña, erlerregiña, erderak emandako izan au ere ez dagokio, agin-
taritzaren iabe izan orde, neskame bat bezala, besteen aginduetara 
bai dago txintxoki. Noren eskutan dago bada aginte ori? Esku 
bakarratan ez beintzat, erladi osoaren baterako eritzietan dagoala 
dirudi. Izen iatorrik eman ba zaio, euskerak eman diola esango 
nuke, gure izkuntza baztarretsiak, bai bai du ainbeste gaitasunik 
izan ere. Gure arbaso iakintsuak ezin obekiago asma zioten izena, 
Andere, Erlandera, Erletxekoandrea. Iru izenok, bete-betean da-
gozkio, erladi guztian, bera bakarrik bai da andere eme egin-egiña, 
erlama bakarra, erletxekandre urena, kuntzez, bear bezala eta iator 
azkeitu dan ema bakarra; beste erlangiñak oro, emeak izan arren, 
emetasunean eskantitu eta azkeitu gabe gelditu dira, osotu gabeko 
emeak dira beraz. Erletxandreak, aleunka erruten dituan arraul-
tzai esker, suntsi gabe, sorberritzen eta ugaltzen da erladia eta 
orlaxe irauten du sendi kopurutsu onek. 

Erlarra: Erletxeko beste biztanle oni ere, erdaleletan, erdei-
ñuzko izena eta aski egokieza eiki eman diote, erlalperra, (zángano). 
Bat baiño lan geiago egin bear izaten ditu orratik sendian, bizigal-
tzearen truk gaiñera iñoizkoa. Enda zaarretako zenbait gizarte 
atzeratuetan gerta oi dana, emakumeak lan egin eta gizonak ero-
soago bizi, eultzan ere alaxen gertatzen da, erlarrak erosoago bizi-
tzeko, erlemeak egiten bai dute lan. Ala ere, erlaita oni esker, bizi 
ditekeno, ernari gelditzen da erlandera, berriro ernaltzera eultzatik 
ainbat arrixkuz urten bearrik gabe eta orrexegatik erladiaren irau-
penbizia, beroni zor zaiola aitor gentzake. 

Api xuloetako erleltxarrak oro bizi-berogiroan iraunarazteko 
ere, ein batean, erlarrai dagokie. Erladi osoaren biziraupenerako no-
raezeko lankizunok dagitzitenai, alpertzar gaitzizena eman ote ge-
nezaieke? Euskerazko erlemandoa, mandoerlea, urerlea, erlarra, er-
lanagia, erlemamua, erlero, txitxarra, erlemiñoa, erlelixtorra, izan 
guztiok, ez al daude egokixego iarriak? 

Udaberritik, uda ondarrera bizitzen dira eultzan, udazkeneko 

lenengoko otzaroz edo eultzan eztigaia urritzen asi baikoz, geiago 
iaiotzen utzi gabe, danok izkutarazitzen dituzte. Eultza indar bete-
-betean dagoanean, eundaka batzutatik, amarnrillataraiño bizi li-
tezke erlearaldean. 

Erlangiñak: Eultzontziko beste biztanleok, eme perdatsak eri-
tzi genezazke, emetasunean osotu gabeak izanik, erletxe osoa bete-
tzen dute, batzutan eun millataraiño iritxi litezkenez, negu onda-
rraldera erabat urriturik bizi litezkela, ala ere udaberriz, erlamak 
erruteari ekin ala, ugaltzen asiko dira eta uztarorako, eultza betean 
aurki litezke eta uztabatze eta eultzako lankizun danak, beroiek 
egingo dituzte. 

Erletxeko iru biztanleok, begiradan idetezagun litezke, kaizuz, 
erabat ezberdiñak bai dira, baita margoz eta neurriz ere. Erlande-
rak, soiña luzexka du, batez ere sabela egalen aldean luzeagoa, 
arrabako ainbeste arraultz pillakin biziki azkeitua, burua berriz, 
nabarmena, ertza xorrotx eta luxexkakin. Erlarra, aski errez eza-
gutzen da bere burutzar borobillakin, beste biek baiño begi zabal 
eta aundiagoakin, sabel motz eta ilaintsuakin, erleak baiño egal 
luzeagoakin, egatzean burrunba izugarria sortzen duala. 

Txipiena, erlangiña da, bizia, urduria eta langille porrokatua, 
egalak, sabela baiño gutxiz luzexegoak, erlanderak baiño begi ttipia-
goak ditu. 

Berextasun oetzaz gaiñera, beste ezagugarrizko batzuk ere ba 
dituzte: erlanderak, ziztezpi muturroker bat du, mairuen marrauza 
lakoa, batzuen iritziz, iru garrangakin, beste batzuk diotenez, aldiz, 
leguna. Bat bizirik urten arte, il edo biziko burrukan, leikide erlan-
derak ziztatzeko elkar-ilketan soil soillik erabiltzen dute. Atzeko 
anketan, erlangiñek bezala, ez du garautsakalik, ezta gurintxorik 
ere. Erlangiñak, ziztezten artez bat du ipurdimokoan, bederatzi ga-
rrangakin, bein sartu ezkero, amu baten antzera, ezin erauzi izaten 
da; atzeko xankar banatan berriz, txurkunakala daukate, biltzen 
duten garautsa, saski batzutan bezala, eultzara eramateko. Launa 
biko gurintxo ditu sabelazpian ezkoa sortzeko eta erletxeak egiteko. 

LUZERA 
(Neurkin aneikitan.) ZERTZENA (n. a.) AZTA (aztakitan) 

Erlanderak 15,20 n. a. 4,5 n. a. 0,23 aztaki 
Erlarrak 15,17 n. a. 5,5 n. a. 0,20 aztaki 
Erlangiñak 12,14 n. a. 4 n. a. 0,13 aztaki 



Erle endak 

Lurlangintzako eta abelosalaritzako iakintzan (oeri bai dago-
kie iñolaz erlezaintza ere) enda itzaren esangura, berezko iakintza 
iatorran ez bezala artzen da, gai oni buruz, erlezaintzako ikaskizu-
nak oraindik bear bezala egiteko bai daude, ikasbide errezagorako, 
aurreneko iakintza ortara ioko dugu. 

Gaurregun, ezitzaz iotzen da asierako baserle ura, «erle etxe-
koitua» bai deritzaio, ala ere, biziztilari ainbatek, egi-egiz, diotenez, 
«erdietxekoitua» besterik ez dagoala genesake, eundakako mendeen 
burura gizonak erlezaintzan iardun arren, ezilan ontan, aldaketa 
aundirik ez bai dio eragin eletxo eskurakaitz eta biurri oni. 

Erleak, sorlekua, lurreko zein tokitan ukan zezaken, ez datoz 
bat iakintsuak, askotxok egoaldeko Asia'n (India'n edo Zeilan ugar-
tean) sortu zala uste dute eta aldien burura, aleunka urteen ondo-
ren, iparraldera eta ospelaldera zabaldu zala eta leku berriotan 
eguezi ondoren, endakiz bilakaturik, Europa'ra edatu. 

Beste batzuk berriz, asierako indierle aren adar bat dala diote, 
aldebanatara sakabanatu ondoren eta leku berrietako bizierara oi-
tutzen ioan, peko endaki ugarietara aldabiatuta. 

Beste batzuk ordea, eztigille erlearen sorlekua eta edalekua, 
Europa erdian iotzen dute eta «Iakitun Gizona» (Homo sapiens), 
erenaro erdi aldera (terciario medio) agertu baiño 56 milloi urte 
aurreagotik. 

Zenbaitek, erletarikoak, peko erenarokoak (terciario inferior) 
eta eztierlea, peko laurenarokoa (cuaternario inferior) iotzen dute. 

Lagunarteko erleen artean, edo erletarikoetan, lau sail nagusie-
nak aipa gentzazke: Erlaztiak (camoatí) erlerik txikienetakoak, mi-
ñik ia ematen ez duan ezpi xorriakin; Eztiliztorrak, ezpirik gabe 
(meliponas); Kotxorro edo Erlamiñoak (Bombus) (Abejorro) eta 
Eztierleak, eztenakin (Apis). Eztierletarikoetan, eztigintzarako gai 
diranetan, 5 endaki aukera genezazke: Indierraldoia (Apis dorsa-
ta), erleetan, aundiena; Lorerlea (Apis florea) edo Indierle ziztorra; 
Indierlea (Apis indica); Zerandar erlea (Apis cerana); Eztierlea (ez-
tigillea naiz eztiekarlea) (Apis mellifera). 

Ontan ere erderak, izenakin, euntalako naspilla sortu digu. 
1758'gn. urtean, Linneo'k, Apis mellifera izena eman zion, eztiekar-
lea alegia. Okerraz iabetu zanean, Apis mellifica 1761 'gn urtean 
izena aldatu zion, eztigillea alegia. Abeldi zerrendan, erabaki danez, 
leenizenak bai du aurrenesku, oker onekin iarraitu bear du erde-

rak izendatzen. Euskerak, izkel-iakintzan leena danez, eztierlea dei-
tzekin, errez zuzendu dio okerra. 

Aipa ditugun 5 endaki oietan, uzta biltzeko, iru azken oiek 
soillik erabil lezazke gizonak, bisutsetatik eta negugiro gordiñetik 
maldatzeko eran, alkarren aldakan goitibeiti luzeka, iru oiek ba-
karrik iasotzen bai dituzte orrazeak. 

Eztierletan berriz, euntalako motak edo endakiak dagoz, izatez 
berdintsuak, baiña margoz, oituraz, aiurriz eta iokabidez agitz ez-
berdiñak. Olaperatutako erle endakiaz ari geranean, enda itz onek, 
ez du abelaziketantzean duan esangura iñolaz ere, abelendaki al-
dalanean, naiz okelerako, naiz esnetarako, naiz txalak sortzeko, 
gizonak, berebiziko berezilan eta aurrerakuntzak egin bai ditu en-
da naasketa bidez. Erleek berriz, egugiroak, bizilekuak eta mendi 
aundien mugak eman dizkien motapeko aldaketak besterik ez di-
tuzte iasan. Erleazkuntzan aurreratuenik dauden aberrietan, Ipa-
rrameriketa'n batez ere, erle enda onenen naasketako berezi-lanetan, 
saiaketa aundiak egin dira azken urte auetan, mendeak bear dira 
ordea, saiaketa oen ondore onaren edo txarraren berri iakiteko. 
Beste aberri geienetan, erle sortikaskuntzan, ezer gutxi egin da, 
azken urte auetan zenbait aurrerapen egiten asiak diran arren. 
Egoameriketa'ko alderdi geienetan, 40 urte oetaraiño, «bertoko» er-
le baltzak besterik ez ziran ezagutzen, geroz zabaldu da «italitar» 
erlea. Argentina'ko Pehuajo'ko erkira, neronek ere Italia'tik eta 
Iparrameriketa'tik egazkiñez ekarri nintuan lenengotxoenak eta ber-
toko beltza izkutatuazirik, inguru guztian ala bearrez nagusitu da 
enda bikain au, bertoko baltza biziki umebotatzaillea bai zan. 

Aberri ontako Lurlangintzako eta Abelazkuntzako Altseingoak 
ere, ekintza bikaiñik egin du enda onenetako erlanderak etxeratzen 
eta lan aundi orri esker, erlamarik autatuenak erki danetara ari 
da zabaltzen. 

Erle enda onenak, gaitasunok izan bear ditu: uztabiltzaillerik 
aundiena, otzanena, gaitzaz kutsakaitzena, etxezaiña, umebotatzeko 
ioberarik gabe, arrapazkarako ere ixi gutxi duana. Erle enda ba-
tean, gaitasunok guztiok batera aurkitzea, ez da ain erreza, are 
eta abelaziketantzeko lanak, erleazkuntzan, oraindik aurroialetan 
daudela gogoan artzen ba'dugu. Orobat, endako erlanderaz iabe-
tzez ere ez dala aski, ez dugu aantzi bear, ondorengo aukeramen 
ximenik egin gabe, enda onenetakoetatik ere, batzuk obeagoak eta 
bestetzuk kaxkarragoak sortzen bai dira; lurlangintzan, abelazkun-
tzan, eize-zakur azketan eta egaztizaintzan agitzen dana gertatzen 

bai da erlezaintzan ere; azi onenak erein arren, garau ximurrak 
bil litezkela; zezenik autatuenak euki arren, txal erkiñak sor litez-
kela; «seter» endako txakurrik eiztarienak berexi arren, oillagor 
sumarik edo usmamenik ez duten orakumeak ere sortu litezkela 
eta oillarrik aipatuenakin eta txapeldun urten dutenakin ere, oillo 
erkustuak iaiotzen dirala, ala ere, azirik onena, zezenik indartsuena, 
mardulena, oillakarik eiztariena eta oillarrik aipatuena eta enda-
koena bear ez danik, ez du iñortxok esango. Erletegia iarri nai 
duanak bada, asieratik, erlandera onenen aukeramena egiten saia 
bear du, ortarako, aipu aundiko eta kobru ziurrena emoten daben 
erletegietara io bear du. Astapenetik eralgibear aundixegoko bat 
bearko duan arren, geroak urasa ordainduko dio eta erlama uzu 
eta umebotatzaille enda beltzeko oiekin ez bezalako irabaziak lor-
tuko ditu. 

Erran ditugunetik aixa oar gindezke, erlea, bilakaera edo en-
daz aldakaera nekorreko abelmota dala, euren artean ernalgarri 
izan arren, sortutako mugapetik urteteke, endaz aldabiatu gabe, 
margoz, oituraz, iokabidez eta iardunkeraz soillik aldatu izan bai da. 

Sadaren 6'garren lutamukiko irudian, erle enda bakoitzaren 
lutelestiari dagokion sorlekua ikusi liteke. 

Iakintzako motaketa ez izan arren, ikusmenean dagoanez, ez-
tierlea, bi sail aundietan berex gentzake: erle baltz edo baltzarana 
eta erle ori edo orizta. Aurren sail ortakoa, bigarrenok baiño za-
balduagoa aurkitzen dala dirudi, Erdiko Europa osoan, Bretaña 
Aundian, Aprika'ko Iparraldean, Madagaskar'en eta Ameriketa'n 
edireiten bai da. Bigarren sailleko laru oietan, aintzat artzekoena, 
Italitar endakoa da, Itali'ko Ertokian eta Iparraldean iatorria iza-
nik, Ameriketa'ra eta lurbiraldeko erki askotara eramana. Ondoren 
datoz Txipretarra, Txipre ugartekoa, erle beillegi guztien sorterroa 
edo endama agian; Siriatarra, Siria'n sortua; Donelurtarra, Pales-
tina aldekoa; Egitotarra, Ipar Palestina eta Egitokoa; azkenik Sa-
ratarra, Saara'ko eremu eta etzetakoa, lurralde guztikoetan, oilza-
leena eta eskurakaitzena. 

Aipa ditugun erle mota oietako bakoitzaren zertzeladak, ia-
rraian emango ditugu. Asia'ko India eta Zeilan aldean sortutakotan, 
iru eztierle mota aipatzen genituan, bakoitza bere egugirora oitu-
kortuak, ots, Indierraldoia (Apis dorsata); mendi oiñetako baso 
artekoa, erlepadu edo erlemendixkatakoa, mendi garaietan, ez da 
iñoiz ere aurkitzen. Lorerlea (Apis florea); udagiroz, 49°'ko bero-
raiño irixten diran ibar eta nabadietan du bizileku. Indierle arrunta 
(Apis indica), mendialdeko gaiñak laket zaizkio. Ona bakoitzaren 
iakingarriak: 

Erlesoinzabala (Apis dorsata): India'ko basartetan sortu da, 
Imalaia'ko mendietatik asita, Zeilan'go ugarteraiño zabaldua, erriak 
Indierlerraldoia deritzo, ezagutzen diranetan aundiena bai da; er-
landerak luzean, 23 n. aneiki ditu, erlangiñak, Root'en ustez, 16'tik 
18'ra n. a., baiño zenbaitek, luze-zabalean, 19 x 5 n. a. ematen dizkio, 
kaizuz, italitar erlandera bestekoa da; italitar erleok, xenika batean 
11.000 sartzen diralarik, auetako 6.000'kŕn osatzen da aztaneikia. Er-
larrak luzean, 18 n. aneiki ditu. Erlangiñen eta erlarren azkubillak, 
berdinberdiñak dira. Ezti uzta aundigoak lortzeko, azkubil berdin 
oietan erlangiñak soillik sortu daitezen saioak egiteko, egokiera au 
ongi etorriko litzake. Margoz beltza da, irubilleunkarakoa, sabeleko 
leen erraztunak ordea, gorri-gaztainkarako margoa du. Langillea 
da, uztabiltzaille ona, indierlea baiño goizago asten da lanean eta 
beranduago gelditu, arrats beeran. 40 neurkiñetaraiñoko zuaitz mu-
turretan, arkaitzetan eta baita etxetako sapaietan ere, orraze esker-
ga eta bakarra iasotzen du eta askotan aideko erletegi oso bat erai-
kitzen dute 40 neurkiñeko zugatzerpiñetan, 20'tik 40'taraiño aba-

torrazi zintzilikatu ondoren. Breska orrek zabaleran, ia ba ditu 2 
neurkin eta luzean, n. erditik gora eta garaikaldean, eztitegi zatian, 
20'tik 30 n. eunki lodian eta beeko muturrean, kumapi aldera, 3,5 n. 
eunki. Breska bakar orrek, 35 xenika ezti eman lezazke. 

Biziki uzubasak eta oilzaleak dira, erretxin eta asgaiztokoak, 
guztiz oiñazegarria dute ziztada eta bein baifio geiagotan, eriotzik 
are egin izan dute; sumindu ezkero, lekutaraifio iarraitzen diote 
igesle esetsiari eta bere burua uretara botata, murgildu arren, 
noiz urgaiñeratuko, biraka aiduru egoten zaizkio. Batzuk orrela 
aitortu arren, beste batzuk ordea enparau motakoak baiño sake-
rregoak ez dirala diote eta keiaz aixa eskuratzen dirala. Erlerraldoi 
oen eztisoazleak, beintzat, nolarebait antolatzen dira beroiekin eta 
ziztadatako antura aundirik gabe gezteratzen bide dituzte, edenez 
aseturik legozkenez, kaltekaizkorturik aurkitzen dira nunbait. Erle 
au, lekuz errez aldatzen da, ardura, inguruan eztigaia urritzen asi 
orduko edo etsaiak, batez ere uñurriak iarki ezkero, izan ere aur-
kintza aietakoak, mandoak aiñakoak bai dira. Umebotatzaille pu-
rrukatuenetakoa da. Orlakotan, euntalako burrunbotsa, aski eza-
guna sortzen dute. Beste motatan bezala, umea botatzeko, ama 
zarrak, iarraile danakin, kabi zaarra uzten du, oso urrean api be-
rria egiteko. 

Gizonak, erleok, eultzaperatzeko eta bere mendean eta abespe-
luan uzta lanetara beartzeko egin aal guztiak egin dituan arren, 
iñoiz deusik ezin izan du lortu, ezkaitz eta erabat olaperakaitz bai 
zaizkio. 

Lorerlea (Apis florea): Erriak, Indierle ziztorra izenez ezagu-
tzen du, ziñez txikia bai da, erraldoi erlearen ieki ttipitua dala 
dirudi, txikian, aren oitura guztiak bai ditu eta indierle arrunta 
baiño ere, askoz txikarragoa da, erlangiñak, 7 n. aneiki baiño geiago 
ez bai du neurtzen luzean. 

Indi'etako eta Zeilan'go ibarretako txagatan eta baratzatan du 
sorleku; soinzabalak bezalaxe, aberaska bat eiotzen du, doi doi esku 
betekoa, 30 x 23 n. eunkikoa. (Ikus 221 irudia). Zuamuxka, 
txaga eta esi adarretatik eskegita, baita etxoletako egatzetatik, 
etxeorma ertzetan dingili, kebide muturretan txilintxan, olaska utse-
tan eta abar ere. Sabelean, arrillukarazko bi erraztun ditu eta sa-
belerraztun artetan, zillarkarako 4 illaun xerrenda. Ez dira zizta-
zaleak eta ximikoa ere ez da ain mingarria, ain otzanak diranean, 
ardura, «eztenmentsakotzat» artzen dira. Ugu dute biziki atxilo-

221 Irudia (Root, fig. 511) 

bizia, erabat iareia zaie atsegin, toki goratan eta guztiz argitara 
egiten bai dituzte apiak. Errezki tokiz aldatzen dira eta sarritxo 
botatzen dute umea. Agitz eztigai gutxi batzen dute eta orraze ba-
tek, xenika erdi bat ezti aski urzua eta ixurerrexa oboroenik iaso 
lezake, askok ordea, biziki osagarritzat daukate. (Ikus 222 iru-
dia, bere neurritako lorerlearen orrazeko azkubillakin). Erleziztor 
au ere eultzaperatzen gizona saiatu izan dan arren, txagapezaleok, 
erraldoien arbaso iitera, basoko azkatasuna maiteago izan dute 
beti. 

222 Imdia (Root, fig. 510) 

Indierlea (Apis Indica): Erriak ere izen auxe ematen dio; mendi 
goinetakoak, arre-illuna du margoa eta zelaietara orduko, gaztain-
-illunkara biurtzen zaio. Eztierlea baiño, txikixegoa da, erle biur-
tzeko sortzaldakuntza ordea, azkarragoa du, erlangiña, 18 - 19 egu-
netara iaiotzen bai da. Ezagugarri nabarmen bat du, erlarren azku-

bil ezkomintzak, muttur xorrotxak dirala; erlakuma botatzaille itsu-
tua da. 

Berezkoz, eztierleari lez, zuaitz zuloetan eta arkaitz konkatan 
bizitzea laket zaio eta nekazariek, baserria eraikitzekoan, berarizko 
zuloak ormatan uztea eskatzen dizkie argiñei eta erlumeak etxe 
zulogune oietaraxe sartzen dira, apiak egiteko txolarreak bezalaxe, 
baiñan Euzkadi'n bezala, tobotan eta lurrezko ontzietan ere erlume 
berriok sartzen dituzte. 

Azkubil neurritan, mendi goiak ba du nunbait zerikusi, gorago-
ta erletxe aundiagoak egiten dituztela bai diote idazle zenbaitek 
eta erladi ugaltsuagoak eta indartsuagoak kopuratu ala, eztiuztak 
ere oparoagoak eta naroagoak eraikitzen dituztela. Iakintzazkoa bai-
ño, oarkizunbearrezkoa ez ote da gero ustekizun au? 

Kulu'ko ibarrean, indierleok, azbete batean, 5 /4 azkubil iaso-
tzen dituzte (10 azkubil, 48,4 n. aneikitan). Kangra'ko zelaian ostera, 
azbetean, 5 Vi (10 azkubil, 46,2 n. aneikitan). Mota arruntako er-
leek, India'ko beste aurkintzatan, azbetean, 6 azkubil egiten dituzte 
(10 azkubil, 42,3 n. aneikitan). Ba da aldetxoa, beraz. 

Otzanak dira guztiz erleok; aberaskatan igeska ez dira asten; 
keiaz errex menderatzen dira eta batzutan, ke barik ere araka li-
tezke. Umebotatzaille zalegiak dira orratik, erladi batek bakarra, 
zazpitaiño botatzen bai ditu, agian bizitoki estuegiak izaten dituz-
telako eta erlama izkutatu orduko, erlerruleak agertzen zaizkie. 
Root'ek, bein, eultza batean, 30'taraiño erlerrule kausitu omen 
zituan eta erkuak azkeituak eta arraultzaz beteak, zorrikuspegiz 
ikusi omen zizkien. 

Ezkositsen zaintzaille txarrak dira, abauetan errex zabaltzen 
bai zaizkie. Erraldoiak baiño alperxegoak dira, lauzpabost xenika 
ezti gutxi-gorabera enbor zarretan biltzen dute, ala ere, 1936'gn. 
urtean, Negrota'n Iaurgoak ipiñi zuan erletegi berrian, Langstroth'en 
eultza batek, 15 xenika ezti bildu omen zituan. Errez aldegiten du 
eultzatik eta arrapazkarako griña ere, nabarmena du, baiñan er-
lesoinzabalak beroiei erasotzean, indartsuagoak diranez, aienak 
laxter egiten du. 

Indi'ko iru erle motaok, biziki aldazaleak dira, iobera txar ori 
bai dute iruek; urtegiroak aldatzeaz, sitsak abauak iotzeaz, eztigaia 
urritzeaz, xiñurriak erasotzeaz, arrapazkaren bat sortzeaz eta abar, 
lekuz aldatzen dira, batez ere erlerraldoiak. Negrota ingurura, 900 
neurkiñeko goietaraiño eta Kandra'ko ibarretara, epailleko azke-
negunetan eta iorrailleko lenengotan irixten dira eta ekaiñeko euri-

teak asi baiño leentxeago izkutatzen dira beste baztar batzuetara, 
Europa'n urrian usoak bezalaxe eta geroztik indierleak uztabatzen 
erruz ikusi arren, liliartean erraldoi bat ez da ikusten. Erleziztorrak 
ere, urtegiroak el ala, urtean bi aldiz lekualdaketa egin oi dute, 
ez dira orratio oso urrutietara aldentzen. Indierleek ere, tokizalda-
tzeko iobera aundia dute, noisnai ikusten dira aidean multzo galan-
tatan ume botatzeko garaia ez izan arren. Alikaiak urritzeak, eultza 
guzia ezkositsak artzeak, txiñurri aseziñak erasotzeak, amazurtz 
gelditzeak, erlerruleak sortzeak eta abar, iakiña, etxez aldatzea bear-
tzen dituala, baiña beste batzutan, ezeren beartzerik gabe ere, ber-
tanbera uzten dute bizilekua. 

Zeran'go erlea (Apis Cerana): Erle au, Indonesia'ko Malukas 
ugartedietan sortuko zan; erriak Txina'ko erlea deitzen dio. Indier-
learen antzantzekoa da eta Txina'n eta Iapon'en erabilli oi dute 
eztibiltzeko. Txina'ko erlea, Iapon'goaren aldean, oso bestelakoa da-
la diote batzuk. Nun sortu bai da ere, ez da guztizkoa, aukeran utzi-
ta, aberri oietan ere, italitar erleak obetsitzen dítuzte. Txina'ko 
egoekialdean, Fukien erkiko eztierlea da Eguzkialdeko erle guztie-
tan aundiena eta aundiena danez, uzta naroenak biltzeko ere au-
kerakoentxoena, berau litekela uste ukan liteke. Ildako ale batzuk, 
11,67 n. aneiki luzean eman zuten eta 20,82 n. aneiki, egalzabalka. 
Lorautsa biltzailleak berriz, garauts zamarik gabe, 0,06008 aztaki 
egiten dute; xenika bat egiteko, 16.642 erle bearko lirake. Mingaiña-
ren luzera, (kokotx eta mii) ertaintsu batean 4,74 n. aneikikoa du. 
Erlangiñak margo beltxarana du eta sabeleko bi erraztunek, ba-
tzutan lauek ere, aurrekaldeko zatian, ori-arrea. Erlamak legetxe, 
erlarrak ere baltzak dira eta azkenok, bitxi aski, ankak okerrak 
dituzte. Erlangin orrazeak, lodian, 22,2 n. aneiki ditu, neurkiñamarld 
laukituan, 481,3 azkubillakin, Kanton'go erleenak ostera, 520 dira-
larik. Erlarren azkubillak, nabarmenak dira eta ezaguterrezak eu-
ren mutur xorrotx koxkordunakin, aro ttipitto bat aizearentzat du-
tela. Biziki langilleak dira eta 4° eta 6°'ko ozkiroan ere, italitarrak 
otzaz txurrunduta daudenean, uztabiltzera urteten dira. Ezkoa ere, 
ugari sortzen dute eta ezkomintz agitz txuriekin ixten dituzte ezti 
azkubillak, manarik aukerakoena atalaukitxo begibetegarriak erai-
kitzera eragonarazitzeko. Eztigai urriaroan ere, perkatx eta saiatuak 
dira, iantzurkailluak eta okeliale lixtorrai aurpegi emateko, italia-
rrak baiño ere bulardetsugoak. Ez dira askotxo purpuratzen, Kan-
ton'goak ugarixego dirala ere, Funkin'goak 7.000 bat erlekin egiten 

dute sendia, geienik, 50.000'ra irixten dirala. Maiz erlakumatzen dira 
eta ornizoiñak aitu orduko, tokizaldatzen dira. Sakerreak dira laz-
ki, italiarrak bezain aixe keiaz ere ez dira kuturtzen; oitura makurra 
dute ezkoiñorriak ortxikatzeko eta xuloz beteta uzten dituzte eta 
ezkositsak garbitzeko ere, axolakabeak eta aski aulak dira. Bataz 
beste, olaska zaarretan 7'tik 8'ra xenika ezti urtean biltzen dute; 
eultza berritan, gaurko aurrerapenakin lanegiñazi ezkero, 22 xeni-
katik 30'raiño emango lukete noski. Txina'ko erleok, italiarrakin, 
elkarren artean lapurretan iardun oi dute, Txina'koak neguz eta 
italiarrak udaz bilkiñak alkarri arrapazkatzen dizkiotela. 

Eztierlea. Auxe da, gorago erran genduanez, Europaldeko ba-
setxerlea, aurkintza batzutan baltza eta beste batzutan larua. Euro-
pa'tik Ameriketa'ra eramanak izan ziran baltz mota eta motapeko-
tatik asiko gera aurrenik, ondoren Asia eta Aprika'koak aipatzeko 
eta bakoitzaren tasun eta izakerantzak zeaztutzeko. 

Ameriketa'ra, erlea, Europa'tik eramana izan zala, iñork ezin 
uka lezake, ez bai zan an eztierlerik ezagutzen, eztilixtor batzuk 
izan ezik; nundik eraman zuten lenengoa orratik, biziki eztabaida-
tzen da. Egoameriketa'ko erlari eta erleidazti geienek, aurreneko 
ango erle baltza, Alemani'tik eramana zala diote; Root'ek ordea, 
eta Iparrameriketarrak, Olanda'tik eroana izan zala ziur ziur aitor-
tzen dute. 

Erle beltz edo beltxaran enda 

Olanda'ko enda beltza eta erle beltz edo beltxaranak. Erle 
beltz edo beltxaran artean, bi berdintsuko mota daudela diru-
di: olandarra, Olanda'n bertan sortua eta gero andik Amerike-
ta'ra zabaldua eta egitan baltz eta baltxarana deitua, Erdiko 
Europa guztira eta Bretaña Aundira erabat edatua, izan ere 
bien artean bai bai dute aski berexbiderik, oituretan, iokae-
ran eta iardunkeran ere ain ezberdiñak bai dira, bixiko endakoak 
dirala egitan aitor liteke. Englandar eta alemandar erle baltz iato-
rra, Europa Erdi guztira, baita Prantzi'ko Iparraldera eta Bretaña 
zear oso zabaldua, Iparritali'ko onena bezin ona edo obeagoa io-
tzen da; Ameriketa guztira zabaldutako Olanda'ko iatorri beltzeko 
erle ori ez Olanda'n eta ez Ameriketa'n iñortxok ez du nai eztiuzta-
rako. Ba dago beraz aldea! Laterri Batuetan, erle beltzetan, bi mota 
aurkitzen zirala luzaro uste izan zan arren, Root'ek batbera dala 

dio, mota beltz oietakoz iosia aurkitzen dan Iparralde osoa askotan 
irauli ondoren eritzi ortara iritxi izan bai zan. Ezberdintasun txiki 
batzuk margoan oar lezaizkieken arren, batzuk uikatza bezin baltzak 
bai dira, beste batzuk bexkarak, izantzakeran danak berdiñak di-
rala dio, italitar enda iatorrikoen aldean arrapazkara iniobitugoak, 
langille zabarragoak, ala ere eztigaia oparo dixurionean edo arta-
beltzarena bezalako illuna dixurionean italiarrak aiñako uztak egi-
ten omen dituzte; askoz ere kilikaberagoak, egoneziñagoak, urdu-
riegiak, eultza zabaldu baikoz, ardiak txakurrakin bezala, txoko da-
netara, erlama aurrena dala, zalaparta bizian igesi abiatzen bai dira 
eta itxumustu ortan, baztarreko laukitik zintzilikatzen dira elkarren 
gain eta mordoka eultzoiñolara iausten dira, baita eskuetan artu-
tako laukietatik ere pilloka lurreraiño, andik alde banatara igeska 
egatzeko. Erlama billatu bear danean, zalaparta bizi orren artean 
eta mordokako erle pilla oien barnean, zeiñen zailla egiten dan 
kausitzea aixa oar gindezke, ixara batera danak zabaldu bear izaten 
dira. Arrapazka giro txikienera, erletegi guzti barna biraka eta 
burrunbaka ibiltzeko oitura makurra dute gaiñera. Beste aztura 
gogaikarri bat ere ba dute, erle baltzok, erlariaren begien aurrean 
egaldaka aspertzeke, egun osoan íardun oi dutela, atzeraka eta au-
rreraka, mususarean kaskaka eta kunkaka, etsi gabe eta erlaria 
nainora doalarik ere, an izango ditu iruzpalau sudur aurrean ze-
maka eta birundaka. Italiarrak baiño askozaz ere erluma iaurti-
zalegoak dira olaska zaarretakoak beintzat, erlemoltxoakin alde-
gingo duten erlanderak, amabitaraiño azitzen bai dituzte; eultzako 
erle geienakin urteten duan aurreneko erluma aundi ori soilki au-
rrera bizitarako ateratzen da, besteok oro, ain erladi xixtorrak eta 
txikiak diranez, neguterako ornizoiñik biltzeko astirik gabe, aurre-
neko otzetan edo negu erdi aldera ia denak gosez eta otzaz garbi-
tzen bai dira udaberrirako. 

Beste Alemani'ko eta Bretaña Aundi'ko eta Europa Erdiko er-
lerik onenai iotzen zaizkien iru berezitasun ezin obeak ba dituzte 
orratik, ots, Italiar erleek baiño, ezkomintz txurigoakin estaltzen 
bai dituzte eztiazkubillak, atalaukitxorik ederrenak iasotzen dituzte-
la; eztia soaztekoan, erlez, laukiak, errezago garbitu eta ustutzen di-
rala eta euren tokitik bertaxamarrera aldatu bearrezkoan, leku zaa-
rrera itzuli gabe, aixago etsitzen dutela. Ez dira italiarrak baiño 
erretxiñagoak, bai orratik gogaikarrigoak, eultza miatzean sortzen 
duten zalaparta izuan, mordoka lurrera eroriz, erlariaren galtza pe-
traletatik gora eta iantzi artean sartzen asten bai dira eta iakiña, 

orlakotan, ziztada batzuk gabe ez da etxeratzen arakatzaillea eta 
orlakotarako baitipait artamendatzen zaio soin osoko orbera eta 
praka petralak ongi estutzea edo galtzerdi barnetan sartzea. 

Eztierle Eztigillea (Apis mellifera mellifera). Aleman ari beltze-
koa edo erle baltza, izen arrontakin erriak ezagutzen du motapeko 
erle aiputsu au. Erdiko Europa eta Alpes artean du sorlekua. Bre-
taña Aundi'koa eta Europa Erdikoa, atz berekoak izan arren, Eu-
ropa'ko au, ez da ain baltza, beltxarana baizik. Iainkoa'k dakian 
garaietatik gizonak soatsi izan dio bildutako gozokia eta aurren-
txoena ezagutu zuanekoa izango da noski. 

Eztierlerik ez zan Ameriketa'ra eta Australia'ra ere, angoen eri-
tzira, erle auxe izan zan aurren aurrenik eramandakoa. Olanda'koen 
antzantzekoak diran arren, ez dira ain belzmiñak, beltxaranak bai-
zik eta izen onekintxe ezagutzen dira, bata besteengandik, iñork 
gutxik berex lezazke baiña. Europa'ko egugiro guztitara eta ludiko 
ainbat baztarretara eramanik izan dala ere, edonun errazki oitu 
izan da. Erdiko eta Iparraldeko Rusi'raiño ere zabaldu da, baita 
Suiza, Suezia, Noruega, Bretaña'ko Ugarte, Beterri, Austria, Pran-
tzi, Españi, Euzkadi, Portugal eta Ameriketa guztiraiño ere. Kaizuz 
eta margoz aldakaitza, gaztainkara izan arren, aski beltza da. Sabel 
beltzeko erraztun inguruko ulepizar bakanxamarrak, oriztak edo 
gaztainkarakoak ditualako, beltxaran itxura argi ori artzen zaio; 
sabel guztiko beste ulepizarrak, beltz beltzak ditu eta aski urruak 
bizkarraldera; erlanderak ere, erlangin beltxixkak lakoxeak dira 
eta erlarrak beti ere beltzagoak. Batzutan erlangilleak, beste en-
dakoen aldean txikixegoak dira, aldiaren buruz ttipitutako erletxe-
tan iaiotzen diralako nunbait; mingaiña ere, beste endakoek baiño 
motxaxegoa dute; agitz erruleak dira erlamak, udaberrira beran-
duxego erruten asten diralako, eztixuroa aurreratua datorren le-
kuetarako baiño, beranduko tokietarako aukera-aukerakoak dira; 
latz azitako larreko enda au, ozgirotara gogorra da, negute gordin 
eta luzeak, okerrik gabe iragaiten ditu; guztiz da langiña, uztabil-
tzaille ona eta aberaska txuri-txuriak, aratzak eta xuxenak iasotzen 
ditu, atalaukitxotako eztiuztarako egokia litzaken arren, makur bat 
du, umebotatzaillegia da eta lauki txiki oietan berriz, amorratugoa; 
etsaiengandik, bipilki aldezten da eta arrapazkarako ere oso zale-
kortua; erleama txit erabeti eta bildurtia da, eultza ideki orduko, 
baztar-xokoetara gordetzera abiatzen da; erleek ere, Olanda'ko en-
dakoak bezalaxe, oraxtean tipildu dugunez, beeko lauki xirian «bi-

zarrak» egiñik, mordoka zintzillikatzen dira; ba dira ordea, keari 
txil egiñik, igeska, mordokatzen ez diran beste mota batzuk, Pran-
tzi'ko Iparraldean batez ere eta enda au besterik ez da an ezagu-
tzen. Oldarzalea da geienetan, keiak ordea erauki laxter egiñaraz-
ten dio. Erle beltzok, batez ere prantzitar erle iatorrak, italiarrak 
bezalaxe, biziki gaitzakaitzak eta mardulak dira; loiliki (loque) 
gaitzaz ere, italiarrak bezalaxe, nekez gaizkitzen dira, Ameriketa'ko 
erle beltzak ordea, gaitz orrekin errex kutsatzen dira. Ameriketa'n 
bezalaxe, Bretaña Aundia'n ainbat erlariek italiar erlekin lan egi-
ten duten arren, enda beltz ori zabalduagoa bai dago, italiarra 
bezain ona eritzitzen zaiola dirudi, Root'ek ordea, Ameriketa'ra ez 
litzakela eraman bear esaten du, erle baltz oien artean, Wight ugar-
teko gaitza edo zigargaitza (acariosis) Inglaterra'n eta Europa'ko 
alderdi geienetan zabalduxea bai dago, ango erletegietara zabaldu 
ez dadin, Goiagintariek ez luketela sartzen utzi bear erle baltz 
oietakorik dio, askoz ere iatorragoak, italitarrak dauzkaten ezkero. 

Europa'ko erle beltzaren antzantzekoak, beste lau mota aipa 
genezazke: 

Karniolatarra, Karpatostarra, Kaukasotarra, Banatotarra, lau-
rok baltzak, iñork gutxik antzeman bai lezaieke europatar baltzak 
ez lirakenik. Enda bikaiñak dira, erlezale batzuen eritziz olanda-
tarra eta alemana baiño obeak; otzanak dirala beintzat, baitetsi 
gentzake, baita besteok danok bezain uztabiltzaille saiazaleak ere 
eta zenbaitek italiarrakin berdintzen dituzte. 

Ona ba bakoitzaren zernolak: Karnikatar Eztierlea (Apis me-
llifera carnica). Endaz motapeko eztierle au, erriak, karniola izenez 
ezagutzen du; erle aundi arre eta zillarkara oni Austria'tik datorkio 
iatorria eta Alpes'etatik Austri aldera zabaltzen dan mendiaren Ipa-
rrekialdean aurkitzen da, Yugoslabia'ko Iparralderaiño eta Danu-
bio'raiño irixten dala; ortik aurrera, beltxarana bilakatzen da eta 
Alemani aldera, erabat baltza. Ekialdetik, Ungria'n, Banato'ko iba-
rretaraiño edatzen da eta Iparraldera, Bistrika errekaraiño; enda-
rik iatorrena, Karniola'n, Austria'n kausitzen da, baiña Adriatiko'ko 
itxasbaztar aldera, Yugoslabia'ko Ipar aldetara, enda iatorra, erle 
oriztakin guztiz naasi egin dala dio F. Jager'ek. Beltxarana du sa-
bela, baiña ulepizar oriarrez betea eta sabeleko erraztunarte za-
balak ere, zillarkarako ulez iosiak dauzkanez, arrekarako itxura 
ematen diote eta erle arrea ere, orrexegatik deitzen zaio. 

Alderdirik onenak ere ba ditu: italiarra baiño otzanagoa eta 

maltsoagoa dala diote ainbatek, Root'ek berriz, berdiña dala dio, 
erlangiñak beintzat, biziki apalak dira, artestalkia altxa orduko, 
goitipeiti apira abiatzen asten dira; laukietan, eskuetan iaso arren, 
ez dira igitzen, ezta laxterka asten ere, bere artan kutz gelditzen dira 
Prantzi'ko beltxaranak ez bezala; miia ere, enda arrontekoak baiño 
luzeagoa bide dute, guztiz uzta kuzkuzkariak dira, langiñak, giro 
gordiñetarako, lazki aziak eta etxera xuxenbideratzeko sume aun-
dikoak, biziki ianxurrak eta ezkomintza txuri txuriaz estaltzen di-
tuzte eztiabauak eta ia lerdamiñik erabiltzen ez dutenez, atalauki-
txoak iasotzeko berdiñik gabeak eta edonungo aurkintzatako giro 
ezberdiñetara, eguoitutzen dira; erlamagoia, goiz asten da erruten, 
doai biziki ona goizetiko eztizuatz tokietarako, baiña ez ain ona 
berandukoetarako, erlama, ordurako, ia errunustuta gelditzen bai 
da; umebotatzailleak dira, alderdi txarra atalaukitxotarako eta urru-
tietako erletegietarako; ba dute arrapazkarako iaidura, ez ttipi-ttipia 
ere; aukera txarra, baztarrak axazita, gero etsaiai iarkitzen ez da-
kitenentzat, ortan txit makalak bai dira; gaitzetara ere, kutsaberak 
omen dira, makur larria erletegi baterako, ala ere banango auke-
raketa ximenak egin ondoren, akatsok medea aal izan zaizkien ari 
onekoak sortu omen dituzte. Ain mana onak dituztenez, beste en-
dako onentxonakin naasarazita, ezpal oneko erlanderak sortu li-
tezkela dirudi, batez ere ozgirotarako brazkor eta iraupenekoak. 

Karpatos'tar Eztierlea (Apis Carpática): Aipa karnikatarraren 
ari arikoa dala aitortu bear, ala ere, Errumani'ko erleen izakera 
eta berezkitasunak ikasi dituztenak, karnikatar eta kaukasotar ari-
koen artean eta beste endako danen artean, izen onekin, enda bi-
xiko erlea bezala ipiñi bear dala diote. Transilbania'n Karpatos 
mendi aldetan sortua, eziñago apala, sotilla eta eskurakoia, margoz 
arrekara, erlarrak eta erlama ordea, aski illunak, ia baltzak dira, 
azterraldietan, orrazeari itsatsita gelditzen dira. Erlanderak, enda 
beltzeko arruntak bezalatsu, ez dira ain aundiak, miia ordea, luzea 
dute eta lerdamiñik ez dute erabiltzen baiño aski umebotatzailleak 
dira; egugiro danetara oitutzen dira, sorlekuan, urtean 1.000 n. 
aneikiko euripean eta 38'taraiñoko ozkiropetan, erabat laztuak bai 
daude. 

Kaukasotar Eztierlea (Apis Mellifera Caucásica): Errusi'n, Kau-
kaso aldekoa da endapeko erle au, Europa'ko beltz arrunta beza-
lakoxea, ain berdiña noski, ezagutzen ikasienak ere askotan be-
rexten ez dutenez, erlari axolkabeak, ziri ederrik sartu bai lezake, 

enda ontako onenak bezala, erlama beltz arruntak saltzearekin. 
Lekuaren arabera, margoa oso aldakorra du, seitaraiño ezagutzen 
bai zaizkio. Ezagutuena, mendi aldeko erle arrea da, baiña aurkin-
tza batzutakoa, oria da. Kamiolatarrak gutxien bezala, kaukaso-
tarrok, Tunez'ekoakin batera, lerdamiñik geiena erabiltzen dute, 
erauztontziko eztirako makur aundirik ez duan arren, bai orratik 
atalaukitxotako brexkatarako. Erlangiñak, izan litezken otzanenak 
dira, mendi aldekoak batez ere, ez ordea ibarraldekoak, erostekoan, 
bada, mendialdekoen eskabidea egin bear da, alde ezberdin ori 
gogoan eukita. Miatzekoan, orrazean tinki itsasten dira, egonarri 
aundikoak, etxerabide zuzenekoak eta mingaiñez, luzeenakikoak di-
rala uste da, 7,1'tik, 7,25 n. aneikitaraiñokoa bai dute. 

Agitz langilleak dira, ugalkorrak, erlama txit errulea da, beste 
endakoen aldean, beranduxamar erroiten asten da baiña; karnio-
latarrak bezala, ume edazalegixkoak dira, batez ere atz batzukoak, 
erlandera kuxku ugari eraikitzen dituzte erlumaroz, egokiera bikai-
ña erlama autak azitzera saiatzen diran erletegietarako. 

Edonun oitzen dira, euren sorlekutik urrunetara ere, ez da orra-
tik italiar enda bezain zeaztua, mota aukera guztietakoa bai da. 

Banatotar Eztierlea (Apis Mellifera Grosdanic): Erriak Bana-
to'ko erlea deritzo, Yugoslabia aldera, Ungria'ko ego ospelaldeko 
aurkintza bat da Banato eta antxen du erle onek bere iatorria. 
Kaukasotar erlearen antzantzekoa da, beste batzuk ordea, karnio-
latar endako adar bat dala diote. Erle auekin iardun dutenek, agitz 
apalak eta manak dirala diote, baiñan beste Europa'ko erle bal-
tzangandik arrunt berex zaillak, ain dira berdiñak, orregatik noski 
ain gutxiko eskabidea izan dute, Errusi'ko baztar batzuetara izan 
ezik, oso gutxi zabaldu bai dira. 

Eskandinabiatar Eztierlea (Apis Mellifera Lehzeni): Endapeko 
erle au, Eskandinabia'n sortu da eta Alemani'ko iparralderaiño za-
baldurik dago, gaztainkaratik beltzaraiñoko margoakin; sendoa da 
baiña mii motzekoa. 

Siziliatar Eztierlea (Apis Mellifera Sicula): Izenak adierazten 
duanez, Sizilia'ko ugartean du iatorri endapeko erle onek. Baltza 
da baiño ulepizarrak oriztak ditu, italiar erlea baiño txikarragoa 
da. Ez da biurria, ezta igeslea ere mialdian, langillea da bai baiño 
oso erlumezalea; ugarte ortatik ez da izan iñora eramana, ortxe 
du sorleku eta bizitoki. 

Zekropiatar Eztierlea (Apis Mellifera Cecropia): Erriak, greziko 
erlea izendatzen du. Karniolatarren antzekoa da guztiz endapeko 
erle au, margoz ordea, bestelakoa da, sabeleko erraztun arteak, 
zabalagoak bai ditu eta uletsuak eta orrek ematen dio arrekarako 
itxura ezberdin ori. Txito errunzalea da erlama eta api aundi ta itxi-
-itxi bat egiten du, erladi aundia sortzen duala eta etsaietatik ontsa 
zaintzen dira; ez da oso umebotatzaillea, baiño bai orratik biziki 
lerdaminzalea. 

Mazedonia'ko zertan aldekoak, Grezi'ko Iparraldean, Yugosla-
bia'ko egoaldera, otzanenak ei dira. Italiarrakin eta karniolatarra-
kin endanasteko, etorkizun aundikoak izan litezke. 

Europa'ko erle oriak 

Erle baltzak aipa ondoren, Europa'ko erle oriak aipa ditzagun, 
guztien artean urenena eta iatorrena dan italitar endakoa bereziki, 
ain ezaguna izanik eta ain edatua aurkitzen dan arren, ziur aski 
ez da orratik enparau margo oriko erleen endama. Ona beste oriok: 
Txipretarra, Siritarra, Palestinatarra, 

Liguritar Eztierlea (Apis Mellifera Ligustica): Erriak, italiar 
erlea edo erle oria deritzo. Ludi guzti barna zabalduena eta bikai-
ñena da eta gizonak erle iakintzan, azken mende auetan baitipait, 
egin aal ukan dituan aurrerapenik aundienak, erle oni zor dizkio. 
Itali'ko ulurraldean du sustraia, baiña Liguri erkialdeko erletegie-
tatik azterbiderako ekarritakoetatik izan bai zan muetakatua, ortik 
Spinola eltxo iakintsuak, «liguritar erlea» izena eman zion eta er-
lari geienek, onenetakotzat daukate. 

Sorkune Itali'n nola ukan zezaken ere, alde aldera edesten da: 
Baldensperger'k dionez, erle au edo onen xixtorrak edo enda naas-
tutakoak iakintzan aurreratutako lurraldeetan nola sartu edo sortu 
izan ziran, ez dago ziur erabakitzerik, baiña ustekizun bat egin 
liteke: Aristoteles'ek eta Birgili'k erle baltza, erle aratza eta oria 
ere ezagutzen zuten, idatzirik utzi zituztenetik iakiña danez eta 
Iesu Kristo baiño leen, 750 urte aldera, erlezaintzan aski ikasiak 
eta oituak zeuden grezitarrak, euren olezko eultzatan, zearxiriak 
ipintzen bai zizkioten erleei aietatik eskegita abautsak egiteko eta 
lege batzuk ere ba zituzten elkarren urregi ez ipintzeko erletegiak. 

Itxasoz irixten ziran nunaiko tokietatik, erlumeak edo erleul-
tzak eramaten zituzten itxasgizonak eta bizitzen urte batzuetarako 

edonun kokatu bearrezkoan, erletegiak iartzen saiatzen ziran. Ziur 
aski Txipre'tik eraman zuten grezitarrak erle oria euren lurretara 
eta udaldera erlumak bota ala, erlama berriak, ordurako an aurki-
tzen ziran enda beltzakoakin naasten ioango ziran. Uriezkera aurre-
ratzen eta zabaltzen ioan ala, erle oriek ere kopuratzen ioango 
ziran eta enda beltzakoari erabat nagusitza artzen, gaur ezagutzen 
dugun italitar enda oria osatu arte. 

Ustekizun onek ba du egiantzik aski, gaur egun ere, italiar erle 
onek, margo iakiñik eta erabatekorik ez bai du, oriak, oriztak, bel-
txaranak eta illunak ere bai bai dira. Berezko izakerarik nabariena 
du orratik otzantasuna eta doai orri esker izan da ludiko toki guz-
tietara zabaldua. 

Beste aburu bat duten idazleak ba dira orratio: Egitotar er-
learen (Apis mellifera fasciata) eta europatar baltzaren (Apis me-
llifera mellifera) arteko naasketaren ondorengo erlea dala diote 
italitar erle ori au. 

Erle onek ezaugarri nabarmentzat dituan urrekarako edo la-
rankarako sabeleko iru erraztunak, enda naaskuntzik tipienez, gal-
tzen ioaten zaizkio. Ameriketa'n azitzen diran italitar erle geienak, 
aurreneko iru erraztun ori oiekin ikusten dira, ondorengo enpa-
rauak illunak dituztela eta sabel muturra beltza. 

Ikus 223 irudia. A. B. eta C. erraztun oriak, urrengoak, 
illunak ule baltzakin eta sabel mutturra, beltx beltxa. Erleotan, lau 

223 Irudia (Root, fig. 508) 

eta bosteraiño erraztun ori izaten dituzten eringoko erle batzuk 
ere ba dira, margo ori-oriko erle melgak sortzen egiñal aundienak 
egiñak izan bai dira Laterri Batu'etan eta baita lortu ere, politak 
gero? Egiñal guzti oien ondoren mota ori-oriko berri bat sortua 
izan da, Liguritar urrekarako erlea (Apis Ligustica Aurea): 

Italitar erlamagoien autaketa zeatza egiñik, enda naasketaren 
bidez lortu dute urrekarako erle ori-ori au, lau ez ba'da bost erraz-
tun bai ditu urremargokoak, baiño enda iatorra, naasketa oiekin, 
auldu egin dute, erle mengelagoak sortu bai dituzte, gaitzaz kutsa-
korragoak eta sortzezko iatortasuna endekatutakoak, urtada onari, 
ugalkortasunari, otzantasunari, kutsakortasunari eta ume botatzeko 
ixiari baiño ardura geiago eman bai zaio margo politari. Iru erraz-
tun oríkiko italitar erle iatorrak, erraztun arteunetan ule beltzakiko 
beste iru erraztun ditu, azkenekoa zabalena, 223 aipa irudian 
ikus litekenez; sabelazpia ere, illuna dute eta soin guztia, garautsa 
biltzeko, eskuare baten ortzen antzera, zurda oriz iosia. Erlarrak 
batzutan, ori oriak dira, maiz, aurreneko sabelerraztuna soillik 
dute oria eta geienetan illunak dira, aundiak, indartsuak eta ederrak. 

Erlamagoiak ere galantak, lazo onekoak, liraiñak, agitz erru-
leak dira, ia xulo bat utsik utzi gabe, eultzako amar laukiak arraul-
tzez bete dituztenak ikusi izan ditut eta udaberris ere, erroiten as-
ten diran aurrenetakoak dira eta ornizoiñik aski uízi ezkero, aurre-
neko liliak agertzerako, erlez ongi ornitua eukitzen dute eultza. 
(Ikus 224 irudiak). Margo zeatz eta iakiñik gabe, ba díra orimiñak, 
oriztak, gaztainkarak, narrukarak, gutxitan illunak. 

1843 gn. urtean, italiar erleokin, Suiza'ko erlari batek eraman 
zituan eultza sail batzuk bere aberrira. Amar urtez geroago, Dzier-

224 Irudia (Root, figs. 505, 506, 507) 

zon'ek eraman zuan enda au Alemania'ko Silesia'ra eta 1856 gn. 
urtean, Hamet'ek Prantzi'ra, baiña aberri ortan ez zan sumantzatu 
Ameriketa'n lez. Iparrameriketa'ra ere, 1855 gn. urtean Dzierzon'en 
bidez izan zan lenengokoz eramana eta bost urtez geroago, Langs-
troth'ek ere Itali'tik enda ortako erleek ekarriazi izan zituan. Ame-
riketa zabalean edatuena, erle auxe dago eta salerosketarako ga-
ratzan ere, onek dauka ludi guztian eskabiderik aundiena eta ga-
rrantzitsuena. Erran dugunez, guztiz erle otzanak dira, ugalkorrak, 
biziki mardoak, langille purrukatuak eta nekagaitzak, uzta biltzera 
urteteko, goiztiarrak, beste endakoak baiño, ordu betez lenago lan-
daratzen dira goizean eta ordu betez berantago iñularrez etxeratu. 
Ez dira igitzen laukian eta maiz aski laukia miatzen eskutan geun-
dukela, ezer agitzen ez ba'litz bezala, erlama ikus izan dugu sa-
bel butturra okertuta erlexuloan sartu eta lassai aski arraultza 
uzten. Aberaska xuxenak eraikitzen dituzte, ezkoiñorria ortxika-
tzeke beti ere, aurpegialde lau eta xuxen-xuxenakin goiko xiritik 
bekoraiño, lau aldetako xiriei irmoki erantsiak, oso erlar azkubil 
gutxikin, erlangiñez urrumurru, erlamagoia txito errulea izanik eta 
giroa epeltzen asi orduko, erroiten asten bai da, apiko erlaxulo 
guztiak eskatzen dizkie erlangiñei arraultzak uzteko eta dakarten 
eztizuatz ondarra ere, gaiñeultzara iasoaztera beartzen ditu. 

Enda guztikoen artean, mingaiñik luzeena izatez gaiñera, ume-
botatzeko ioranik ttikiena ere onetxek du. Erlariarentzat, erlezain-
tzan, buruausterik aundienak bi litezkela ezin ukatu, erleek negu on 
bat nola igaro eta umerik bota gabe, uzta biltzera nola saiatarazi. 
Orra ba: ainbatik-ainbatean, erlezaintza onuragarri baterako, ne-
gua ongienik igarotzen duan erlea eta ume botatzeko irrixkeririk 
gutxiena lezakena, aukerakoena litzakela, aitortu bearrez aurkitzen 
geranez, bi iokabide oetan, enda guztien artean, italitar erlea bu-
ruzagi dabillenik ezin ukatu. Ogei urtean umerik bota gabekoak eta 
neguak okerrik gabe igarotakoak bat baiño geiago nik izan ditut, 
erle mota onek, ume botatzeko lege zeatz eta aukera berexiak bai 
ditu eta lege oietara beti ere makurtzen da. Esate baterako, aurren 
ezti ixuroa iganik, beste guztiek ez bezala, gainkateultzatan ezti-
tokirik daukanean beintzat, egundaiño ez du umerik botako, beste 
endakoak erlumea ugaltzeko aztura duten bezala, enda onek, ezti 
biltzekoa bai du, beraz erlariarentzat ioberarik aukerakoena. Ain 
uztabiltzaillea dalako, ez da arritzekoa arrapazkarako leia ere iza-
tea, baxtarren batean ezti kutsu txikienik suma ba'leza, azken txor-
taraiño zurrupatu gabe ez du utziko, baiño erlari onak, bere za-

barkeriaz, ez dio abagune txikienik ere eman bear lapurretarako 
eta neurri danak aixa ar lezaizkioke. 

Barruko eta ateko etsaietatik bipilki zaintzen da eta suarki 
burrukatzen, ez zaio satarrik sortuko orrazetan, sitsinguma ori 
inguruan sumatu orduko, danok erne iartzen bai dira eultzan sar-
tzen ez uzteko eta sar ba'ledi, multzoka gaiñera oiltzen zaizkio eta 
eun puxkatxotan lekutaraiño ateratzen dute ortzetan artuta. Arra-
pazkaria izanik ere, bere eultza eriosuar arrapazkatatik zaintzen 
du, abarroska ori erletegian sortzen asi orduko, elkarren gaingo 
maltzo urruetan, ataka zuloa erabat itxita ipintzen bai du, erle 
batño barrura sar ezin litekela; eultza beteko erletza, euren eultzoi-
ñean, zerraldo illik uzten ikusi izan dut. Neurriz gorako lerdamiñik 
ere ez du erabiltzen. 

Ez da ain lazki azia eta giro gordiñetarako otzakilxamarra da, 
otzaz laxter txurruntzen da eta negute luze eta gorrietan galera aski 
izaten du; Root'ek ordea, beste enda guztikoak bezain gogorra dala 
dio; negua ongi igarotzeko, erle beltzak izango zirala gogorrenak 
askok uste izan arren, beltzokin, karniolatarrakin, kaukasotarrakin 
eta italiarrakin aztersaioak egin ondoren, danetan iraupenik biz-
korrena, azkenok erakutsi omen zuten. 

Zabar xamarra da etxerabidean ibiltzeko eta beste endakoak 
ez bezala, ondoko edo lenengoko errenkadatako eultzetara edo 
zalapartarik aundiena darabilkienetara txotxoloturik askotan sar-
tzen da. Gordaikiñakin ere, zarrastel xamarra da eta negurako bizi-
garria nasaiki utzi bear izaten dio erlari zuurrak, epelaro zerbait 
nabari orduko, erladia umeberritzeko, berealaxe erroiten asten bai 
da erlama eta garaiz aurreko azkuntza ortan ioaten zaizkio bea-
rrezko emendio guztiak eta eztigaia iariankatzen nekez astean, gosez 
iltzeko arrixku aundia izaten dute, urte batez orlako kinka batean 
guri gertatu zitzaigun bezala, erletegi osoa gosez iltzear gelditu bai 
zitzaigun. 

Gaitza kutsutarako, txit gogorra da, loiliki gaitzaz ez da beste 
baltzak bezain errez kutsatzen, alaxen gertatu bai da Ameriketa'ra 
eramandako italiarrakin eta aien ondorengo odolekoakin eta Euro-
pa'n ere alaxen izango da, Baldensperger'ek Prantzi'ko erle baltza 
ere kutsakaitza dala dio baiña. 

Italiar enda iatorreko erleak edo andik Iparrameriketa'ra era-
manak, eskuarki, bi erraztun soilki oriak izaten ditu, iñoizka baita 
irugarren bat ere sorbalda gaiñean. (Ikus 223'garren irudian bi 
erraztun oiek B eta C eta irugarren bat A izkiakin). 

Iparrameriketa'ko italiar erleak, margo oria, garbiagoa eta bi-
ziago du; Itali bertokoak, aldiz, zurbillagoa eta illunxegoa. Txipre-
tarrak berex utzita, italiarrak ludian izan litezken erlerik ederre-
nak dira eta onenak bezain onak gaitasun guztietan. 

Ez da errez Ameriketa'n enda garbikoa aurkitzen, ango lurren 
arrapatzailleek, Europa'tik eraman zuten baltzakin, naasturik aur-
kitzen bai da eta geienbat, enda naasiko oiek zabaldu dira; alaz 
guztiz ere Argentina'n beintzat eta beste alderdi geienetan italiar 
enda au pixkanaka nagusitzen ari da, Europa erdian bezalaxe eta 
Bretaña Aundia'n ere erlari onenak darabilkite. Ameriketa'n ger-
tatu zan bezala, Olanda'ko enda kaxkarra soillik ba'lute, aspaldi 
onartuko zuten Europa osoan ere, olandatarra baiño enda obexegoa 
dalako, bertoko beltzakin alki izan dira nunbait. 

Argentina'n, Buenos Aires'ko erkia izango da erlelanik geiena, 
italiar erlamakin egiten dan aurkintza eta Mones Cazon eta bere 
inguru guztia erletegiz beteena. Izan ere, erlea zaintzen erakutsi 
ba'zitaien erakutsi, ba da antxe gogobero eta erle zaletasuna, 
batez ere munduko txapelketa batera Inglaterra'ra eztia eta ezkoa 
aurkeztuta, ludiko txapela irabazi zutenetik, inguru dana, zudube-
tetik (legua) zudubetera txokorik ez bai dago erletegirik gabe, 
40.000'tik gora bai noski. Asiera artan aurren-aurreneko lana egin 
zan, inguruko Europa'ko erle baltzak bildu eta italiar erlamagoiaz, 
enda aldatzea. Iñungo baztar guztietatik, zugatzulotatik, kebide-
tatik, etxapeko sototatik, abel olesietako aztakin azpitik, ereikin 
tresnaen azikutxatatik eta landetxetako olaska zaar oro erosiaz edo 
bilduaz inguru guztian bildugabeko beltzendako alerik ez zala gel-
ditu esango nuke. 

Azkenengo erle baltza nundik atera nuan, ongi gogoan daukat: 
Landa baztar bateko zotalezko etxola eskeiari eta minturrintsu ba-
tean kausitu nuan, ama bat, baiño aita bana zuten ogeita lauetatik, 
illagin zegoan azkenengo anaitxoari, erio urreko bataioa eman ne-
zaion, deitu nindutenean. Elizan, urtero errenkan, ez dakit zenbat 
bataiatu nizkion andra gaixoari. 

Agertzen zan bakoitzean, orrela ekiten nion: «Baiño, Txana!» 
(Ez zuan Txana beste izenik, biziaren erdia «etxana» eman bearrez 
aurki izan zalako adar iotzailleren batek iarria noski). «Iainkoarren! 
Esginsailkeri ortan, aurtxoen aita iakiñik gabe, nola demontre bizi 
zera ba, Txana?». «Semeak izateko ez ba'da, zertarako bestetako 
egin zuan bada Iainkoa'k emaztekia?» izaten zan aren ziñezko 
erantzun bakuna. Aren atzerapenezko ustekizuna eta erantzuna en-

tzun ondoren, aren iokabidea ere, arrezkero Iaungoikoa'ren esku 
uztea obe izango nualata, kezkabiderik geiago ez nion eman nai 
izaten. 

Izenerroldatako erriko idaztietan, sein baten izenik ere iñoiz 
ez zuan erason eta aurraren izena, bataio erroldatako idaztietan 
eraso bearrezkoan, gure biziko buruausteak izaten genituan, iñun 
zitezken gaitzizen aboxiñauakin izendatzen bai zizkidan, «lautxa», 
«txino», «txulengo», «guri», «tina», «pipo» eta zer dakit zenbat. 
Aitaren izenik ittantzea, ez zegoan gogoan ematerik ere, amaren 
belaunizenez soillik agertarazi bear aurra eliz idaztian eta amak 
Txana beste izenik ez! Erriko idazterroldan, iñoiz nola iarri ote 
zizkioten izen-abizenak biztanle erroldak egitekoan edo auteskun-
detakoan edo, galdetzera otu zitzaidan batean, Txana N. N. edo, 
iarri ziotenezkoa, entzun ote zuan, iardetsi zidan. «N. N.! Bexondai-
zula Txana! Larrialditik, oraintxe atera nauzu!», aitortu nion eta 
alaxen 24 aur aien ama, bataioko eleiz-idaztietan, Txana N. N., gi-
zakientzat izen ezagukaitzakin eta zerukoetan Iainkoa'ren alaba 
kuttun batenakin agertzen da. 

Aurra urez ukuzteko, etxol aiekan zeukatzen uragara urzun 
urrandu nintzanean, ni bezala urkan, erletxo batzukin aurkitu nin-
tzan, 

Aurrari ukuzpena eman ondoren, erletxo urketari aiei, noran-
tzako banda zeramaten, ataizean iarri nintzaienean, etxolaldera 
iotzen zutela oartu nintzan eta txosna apeikoazpiko txokotxo ba-
tean zegoan kutxa zar batetik, sarrateran zebiltzala ikusi nintuan.— 
«Txana!, erran nion, bazterturik daukazun kutza ori, erosiko nizu-
ke». «Oroigarri kuttun bat zait, ez nuke saldu nai» itun xamar 
erantzun zidan. «Barruko erlea bederen, saldu idazu?», akioka ia-
rraiki nintzaion. «Barruko erle orrekin ordea da gogoangarri?», 
iardetsi zian. Oartu nintzan nork zekarkion oroikizun ori. Beste 
oelagun arteko oaide kankaillu ta kirten arenganako emakume on 
onen biotz xamurtasunak, erabat unkitu ninduan. —Zuk ongi da-
kizu, gogorazi nion, zure alboko laguntxo ari, erriko gaixotegira 
eraman zutenean, Iaungoikoa'ren aurrera oben gabe ioateko, nola 
lagundu nion? Zoriontegi artatik oraintxe bertan begira daukagula 
ziur egon eta nik eska aal ba'nezaioke erletxo au, egin nion lagun-
tzagatik, iñola ere ez lidakela ukatuko esango nuke. Nork daki 
gaiñera, azken nai bat, bezala, kutxa barnean ontzako urreren bat 
ez ote zizunutzi...? 

Oroipen goxo onekin erabat limurtu zan atso beltxarana eta 
nai ba'nuan, kutxa ta guzti eramateko eskein zidan. 

Bere aurrean eultza berri batera aldatu nuan erlea eta leiarron-
tzi aundi bete ezti nuala, ioan nintzaionean, onela esan nion: «Txana, 
kutxan ontzakoa ez baiña, urrepil au dana utzi zuan koittaduak 
zuretzat...» eta malko txoríol batzuk ialgi zitzaizkion biotz xamurre-
ko andreari. Geroztik, italiar erlama bikain batekin, «Txana» ize-
neko eultza bat geiago izan genduan gure erletegian. 

Ia 90 urtetara urreratu zanean, beste laguntza eder bat ere 
eman nion, nola edo ala izentxartelak udaletxean zuzenduta, zar-
saria ere lortu aal izan bai zitzaion. Azken urtetan, kristau ikasbi-
dean zerbait ikasita eta bide oneratuta, iai aundietan, Sortzez Garbi-
ko Amaren egunean, aurrak lenengokoz launartzekoan, Eguberritan, 
Aste Santuz, urteko ikaskizunak bukatzean, eskerrak emateko lan-
da baxtarretako ikastolatan Meza ematen zanean, urriki aundiz 
aitortzera an etorriko zitzaian eta Meza entzun, Iauna artu eta 
ikastol aurreko zuaizpetan zabaldutako maietan, lagunarte atsegin-
tsuan, ergi baten iakiroko txurrasko erreaz asealdi baten ondoren, 
erabat gaztetuta biurtzen zan bere txokora. 

Eun urteak ongitxo beteak zituala, atzerrialdi luzetik Euzka-
di'ra itzultzeko egunetantxe nenbillela, azken eleiz laguntzak ema-
tera gaixotegi batera ioan bear izan nintzaion eta nire urteetako 
baztar aietako eleiz lanak bukatu zitzaizkidala, Iainkoa'k bidalitako 
mezu eta adierazgarri bat bezala, biotz garbiz Iaunari azken ar-
nasa eskeiki ondoren, aren gorpua elizara ekarri zidatenean, elizki-
zun gogoangarri eta unkigarri bat egin ondoren, Txana gaixoa izan 
zan lurreman nion nere elizako azken kristaua. Goitik lagun bekit, 
erle idazlan luze au ongi bukatzen, bizian erlez betetako kutxakin 
lagundu zidan bezala. 

Txipritar erlea (Apis Mellifera Cypria): Erriak, Txipre'ko erlea 
deitzen dio endapeko erle oni, Txipre'ko itxaslurmenan bai du sor-
gia eta itxasoz inguraturik aurkitzen danez, endak, iñolako naas-
ketarik gabe iraun du. Erle mota guztietan polittena da, margoz, 
italiarra bezalakoa, baiñan oituratan eta iokabidez, ezberdiña. Eza-
gugarri guztiz nabarmen bat du erle onek, errodolatxoa esaten 
zaion oxkol ori-ori, larankarako biribil bat bizkarraren bukaertzean. 
Ori margoko errodoltxo av, ita^arretcn eta beste endatan ere aurki 
liteken arren, erle oni bezain nabarmen ez zaio iñori nabaitzen. So 
batez italiar erlearen margoa oartzen zaio, begirale zorrotz bat 

orretik, laxter oarturen da, italiar erleak margo beillegia duala 
eta txipretarrak berriz, guztiz lararankara. 

Sabelerraztunak ere, maizenik iru, oriargiak ditu, tupikiurrez-
koak, baita batzutan laugarrena ere, beste endatan baiño zabala-
goak, margo ori au, erraztun arteunetaraiño eta sabel azpikalde-
raiño zabaltzen bai zaio; agiri zaizkion sei erraztun arteunetako 
ertzak aski beltzak dira eta inguratzen dituzten ulepizarrak, narru-
karakoak. Italiarrak, sabel azpikaldea beltzilluna duan bezala, onek, 
larankarakoa du. 

Txipritar erle au da iñolaz ere, siriatarren eta palestinatarren 
endama, baita italiatarrena ere. Itxasoz inguratutako irla ortan, 
eundaka mendeetan odol garbi iraun du eta ain da apaiña ta mar-
dula, Europa'ra, Siria'ra eta Palestina'ra iñolaz ere itxasgizonak 
eramango zuten eta bertoko beltzakin naastean, enda berriok sortu. 
Erlamak, aukeran txikixkoak, errulari bikaiñak dira, goiz arraul-
tzak egiten asi eta berandu errunustutzen dira; erleek berriz, lan-
gille aillartak, Iparrameriketa'ra eraman zituztenean, euntalako arra-
kasta ukan zuten, uzta arrigarriak egiten bai zituzten eta eztilore 
gutxi zegoan tokitan ere, beste guztiak baiño obeki saiatzen ziran 
uztatzen. 

Arrapazkariaz gaiñera, biziki umebotatzaillea da, mats mordo 
baten antzera, eundaka erlandera kuxkuak iasotzen dituzte, orobat 
otzankaitza eta biurria, danakin burrukatzen da eta etsai guztiak 
izutzen ditu, baita erlaria bera ere. Ontan, India'ko erraldoiak eta 
Egito'koak bakarrik irabaz lezaieke. Makurkeri latz au izan ez ba'lu, 
onezkero Europa osoa barna eta Ameriketa guztira ere zabaldurik 
egon ziteken. Root'ek, urte askoan euki zituala dio, baiño ezin izan 
zuala aiekin burutu; gizona, erle artean ongitxo oitua izan arren, 
ain sapotikoak eta erresumiñak aurkitu bai zituan, keiaz ere ez 
zirala menderatzen bai dio, areanbere aitzitik, asarretzenago eta 
sumintzenago biurtzen omen zituan eta ainbat aldeon dituzten arren, 
engara onentxengatik, kopuratzeko lanik ere ez dala artu bear dio. 

Siriatar erlea (Apis Mellifera Syriaca): Siria'ko erlea edo Liba-
no'ko erlea erriak deitzen dio. Siria'ko erleok, batez ere Libano 
aldekoak, enda bikaiñeko erleak dira, italiarrak eta txipritarrak 
bezalatsukoak, guztiz errunleak eta langin latzak. Iru sabel erraztun 
leenak, larangazikarak ditu, bizkarrondoko errodolatxoa, aski agi-
rian eta orizta duan arren, ez du txipritarrak bezain nabarmena. 

Bularraldea eta egalertzak, ulepizar oriztaz iosiak dauzka. Tauro 

mendi garai babespean, bakantiar bizi izan diranez, enda zeatzakoak 
dira; mendialde ortatik etorri zaizkien erleengandik dute noski txi-
pritarrak baiño ori illunagoko margoa; erlamak, txit arrautzari 
onak dira; ume botaldian, mordotan eraikitzen dituzte erlema kux-
kuak, 300'etaraiko banabanatu zaizkie eta lenengoaren ondoren ur-
teten duten erluma mordoxkak, berrogeinaka erlanderakin eultza-
tik ilkitzen dira eta ernalduta etortzen dan aurreneko erlamaren 
ondoren, besteok il edo izkutatu egiten dituzte; erlama galdu or-
dukoxe asten dira erle erruleak arraultzak egiten, ekialdeko enda 
geienak bezalaxe; biziki erasozaleak dira, agitz urduriak eta zizta-
zaleak, keiaz ere nekez ematzen dira, eztigai ugari iariankatzean 
orratio, apalagoak eta sotillagoak egoten dira. 

Palestinatar erlea (Apis Palestinensis): Lur Donetako erlea dei-
tzen dio erriak. Siriatarrak bezalatsukoak dira Palestina'ko erleok, 
txipritarrak bezain suminkorrak eta ezinegonagoak; iru sabel erraz-
tunak, larangazikarak dituzte eta ertzak, baltzak; ulepizar extunak 
berriz, arreak, erletxo gazteetan zuriztak; sorbaldako errodolatxoa 
ere, arreilluna; beste endakoen aldean, ttipixegoak izan litezke, 
baiñan erlanderak, luze eta segaillak, oso arraultzegille onak dira. 

Ekialdeko enda oek oro, erlandera kuxkuak sortzeko egokiak 
litezke; palestinatarrok batez ere nagusitzen dira eta erlandera eder, 
mardul eta bizkorrak azitzen dituzte. Root'ek, erlandera gazte bat, 
iaio eta bizpairu ordunera egatzen ikusi omen zuan. Oker aundi bat 
dute orratik ekialdeko endaok: uztaroz eta uztaroz at, italiarrak ez 
bezala, umeak azten iarraitzen dutela eta iakiña, bear baiño leen er-
lamagoia antzutzez gaiñera, bizikaiak oro aituta gelditzen dirala. 

Leku otzetan, negurik ez dute iasaten, baiña giro berotan, bear 
bada eta eztixuroa taigabekoa eta iraungarria dan aurkintzatan, 
ongi ibilli litezke. 

Bestela iokatzen du italiar erleak; oen aldean otzana izatez gai-
ñera, garaguriña agortzen asi dala sumatu orduko, erruteari ere 
uzten bai dio eta orrela eultzaren eta erlamaren bizia luzatuz, mar-
dokiñak, bear diranerako, ongi iasoak eukitzen ditu. 

Ekialdeko enda guztiak, batez ere palestinatar eta egitotarrak, 
erlamagoia galdu ordukoxe erlerruleak sortzen bai dituzte, arrez-
kero erlama iatorrik ez sortzen eta ez onartzen dutenez, ondatuta 
gelditzen dira betiko. 

Ona ba zenbat akets: negutez ere ume azitzen iarraiturik, mar-
dokiñik gabe geldituta, gosez iltzen dirala; eskurakaitz eta biziki 

sumiñak dirala; berealaxe erle erruleak sortzen dituztela; akatsok 
oro gogoan eukirik, erlerik ederrenak eta begibetegarrienak izan 
arren, errez oar gindezte, Ameriketa'n ez ezik, Europa guztian ere 
zergatik ez diran onartuak izan, ezti uzta aunditarako ez dirala ego-
kiak etsi bearra bai dago. 

Gerrikodun eztierlea ,Apis Mellifera Fasciata): Erriak, Igito'ko 
erlea deitzen dio. Endapeko erle au, txipritar eztierlearen antz-antze-
koa da eta Igito'n du sorburu; ulepizarren margoa, arreargia du eta 
errodolatxoa, origorria; erlandreak, agitz arraultzegilleak eta erlez 
betetzen dute eultza eta langillez kopuratzen dutenez, uztabiltzaille 
aundiak dira. Oen kasketarik gaitzena, oilzaletasuna da eta eraso-
tzeko griña zitala. 

Erle onetzaz, Aprika'ko A. S. Abushady erle iakintsuak, ona 
zer dion: «Iakin gabe eta begiz ikusteke, erleetzaz batak bestearena 
idatziz, oker aundiak egiten dira eta okerrok, ortxe dagoz ainbat 
idaztietan irakurgai. Erle onekin ere, orlaxe agi izan da. Erleok, 
ludian izan litezken politenak dira, enda naasketak egin ezkero, 
erle txotillenak ez ezik, uztabiltzaille onak sortzeko ere aukerakoe-
nak». 

Naasketa oiek egiñik ditu noski karniolatar erlandera eta igi-
totar erlarrakin eta endarik politenak eta uztabiltzailleenak lortu 
omen ditu, ez orratik enda iatorreko karniolatarrak bezain otzanak. 
Txipritarrak bezala, umegille aundiak diranez, azkumeak egiteko, 
aukerakoenak omen dira; erlanderak sortzeko berriz, berebizikoak, 
eundakak azitzen bai dituzte; bakoitza, margo arreko erlarrakin, 
karniolatarrakin edo kaukasotarrakin ernal ezkero, nai ainbat er-
landera bikaiñak, aipa karnio-igitotarrak bezain onak, lortu omen 
litezke, baiño urteotan orlako eskabide eta arrakasta daukan er-
lameznea sortzeko, danetan eznekorrenak diranik ezin ukatu. Uz-
tabiltzaille onak diran arren, porrot egiten dute atalaukitxotako 
lanean, ume botatzen asten bai dira eta urrutixkoko erletegietarako, 
ekialdeko margo oriko erle guztiak bezala, ez dira aukerakoenak. 
Lurrezko eultza zaar eta estuetatik, eultza berrietara aldatuz, erladi 
ederrak eta otzanak lortu omen dituzte igitotar enda onekin, Ale-
xandria'ko giro epeletan batez ere. Eunetik 25% einean, erle aun-
digoak sortzea ere iritxi omen dira; ortarako, azkubil aundigoko 
eztierleen abautsak eskeiñi omen dizkiote, baita Igito'n ain gogoko 
dituzten burmariñezkoak eta azpilluidezkoak (celuloide) ere. Erle 
oen eultzatan, lerdamin kutsurik ere ez da aurkitzen, ipitzik ez bai 

dute biltzen. Bi oker egotzitzen zaizkiela dio, asarrekorrak eta ume-
botatzailleak izatea, baiña enda naasketaz, italiarrak bezain otzanak, 
uztabiltzailleak eta dotoregoak sortzea, iadiritsi omen dute. 

Itxasertzeko giro epeletan ondore onenak ematen dituztela dio, 
ozgiroko lurraldetan ez bezala noski. 

Txipre, Siria, Palestina eta Aprika'ko erlari geienek, azalezko, 
lurrezko edo arrizko tobo biribilletan azitzen dute erlea, aintziñako 
oituretara; erdian aurkitzen da erlumea eta bi muturretako eztia 
gezteratzen diote ia erlume ondoraiño, urtezaro guztiz batzen bai 
dute berolekutan. 

Erle Zurizta (Apis Mellifera Albina): Margo argiko erleak dira, 
zuriztok, ulepizar eztunak, arreargiak, ia zuriak dituztelako, biziki 
nabarmentzen dira eta orrexegatik erle zurizta deritzaio. Lur Deun'-
etako erleen berezko aldaketaren bat liteke margo zurizta au, aien 
aldakuntza bat, italiar erle artean ere, ari autakoak arduraz bere-
xita, erle zuriztak sortu litezkela iakiña bai da. 

Erle zuriztok eta Italiar 5 eztundunak deituak, ekialdeko enda-
ko erleen motaukera bat besterik ez dira, aiek bezalaxe txit sumin-
korrak; bitxikeri bat besterik ez da erle oen margo deigarri au eta 
eztiuzta biltzaille aundiak ez bai dira, eskabiderik ere ez dute erla-
rien aldetik. 

Aprikaldeko erle Baltzak: Aprika aldean ere, bi erle endakin 
aurkitzen gera: erle baltzak eta erle oriak. Baltzan artean, Tunez-
tarra, Kabotarra, Madagaskarra, Adansoni eta Saaratarra, au oria. 
Ona bakoitzaren agibideak: 

Punikatar ezti erlea (Apis Mellifera Intermissa): Erriak, tunez-
tarra deritzo. Ipar Aprika'ko erle baltz onek, aipa ditugunaz gai-
ñera, beste izen batzuk ere ba ditu, enda zeatza ez danez, Aprika'n 
Iparralde guztira zabaldurik dagoalako, telianatarra edo teluriana-
tarra deitu bear litzaiokela dio Baldensperger erlezaleak. Endapeko 
erle au, Ipar Ameriketa'n aztertu dute, baiño deus ondore onik ez 
du eman. Erle iakiña baiña enda ttipixegokoa da, baltzagoa eta 
ulepizar urrigokoa; erlanderak, baltz baltzak dira, luzexkak eta 
segaillak, sabel muttur xorrotzakin; zipotzak dira guztiz erleok eta 
beste baltz endakoak baiño uxadazalegoak; arrapazkari itsuak dira 
gaiñera eta umebotatzailleak eta erlama seaskak, pilloka iasotzen 
dituzte; lerdamin likin gorri batez likixten dute eultza guztia eta 
atalaukitxoetarako, biziki enasak dira eta ez dituzte landu nai izaten 

ere lauki txikiok; gaitzaz errex kutsatzen dira eta txit enasaki, 
eztiz likindutako ezkomintzaz ixten dituzte ezti orrazeak. Erle mota 
au, berezko izatez, enda kaxkarra da eta eztibiltzen ez daiteke era-
billi; umegille ta langiña da eta erlanderak alikatzeko, erruzago da-
rabilki eztieznea. Egokiera on au ustiatuz, eztieznearen salketara 
eragoten duten erlariek, erle au aukera lezakete, orain ain arrakas-
tan eta danen aotan dabillen saneurri onenetako erlamen gozale 
orren uzta iori bat egiteko. 

Kabotar ezti erlea (Apis Mellifera Capensis): Aprika'ko itxas-
ziertzan, Kabo izeneko eskualdean du motapeko erle onek sortze, 
eskualde ortan bakarra uztabiltzen bai zaio. Ernalgabeko arroltze-
tatik, enda onek, erleme iatorrak sortu omen lezazke, aitortzen dute 
erle iakintsu batzuk. 

Margobatun ezti erlea (Apis Mellifera Unicolor): Erriak, Ma-
dagaskar'ko erleaz ezagutzen du, ugarte ortan eta beste aiekatakoan 
eta Maurizio izenekoan, Iainkoa'k dakian aldietatik bizi bai da mo-
tapeko erle au, enda garbitan orratio, irla oietan bizi danez, beste 
erle motaz naasterik ez bai du izan eta noizpait ere, andik izan zan 
Aprika'ko lurrartera eramana. 

Zenbaitek, inditar erlearen eta eztierlearen artekoa iotzen dute; 
ezagutzen diran enda baltzetan, baltzena da iñundik ere, soiñean, 
ulepizar orizta bakan-bakan batzuk ba ditu baiña; deus gutxi dakigu 
beroietzaz, erle ezaguna baiño aundiagoa dala eta egada astuna eta 
motela duala, erlamandoen berdintsukoa. Ez da noski berebizikoa 
izango, geiago ezagutzen ez danean. 

Aprika'ko ospelaldean, sartaldeko itxasertz guztian barna, beste 
enda illuneko motapeko erle bat ere ezagutzen da, olandatarren an-
tzantzekoa eta Madagaskar'koaren kidea, au bezalaxe, enda kaxka-
rrekoa dirudi. 

Adansoni ezti erlea (Apis Mellifera Adansoni): Erriak, aprikatar 
erle gaiztoa ematen dio izena; Aprika'ko lau eskualdetik irutan bizi 
da motapeko erle gaiztoenetako au, Saara'ko etzetik asita, Kabo 
eskualdez barna, Senegal eta Sudan'eraiño eta Kalaari'ko eremurai-
ño zabaldurik dago eta elkorleku oietantxe du bere iatorria ere; 
erle iakiña baiño, txikixegoa da; arek bezala, 850 azkubil neurkiña-
marki laukituan egin orde, 1.000 egiten ditu. Izugarri umebotatzai-
llea da eta ume berriok, edozein eultzatan sartzen dira, bertoko er-
lama il eta etxeaz erasoka nagusitzen dirala. 

Erlerik bikaiñenak sortzeko ainbesteko atalo ibillita, urte as-
kotako autalan eta enda naasketa zeatzaz, otzanenak, erruleenak eta 
uztabiltzailleenak lortu ondoren, burrustari beltzok ager ba'lediz, 
erlariaren aurrerapen guztiak bera etorri litezke, ain ugalkorrak, 
ain basak eta eultza iabetzailleak diranez, beste erle danen gain 
nagusitzen bai dira. 

Brasil'go girora, europatar erlea baiño obekiago iarriko zalata, 
enda naasketa batzuen bidez, bertoko endak obetzeko, norbaitek 
ekarri, zituala dio Ruttner'ek San Pablo'ra Adansoni erlandera ba-
tzuk 1956'gn. urtean, aietako bat, Tanzania'ko Tabora'tik eta beste 
46, Aprika Barrengo Pretoria'tik. 

Griña gaiztonetakoak zirala iakiñen gaiñean, ziurragorako, bi 
sarez inguratuta ipiñi ziran kokalekuan, erlanderarik eta erlarrik 
urten aal ez izateko eran. Ongi zaindurik zeudela uste izan arren, 
1957'garren urtean, ustekabez, 26 erlekumeek, aprikatar erlama bel-
tzok buru zituztela, iges egin zuten. Mugak autsita, ain ugalkorrak 
eta umebotatzailleak diranez, enda gaizto au, Brasil'go oian eta baz-
tar aundietan kopuratzen asi zan eta bertoko enda naasiakin, italiar-
-aleman naasendakoakin gurutzatzeaz, zoritxarrez, izugarrizko enda 
gaizto berri bat asi ziran baztar guztietara zabaltzen. Iru endaen 
naasketa gutxienez da bada Ameriketa'ko aprikatartutako erle gaiz-
to au eta orduxetik asi zitzaion, ez ain egoki noski, aprikatar erlea 
deitzen. 

Argentina'n, agertu zalazkoaren berri zeatzak, 1968'gn. urtean 
izan ziran, ain xuxen ere Misiones'ko erkian eta geroz, Korrientes'en, 
Formosa'n, Txako'n, Tukuman'en, Santiago del Estero'n, Entre Rios'-
en, Kordoba'n eta azkenik, Buenos Aires Erkiko zenbait tokitan ere 
azaldu dala dio zenbaitek, usobillo au, iakituruak ziurtu arte, za-
lantzan artzekoa da alabaiña. 

Alde guztietan zaie bildurra, erlumetan egaz doaztela ere, igi-
tzen dan zernairi, iarraitzen omen diote ba ziztaka eta zenbait zaldi, 
abelgorri eta gizaseme ere il bide dituzte eta eultzan daudenean, 
norbaitek irrixtikuitzez edo albotik iragan utsez urduriturik, sal-
doan urtenda, etxe barnetaraiño iarraitzen omen diote xauxunari eta 
ziztada ere, beste danak baiño erresumiñagoa eta zital ugarigokoa 
ei dute, guzti onek, erriaren irudimen beroaren kutsu pixka bat 
izan lezakela deritzat baiña. 

Europa'ko erlea baiño ttikixegoa da eta lekuari gagozkiola eta 
odol naasketak iasan ala, batzutatik besteetara margoan ez ezik 
iokabideetan ere ezberdintasun zenbait egon litezke. 

Eultzako sar-ateratan, atakaurreko ezpaiñolan ez da kokatzen, 
eultzan egan sartu eta egan ilki oi da; luzean, soiña bestekoak ditu 
egalak. Erlerik geienek, koka orduko, egalak elkarren gain tolozta-
tzen dituzte; aprikatarrok aldiz, egazkadarako bezala, erdi zabalik 
eukitzen dituzte. 

Eultzan, aprikatar erleokin topa geranez ziurtatzeko, ez da az-
kubillen izariak artzea bezalakorik: aprikatarron abautsak, 10 xu-
loen ertxokozkobo orratzak (apotemas) 47 edo 48 n. aneiki dituzte; 
europatarrenak aldiz, 53 n. aneiki. 

Izakerazko doaiak berriz, batzuk onak eta beste batzuk txa-
rrak dituzte erleok. Ona aurrenok: langille gaitzak dira, baita otza-
roz ere eta zama aundiagoak iasotzen dituzte; goiz ieiki eta lanetik 
berandu etxeratu, ordu luzeetan iardunaz; uzta aundiak biltzen di-
tuzte, ugalkortu ere, azkarrenik ugalkortu eta erle sail andiz eultza 
betetzen dute. 

Ona txarrok: Ziztazale amorratuak dira eta setatsuegiak, arra-
pazkariak biziki, ez eztitara bakarrik, baita eultza lapurretara ere, 
erlume koxkorrak ere, kausitzen duten eultzan sartu, bertoko er-
lama il eta ontziko nagusi gelditzen bai dira. 

Lerdaminzale enasak dira, umebotatzaille leiatsuak eta negua 
igarotzeko txit aulak, beroari iraunarazteko, ez bai dakite mordoka-
tzen; laukia miatzen asi baikoz, utsik utzirik, danak egatzen dira; 
ezkoiñorriak ez dituzte lantzen, ez bai dituzte onartu nai izaten. 

Zer egin beaz aprikatar uzu eta biurri oekin? Bi aukera izan li-
tezke: erlama beltzok oro il eta erlama berri onenak eman, ala 
ere, euren endakoa ez dan erlama ori onartzeko, naiko lana ematen 
dute; edo ta bestela, autaketa berexi batzuen bidez griña txarrok oro 
kendu zaizkien aprikatar enda autakoak eman. 

Lenengoko bidea autatu ezkero, europatar erlama otzanak ema-
tea alegia, aldaketa au, aprikatar eultza danetan egin bearra da, 
enda ortako bakar batzuk gelditzearekin, erletegi guztiaz laxter 
iabetuko bai lirake. 

Enda naasiko autakoak, europatar-aprikatar enda naastukoak 
eman ezkero ez dago nagusi lezaizkieken bildurrik, euren buruak 
eta etxeak, suarki zainduko bai dituzte. 

Europatar erlandera, aprikatar erlarraz ernari gerta arren, ez 
da aantzi bear sortuko dituan erlarrak, aprikatar kutsurik ez dutela 
izango, ernalgabeko arraultzetatik iaioko bai dira. Zenbat eta euro-
patar erlandera geiago, ainbat eta erlamando garbi geiago erlete-
gian, aprikatar odolik gabe, enda garbikoak iaioko bai dira eta 

aprikatar beste erlanderak ere oekin ernaritzen ioan ala, erletegia 
odol gaizto ortatik garbitzen pixkanaka ioango dala edonork antze-
mango du. 

Emen oartxo bat ongi letorke: Woyke, polakotar erle aztertzai-
lle iakintsuak, ona zer dion: «Italitar eta aprikatar enda naasitik 
iatorri duten erleek, ez omen dira aldeko ere, aprikatar endakoak 
bezain gaizto eta sakerreak eta europatar beste endakin are, alaxen 
gertatzen omen da. 

Aprikatar erlamaen alde onak eta batzuk egitan bikaiñak us-
tiatzeko, bigarren bide ori aukera ba'ledi, okerrik ez izateko, erletxe 
aipu onenekoetan, zintzoena iokatzen dutenetan lortu bear dira 
enda naasiko erlama oiek, urteen buruzko lan-saioakin, biziki gai-
tuak eta asko ikasitako iakintsuak dauzkaten erletegietan eta ziu-
rragorako erlamen ernal lanak, arteziz, eskuz egiten dituztenetan 
eta erlamaz gaiñera, erlarrak ere ongi berexten saiatzen diranetan. 

Aprikatar erlandera baltz oien enda aldaketarako bi bide oetan 
ordea, lan gogaikarri eta zail bat izaten da erlama iltzeko billatu 
bearra, gilgil igiaz doan uolde beltz arte ortan ez bai da errez ikus-
ten xomorro txiki ori eta ikusi orduko begien ikusmenetik, berea-
laxe izkutatzen bai da zirkillu gordenetara igeska. Lan ergarri au 
errexteko, ona era egoki bat: Aprikatar erlamaren eultzatik, erlumez 
eta eztiz betetako bizpairu lauki atera eultza uts batean sartzeko; 
erlamaren eultza urrutixegora saiestu eta aren lekuan bestea ipiñi; 
erlangiñak oro igeska, eultza berri ortara ioanen dira eta erlez ia 
ustutako eultza ortan, erlama iltzeko errexago kausitu aal izaten 
da. Beste eultza berri orri, erlama berria eman lezaioke eta bere 
lekura eraman, biekin eultza bat egiteko, bestela berriz, bi eultza 
egin nai diranean, bietan erlama berriak edo iaiotzear dauden er-
lama kuxkuak eman lezaizkieke alde banatan eultzak kokatuta. 

Bi eultzak elkarren gain ere utzi litezke berexsare batez bakar-
tuta, biek atakako urtenbide bana dutela. Kuxkuetatik erlanderak 
iaioko dira eta eultza oietatik ernaltzera ere ziurrago urtengo dira, 
azkuma ontzietatik baiño ziurrago noski, oietatik erlama urtete-
koan, erleek ere ontzia utzita arekin aldegiten bai dute eta bestela 
berriz, ontzi txiki oietan, ume botatzeko ixia berealaxe esnatzen 
bai zaie. 

Ez da gaiñera aaztu bear, aprikatar erlandrea erladiari il arren, 
beste ernal gabeko bat ere izan lezakela amazurtz gelditzeke; or-
lakotan, erlandera kuxkua eskeiñi arren, erlandera gazteak ortxi-
katu eta il egingo luke eta kaiolan onartzeko eman zaion erlama 

berria bere garaian askatu arren, erleek pillokatu eta itto egiten 
dute. Amazurtz gelditu dala ziur egoteko, ongi miatu bear da bada. 

Beste onu batzuk: Keontzia ez aztu gero, erle beltzok miatze-
koan, larderi aundia bai diote keiari; lana ongi, bi lagunen artean 
egiten da, batek miatu eta besteak bearrezkoz, keontziz lagundu; 
lergerlizko esku zorroak ere bear izaten dira askotan eta zer esanik 
ez aurpegisarea eta gainkateultzak kentzean, idulki berean kokatu 
eta eultza beste leku batera aldendu, lana errezkiago egiteko. 

Aprikatar erleok, eztigai ixuraroz, euntalako erluma pillak bo-
tako dizkiote erlariari eta ark banan-banan bildu egin bear ditu, 
enda gaizto au ez kupuratzeko ez ezik, erlama berri on bat emanda, 
erletegia berealaxe azi aal izateko, ortarako aukerarik onena ema-
ten bai dute. 

Erlumea oso txikia danean, eultzan geldiarazten oso zailla iza-
ten da, baita erlekumaz betetako lauki batzuk emanda ere aldegin 
lezakete; mordoan daudela, lurrunuraz urasetuta, zapi xuri batera 
astinduta erlamak kausi lezaizkieke eta il ondoren, beste enda oneko 
bat eman; eultzatik urtenda, geienetan beeko adarretan gelditzen 
dira. 

Erluma berriok, eultzetara eratortzeko, era egoki bat ba da; 
lauzpabost eultza elkarren gain eman, gaiñekoan abauts batzuk 
sartu eta artestalkiari, xotx batzukin xirrikitu bat utzi ondoren 
egatzestalkia iarri. 

Erletegian, baltz oetako erlakumeren bat ialgi ba'ledi, ziur egon 
zirrikitutik eultza oietan sartuko dala, biziki laket bai dituzte eul-
tzetxeok; alde banatan batzuk uztea aski dira eta urrifiaz ekarria-
razteko, larangazi zumuaz edo urinkin (vaselina) igurtzurifiaz (po-
mada) kutsatzea. Erluma berria sartzen danean, egun batzutan, er-
lama erruten asi arteo, ez da ereztatu bear, ondoren, gañeultzak 
an bertan utzita, erlama eultza, bere lekura eramateko eta orduan 
eman lezaioke ama berri bat ona. Zuaitz zuloren batera sar ba'ledi 
abautsak umekin daudenean, bat edo beste soatsi eta lauki uts ba 
tean lokarriz lotuta eultza baten barnean ipiñi bear dira eta orraze 
guztietako erleak ara astindu. Erlama sartu bearko da noraezean 
eta askotan larriaz igeseginda, erle multxo txiki batekin, adartxo 
batean eskegitzen da eta adartxoa poilliki moxtuta, astiro eultza 
gaiñean utzi bear da. 

Bere etxe berrian oituta lanean asten danean, bere lekura era-
man liteke. 

Lanok guztiok artzera, zertara dator? erran lezake norbaitek, 

erlaria asieratik erle bikaiñenaz egin leitekenean? Zertarako ka-
tazka zoztortsuok oro? Urta aundiagoa biltzen dutelako iardetsiko 
dio erle oien alde legoken urliak. Guk, aldarte ortan egon leiteken 
erlariren bati nola ioka lezaken irakasteko idatzi ditugu iakinga-
rriok oro. Azken batez, saialan danatan bezala, ongi itundu ondoren, 
erlariak berak artu bear ditu erabakiak eta ibilli bear dituen bideen 
autaketa egin. Guk bidean laguntzeko, itxuaurreko eskualdi txiki 
bat eman nai izan diogu. 

Uzta ugarigoak egiten dituztelazko ustekizun ori, egi biribilla 
ote da, ain arrapazkariak dirala dakigunez, iñoren bizkar, otzana-
gokoai arrapatuta, ez ote dituzte ganbarak betetzen? 

Egia iakiteko, aurkintza batean, beltzok bakarra ipiñita, zen-
bateko uztak egiten dituzten ikusi bearko genduke eta gero urru-
tietara eramanda, enda oneneko beste ainbeste eultza ekarri eta urte 
berdiñetan zeiñek geiena eraiki duan garbi iakin liteke eta beltzok 
irabazle ba'lira, orduan izango litzake egia uztabiltzailleenak dirala. 

Ba da ordea, geiagorik: luzaro gabe, erle baltz oiek auzokoekin 
eta inguru guztikoekin erlariari sortuko dizkioten kasailla eta lix-
karrak ez dira noski gozoak izango, basaker biurriok, egiñen bai 
dituzte egitekoak. 

Erletegiko lanak errexteko, auzoak pakean eukitzeko, beste er-
lariei ere makurrik ez ekartzeko, enda onenak ez naasteko eta abar 
eta abar luze bategatik, erle saketsok lenbaitlen izkutaraztera egin 
bear du erlari oarturu eta zugur batek, barrabas oen ordez, enda 
goxoko eta uzta biltzaille onenetako erlamak aziaz edo aipu eta 
entzite guztia duten erletegietatik bikaiñenak lortuaz. 

Bein, gure erletegira, baltz gaizto oietako bat iñolaz ere ager 
izan zitzaigun; ez dakit aprikatartu oietakoa zanetz, txerrenkume 
danak artutakoa zala bai beintzat. Erletegira sartzea aski zanv ziz-
tatzeko asmo gaiztoz, egun guztian mordotza batek ingurabiraka 
ekiteko. Ez zegoan aren eultzara urrantzerik, laiñoa bezala urteten 
zuten burrunban eultzatik saldoka erasotzeko. Keak, sumintzenago-
tzen zituala zirudian, iantzi gaiñetik sumatzen bai ziran ezten erreen 
ximurtxi batzuk. Mialdi oro, soiñekoak gezi txikiz iosita, gudaldi 
batetik bezala ateratzen giñan aien artetik. 

Erlama garbitzeko, lauki guztiak zapi txuri zabal batera astin-
duta, erlez eultza erabat ustu arren, txirtxillatzeko, andragoi biurri 
ori iñun idoro eziñik orduak eraman bear izan nintuan. Noizpaite-
koan, eultzako xoko bateko zirkillu gorde batean, erletxo batzuk 

arduraz estaltzen zutela kausitu aal izan nuan eta esku zorroko 
erkoro lodiaz antxen bertan lerdekatu nuala erran bearrik ez dago. 

Euren arraultzetatik biurrigoko erlanderarik sortu ez zezaten, 
laukiak oro kendu eta erluntza on bateko guztiak ipiñi nizkion. 
Ilko ez ba'zuten, kaiolatxoan zaindurik, baita eskeiñi ere erlama otzan 
berri bat. Zaputzaz, beste endako arrautza oietan, ez zuten erlan-
dera kuxku berri batño ere iaso nai izan. Sei egunetara kaiolako 
erlama ederra askatu nienean, danak erdian artuta, pillota estu bat 
egiñik, oartzerako amen batean itto egin zidaten. Azkenik, indarraul-
du zanean eta lauki berrietako erletxo otzanak iaio ondoren, onartu 
zuten erlama. Aren arraultz txuri errunberriak, xulo txokotan 
xutik ikusi genituanean, asaska arnas luze ta lasai bat bota aal 
izan genduan. 

Orain berritan, Txako erkian, adansoni erle oen leikide bat kausi 
izan omen da, bizkorki iazarkatzen zaien bertoko eztilixtortarikoa. 
Orretzaz, 1972 gn. urtean, Iakintza eta Erleak kusaldizkarian, lantxo 
bat argitaldua izan zan. Eztilixtor gudari bizkor oien dei larri au, 
bertoko abeldiaren lenengoko ordara deia izan liteke, atzerritar etsai 
ikaragarri orri, lurraldeak artu ez ditzan, aurpegi emoteko. 

Saara'ko eztierlea (Apis Mellifera Desertica): Aprika'ko erle 
au, ango beste guztiak ez bezala, oria da. Ala dio beintzat onetzaz 
mintzatzen zaigun Baldesperger iaunak; aurreratueneko aberrietan 
ezagutzen danean, beste ezagututako guztiak baiño onartuagoa izan-
go omen da artuemanetarako eta enda bikain sorketarako. 

Saara' ko etzebaratzatan eta eremu orren iparraldeko mendie-
tan edireiten omen da enda kutsagabeko erle au. Txipritarren an-
tzantzekoa omen da, aiek ez bezala ordea otzana, lurbira guztikotan 
otzanena dala dio. Etze gorri eta zabal oietara, beste endakorik 
ullantzerik ez dutenez, sortu zan enda garbiz irauten ei du. Bazter 
legor oietara gaiñera, beste etsairik ez zoio irixten, ezta eltxo gaiz-
torik ere eta areriorik gabe, ez burrukan eta ez erasotzen, ez bide 
dute ikasi. 6 eta 8 aneurkin bidez bazka billa ioatera bearturik dau-
denez, egaldari bizkorrenak ei dira, beste enparauok bezala 2'tik 
5 aneurkin bidera iangairik aurkitzerik ez bai daukate askotan. Er-
leok, oraindik ez dira ezagutzen Ameriketa'n. 

Beste erle mota batzuk: Elkarturik bizi diran eztierleetan, ez-
ten gabeko erleek aipa genituan. Ala deitu arren ba dute orratik 
eztena, ain makeztua ordea, etsairik ezin zizta dezate. Mota uga-

rietan banabanantzen dira. Ezagunenak, aundizka arturik, erleliz-
torrak dira; auek, erlandera seaskak iasota sortzen dituzte erlan-
derak. Gero, eztilixtorrak datoz eta motaok, erlandera kuxkurik 
ez dute egiten. 

Irugarrenik erlemastoak; berebiziko motak dituzte, landare os-
toz elikatzen diranetik, eztia eta kuxkutsautsa biltzen duteneta-
raiño. Erletzar aundiak dira, burrunbariak, ule beltzori urru ta 
luzeaz iosiak; lixtorretan ere, euntalako motak aurkitzen dira, erle 
ezaguna baiño aundigoetatik asi eta txinurria bestekotaraiñokoak. 

Mota txipiotan, aipagarriena, erlaztia (camoatí) da; zugaitz mu-
turretan eta etxetako egazpetan pertza bat aiñako kabi aski boro-
billa eotzen du. Mones Cazon'go eleizetxeko egazpean, aurren artan 
ioalea geundukan txoko berean, ioare ura baiño aundigoko erlazti 
apia urtetan dago zintzillika eta oraindik ere antxe agian darraike. 
Egalak egindako txindurriak dirala edozeiñek usteko luke, ain el-
karren antzeko bai dira, euren sabel muttur xorrotxakin, soin zar-
daiñakin eta bizkarrondoan, errodolatxo txiki, biribil, txuri, polit 
bat nabarmen agiri zaiela; arin egatzen dira eta uraga ondoko 
ontzietan, bero giro aunditan, apira urketan, sailka ikusi litezke; 
api inguru guztia, armiarmasare sendo eta itxi batez bezala daukate 
inguratua urik eta otzik sartzen ez zaiela, garaikaldean, sar-urtene-
tarako akal asasa batekin; ziztatzera ez da oiltzen, estutu ezkero 
ordea, erleak lakoxeko exten xorrotx ttipi bat sartzen du, miñik 
ez zaio sumatzen baiña, mixto ori, guztiz txikarra bai da eta zitala 
ere ain kutsu txikitan darabilki noski, ez bai da odoleraiño ioango, 
bera besteko etsai txiki mizkientzat orratio, ez da goxo-goxoa izango. 
Gezi zorri ori bein sartu ezkero, erleena bezalaxe, ezin ilki liteke, 
este zatiaz batera erauzten zaio. Eztigai oso gutxi biltzen du eskua 
besteko orrazetxotan eta baranoko zibotarrak (bicho canasto) iz-
kutatzen omen ditu. 

Aipa ditugun mota oek guztiak, erleek bezala, ezin erabilli li-
tezke eta uztarik txikiena ere ezin bilduarazi lezaieke, baiñan bero 
lekutan azi eta kopuratu litezke eta leku batzutan, garauts ernal-
keta egiteko zaintzen dituzte, Brasil'en beintzat lankizun ortan era-
biltzen asiak dira aspalditxotik. Basabizitza betean, Argentina'ko 
Iparraldean, ugari ikusten dira, batez ere eztiliztorrak, baiña otza-
lekuetarako oso belaxkak dira. Eztilixtorrok, Ameriketa'n bakarra 
aurkitzen dira, erleliztorrak ordea, Aprika'n eta Australia'n ere 
ba dira. Ikus genuen Ameriketa'ko lurrotaz iabetzera etorrí ziranon 
eguntzedeslariak, nola aipatzen dituzten erle ezpimentsok eta ber-

toko baltzak, eztia eta ezkoa nola biltzen zien. Peru'n, Maia'ko oroi-
teraikintzatan ere, ikusten dira erle auen oroitiduriak. 

Ezti uzta bilketan ezer gutxi diranez, ontan laga ditzagun. 
Bitxikeri bat bezala, beste erle mota batzuk ere aipa gene-

zazke, erletarikotan, lixtorrak (Bombus) aipatzen genituen. Eun-
talako motak aurkitzen dira lixtorretan, odolez asetzen diranetatik 
asita, zugaitzostoz, landarezaiñaz, ostoeztiaz, kuxkutsautsaz eta ez-
tiguriñaz bizitzen diranetaraiñokoak. Apiak ere, bide baztarretako 
lurmen pean, eortzaille batek baiño azkarrago aztarrika xulo bat 
eginda, barnean arraultzak erroiten dituztenetatik asita, lurrez, go-
roldioz, zotzaz eta nork daki zelako gaiaz egiñaz, zuaitz muturretan, 
etxeormatan, arkaitzetan eta aremunatan egiten dituztenetaraiño. 

Erletariko lixtor auen artean aipatuena eta ezagutuena, An-
duerlea dugu (Abeja Carpintera) (Xylócopo) erriak Okillerlea izenez 
ezagutzen du, okillak bezalaxe zugaitz tuztoan ez baiña, zur giña-
rrean, bere agintopo aundiekin, xulo luzeak, 30 n. eunkitaraiñokoak 
laberatzen bai ditu. Lurbirako bazter guztietara zabaldurik aurki-
tzen da mota ugarietan eta ezagutzen diranetan erlerik aundiene-
takoa da. Eiotzen dituan abautsetako azkubillak, sakonean, 2,5 n. 
eunkitakoak dira eta elkarrengandik berexteko, etenik gabe irabiu-
rrean eiotako zurizpillakin eta exkailtxoakin egiten ditu bitarteak. 
Baburruna besteko eztikutsuz betetako kuxkutsauts orapil gaiñean 
iartzen dituzte arraultzak. 

Iparrameriketa'ko motaetako ezagunenetako bat, Birginia'ko 
okillerlea da. Izadiko beste xomorro askori bezala, erle oni ere ain-
bat izen eman dizkio Euskerak eta ez da arritzekoa ere. Euskaldun 
gizona, 40.000 urte auetan Izadiko ikastegi ideki eta zabaletan ba-
karrik ibilli da ikasten, ez du sartu gura izan oraintsuko orma ar-
teko oietan. Beste ifiork baiño zeatzago egin ditu orratio ikaski-
zunak Izadiko muga gabeko ikasleku oietan, entzumenez, ikusme-
nez, ukimenez, usnamenez, adimenez eta oartikasiz eta arbaso iakin-
tza luzeaz ere iabetzen zala. Mota guztiak ezagutzea eta aien berex-
tasunaz iabetzea zan bada ikasarlo arduratsua eta bakoitza eza-
gutu ala, izen berexi bat ematea. Ori orla, ez dugu arritu bear 
bada, esate baterako, ingumarentzat berrogeitakako izenakin aur-
kitzea, guk danok naasi arren eta errexenera io, bat bakarrik era-
biltzera, arek mota bakoitzari bere izen zeatza noski eman bai dio 
eta izenok txintxoki iaso bear ditugu, laxter euskal ikastetxe nagu-
sietan euskeraz marmutxiztia (entomología) ikasten asi bear dugu-
nerako, altxor aberats oso ori, eskurat izan dezagun. 

Beste adibide bat ere eman gentzake, Aiena'na: Mota askokoak 
diranez, ona nola berexten dituan Euskerak: Gare (ioale baten an-
tzeko lorea duana); aienbedar (aiena luzekikoa); biurdika (guztiz 
biurrian luzatua); pipila (txintxilika lore mordoak dituana); ezker-
tezuri (lili txurikin ezkerraldera biurdikatzen dana); eskuiteubel 
(eskuiñaldera biurritua, lili amuskoakin) eta abar. Ikasi nai ba' du-
gu, irakaskintza bikaiña eskeintzen digu iakintzarako egiña da-
goan gure asabeen Euskerak. 

Okillerle onekin ere, auxe gertatu zaigu bada, mota bakoitzari 
bere izena eman diola Euskerak: Kotxorro, erlabio, txerrenburrun-
tzi, kakamarlo, erlamin, abadota, burrunburrun eta abar. 

Barrasaketerlea (Abeja hermafrodita): Ar eta eme, biek ba-
tera danari esaten zaio barrasaket, ala ere orlako apotoro eta sor-
karirik ez dala dirudi, izadian, beintzat, egizkorik bai ote da gero? 
Bien izakerantzak dituztenak ordea, bai, maiz aski idoro oi dira, 
orregatik orlakoari arremea ere deitu oi zaio. 

Izadiaren apetatxo aboxiñauak, erleetan ere aurki litezke, bie-
tara ar eta eme danik ez baiña, erlarren burutzarrakin, bai erlan-
giñak, baita irulez ere, erlangin buru txikarrakin erlamandoak; 
anka bat ere, bere garauts txurkunakalakin, erlangiñarena beza-
lakoa izan lezake eta beste aldekoa ostera, erlarrarena, garauts 
saskitxorik gabe. Batzuk ba dira buru urdin, xuri, gorrazta edo 
gorrimiñakin, baiña gañontzekoan, bakankeri oietzaz landa, erle 
iatorrak dira. Buru xuriko erlamamuak ere ediren oi dira; Nolan'ek, 
itxuak dirala dio; beste margo bitxi oietakoak ere ez ote dira ka-
tsuak? 

Xixtorrak (Abejas híbridas): Erle xixtorra, endaki bixiko naas-
ketatik edo enda bateko mota naasketatik izan liteke sortua. Az-
kenok aipatuko ditugu. 

Geienetan, enda naasketa au, italiar orail eta erle baltz arrunta 
artean egiten da. Italiar enda garbiko erleekin lan egin duan er-
lariak, enura gabe ba daki italitar eta baltzenda naasketatik sor-
tzen diran xixtorrok, asarrekorragoak izaten dirala, eztigai urri aroz 
batez ere; ereti auetan, endagarbikoak, naiz baltzak naiz oraillak 
ez bezala asarretuta erasotzen bai dute. 

Naasenda oetatik lortu diranak, italiar enda garbikoak besteko 
edo geiagoko urtadak egin oi dituztela sinistuta daude erlari zar-
koitu asko, ala ere, narrukarako italiar enda garbiko erleek, euli 

bat bezain apalak litzaizkioke eta uztak ere beste xixtor oiek baiño 
obeak egingo dizkiote ziur aski. Eskuarki, aro onaz eta eztigai 
ixuraroz orratik, italiarrak bezain aixa erabil litezke noski xixtorrok 
edo erdixixtorrok, ala ere, ez kitzikatzeko ain eskuxuriz erabil bea-
rrezkoan, luzarogoko asti galtzea eraman bear izaten da, izan ere, 
txipritarrak eta deunlurretarrak bezain gaiztoak ez izan arren, go-
gaikarriak biziki bilakatzen bai dira zenbait aldiz. 

Azken batez, xixtor eta baltz endako erle auen aurka egi aundi 
bat azaltzen zaigu, loiliki gaitzaz, italiarrak baiño kutsakorragoak 
dirala eta enda oietako erletegietan, sarraski gaitzak izaten dirala. 
Enda garbiko karniolatarrak eta kaukasotarrak ere, italiarrok be-
zalaxe, gaitz ikaragarri orregaz, beste baltzok baiño kutsazaillagoak 
omen dira eta erdibeltzok ere, italiarrak bezain kutsakaitzak ez 
izan arren, baltzak baiño nekezago kutsatzen omen dira. 

Erletegi aundietan, baltz edo erdibaltz oien aldalanetan astea, 
nekez egiten zaio erlariari, astirik edo gogorik ez daukalako eta 
baita galestiegi ere izango litzaiokelako. Bosteun bat eultzako er-
letegian, ia danak xixtorrak litezkenean, asti naiko bearko du danai 
italiatar ama bat emateko, eta danak erosi bearrezkoan, baita diru 
pillatxoa ere. Gero ikusiko dugun bezala, nork berak ere erlama 
oiek azi lezazke baiña gauza bat euki bear du gogoan, xixtor oien 
arrakin ernarituko dirala erlanderak eta ostera ere erletegian, er-
langin xixtorrakin aurkituko dala. Ori gerta ez dakion, ona bide 
bat: Erlanderak ernal bear duten astetan, eultza xixtor guztietan, 
erlarrak urteterik izan ez dezaten, erlarrarte edo erlarkaiolak ata-
katan ipiñi eta italiarrakin ernal daitezen, enda ortakoak dituan 
eultza ipiñi erletegi erdian ataka zabalik erlanderak estaltzera ur-
teteko. Bi asteren burura, italiar leizor garbiz ernarituta eukiko 
ditu erlandera eder eta xain oiek oro. Beste bide bat ere ba da: 
Eztigai aroa bukatu arte iguriki bear izaten da; orduan erlategi 
danetako erlarrak oro, erleek berak garbitzen dituzte. 

Italiar enda garbiko erlamandoakin aukeratuta dauzkagun eul-
tzatan, urriaro guzti ortan erlarrak iltzen asi ez daitezen, eztia 
opero eskeiñiz, egunoro alikatzen iarraitu bear da. Beste xixtorrok 
oro izkutatu ondoren, arteziz geinatu ditugun italiar endako erlar 
iatorrok bakarra erletegi eta inguru guztian biziko dira eta erlan-
dera garbi berriok ere, erlarrokin ernarituko dira eta orlaxe enda 
garbiko ama iatorrak lortuko ditugu. Erlandera guztiak ernaritu 
arte, egunik utsegin gabe alikatu bear dira erlarrakiko eultzok, egun 
bat uztea geinatu gabe aski bai litzake, erle zugurrok eultzeko ar 

guztiak iltzeko. Italiar erlarrakiko eultza bat ere erabilli liteke ama-
zurtz utzita, urriaroz ere ez bai dituzte iltzen, bearrezko zaizkien 
erlarrok. Eun bat erlama bear dituan erlariak obe du, berak azi 
baiño, erletegi onenetatik erosita ekarri, batez ere erlamak ernari-
tzeko bere erletegian eta ingurukoetan xixtor ugari danean, ona bai-
ño kalte geiago egingo bai luke aukera ontan. 

Erleen endaok oro ikasi ondoren, galdera bat letorkioke erlei-
kasle berriari: Enda guzti oetatik zein da endarik onena? Erletegia 
iasotzen asteko zein enda izango litzaioke aukerakoena? Onu bat 
eman lezaioke, ezagunenakin eta ziurrenakin eman dezaiola asiera, 
naiz Europa'ko baltz enda zabaldu orrekin, naiz obego, italiarrakin, 
otzanenak eta erabilerrezanak diranez, aixago ibilliko bai da, gaiz-
togoko enda oiekin bezala, etsitzeko bildurrik gabe. 

Giro berotan, italiarrok ongi dabiltza, baiño giro otzetarako, 
beltzok, bizkorragoak dira. Ez da endatan bat nagusienik, mana on 
guztiak berekin dituanik, leta onak eta txarrak, edozein endak bai 
ditu, autamen zeatzaz eta naasketa berexi baten bidez, aukerik 
onenekoenak sortu bearko bai dira; ontan ordea, edonork ezin iar-
dun lezake, ikasiek eta iakituruek baizik, ostantzean, Brasil'en Adan-
soni erlekin bezala, igarri ez litezken kalteak eta ezbearrak ere 
ekarri bai litezke. 

Abendarik onenetan, iru aipa genezazke: Leenik italiatarrak, 
urrena karniolatarrak eta irugarren kaukasotarrak. Iru auekin, 
Iparramerikata'n, Iowa'ko saiaketako erletegian, O. W. Park iau-
nak, bost urteren buruko azterketak egiñik bide ditu. Azken batez, 
ondoreok iaso zituan: Karniolatarrak urten ziran garaile, uztarik 
aundienak egin bai zituzten, beste biek bestekoak ia; neguz, orni-
zoiñik gutxiena ian zuten; negutea, bizkorrenik egin zuten, erle 
galkuntza gutxienakin eta udaberriz, azkarrena umeberritu ziran. 
Okerrik aundiena, umebotatzaille ixitienak izan zirala. Uzta ona 
egitekotan, umerik bota ez dezaten, astero miatu bearrezko lan 
neketsua dute. Italiarrak bigarrenik daude uztabiltzen; aurrena 
ordea ume botatzeko ioberarik ez izaten eta ortarako neurri batzuk 
arturik, urteetan umerik bota gabe zaindu litezke; lerdamiñik gu-
txiena ere beroiek erabiltzen dute. Negute otz xamarrak ongi ira-
gaiten zail xamar egiten zaie; bedats aseran, langiñen galkuntza 
nabarmenak izaten dituzte eta nekez xamar indarberritzen dira eta 
ez dira beste biek bezain otzanak. Azkena dabiltza kaukasotarrak 
uztabiltzen; ornizoin geiago iaten dute negualdian eta lerdamiña 
erruzagi darabilkite. Beste gaietan, aipa bi oien peto-petokoak dira. 

Erranak erran, italiar erlategia daukan erlariak, karniolatarro-
kin, guztiz obegotzat iota, erabat enda aldatzen astea, zugurtasuna 
litekenik ezin eritzi, umebotatzaille oiekin oitua ez dagoanak, errexki 
txulut egin bai lezake. 

Erlerik onenak zeintsu litezken galderari erantzun zuzena eta 
erabatekoa ematea, ez da bada errezerreza, toki batean onena li-
tzakena, beste baterako exkaxena izan bai liteke, tokiko giroak eta 
loradiak are, zerikusi aundia bai du. 

Ameriketa'n, atalaukitxotarako, alemanak, karniolak eta kauka-
sotarrak, aukerakoenak dira, ezkomintz txuriz, biziki apaiñak egi-
ten bai dituzte orrazetxoak; leenok ordea, loiliki gaitzaz kutsakorre-
giak dira; bigarrenok txit umebotatzailleak eta irugarrenak lerda-
miñakin, enasagiak. Erlari geienek italiarrak onartuaz geroz, as-
paldi ezkeroztik gaur arteraiño erle oiekin oso alki iardun bai dute 
eta alda bearrik ere ez bai da izan, enda bat auta bearrezkoan, Ame-
riketa'rako obegoko bat onartzen ez dan bitartean, italiar enda dala 
aukerakoena aitortu bearko genduke. 

Azkenik, enda kaxkarreko erletegi bat, enda on batekin nola 
aldabia liteken ikus dezagun, ez da ain lan zailla izan ere, erletegia 
txikia danean beintzat, asi berritako erlari batena izan oi danez. 

Leenik, aldaketan asi baiño leen, inguruko enbor eta olaska 
zarretako eta zugaitz zuloetako enda txarreko erle guztiak biltzen, 
erosten edo izkutatzen saia bear da; erlama on batekin gero eultza 
berrietaratu edo bestela danak sulburraz garbitu, ostantzean, erle-
tegia, endarik onenaz orni arren, erlandera berriak, enda txar oie-
tako erlarraz ernarí geldituko lirake eta gure endaberritze lanak, 
erabat kluk egingo luke. Ondoren, erlategiko enda txarreko erla-
mak il eta eultza bakoitzari enda oneko erlama berri bana eman. 
Lan au nola egin bear dan, erlamatzaz iardutzekoan tipilduko dugu. 
Enda garbiko erlandragoiok, nork berak azi baiño, erletegi aipu-
koenetan erostea obe izaten da zerbait eralgi bearra izan arren. 

Erlama iator auetatik urrengo bedatsez sor litezken erlangin, 
erlemando eta erlanderak oro, enda berri iatorrekoak izanen dira 
eta ekiñaldi batez, erletegi guztia erabat endaberriturik eukiko du-
gu. Eultza guztientzat erlama berriok erosi edo eman eziñezkoan, 
aal litezken guztiak erosi bear dira. Enda berriotatik, urrengo uda-
berriz, beste sail bat erlama azi litezke eta beste enda txarreko 
eultzatan sartu. Erletegian enda txarreko eta enda oneko erlarrak 
oraindik aurkitzen diranez, ba liteke erlandera berriak, onak orde, 

enda txarreko erlarrak estaltzea eta ondoren, enda naastutako er-
leak sortuko dituzte, baiñan bigarren urterako erlar txarrak illik 
izanik, iaioko diran berriok, enda onekoak izango dira guztiak, 
erlarren odolik eta azirik gabe, amarengandik bakarrik bai dator-
kie iatorria, beraz garbi-garbia. Berriz erlandera iatorrak azi ala, 
enda txarreko erlarrik ez danez, enda garbikoakin estaliak izango 
dira eta onezkero erletegia, enda berriz, erabat aldabiaturik eukiko 
dugu urtetarako. 

OGEITALAUGARREN ATALIDAZPURUA 

Erlangiña 

Eultzako lanik geiena eta astunena, erlangifiek bai dagite, eul-
tzaren bizi biderako eta iraupiderako alderdirik nagusiena dira-
nez, erlangiñengandik asiko gera ba eultzako biztanleek tipiltzen. 
Beroiek iasotzen bai dituzte erri osoko etxebizitzak, beroiek berritu, 
zaindu, ekortu, isuskitu, ikuzi eta araztu, oiñeultzolatik asi eta 
ataka, lauki, alborma, gaiñeultza eta artestalkitaraiño; baita argi-
zaiez eta lerdamiñez txarotu ere, xakar eta lausaro arrasto guztiak 
atarira astindu eta eultzetxea osasungirora aizeberritzeko lana ere 
beroiek egiten dute, atakaxulo ertza batetik aizelaxter garbia sar-
tuaraziz eta beste aldeko ertzatik apoiñu kikiria astanaraziz; etxe-
xulo guztietako ume sail berriak iñutzeko eta azitzeko ataloa ere 
euren gain dago; eztigaiaren lorketa ere, eundaka lilien kokotxetan 
urrupatuta egin bear dute, gero eultzan mazkamazkatuz ezti gozo 
biurtzeko; astakartolatan bezala, xankalakalatan, ganbarak bete-
tzeko, garautsa zamatu eta eultzera ekarri; bazka gozo orregaz eta 
eztiz, amonak maidean bezala, talo orrea egin bear dute erladia 
alikatzeko; urzun ere or ibilliko dira beiñolako etxalabak suillakin 
iturrira bezalaxe; multzopillatuta izardi patsetan, sabelerraztunetan 
sortu bear dute aberaskaetarako ezkoa, etxegelak egiteko eta euren 
argin sena arrigarriaz iasotako aleunka gela oietantxe iaioko dira 
ondorengo erlume multzoak eta ganbara oietantxe metatuko dituzte 
ezti eta garautsa, lilietatik egun guztietako ioan-etorrietan bildu ala, 
erladi guztiaren bearrezko oturuntzarako; zugaitzei iariankatzen 
zaien erretxiñaz betetako txorimuki likin, orrakorra ere bildu bear 
dute, txurkun saskitxotan zamatuta etxera ekartzeko eta aoan ma-
luskatu eta aogozoz kutsaturik, oztutzean, lerdamin kraskakaitza 
biurturen dute, laukiak eror edo igi ez dezaizkien, tinki eransteko; 
baita neguz, berogo egon daitezen ere, zirrituak oro takatzeko; 
etsairik sar ez dadin, atakasarrera ttipitzeko eta sar ba'ledi, esate 
baterako, kakalardo, sagu edo muskarren bat, alde guztietatik ingu-
raturik ziztaka eta eztenka kalitu ondoren, soiñatal biguiñak oro 
ozkaka urratuz, puxkaka landara iaurtiko dituzte eta azurtza eta 

atal ortzikaitzak, aztunegi zaizkienean, eultzatik erauz eziñezkoan, 
usai txarrik eultza barnera zabal ez dezaten, lerdamiñaz eortzirik 
utziren dituzte, izan ere erlea, izan liteken eltxorik garbiena bai da, 
ez du egaritzen eultza barnean zunda txar txikienik ere eta biziki 
aier izaten zaio lekoreko zikiñats miñari ere, besterik eziñean, 
etxe kuttuna betiko uzteko ere zenbait aldiz erabaki zaillena artzen 
bai du. 

Ez du ziriñik iñoiz ere etxe barnean ialgiko, sabela ustutzeko 
landara egaturen da beti eta otzaz luzaro ezin urtenaz egon bea-
rrezkoan, estea ustu nai ezik, gaixotzeraiño egoten da, ain da txu-
kuna etxean. 

Eultza luzaro itxita eukitzean edo ozkiro gordin iraungarri 
batez, erleek landara urteterik ez daukatenean, batzuk, tirriñak 
emanda, uxada ba'lezate, lagunak, mingaiñez garbitzen bai dituzte 
ba, auxe izaten da erarik arrixkutsuena eultza osoa gaizkitzeko eta 
sabeleriaz kutsatzeko. 

Azkenetara el dala oartzen danean erlea, bere gurpuakin lagu-
nak aurki ez daitezen eta eortz lanik ez emateko, kinka estu ortan 
eultzera biurtu gabe, eultzezpaiñetik lurrera amiltzen du bere bu-
rua. Ameika aldiz urrikaldurik, erle gaixoa ataka xulora eraman 
izan dut, arek ordea, barrura orde, bere azken abez etsirik, eultzez-
paiñera iotzen du, andik lurrera iraultzeko eta an ilko da gau 
artan bertan. Eriotzaraiño euki nai du bada, erle txukunak, garbi 
eultza. 

Etxe albora etsairik urran ez dakien eta etxe barnera sartzen 
ez uzteko baitibait, atalaurrean zaindari eta goaitari, beti aurkituko 
da multzotxo bat eta txingurri bat lako areriorik zorriena edo ta 
artzarik zangarrena eta izugarriena urbil arren, etxea zaindu bea-
rrez, il ala bizi, eultzeko erlangin gudariek oro, burrukaturen dira, 
azkenengoa iausi arteo. 

Bizitzaro iakiñetan, udaberri aldera batez ere, iaio bear duten 
erle eltxarrai bearrezko zaien beroa sortzeko ardurazko lana ere, 
beroiei dagokie, oillolokak bere beroaz arraultzak txitatzen dituan 
bezalaxe, eltxarrai ere epelgiro ortan iraunarazi bear bai die, ez-
peren oztu ezkero, ez bai litzake erlumerik iaioko. 

Ainbeste aleunkako langille artean, edolango eultzan, 60.000 er-
letik, 80.000'taraiño aurkitu bai litezke, arazo astunok oro, mokoka 
txikienik gabe, kasailla txipirritiñik sortu gabe eta dauzkaten ez-
pata zorrotzak, lagunen aurka atera gabe egiñen dituzte. Bikaiña 
irakaskizuna uler eziñik eta burruka bizian gabiltzan gizontxo guz-
tiontzat. 

Kopurua, urtemugak darabil: Udaberriz, negute gorri baten 
ondoren, ogei anei erlekin egon liteken eultza, zorionekoa litzake; 
bedats azkenetan eta udaleenetan, erlandera on batekin, geienen 
gardiz, larogei aneitaraiño, zenbaiten iritziz, aldiz, eun aneitarai-
ñoko erle kopurua eultzan izan liteke; udazkenez berrogei anei bat 
erle, negu guzti barru amar aneitaraiño urritzen ioateko, xenika 
bateko moltxoa. 

Lekoreko berri ere, erlangiñok ekarriko dute etxera, erladia-
rentzat, mezulari ziur-ziurrak bai dira: erlume azkuntzaren arau-
piderako, ozpero eta egugiroen aldakuntzak, igarleok adierazten 
dizkie; orobat aukera guztietako etsai bildurgarrien arrixku eta 
urbiltzeak ere, loradiaren aldikaldiak, garagurin eta garauts opa-
rotasun edo urrialdia, eguzki sorrera eta sarrera, langiroko egun 
ederra eta urbilduz datorren ekaitzaren mezua eta abar. Beroien 
esku dago gaifiera etxe barruko bizitza guztia; erruten ere, aien 
agindura dabil erlama; atzak bete lan daukate eultza barruan eta 
buruz gaiñekoa landa zabalean, erlumak azitzeko, iñutzeko, geina-
tzeko, osasunez beterik kozkortzeko, erladiarentzat urte guztiko 
ornizoiñak, garautsa eta garaguriña metaka bildu bear bai dute, ez 
eurentzat bakarrik, azken batez, baita erlariaren irabazbiderako ere. 

Oiko erlexuloan erlamak iarritako arraultz ernaldutik 21 egu-
netara iaiotzen da erlangiña. Erlandragoia eta erlarra baiño, kai-
zuz, txikixegoa da eta soiñaren zozkoz eta iarduteko eran, aiengan-
dik nabaria da. 

Erlangin baten sorrera, ikusgarria izaten da, udaberriaz batez 
ere, orduantxe asten bai da erladiaren azkunde aundia; azkubil 
barrendik iaio bear duan erlekumeak, inguru biribillan, estalirik 
euki duan xulo aoko ezkomintza ortxikatzen du eta balotzara ba-
ten estalkia bezala, buruaz iasotzen du eta leenik uarradarrak azal-
tzen zaizkio, gero burua eta indarka aundiz, sorbalda eta soin 
osoa. Uxter itxura dauka iaio ta bereala, auleriaz, andarka eta dran-
balaka orrazean ibiltzen da, margo txuri-txuria du, egalak bizkar 
gaiñean toloztuta dauzka eta 0,10'tik 0,13'ra da aren azta, aztakitan. 

Erlangiñaren biziraupena eta lankizunak 

Iñutaroari eta egunoroko gertakunde arrixkugarriei dagokie 
erlearen biziraupenaren gorabera, ainbeste katazka darabizkiten el-
txo langille oen bizia, motxa izaten bai da eta xingilla. 

Iñutaroan, arraultzatik iaio eta lanean il arte, sei edo zortzi 
bat aste ioaten zaizkio. Iaioz geroz, iru astera uztabiltzen asten da, 

agian aurrena garautsa biltzen du, gero garaguriña, ondoren lerda-
miña eta azkenik ura. Lanok oro egin ala, egalak urratzen ioaten 
zaizkio, ule urruak galtzen ditu eta azkenik, ezbear batek izkuta-
razten du; uztalanik egin gabe, zenbat iraun lezaken bizirik zeaz-
tatzea ez da erreza, agian 6 illabete iraun lezake, luzenera iota bear 
bada urtea, baiño uztaroz lanean ekin ala, ezbearrez eta meskabuz, 
azkarregi kausitzen dute azkena eta ortxe antxe illa biko bizia iza-
ten dute geienek. Udazkenez sorturikoak, zori obea izan lezakete, 
lekorera urten bearrezko lanik gabe eta neguteko endualdiaz, uda-
berriraiño bizi bai litezke; erladia ernaberritzeko, oek dagitzite 
udaberriko aurren lanak, erlamak iarri dituan arraultzetatik sor-
tuko zaizkien azkubilletako aizpa txikiei, iatena eman, kabiko be-
roa sortu, eultza zaindu eta abar, baiño luzaro gabe, gazte indarrak 
ioanik, erabat akitzen dira eta aienak egiten du. Goitibeiti, erlearen 
bizitzaldiaren ertein bat, auxe liteke: udaz, uztaroz, bost bat illa-
bete; oporraroz, zazpi bat illabete. 

Ziurkiago iakiteko, bide errez bat, Kollin erlezaleak irakatsi 
zigun: Eultzako erlandra baltza, italitar erlama orizta batekin tru-
katu; erlama orizta eman ondorengo iru astetara, erlandra beltza-
ren askaziko erle baltzak oro, iaioak izango bai dira eta errundako 
azken arraultzak umatuak dagoaneko. Ordutik aurrera, noiz izku-
tatzen diran erle beltzok oro zainduaz, egunak zenbatzearekin er-
learen biziraupena, ziurki iakiñen dugu, eztiaroz beintzat, bi ille-
betetik aurrera gutxik irauten dutela iabeturen da noski iakinzalea. 

Eultzatakan zaintzen dauden igurariek ere, txit bizi laburra du-
te, maizegi etsaien bat urreratzen bai zaie eta burrukatzera eta ziz-
tatzera beartu. Bein ezpia sartu ezkero, ezin ilki litekenez, este pux-
kaz batera erauzten zaie eta zauri ortatik, luzeena, aste batez bizi-
tzen dira. Beste erle arrapariekin are txitean pitean burrukatu bear 
izaten dute eta egalok errex urratzen zaizkie eta erdi elbarriturik 
gauz ez dirala iartzen dira. Arrixkuz betetako ataurreko gudaritza 
au egiten dute iñolaz ere gudari gazteok, eultza barruko azken la-
netan, landara uztabiltzera eultzatik urten baiño leen. 

Erleen zeregin aztunok oro, bi epetan berexi genezazke bada: 
bizitzako lenengo epe erdia, aurreneko iru bat aste, eultza barruko 
lanetan ematen dute eta bigarren epea, beste iru bat aste, landako 
lanetan. Eultza barruko lanok, aldizka txandan edo urrenez-urren, 
erlearen adiñaren arauz, egiten dituztenetz iñork gauz garbirik ez 
daki oraindik, iñudelanok, gaztetxoenak dagitzitela geienek aitor-
tzen duten arren, eultzikuzketa, atakazaintza, lorketariengandik ia-

sotako eztigaiaren kokalana, garautsaren metaketa eta abar, erlea-
ren ze adiñari legozkioken, oraindik, ezer gutxi ikasi dugu, ainbeste 
multzopilloko erle artean, ez bai da errez-erreza azterkizunok egitea, 
ortarako, bear besteko erle taldetxo bati, noisnai ezagutzeko eran, 
zeguntxo bana ipiñi bearko bai litzaioke eta ortan datza koxka eta 
zailtasuna. 

Iru bat urteren buruko azter saiorik iakingarrienak, G. A. Rosch 
eta von Frisch iaunak egin zituzten leiar zear, alde guztietatik ikus 
zitezken eultza bateko laukietan. Ona ondorenak: Uste zan bezalaxe, 
ongi dabillen eultzan beintzat, lenengoko iru aste, etxe barruko 
zeregiñetan eramaten dituzte, aldiz andik ondorengo bizi guztia, lan-
dako uztabilketan; landako lankizun gogor oietako erlearen bizia, 
laburra da, or or nunbait, bost bat astekoa; soin gaitasunak azkor-
tzen doazkionez, eultzako lankizunak, bitan berex gentzaizkioke: 
iaio ondorengo bi, iru egunak, soiña milizkaka garbitzen eta iñude 
zaarragoak eskeiñitako azkurriaz elikatzen ioaten zaizkio, berak bi-
llatzen eta artzen ez bai daki, iaio berri guztiak bezala. Bizpairu 
egun oiek ezkero, ume kubillormak mingaiñez garbitzen ekiten dio, 
kabi oietan ostera era erlandreak arraultzak iarri ditzan, milizkatuz, 
aratz-aratz utzi arte. 

Errun baiño leen, erlamak burua sartuta, azkubillak banan-ba-
nan miatzen ditu, etxe ekortzaille gazteok, garbi usain bat uzten 
diote nunbait eta ala usnatuta utziko du xuloan arraultza, miaz-
katu ez dituztenetan ez bai du erroiten. 

Azkurria artzen ikasten duanean, ondorengo amar egunetan, 
eginkizun arduratsuagoak egiten ditu, uñide lanak, txitatzeko eltxa-
rrei beroa eman, iaioberriak artoski geinatu eta abar, ordurako ku-
sumako edo lepaitzakiko ezti gurintxoak azkortzen bai zaizkio; txi-
kienetik aundigotaraiñoko eltxarrak ere geinatzen asten da; iñu-
derle gazteenak errekitatzen dituzte eltxarrik azienak; garondoko 
gurintxotatik sortutzen dute iaiota 6'tik 12 eguneko erle gazteek, el-
txarrak 3 egun arteraiño eta erlanderak iaio arte, kuxkuan bearrezko 
duten azkurria, alikatzeko indar aundia duan erlameznea (erdera 
mordoillozko jalea real) erlama gozalea, erlesnea edo eztiesnea eta 
zenbateko indarra lezaken igarritzeko, aski dugu iaio berritan eltxar 
batek, 0,650 aztakiñaneiki (mg.) dituala gogoratzea eta azkurri one-
kin alikatu ondorengo 2 egunetan, 4,6 aztakiñaneikitaraiño (mg.) 
irabazten duala. 

Erlandera ere, erlangiña bezalaxe, arraultza eme batetik iaioa 
izanik, iaio arteraiño erlameznez iñutu dalako erlangiña baiño ga-

lantagoa eta arraultza iartzaillegoa biurtzen da. Erlangin iaio be-
rria, sei egun ondoren, gara betera irixten danean, orrazean iraduz 
ibiltzen ikusten da, baita egazka ere. 

Amairu egun ezkerozko azken astea, eultzabarruko lan gogorre-
nak egiten iragaiten dute, ala nola, azkubilletan garazuatzaren eta 
garautsaren kokalana, atazaintza, ezko sorketa, etxe garbiketa, aize-
berritze, bero sortze, lurrun txukatze, arginlan eta abar. Iru aurren 
egunetan izan ezik, ondorengotan, erabateko eta iakiñeko lanik ez 
baiño, danetarako erruz diranez, bearkizunen arabera, orain bat, 
gero bestea egitera iotzen dute. 

Bere seaskaxuloa, an sortutako erlekumak ez omen du egun-
daiño aurrena berak garbitzen, iaio eta bereala, soiña orrazten ari 
dan bitartean, beste batzuk aurreratzen bai zaizkio txukuntzera eta 
milixkatzera; iaio eta ondorengo ezkomintzondarrak ere, ez ditu 
erle iaioberriak berak ortxikatzen, zaarragoak baizik eta erle uxter 
oiek, iaiota ondorengo iru egun oietan, ez dira iñoiz ere ikusi orni-
zoiñetatik azkurria artu eta elkar alikatzen, zaarrenak eskeintzen 
bai die bazka ori. Iru egunetako etxetxukintza orren ondoren, as-
kotan ikusi litezke erle gazteok, itxitako eta itxigabeko eltxar azku-
bil gaiñetan etzunda, atseden artzen bezala, zeregin aundirik gabe. 
Ez da orratik alperkeri utsa, beste lan gogorrik egin eziñean, erle-
kumeek berotzen eta txitatzen egoten dira, beste guztiek baiño obeki 
egin bai lezakete lankizun au, kabia umez beterik daukaten garaio-
tan eta enparauak uzta eraikitzera landara urten bear dutenetan. 

Iaio eta irugarren egun ondoren, eltxarrai, eztiz eta garautsaz 
orratutako gozalea ematen ziela iñuterleek oartu aal izan zai, iakin-
garrizko aurkikuntzaz Rosch iauna. Aipa bi aztertzaille oiek erlea-
ren soinsare iakintzako ikaskizun ugari azaldu zizkiguten; orobat 
iaiotako erle gazteari, 3'tik 6 egunera arte, ez zaizkiola azitzen 
eltxarren gozalea exurotzen duten zintzur gurintxoak eta ondoren 15 
egunetik aurrera, pirtxiltzen eta errokitzen asten zaizkiela. 

Orlaxe oar ziran bada, erletxo gazteek, 3 egunez etxe garbitzen 
eragon ondoren, urrengo egunetan, eztia eta garautsa artu, gurin-
txoetako gozoaz orratu, aogozatu eta itxitzear zeuden azkubilletako 
eltxar azixkoak bazkatzen zituztela, ez orratik iñolaz ere 5 egunak 
bete baiño leen, zoritu gabe dauzkate nunbait ordurarte gurintxoak. 

Bearkizun larria izan ezik, iñutalana 12 egunez geroz uzten du 
eta ondoren eultzako azken lanak artzen ditu; garaguriña eultzara 
erruz datorrenean eta azkubilletan kokatzeko eriosuar ibilli, iñu-
taldiko egunak laburtu lezazke, ondorengo lankizuna orixe bai dute, 

liliguriñaz mukurru dakarten lorketarien xera ustu eta idortzeko 
erarik egokienean azkubilletan zabaldu eta garautsekarleek xanka-
rrakaletan dakarten zama eta erlexulotan nolanai iaurtitako xortak, 
azkubil barnetan txukunki metatu. Oparo darion une ortan, dakar-
ten garaguriña, urez asea ekartzen dute, eunetik 30%'tik 80%'ra 
eta azkubilletan itxita utzi aurretik, ozpindu ez dadin, eunetik 16% 
edo 18'raifio xukatu bear izaten dute.Erlangiñok egiten dute lan-
kizun ori, sarraterako aizelaxterra egalari eraginka sortzen dutela; 
eultzako ezpaiñan askotan ikusten ditugu ertza batean burua eul-
tza barrura dutela eta bestean lekore aldera, indarrez egalak astin-
tzen euntalako erlarioa eta burrunburrunotsa sortzen dutela, ga-
ragurin erruz ekarri dutenean batez ere eta gautiroko beroaz bu-
rrunba ozenagoa sortzen dutela. 

Iñuterleen eultza barneko azken lana, ataka zaintzea izaten da, 
orixe dute gaztezaroko gudaritza erabat landara abia baiño leen. 
Erle bera, 3 egunez igurialdia egiten ikusi zuala dio Rosch iaunak. 

Gudaritza au egin ondoren asten dituzte etxebidea ikasteko ata-
ka aurreko egaldi saioak eta ikasekin oietan, eguzki epeleko eguerdi 
aldera, sailka ikus litezke, umebotatzekoan bezala, erlaro zarata-
tsuan, atakara zorrozki begiak dituztela, aidean geldiunetxo bat 
egiten, utsegiterik gabe sarrera ikasteko, inguruko xeetasun guz-
tiak begietatik sartzen, gero, eultzaren inguru, girabiratxo batzuk 
egiñez, eultzaren kokalekuaz betiko iabetzeko, uztabiltzera ioate-
koen aurrekoak bai dira eultza inguruko egaldi txikiok. 

Urrutixkora aldendu gabeko aurren egaldi oietan, eultzeko zi-
kiñondarkiñak ortzetan artu eta bide batez, lekorean iraizten dituzte 
eta arte ortan, erle zaarrenak egin bear izaten dituzte erle xuloe-
tako ezkomintza lanak. 

Uzta biltzeko landako lanak, urrenez-urren, adiñaren arauz 
edo datozen bezala dagizkitenetz, ezin ikasi izan zuela aitortzen du 
iakinzale onek, ezta «erleen uztadantza» baten ondoren, abian, ga-
rautsa eta garaguriña biltzera urteten ote duten ala ez ere. 

Erlea iaio eta 13 bat egunetara, garondoko gurintxoak txiurtu eta 
ezko azikontxoak azkortzen asten zaizkio sabel azpiko erraztun 
artean. 

Ezko ori orrazeak egiteko eta erlexuloak berritzeko erabiltzen 
dute erleek, baiña gai ori sortu aal izateko, naroki iarianka bear 
izaten da garaguriña, bero giro miñaz batera. Erran genduanez, 
xankatatik mordoan txintxilika iarrita sortzen zaizkie ezko min-
tzoiek eta etxea egiteko argiñek iasotzen dituzte. 

Giro ona dutenean eta eultzako bearkizunak eska ala, 18 edo 
20 egunetako erlea, garautsa, garaguriña, lerdamiña eta ura ekar-
tzera landara abiatzen da; garaguriña ekartzeko 60/80 aztakiñanei-
kiko (mg.) armaiña edo kokalekua daukan bere Eztitxera (Buche 
melario) erabiltzen du; garautsa iasotzeko, buruko eta bularreko 
ule ugariak erabiltzen ditu eta bi aurreko anketako ule orraziekin 
aora eramaten du, aogozatuta orratu ondoren, atzeko anketako txur-
kunakalatan sartuta, eultzara eramateko. Lerdamiña ere, xangarra-
kaletan eultzera eramaten du, irriñarteak zizinatzeko, zugaitz en-
borretatik eta muxkilletatik irutzita eta ura ere mingainzillaz urru-
patuta, parapoan eramaten du. 

Udaldian, erladia kopuratzeko uñidelan garaian, bizia aski la-
burra dutela genion 6'tik 8 astekoa, larrazkenean iaioak, udaberrira 
arte, erlama ostera erruten asi arte, iraun dezaketen arren, uztal-
diko lan gogorretan egalak erabat urratu eta ondatzen bai zaizkie. 
Arrasbeeran, edonork ikus lezazke, eultza aurrean zantzuan iarri 
ezkero, ziztuan datozten eta atakan aidean sartzen diran erle biz-
kor, egarin gazteen artean, zaar akituak, zama ezin iasoz zabuka, 
egaldi trakets eta astunaz ataka aurrean lurrera iausten, arnas pixka 
bat artu ondoren, ego nekorraz ostera altxata, eultza atakatik as-
tiro ta ttakattaka sartzeko. 

Beste asko, lagunarteko lanetarako, ezertarako ez dirala etsita, 
eultza aurreko belar muturretara narraz igoko dira, andik lurrera 
euren buruak amiltzeko. Orrelaxe egiten diote iaitetxe kuttunari, 
atari ondotik, azken begiraldi maitekorra, guenengo agur biotzun-
kigarria eta ituna, atzerrira aldendu bear duan gazteak bere ba-
serri kuttunari bezalaxe. 

Erlari ain kopurutsuaren bizi barruan, ainbeste aleunka erleen 
artean, elkar nola ezagutu lezaketen, auzoko erleaz edo beste urru-
tiko eultza batekoaz nola oartzen diran eta erle arrapariren bat 
urrantzean, arrotza dala bereala nola iabetu litezken, ez al da iz-
kutuneko kuxelua, ez auzoko erleari, ez urrutikoari, ez arrapariari, 
ezta erlandera zirdoiari ere, ez bai diote sartzen uzten, atakan ber-
tan inguratuta bidea eragotzirik, eriotz ikaragarria ematen bai dio-
te, ondoren sarratsa ere lekorera iaurtitzeko. 

Eztiz eta garautsaz zamatuta datorrenari orratio, arrotza iza-
nik ere, ez diote eragozpen aundirik sartzeko iartzen, nunbait, la-
purrak ez dirala oartzen bai dira igurari erneok eta barrura sartzen 
askotan utzi oi diote. Ameika bider, uzta betean iakiña, eultza biz-
korretatik, eztiz eta erlez betetako gaiñeultzak eraman izan ditugu 

aulagoko eultza gaiñetara eta pake-pakean elkarrenganaratu, urrite 
zuzmo bat dutenean orratik, arrapazka errez sorrarazi liteke, ardu-
razko gauza bai da erleekin gaiñeultzak beste eultzetara eramatea, 
erlama ere garbitu bai lezakete arrotzok. 

Erantzunkaitzazko izkutukizun guztiori argibide bat emateko, 
ameika aburu eta ustekizun azaldu digute erlebizitzaren aztarnak 
autematen urte luzeak daramazkiten iakintzaleek. 

Ipurgaiñean erleek daramaten Nasanoff izeneko gurintxoak za-
baltzen duan urriñan elkar ezagutzen dirala da askoren ustea. Ala-
xen dirudi izan ere: Eultzatik ilki dan erlakuma, ontzi berrian sar-
tzerakoan, erleek azaltzen duten iokabideari ba'gagozkio, orrela dala 
aitor bai genezake, ipurmutturra gora-gora iasota, gurintxo ori aize-
tara eta agerian dutela, egalastinka urriña alde guztietara zabaltzen 
bai diardute, oraindik aidean alderrai dabiltzan lagunak erator-
tzeko, erbiaren oiñatz-urriñak etzankabira zakurra daraman bezalaxe. 

Nola dute ordea, eultza bateko erle guztiak gurintxo ortan usai 
berdiña eta beste eultza batekoak ezberdiña? Nik uste, Irazale es-
kuzabalak sorkariei, soingai apalenak eskeintzean ere, buruauste 
gutxigorako danai berdiñak eman da kitto ez baiña, bere aal arri-
garria azaltzeko, bakoitzari bere bereak eta besteenak ez bezala-
koak eskeintzen dizkiola, aukera guztiko ezberdintasuna ikusten 
bai da atalik txikienetan ere, sudur berdin bat ez, begi berdiñik ez, 
txerlo margo erabatekorik ez, atza ide ideko eri mutturrik ez, gizon 
bakoitzak ere bere urriña du, saldoko gizaki guztienen artean, txa-
kurrak nagusiarena, kausitu arte, berexten bai du, erleek ere gurin-
txo urrintsu orrekin, bakoitzak bere usaia zabaldu lezakela uste 
liteke. Erleen arteko usaiaren sorginkeri ori, geienek uste duten 
bezala, erlaman dagoala esango nuke eta etxe osora eta biztanle 
bakoitzagana, arena zabaltzen dala noski; usai ori bai, bakarra eta 
berexia da, beste eultza bakoitzeko erlamak dutena ez bezalakoa, 
bere-berea, biztanle erpizi oientzat ongi ezaguna. Ikusi besterik ez 
dago erlakuma eultzan sartu ondoren eta beste leku batera eraman, 
alderrai gelditu diran erle ondarrak, erlamaren usaiñera, ura egon 
dan adaxkara nola biltzen diran eta an kausituko dutelakoan, etsi-
tzeke illuntzera arte antxe nola iarraitzen duten mordotxoa egiñik. 
Erlakuma urtenik, erlama kentzen ba'diegu, aren usaiñik ez artzean, 
laxter oartzen dira galdua dutela eta aurki bearrez, iraduz itzultzen 
dira urtendako eultzara. Sendi bakoitzeko etxeak, gaixotegiak, osa-
kaitetxeak, sendagillearenak eta baserriak urrin berexiak dituztenez, 
eultza bakoitzak ere ba du nunbait bere urriña, iñolaz ere erlamak 

zabaldua eta beste eultza bateko zundakin letorken arrotz eta usar-
kiñari, baita erlama izanik ere, ezti goxoz eta garauts usandunaz 
zamaturik ez ba'letor beintzak, iarkiko zaizkie eta atakan bertan 
garbituko dituzte. Exkasaroa asi arte, erlarrak bakarra dute eultza 
guztietan sarrera zabala, baita erle gaztetxoak ere. 

Allen Latham'ek beste iritzi bat du: Eultzak lezaken usain or-
tan ez duala siniste aundirik dio, erle arrotza, urriñan ez baiño, 
iarduteko eran ezagutzen dutela uste du. Ain ongi ezagutzen duan 
bere eultzan lasaiki sartzen dan bezala, etxe arrotzan urduri sartzen 
omen da eta iokabide ortatik ezagutzen omen dute ez dala etxekoa in-
guru biraka, aztertzen berealaxe asten zaizkio erletxo batzuk beintzat. 

Erle arrotzen artean askotan utzi omen du erlama berri bat 
erortzen eta lasai iardunik, bertan onartu zutela; urduri iartzean 
edo bildurrez iokatu, berealaxe tximirrikatzen omen zuten; ala 
ere urriñak ere zerbait ikusi bearra izango duala azkenik aitortzen 
du, lasai iardun arren, txikitu izan zutela bai dio. 

Ziur ez dakigu ba eultzak duan usaiña, erleengandik ala erla-
magandik datorkion, ba duala orratik bere urriña ezin ukatu, urrin 
iakin ori ez ba'leuka, erle arrotzak sartuta erabat arrapakatuko eta 
ondatuko bai lukete. 

Erladiaren urriñaz gaiñera, erlamarena ere izan lezake, erlama 
bakoitzak bere usaifia eultzan zabaltzen bai du, arrotz bat sar ba'-
ledi, bertantxe oarturen bai lirake, erlamaren aldaketak egiteko, 
orrela ez izatea, obeki baiño obekiago etorriko litzaioke erlariari 
baiña. Urasa darionean garaguriña orratik, beste eultza batera 
erlama eraman arren, ain lanpetuak ibilli oi dira erle guztiak, ar-
durik ez diote iartzen erabat onartzeko. Lauki batean ere bere 
erleekin eramanik, errez amatzat artzen dute eztigai aroa iraganik ere. 

Erlangiña, emea izan arren, ez du erruten, erlama galtzean izan 
ezik, arraultz oietatik ordea, ermain askiko erlarrak bakarrik sor-
tzen dira, larrialdi ortan nunbait erle gaztetxoak, zenbait erlangin, 
erlesneaz alikatzen dituzte eta erkuak zerbait azkortzen asita, arra-
ultz batzuk sortzen zaizkie irarbian, ernal gabeak diranez, erlarrak 
iaiotzeko. 

EHangiñaren soiñataiiztia eta soinbizi iakintza 

Sortzuin batzuk (caracteres) 

Eltxo guztiak bezalaxe, erleak ere soiñezurtzarik ez du, orren 
ordez, soiñatal bizigarriak zainduko dizkion soingaingia edo soin-

mintza (exaesqueleto o tegumento) deritzaion azal gogor batek 
inguratzen dio gorputz guztia eta azal gogor orrek oskolkiña (qui-
tina) du izena; loditasun ezberdiñaz aurkitzen da erlearen soiñean, 
toki batzutan biziki gogorra eta bestetan biguinxegoa. 

Epaite bat ematen ba'diogu soingaingiari, ona zer agiri zaion: 
barrenaldeko oinmintza, erdian larmintza eta gaiñean larmea edo 
larruaxala; larmintza da soillik atal bizia, larruazala sortzen duana 
eta larruazal au soingaingiaren atalik gogorrena, larmintz azpilluai 
(célula) darien exurikin oskolkintsuaz sortzen da eta banango kara 
litsak emango dizkien azalmargokiak ere ba ditu. 

Erleak igigune guztiak errex egiteko, soiña, ataletan zatitua du 
eta atalok elkarrekin, atalarteko larruazalaz loturik aurkitzen zaiz-
kio; bere soin guztia ere, ulebarban oskolkintsuaz urruki iosia dau-
ka garautsa errezki itsatsita iasotzeko. Ba dira bost eratako ule-
pizar oskolkintsuak; ernamiñazaletan (ectodermo) sorgua duten 
soinkietan ere aurkitzen da oskolkiña, estearte eta arnasbidekoetan 
lez, ez orratik erdiko estean eta urdabillan. 

Erlesoiñatalak 

Erlearen soiña, iru ataletan berexia dago: burua; antxen dauzka 
begiak, aoa bere atalkiakin eta uleadarrak edo uarradarrak eta igi 
erreztasun guztiak ematen dizkion mintza batez dago bizkarrari es-
tekatua. Sorbaldatik buruaren atzekalderaiño dauzkan binakako 5 
zozkotzaiñak eragiten diote igigune guztiei. 

Bizkarraldea edo sorbalda, lau atalokin: aurrensorbaldakia, ar-
tesorbaldakia eta azkensorbaldakia (erderaz pro, -meso, -metatórax) 
eta sabeleko aurreneko atalkia, sabelaitzinerraztuna deritzana (pro-
podeum); biritx anka bana daramate iru aurreneko sorbaldakiok; 
biritx egel bana, arte eta azkensorbaldakiak; sabela berriz, 6 atalez 
osatua iduri arren, aintzinerraztunaz landa, 9'kin dago osatua eta 
antxen dauzka ezko gurintxoak eta ziztaeztena. (Ikus erlearen soiña-
talok, 225'garren irudian). 

Goi-beera luzeeran erlea ebakitako zati erdia da irudi au: BC, 
erlearen soin usgunea da, alsarrik gabe (SADA, 14 irud.) eta atsodi-
bidea agiri zaiola, (Tra, LTra eta Tra Sc 1-10); Biotza (Ht) eta bio-
tzaiña edo zain-nausia (Ao); Bizkargiasarea (DDph); Sabelgiasarea 
(VDph); Kiriosarea (Opl, lGng - 7Gng); Uarradarra (Ant); Bularreko 
aurren eta bigarren gongoillak (lGng, 2Gng); Sabeleko gongoillak 
(3Gng - 7Gng); Biotz xixerak (lht - 4ht); Biotzaiñaren alorza (i); An-
ka (L); Aurren, arte eta azkensorbaldakiko ankak (Ll, L2, L3); Goiez-

pain (Lm); Ankeko atsodia (LTra); Barailla (Md); Ankeko kirioa 
(Nv); Begiñoak (0); Garunbegi parpailla (OpL); Biotzatartea (Ost); 
Sabeleztuna(S); Bigarren eztunetik 7'raiñokoak (IIS, VIIS); Artesor-
baldakiko errodolatxoa (Sct2); Zizteztena (Stn); Arnasestea (Tra); 
Arnasbideko 10 zorroak (TraSc); Sabelerraztuna (T); Sabelaitzine-
rraztuna (IT); Zazpigarren sabelerraztuna (VIIT); Sabelpeko erraz-
tuna (VDph); Sabelmutturra (Vx) (Snodgrass'en arauz). 

Burua 

Erlearen burua, muzanpa xamarra da eta iruertxoko itxurakoa, 
goiertza zabaltxeagoakin eta begi aundi bikunakin burutua. Ikaski-
zun errexagorako, sei ataletan berextera io da: lenengo atalean 
daude bakun eta bikun begiak; bigarrengoan uleadarrak eta iruga-
rren eta seigarren artekoan aoatalkiak. Aurpegi erdian daramazki 
ukimenule edo uarradarrak eta saetsetan begitzar bikunak eta goi 
aldean, iru begi txiki bakunak eta aurpegiaren bekaldean, aoatalak. 
Buruatalak osatzen dituzten oskolkiñezko ezkatak edo oskolaza-
lak (escleritos) izen berexiak dituzte: buruaren goigaillurrari, kas-
koa deitzen zaio; aurpegiko goialdeari, bikun begien tarteari, beko-
kia; autz eta betazpiari, matela. 

Aurpegiaren beko mutturrean, uleadarpean, ba da atal bat, 
ximur batzuk berexten dutela eta U baten itxurakoa, errodolezpaiña 
(clípeo o epistoma) deritxo eta ertza luzakor bat du, izenez, kuzuez-
paiña (epifaringe), erlearen aozuloa estaltzen bai du. Andik dago 
xintxilika goiezpaiña eta antxen aurkitzen dira zurrupatzeko zoz-
kotzain aundiak ere. Bekaldean berriz, gangail biguin txikar bat 
du eta antxen dauzka txaxtamen almenak. Goiezpaiñaren saietsetan 
aurkitzen dira zearka lan egiten duten bi barailla gotorrak; erlan-
gillaren baraillak, bukaeran, zali baten itxura dute, erlamarenak 
eta erlarrarenak muturzorrotz eta ortzadunak dira, lenarenak, er-
larrarenak baiño aundiagoak. Baraillen ostean zil luze zenbait aur-
kitzen dira, geienetan buru azpira bilduak eta danoiek osatzen dute 
erlearen mingaiña, miizilla edo mingainzilla (probóscide, trompa) 
(Ikus 226 irudia A, B). 

Erleburua, miizil atalak erro ondoxamartik ebakita: A irudia, 
aurrekaldetik ikusten dala eta B, atzekaldetik; a, errodolezpain er-
tza; Ant, uarradarra; b, errodolezpaiñertz samilla, onek zeguntzen 
du buruaren barrengo aldeko aurreko ertza litxa; c, buruaren garron-

226 Irudia (Sada, fig. 22) (Root, fig. 10) 

doko samilla, onek zeguntzen du buruaren barrenaldeko atzeko er-
tza litxa; Clp, errodolezpaiña; E, bikun begia; For, akala edo sa-
milla; Ft, bekokia; Ge, matela; Gls, mingaiña edo miizilla; k, miizi-
llaren barrengo arteka; Lb, ezpaiña; LbPlp, ezpaiñaztadarra; Lm, 
goiezpaiña; Md, barailla; Mt, okotza (mentón); Mth, aoa; Mx, ba-
raillegala (ala terminal de la maxila); MxPlp, barail aztadarra (pal-
po maxilar); 0, begiñoak (ocelos); Oc, lepogibela edo garondoa (oc-
cipucio); Pge (autzgibela (postgena); Pgl, miizillidea (paraglosa); 
Prb, miizillerroa (base de la glosa); PrbFs, miizil samilla (fosa del 
probóscide); Smt, okozpea (submentón); St, okotzilla (estipo); Vx, 
kaskoa (vértice). 

Mingaiña - miizilla 

Erleak barailla eta ezpain aztadarrak batuta, tutu edo xurru 
bat egiten du eta tutu orren barnean darabilki miia edo mingaiña 
eta guzti orri, miizilla deritzaio. Eztia bezalako edari lodi bat zurru-
patu nai duanean, guk, zurrupatzeko, ezpaiñak biltzen ditugun be-
zalatsu, ezpain aztadarrak eta barail gangaillak batzen ditu tutua 
egiteko eta kuzumako zozkozaiñen eragiñera, urrupa eginda, aorai-
ño edangaia eramaten du. 

Lili kokotxetako eztigai txortol txikarrak urrupatzeko ordea, 

tresnatxo zail eta egokitxogoko bat bear izaten du eta tresnatxo 
ori, bere mingaiña da. (Ikus 227 irudia D, Gls). Eztun zumail 
ugariz egiña da mingaiña eta zear lerrotan dauzkan ule oskolkin-
tsuz iosia, luzeenetik motxeenetara, azkenengoak agitz mee eta 
malguak eta mii mutturran, ailla bat dauka, xalitxo baten tanke-
rakoa, biziki biguin eta bupera, atzera malgutzen da erlea miazka-
tzen asten danean eta lumatxezpaiña (labela) izenez ezagutzen da. 
(Ikus 227 irudia A, B, D, Lbl). 

Mingaiña ez da tutu bat, erreten bat du, bi ertzak biltzen zaiz-
kionean tutu bat egiten duala; tutua ba'litz, eztiz betetako garau-
tsalekin itsutu litekenez, Guztia Dakianak erreten batekin eman 
dio, ertzak zabaltzeaz, errezki garbi lezakela. Lumatxezpaifiak, er-
dian arrailtxo bat du eta miizil barrenean aoraiño luzatu ala, 
zabaltzen doala, bi odiko egiten da, erdian beste arrail txiki bate-
kin. (Ikus 227 irudia E, Lum). Eztigai itoirik txikienak, aorai-
ñoko bidea, oditxo oien barna aurkitzen du, uleen erakarrindarrari 
esker (capilaridad). Mingain oditxo oiek, barrenaldekoak izan arren, 
ingurabiltzen dituzten bi gangail biguñen bitartez, au da, miizilli-
deaz (paraglosa), erleak ezpaiñaldera eraman lezake estigaia. (Ikus 
227 irudia D eta F, Fgl). 

Erleak lepaitzaki edo garaondoa, xulotxo batekin du eta bu-
larraldera bidea, lepazamar merdolatsu baten zear doakio; xulo 
ortatik doaz zozkotzaiñak, estegorri edo giranoia, biotzaiña, kirioak, 
txubidea eta apurkoia edo atsodia. 

Perra baten tankera du lepazamarraren barrenaldeak eta miizil 
samilla deritzo eta ortxen daude estekatuta matelezurrak eta beez-
paiña. 

226'garren irudia. Erlangiñaren ao atalak 

A, miizilla, azpikaldetik; B, miizilla, garaikaldetik; C, miizil 
adar zati bat (r), barrengo erretena (1), agirian duala, mingaiñaren 
erretenari lotutako orma (q), zati batekin; D, miizil zatia barrengo 
aldetik, barail-ezpain zabalduakin; E, miizilla, zearretara ebakita, 
bekaldean bere erreten idekia agiri zaiola (Lum) eta erreten luzera 
guztian (k), goialdeko gangan bi oditxoak (r), bere arraillakin (1); 
F, Okotz kunkurra, (Mt) garaikaldetik artutako txubidearen akala 
(SalDo), txurtenzil (lígula) oin gaiñean agiri zaiola; G, alboaldetik 
ikusten dala, miizillaren ezker erdia; H, mingaiña (Gls), bere adar 
edo abea (r) zati batetan urratuakin eta bere oiñari lotutako zoz-

227 Irudia (Root, fig. 11) 

kotzain eurteragilleak (2RM cl) agiri zaizkiola; Hr, mingain muttu-
rretik urbil, zurda luze zurrunak; k, mingaiñaren erdiko erretena; 1, 
mingain adarraren barrengo erretena; Lbl, lumatxezpaiña; LbPlp, 
ezpain aztadarra (palpo labial); Lg, txurtenzilla (lígula); Lr, miñe-
rroa (lorum); Lum, mingainzillaren erretena; Mt, okotza; Mx, ba-
raillaren amai egala; MxPlp, barail aztadaŕra; n, mingaiñadarraren 
oiñirozoa; o, mingaiñadarraren oiña irozotzen duan txurtenzillaren 
barren txapla; p, okotzaren garaikaldeko txaplak; Pgl, miizillidea; 

q, mingain erretenaren barne orma; r, mingaiñadarra; 2RMcl, min-
gaiñadarra xarkarazten duan zozkotzaiña; SalDO, txubidearen aka-
la; St, okotzilla (estipes); Smt, okozpea. 

228'garren irudia 

Miizilla: lumatxezpaiña (labela); mingaiña (glosa); ezpain az-
tadarrak (palpos labiales); miizillidea (paraglosa); baraillegala (ga-
lea); okotzaurrea (prementón); barail aztadarrak (palpos maxilares); 
miixerra (lacinia); okotzilla (estipes); okozpea (posmentón); kar-
loa (cardo); miñerroa (lorum). 

Miizilla (zatia) (2'garren irud.) samilla (fosa); miñerroa (lo-
rum); karloa (cardo). 

Karloa (3'garren irud.) samillorma (pared de la fosa). 

Okotza (4'garren irud.) samillorma (pared de la fosa); lotadarra 
(tentorium); karloa (cardo); okotzostea (posmentón); miñerroa (k>-
rum). 

Baraillak 228 irudia (Sada23) 

Erlangillaren barailla: Lorrotza (surco); gurintxo akala (orifi-
cio de la glándula). Erlamaren barailla. Erlarraren barailla. (H. A 
Dade'ren arauz). 

Erlangin miiaren neurriak 

1900'garren urtean, erlemingaiñaren neurriak, aldizkarietan ar-
gitaratu ziranean, berebiziko iakinaiakin artu zituzten erlariek, ez 
ziran orratik ikaskizun ziurrak, ez bai zituzten egin biziztian iakin-
tsu ziranak eta erle gutxi aztertuta egiñak ziranez, erroldiztiko bi-
deak iakin gabe gaiñera, aldebat utziak izan ziran. Geroztik Erru-
si'n, iaramon aundia egin zaio erlearen soin neurriak iakiteari eta 
erroldiztiko bide egokiakin, neurketa ugari egiñak dituzte iakin-
tsuak. Oso entzunak dira Chochlov, Michailov eta Alpatov'ek erle 
neurketan egindako azterketa iakintsuak. 

Mingain neurriak enda bixikoetan 

1899 erleekin, 3 eultzetako 6 endakoakin egin zituan azterketak 
1916'garren urtean Chochlov'ek, ondore onekin: erle enda bakoi-
tzak, ba duala mingaiñaren neurritan, berexizko ertaiña. 

228 Irudia (Sada, fig. 23) 

Alpatov'ek ere, errusitar aztertzaillea au ere, oarkizun ugari bil-
du du 1924'garren urtea ezkeroztik arazo ontan. 1927'garren urtean 
Laterri Batueta'ra egindako bidaldi batean, enda Baltzeko erleetan, 
Kaukasotarretan eta Italiarretan mingaiñak neurtuta, iritzi bera 
atera zuan eta italiar erleek, baltzak baiño mii luzeagoa dutela idoro 
zuan. Ikusten izan zan erletegi guztietako 10 eultzetatik 50 erleen 
mingaiñak neurtu zituan eta Iparrameriketa'ko erletegietako ita-
liar erleetan, mingaiñaren neurria, ez zala berdiña oartu zan. Adi-
bidez: Kentuchi'ko erletegi batekoak, 6,166 (mm) neurkiñaneiki ba-
karra eman zuten, agian + 0,011 okerrakin; Oio'ko bi erletegieta-
koak luzeagoa zuten miia, 6,419 + 0,012 okerrakin eta 6,396 + 0,13 
okerrakin. 6,15'tik 6,45 (mm) neurkiñaneikiko aldea ba dagoala azal-
du zuan italiar endakoetan, baiña erle enda guztietan mingaiñik lu-
zeena dutenak, kaukasotar erleak omen dira. (Ikus 229 irudia, 
erle miiaren neurketa) (13) miizillaren txurtenzilla; (14) okotz mu-
tturretik txurtenzilla asten daneraiñoko aldea; (15) okotzaren lu-
zera; eta (16) okozpearen luzera, Alpatov'ek dakarrenez. 

229 Irudia (Root, fig. 357) 

Aurkintzaren eragiña, erlearen mingaiñaren luzeran 

Errusi'n, erlearen soiñaren neurrietan, aurkintzak ere ba duela 
zerikusirik irakatsi zigun Michailov'ek. Errusi'ko Iparraldetik Egoal-
dera aldendu ala, erlearen mingaiña luzatzen doala azaldu zigun 
1924 urtetik egindako azterketatan. Urte berean, Alpatov'ek Errusi 
lurralde guztietako erleetan, neurketak egiñik, auzo batekotatik 
beste batekoetara alde zenbait egon arren, alde nabarmena dagoala 
azaldu zigun erle miiaren luzeran, Iparraldekotatik Egoaldekotara 
eta mingaiñan ez eze, erlearen soiñean ere eragin ori nabari omen 
da. (Ikus 230 irudia. Iparraldeko eta Egoaldeko erleen kaizu 
eredu bezala, or bi erle arteko soin ezberdintasuna, mingain luze-
goaz gaiñera, egal eta anka luzegoakin). 

Alpatov'ek iakintza zail ontan arduraz egindako azterketa da-
nen ondorenak, ontara laburtu litezke: Uztaldia aurreratu ala, 
sortzen diran erleen miiak, luzexegoak dirala; baita 35° berogiro-



koan iaiotakoenak ere, otzaxegoko giroetan iaiotakoenak baiño lu-
xegoak dirala; baita orraze txurietan eta erlarren xuloetan iaiota-
koenak ere, lauki beltzetan iaiotzen diranen aldean; aukera berdi-
ñean besteak beste, erladi indartsuetakoak ere, mingaiña luzeagoa 
dutela. 

230 Irudia (Root, fig. 358) 

Garaguriña urrupatzekoan, mingaiñaren luzerak zerikusi aun-
dia du, ninikorri luzeetako lilietan, irusta gorrian bezala, ain ba-
rren bai dago zuatza, erlamastoek eta mii luzeko erleek bakarra 
urrupa aal bai lezakete. Lili au erleek ain gutxitan miatu arren, 
oietan lana ongi egiten zuten italiar mingain luzeko enda bai omen 
zuan Root'ek. 

Ludiko Guda aurretik, I. N. Klingen lurlaniztilariak, saiaketa 
askoren ondoren, ikaskizun auek atera zituan: Erlea, irusta gorrira 
zuatz billa ioateko, ingurualdean, garaguriña darion lilirik ez duala 
egon bear eta erleek ere mingain luzekoak bear dutela izan. Margo 
arreko kaukasotar mingain luzeko erlearen aldezle sutsua izan zan 
beti eta erle oiek zeuden inguruko irusta landak, askozaz ere azi 
geiago ematen zutela, xeetasun askorekin, egiztatu zuan. 

Oraintsuago, Mosku'ko Saiaketako Erletegietan ikaskizun zea-
tzagoak egin izan dira eta ango Zuzendariak, A. F. Gubin iaunak, 
orrela azaltzen dizkigu: 

Irusta gorrian, lana egiteko arazoan, ikaskizun batzuk egin omen 
dituzte Errusi Erdiko erle baltzakin eta Kaukaso aldeko arreekin. 
1926'garren urteko udaberri aldera, Mosku'ko erle baltzatako 9 eul-
tzetan, beste ainbeste kaukasotar erlama arreak sartuak izan ziran. 

Bere garaiaz, kaukasotar erlamaren umeak, baltzarenak ordez-
tu zituztenean, eultza oietako 100 erleen mingaiñak neurtu izan 
ziran eta baita beste 10 eultzetako erle baltzatakoenak ere. 

231 irudan, iarraikako lerro beltzak adierazten du erletegi 

ortan, mingaiñaren luzeran, erleetan izan zan aldaketa. Alda-
keta ori, erteintsu batez, 6,6 (mm) neurkiñaneikiko luzerako 

231 Irudia (Root, fig. 359) 

mingaiña duten kaukasitar endakoak sortu ziralako zala zion Al-
patov'ek. Etenka egindako lerroak berriz, erletegi inguruko irusta 
landan arrapatutako erleen bertzegitasuna adierazten dute. Irustan 
arrapatutako Mosku'ko erle baltzak, erletegietako beste lagun bal-
tzatakoen aldean, miia luzeagoa zuten, beraz, oietan ere, mingain 
luzegokoak bakarra uzta egin lezakete irustan; kaukasotarrak aldiz, 
naiz eultzetakoak, naiz irustan arrapatutakoak, ez zuten mingaiña-
ren luzeran ezberdintasunik, orla, irustan, danak egin lezakete lan. 

Erlearen ao atalak 

Erlearen ao atalak oetxek dira: Goiezpaiña (labro); kuzuezpai-
ña (epifaringe) (goiezpaiñak ostendua); bikoitz baraillak (mandíbu-
las); bikoitz baraillegalak (par de maxilas); ezpaiña edo beezpaiña 
(labium). Beste eltxoetan bezala, erlean, miizilla, tutu bat ez zala 
esan genduan, urrupatzeko, ezpaiñak eta baraillegalak biltzen bai 
ditu. 

Erlangiñaren baraillak, muturretan zabalak dira, zali baten itxu-
rakin, erdian ordea, medarragoak. Baraillaren muturrak, barren 
aldetik, erreten nabarmen bat du, lorrotz txiki bat duala oiñalde-
raiño. 

Garautsa biltzeko eta iateko erabiltzen ditu baraillak erlangi-
ñak, baita abautsak eraikitzeko ere, orobat eultza garbitzeko, auz-
karako, lerdamiña biltzeko eta orratzeko eta beste lankizun askotan. 

732 



Baraillegalak, atal askokin daude osatuak: Karloa (cardo) dei-
tzen zaion eustazpikoaz, kinkin txiki baten itxura du; baraillegal 
bakoitzaren eustazpiko atala, miñerroaren (lorum) bitartez, beez-
pain (labium) eustazpiari dago estekatua; karloari loturik aurkitzen 
dira okotzil zabalak eta oiek daukate miixerra deritzon gangail 
beldortsu bat erlea mamaren bat zurrupatzen ari danean, edan-
gaiari aora erretena egiteko eta baraillegálpekoa deritzon beste 
iruegiko xapla. Au baiño goraxego eta onen ondoren aurkitzen 
dira baraillegala eta ataldutako bi barail aztadarrak. 

Beezpaiña 

Bekoezpaiña ere, zenbait atalez osatzen da: eustazpikoa, izenez 
pkotzostea (postmentum); iruertxokoduna da eta miñerro (lorum) 
erdian dago estekatua; ari dago lotua ertxokozuzendun okotzaurre 
(prementum) txit zabala; okotzaurreari lotua dago erdiko mingaiña, 
bi elkarkideko mingain eta miikidezillaz osatua, onek mingaiñaren 
eustazpia barnean duala. Lau ataldun aztaezpaiñak ere, okotzaurre-
ko eustazpiari loturik daude. 

Erleak eskuarki mingaiña irabilduta edo batua eukitzen du, 
zurrupatzen asteko luzatzen du; mingain mutturrean, xali antzeko 
ezpaintxo bat darama, lumatxezpaiña (labela o botón) eta onekin 
milizkatzen du lili gurintxatako zuatza, berealaxe ule guztiak ezti-
gaiaz uieltzen zaizkiola eta uleen erakarrindarraz, erreten gora abia-
tzen zaiola. Baraillak eta ezpain aztadarrak bilduta egiten dan tu-
tua, zuatzaz betetzen da, miizillatik aoraiño eraman aal izateko. 

Uleadarrak edo uarradarrak 

Bi ataletan dago osaturik erlearen uarradarra, oiñarriko atal 
luze bategaz, lipitxa (escapo) izenekoaz eta beste atal malgu zumail 
bategaz, izenez txibita (flagelo), berau aldiz erlemetan ameika atal-
txotan eta erlarretan amabi ataltxotan osatua. Txibitaren aurren 
ataltxoari, txankarrona (pedicelo) deritzo eta enparauak, giltzak 
(artejos) deritzate. Uarradarren mutturkoxkorrak, erleburuan, min-
tza baten barne daude sartuta eta lipitx erroburuari berriz daude 
uzkalduta lotadarretik (tentorium) datozten lau zozkotzain, uarra-
darrak, beroien eragiñera bai dagitzite zirkiñik geienak. 

Buruko uarradarrok duten zeregiñetzaz, eztabaida aundiak izan 
dira: uleadar oietan dauzkatela usnamen-aztamen soinkiak, diote 

Snodgrass'ek eta von Frisch'ek. Oraingo iakintsu batzuen ustetan, 
erlarraren uarradarretan ba ei daude 600.000 soinkisentikor; be-
roietan aldiz, 30.000, xapla oarmengarriak. Ikus 232 irudia: A, 
erlarraren uarradarra; B, ataltxoen elkarbidea; C, zorrikuspegiz 
agiri diranez, uarradarraren ule eta xapla sentikorrak. 

232 Irudia (Sada, fig. 24) C 

Erle begiak 

Bi eratako begiak ditu erleak: bekoki goinean 3 txiki bakunak 
eta beste 2, batzunak. Buruaren aldamen banatan dauzkate batzu-
nak erleek eta erlamak, baiño erlarrarenak, aundiagoak dira, ba-
koitza, 8.600 aldexkakin eta buru goinean elkartzen dirala. Erla-
marenak eta erlangiñaren begiak, 6.900 bat aldexka dituzte eta 
zearka iaurtitako ziargiz ez itsutzeko, aldexka bakoitzaren ertza, 
beirakiaren ertargiruntz zuzendurik dauden ulez inguraturik dago, 
betule edo argitxapel egiten diotela. 

Aldexka bakoitza begiño bakun bat da kirio batean luzatua eta 
beste guztienakin batera, garuntegira bidea duala, izen berexi ba-
tekin, ixlabegia (omatidio). Atetiko beiraki leiartsuaz edo betzurin-
goaz, txutxurru leiartsuaz eta zortzi betsare azkubillaz inguratutako 
betsareuetxo batez osaturik dago ixlabegi bakoitza. Txutxurru leiar-
tsuaren gibelaldea inguratzen dutela daude margokizko azkubil 

geruzak. Batzuen iritziz, margukizko geruzok, ba dute bere lantxoa, 
ixlabegi batetik bestera, argirik iragaiten ez uztekoa. Betsarera, 
argia neurriz sartzen laguntzen dutela margokiok, diote berriz beste 
batzuk. Iru begi bakunak, urrutira ikusteko, uzta biltzera etxetik 
landarakoan ikusi aal izateko eta beste bi batzunak bertarako, etxe 
barruko illunpean ikusteko dituztela uste dute zenbaitek, beste ba-
tzuk ordea, erabat irulez iotzen dute, batzunak landarako eta ba-
kunak etxe illunperako. Bakunak edo batzunak, bienalabiek, zu-
rrunak eta enduak eta batzunak ugarigoak eta ixlabegiz ertxoko 
guztietara zuzenduak egotea, ba dirudi erabat buruzkoagoa litekela 
batzunak urrutirako edo landarako eta bakunak etxe barrurako 
dituztela uste izatea; erlandera ernal bearrezkoan, aidean iarrai-
tzekoan ere, nundik dabillen iakiteko, iru txiki zurrunak baiño, 
ertxoko guztietara zuzendurik dauden aleunkako oiek egokiagoak 
eta bearrezkoagoak izango dituala erlarrak esan liteke. 

Orobat, erleek, beste eltxoek ez bezala, margoak nabaritzen di-
tuztela danen iritzia da; beraz margo guztietako lilietan alikagaia 
kausitu bear dutenez, usaiña ez ezik, alde danetara zuzenduak dau-
den begi oiek bearko dituztela esan liteke. Asao lanetarako ezik, 
ba dirudi erlearen begia ez dala ain zorrotza eta geldi daudenetaz 
baiño, ibillian dabiltzanetaz azkarrago oartzen dala. Ez da ori arri-
tzekoa, erbia euki izan dut luzaro eskumenean kokoriko, eiztaria 
orde, enborra nintzalakoan. 

Gauza guztiak ikustea da batzun begien egikizunik beiñena, 
baiño beste mana bat ere ba dutela irakatsi dute von Frisch'ek 
(1950), Austrum'ek eta Atumpfek (1959), argia ixlaraztekoa edo 
oriukaraztekoa (polarizar) eta orrexegatik erabilli aal izaten dute 
eguzkiaren atanda, artazibil (compás) baten antzera, egaldiak egi-
terakoan, norabidea zuzentzeko, itxastarrak artizarra bezala. 

Kasko gaiñean, iru begiñoak, iruertxoko baten eran daude koka-
tuak. Idazle batzuen iritzira, argi oargarriak izan litezke. (Ikus 
233 irudiak (Sada 25-26). l'go irudia: Zearretara ebakita erlarra-
ren burua: Ixlabegiak (omatidias); iru begiñoak (ocelos); garunte-
gia (cerebro); betzurinkoa (córnea); koipe azkubillak (células gra-
sas(; estegorria (esófago); gorgail zorroa(saco traqueal). 

2'garrena (H. A. Dade'k). Ixlabegi baten (omatidia) irudia: A, lu-
zeango atala; B, zearkako epaia, betsareuea (rabdoma) eta betsare 
azkubillak (células retinianas) arrapatzen dirala; C, von Frisch'en 
antzedu oriukatua, zortziko iruertxokoz eta oriukatzeko ardaztxoe-
kin. A, irudiko atalen izenak: Kirio zaiñizpiak (fibras nerviosas); 

atarialdeko azkubil margokiztuak (células pigmentadas exteriores); 
betsare azkubillak (células retinianas); betsareuea (rabdoma); txu-
txurruko azkubil margokiztuak (células pigmentadas del cono); 
leiarkarako txutxurrua (cono cristalino); beirakia (lente); oiñarriko 
mintza (membrana basal). B, irudia: Betsareuea (rabdoma); margo-
kiztutako azkubillak (células pigmentadas); betsarea (retina). 

233 Irudia (Sada, figs. 25, 26) 

Bizkarraidea edo sorbalda 

Erran dugunez, sorbaldan aurkitzen da erle sabeleko aurren 
atalkia edo aintziñerraztuna (propodeum), baiñan sorbalda bera, 
iru ataletan berexten da: aurrensorbaldakia, artesorbaldakia eta 
azkensorbaldakia (pro-meso-metatórax). Beste eltxoetan bezalaxe, 
iru izenok, bizkarraldea (notum) sabelaldea (sternum) eta bularral-
dea (pleuron) erle soiñaren bizkar gaiñaldeari, sabelaldeari eta 
saetsaldeari dagozkie. Gaiñaldeari, bizkarrerraztuna edo bizkarki-
txoa (tergitos) daitzen zaio eta sabelaldeari bularkitxoa edo sabele-
rraztuna (esternitos). Bizkar-bularkitxoak, mintzazal batek elkar-
tzen ditu eta azal zimail orrek uzten dio sorbaldari kizkartzen eta 
luzatzen. Bizkarkitxoak euren artean, sabelkitxoak bezalaxe, irrixko 
zail eta orkera batzuen bitartez aurkitzen dira irmo lotuak, baiñan 
ttartte oiek, begiz ikustea, zail egiten da. 

Azpegiz eta kaizuz ez dira berdiñak bizkarratalak, bigarrena edo 
artesorbaldakia da aundiena. Artesorbaldakiko (mesonoto) aurre-
kaldeak, errodola du izena eta ostekaldeak errodolatxoa. Bizkarral-
dean xaplatxo luze bat eta sabelazpian beste txiki bat da aurrene-
rraztuna edo aintzineztuna. Ibilbiderako soinkiak, ankak eta egalak, 
dauzkan soiñatala da sorbalda; aurrensorbaldakian daude lenengo 
bikoitz ankak eta aurren sorbaldakiko ankak ere deitzan zaie or-
txen daudelako kokatuak; artesorbaldakian aurkitzen dira bigarren 
biritx anka edo artesorbaldakikoak eta baita ere aintzinegalak 
eta azkensorbaldakian irugarren anka bikoteak edo azkensorbalda-
kikoak eta atzeko egalak. 

Ankak 

Ankak, garautsa biltzeko, ain zerikusi aundia daukatenez, ga-
rautsaz ari izan giñan idatzatalean, xeetasunik aski eman genituan 
eta gogoan artu bearrak litezke. Zabalxeago mintzatuko gera emen. 

Tututsuak dira ankak eta alde guztietara erabil aal izateko, 
zenbait ataletan osatuak aurkitzen dira eta urrenez urren soiñal-
detik asita ona guztien izenak: meakezurra, (coxa) ankezurkonkorra, 
(trocánter) azpiezur edo ixtarrezurra, (fémur) ankezur (tibia) eta 
xankezur edo oiñorrazia (tarso). Au berriz orrela ataltzen da: az-
kenoiñorrazia, (metatarso) lau xankezur giltzak (artejos) eta ondo-
ren, aurrenoñoirrazia, (pretarso) bi axkixaluz osatua, aurpegialde 
lakatzetan atzaparka igotzeko eta bi axkamel oien artean, moillo 

likintsu bat, ixuritzen duan lirdi orri esker igotzen bai da erlea, 
ixpillu eta sapai aurpegi legun guztien barna. Gurintxo onek, orioa-
roa (arolium edo empodium) du izena. 

234 Irudia (Sada, fig. 27) 

Erlearen atzeko anka barnekaldetik eta atekaldetik ikusita eta 
leen irudian, ankezurraren eta oiñorraziaren elkarketa, garautsakala 

235 Irudia (Root, fig. 12) 

egiten dutela garauts pillotarentzat. Barrendik ikusita atzeko anka: 
meakezurra, ankezurkonkorra, azpiezurra, ankezurra, garautsakala 
edo txurkunakala (cesta, prensa polen o corvícula-lum), garauts 
uleorraziak, (cepillos del polen) oiñorrazi nausia, (azkenorrazi) (ba-
sitarso) eta aurrenoiñorrazia. Atzeko anka lekore aldetik ikusita: 
Txurkunakala. 3'garren irudia: ankezurra, uleorrazia, (rastrillo) ga-
rauts oratuleak (pelos sujetadores del polen), xangarrakalortzak 
(dientes de la aurícula). 

235 irudia; Anka atalak: A, erlangiñaren aurpala, uarrada-
rrak garbitzeko uleak nola dauden ikus litezkela (dd eta ee); 
B, Aurpalako ankezur mutturra, uleadarrak xautzeko xaikiña 
agiri zaiola, (ee); C, aundiagotuta, aurpalako uleadarraren izuzkia; 
D, erlangiñaren erdiko anka; E, erlamaren atzeko anka; F, erlan-
giñaren atzeko anka, garautsakala agirian duala (Cb) ankezur le-
kore aldetik; ,G, barrenaldetik ikusten dala, erlangiñaren aurpalako 
oiñorrazi nausia, garautsa batzeko uleorraziak agiri zaizkiola; H, 
erlarraren atzeko anka; Cb, garautsakala edo txurkunakala; Cla, 
axkaxalak; Cx, meakexurra; dd, aurpalako oiñorrazi nausian, uarra-
darra garbitzeko zulauna; ee, uarradartxoen xaramak garbitzeko, 
ankezurraren ertza mutturrean izuzkiaren izpita edo zizpurra; Emp, 
orioaroa, gaiñalde legunetan erleek ibilli aal izateko, axkaxal arte-
tik iariankatzen zaien koipe likiña; F, ixterrezurra, ff, ezko iezlea; 
Tar, oiñorrazia; ltra, oiñorraziko aurren atala; Tb, ankezurra. 

Ibiltzeko ez ezik, garbiketa egiteko ere bearrezkoak zaizkio er-
leari ankak eta bi lankizun oietarako txit ongi egokituak dauzka. 

Aurrensorbaldakiko anketan aurkitzen da uarradarraren izuz-
kia, garrantzirik aundieneko atxamarta, uarradar oietan bai dauzka 
erleak zentzumenak eta oargarrirako beti euki bear bai ditu garbi-
-garbi. Oboerdiko zulauntxo bat du erleak barrenaldetik azkenoiño-
rraziaren goikaldean, ia ankezur elkarrunean. Ankezurraren beko 
mutturrean, orkatxilla bat aurkitzen da bi xaplakin xabalxegotua 
eta belarriorratza (fíbula) deitzen zaio eta arekin erazarki lezake 
aipa zulauntxoa. 

Erleak garbitzeko, uleadarra zulauntxoan sartzen du eta be-
launeraginda, orkatxillakin edo belarriorratzakin billurkatzen dua-
la, aurrerantza teinkada bat emanik, barren zear labantzen du. Gar-
bilan ori ximenkiago egiteko, zulauntxoa barrenaldetik, berebiziko 
ulepizar oskolkintsuaz iosia dago. Garbilanerako atxemarta au, 
eultzeko biztanle guztiak daukate. Azkensorbaldakiko ankak, beste 
zulauntxo bat ere ba dute, garautsa eta lerdamiña eultzara erama-

teko. Ankezurra, berago eta zabalagoa da eta lekore aldetik konka-
gune bat du, barrenago eta sakonagoa, izenez, txurkunakala, eraman 
bear duan zamari eusteko, zurda makur, sendor eta oskolkintsuaz 
inguratua. 

Azkenoiñorraziaren goiko muturrak ere, akal bat du, xangarra-
kala edo garautsakala deritzaio eta uleorrazia edo arrastelua daukan 
ankezurraren beko muturrak eta biek, elkarrekin egiten dute lan 
garalausoa barnean zamatzerakoan eta lerdamiña ere txurkunakal 
ortantxe metatzen du erleak eultzera eramateko. 

Erlearen anketako uletzak, egitazko eskubille, eskuare, izuzki 
eta orrazi dira eultzalanetarako bear bearrezko tresnak. Aurreko an-
ketako edo aurpalako uleorraziekin biltzen ditu aoko garauts boxka 
eztitsuak; buruko garauts legorra biltzeko ere aurpala oiek erabil-
tzen ditu, baita begiak eta mingaiña garbitzeko ere. 

Biltzen duan garautsa, beti ere aora eramaten du txixtuz ku-
tsatzeko; aurpalakin iaso eta erdiko oinpalatara aldatzen du eta oek 
batzen dute bizkar gaiñeko garauts guztia, ule ugariz iosia dauka-
lako, antxen biltzen bai du erleak ugariena. 

Aoaziz uieldutako eta orratutako lorautsa, boxkaka eta xortaka, 
atzeko oinpalatako saskitxotan edo txurkunakalatan zamatzen du. 

Atzeko oinpalatan, garautsakalaz gaiñera, beste uleorraziakin, 
atxarde bat ba daukala auteman liteke; atxarde orretxekin erauz-
ten ditu erlangiñak sabelazpiko ezko ezkatak. Ezko gurintxotatik 
sortzen diran ezkatok ere, aora eramaten ditu erleak eta aogozoz 
orretuta, abauts xulotan eransten ditu. 

Erlea garalausoa batzen ari danean, uleetako kuxkutxautsa 
orrazteko, lilien ingurualdean egaldi txiki batzuk egiten ditu, ai-
dean ia geldirik diraukela, azkenoinpalak egurtzika garautsaleak 
uleorraziaz xeatzeko. Azkenoinpalak igurtzi gabe dabillenean erlea, 
ernalautsa ez baiño, eztiguriña urrupatzen daragoio. 

Garautsakalak mukurru zamaturik dauzkala autematen dua-
nean, eultzera itzultzen da erlea eta aurpalakin abautsa irmo atzi-
rik, erdiko oinpalakin erlexulora ustutzen du txurkunakalatako 
garauts zama. 

Eqalak 

Eltxo guztiek, soin erdikaldean edo bularraldean daramazkite 
ankak eta egalak. Biritxi bi egal, beldortsuak, ditu erleak eta arte 
eta azken sorbaldakiko bizkarkitxo, bularkitxo eta anderrai artean 

aurkitzen dira; bikun azalazko zorroak dira, sendoagoak izateko, 
sare estu baten antzean, kirioadar oskolkintsuak eta zainsabiak ba-
rrenalde guztian edaturik dauzkatela. Bikun azalok, azkeitu ala, 
elkarbatzera egiten dute. Banango erle endak araberakatzeko, el-
karren arteko egal neurriak eta bularraldean dauzkaten iarrerak 
erabiltzen dira. 

Iñoiz eztabaida gogorrak izanak dira, erleek egaletan kirioak, 
atsodiak eta odoleraia dauzkatela eta ez dauzkatela, batez ere er-
lamari egalak mozteko arazoa eztabaidatzekoan, gaur ordea, ikasi 
danez, guzti oiekin dauzkatela ornituak uka ezifia da. 

Zorrikuspegiz so egiñik, ule txikiz iosirik ikusten dira egalak 
eta aurren bikoak, bigarrengoak baiño aundiagoak dira. Egalaren 
aurren karelak, oldarkarela (borde ataque) du izena eta atzekoak, 
ieskarela (borde de fuga). 

Bigarren biritx egalak, oldarkarelako alorzaren luzeran, zorro-
ten antzera, kizki andanak dauzka eta baita lenengo biritx egalak 
ere ieskarelan. Karakote oiekin bi egalak elkarrekin krokatzen di-
rala, egaketa aixagorako eta azkarragorako, bate-batera eragin le-
zazkela, bibiek bat egiñik galditzen zaizkio, beraz egaldi guztietan, 
lauekin orde, bi egalakin egan egiten duala erleak erran genezake 
eta kokatzen danean, krokak askatuta, elkarren gaiñean tolozten 
ditu. Uleamuak (hamuli) dute izena karakote oiek. Nunbait, Guzia 
Dakian Ark, gizonak baiño leen asmatu zuan «krokateztuntza» (cie-
rra relámpago o cremallera). 

Egal bakoitza, bizkar saietsari estekaturik aurkitzen da eta 
azpikaldetik, elkarrunetan autsik ez sartzeko, bular axalean, koxkor 
txiki oskolkintsu atalño bat, izenez estalmintza, (tégula) giltzaturik 
daukate. 

Euren bizitzako txolarte goxo edo ittunak azaltzeko ere, egalak 
bear izaten dituzte: burrunbots alaiakin adierazten dute eztigaiaren 
iñostaroa; nork ez du entzun, gautiroko ixillunean, erletegiko ega-
lotsen eztieresia, eguna barruko eztiuzta on baten ondoren? Nor 
ez da oartu, erluma botata, erlama inguraka dabiltzaneko erlaro 
ixkanbillatsua, ikastolako itxitik aurrak atariratzean pozez sortzen 
duten bezain arraboskaria? Egalots orrekin, etxe berrira ba doaz-
telako, sendi batek, laketxangora doanean bezalako poza agertzen 
dute. Eultza zabalduta, aurreneko kemordoa sumatzen dutenean, 
aski nabaria izaten da egalastinka adierazten duten izuikara. Erla-
marik gabe, amazurtz daudenean, erlama iaiourren dagoan kuxku 
bat laukian xintxilikatzen zaienean artzen duten poza, egal daldara 

goxoaz adierazten dute eta erlama galdu dutenean, eultza ideki 
orduko, erlariak nabaritu aal izango du egalakin sortzen duten 
negargarrizko zinkurin eta erosta ituna, alargun gaixo batenaren 
antzekoa. Galduta ibilli dan erlea, berriro etxera eramaten danean, 
ez da abiadan barrura sartuko, atalaurrean belaunbiko iarrita be-
zala, pozez egalastinka berriro txokora itzuli dalako, Iainkoa'ri es-
kerrak ematen txolarte luze bat eramaten duala iduri liteke. Eultza 
barruko berogiroa ere, egalen bitartez araubideratzen dute eta aize-
berritu ere, ezadea xukatzeko, egalen bitartez aizeberritzen dute. 

Erleek, magalak astintzeko, egatsetan ez dute zozkotzaiñik, bi 
zearkako eta beste bi luzerako zozkotzain eskergak daragiote bula-
rrari zabaltzeko eta zuzpiltzeko eta bizkarkitxoari eta bularkitxoari 
giltzaturik dauzkatenez egalok, gorakako eta beerakako astinketa 
ori, bularrak zabaltzean eta ertutzean egiñarazten die. Ikus 236 iru-

236 Irudia (Sada, fig. 28) 

dia. Nola daragioten egalai bular zozkotzaiñak. Luzeran ebakitako 
erlebularrak dira ezkerrako bi irudiak: A irudian, luzerako zozkotzai-
ñak zuzpilduak daude, zearkakoak ostera zabalduak; sorbaldaren goi-
kaldea goratua eta egalak beratuak; B, luzerako zozkotzaiñak ximur-
tuak eta zearkakoak anpatuak; sorbaldaren goikaldea, beratua eta 
egalak, goratuak. Sorbaldako bizkarkitxoen egoera azaltzen dute es-
kuiñaldeko irudiak. Erlearen egaletan, barren utseko zaiñen eralke-
ta, beti berdiña da, inguru guztiko ibilbide iakiñean odola biraka da-

billela. Erle bizi bat aztertzen danean, antzeman eziña da odolaren 
erai ori, ain bai dabil biraka iradukor, ala ere, 1/6'ko argileiarbegia-
kin (objetivo), zorrikuspegiz zaiñik txikiena aztertzen danean, zer-
bait antzeman lezaioke, zaiñen luzera guztian dirdir ñirñirtsu bat 
ikusten bai zaio, ziur aski, odolazkubillak argizear iragaitean egiten 
duten erraiñua. 

Odolaren eraia aztertzeko, illagian dagoan erle bat edo aukera-
tutako bularralde bat erabiltzea obe izaten da, odolaren iraindura 
astirogo doanez, odolazkubillak obekixego ikusten bai dira, erle 
enda batetik bestera, oskolkiñaren argiragankortasunan alde aundia 
dagoala esan bearra dago baiño. Autatutako bularralde bati ere, 
panpaka sendoko odolbira, ordutan iraun lezaioke. Zuzenean bula-
rraldeko biotzaiñak eragiten diola dirudi egaletako odolari, «bio-
tza» egiten duten sabelanpaketakin bate batera eta indar berdiñez 
ertutzen bai da biotzaiña ere. Egalen oiñaldean, zaiñak batzen diran 
unean, oskolkiña agitz lodia danez, ezin nabari izaten dira zai-
ñodiak. 

Aurreko egalaren oldarkarela inguratzen duan zain nausia, ba 
dirudi ez dala zaiñodikoa, txit zailla da orratik ala danez iakitea, 
lodia eta illaunez iosia aurkitzen bai da; garrantzi aundieneko bi-
garren zaiña, zaingorria da; aurrenengo azkubil txikiraiño, karel-
peko aurrenekoraiño azaltzean, taupaka dabillen oditxo bultzagi-
lle bat ba duala ikusten bai zaio atsodi txiki eta atsoditxoakin, ziur 
aski zaiñen saietsari gardeñatuak; ortik aurrera zaiñen barrengo 
egiturarik ez dago garbiki iakiterik, euntalako girabirak artzen bai 
dituzte, odolak aietan bide iakin bat artzeko, 237 irudiaren 

237 Irudia (Root, fig. 2) 

geziak aditzerat ematen dutenez. Irudi ortan taupakadak, A eta B 
zain orren luzera guztian errezkiago ikusi litezke. Aurkitu izan zaiz-
kie bat edo bi ixkolgiltz edo txaratil (válvula) txiki eta osageak 
zenbait unetan, A eta C zaiñetan aurkitzen diranak orratik, betiko 
iakiñak dira. Zorrikuspegiz, argi apaletan obeki ikusi aal izaten da 

odoliraiña. Soiñalderuntz itzulerako odoleraia beste bi zain nau-
sien barna eyten da. Irudiko A eta C izkiak adierazten duten unean 
daude bi ixkolgiltz oiek, oditxo bultzagilleak daragioten odolari, 
aldamenetako oditxo utsetara bidea uzteko. A'ko txaratillak, kare-
latuzko egitura dauka eta odol bultada artzen duan bakoitzean lu-
zatuta eta idekita ikusi liteke. Atzeko egalaren kizkiak krokatzen 
diran alorza, zaiñetatik berex aurkitzen da odolik ioaten ez zaiolá. 
Atzeko egaletako odoleraia, berdintsua da, ez orratik ain naspiltsua; 
zaiñoditxotan odola itxian dagoala dirudi mintzalderdietara, ez bai 
da ateko lirlerarik (endósmosis) sumatzen ezta urdindutzen ere, er-
leari sabelean urikazkiko urdinkiña (azul de metileno) zirritzizta-
tzen zaionean. 

Egala epaita bereala aztertzean, moztutako zain mutturrak odol 
iariarik izan ez dezaten, azkubiltxurizko (leucocitos) geruza batek 
bozatzen dituala oartuko gera. Egaletan ere kirio minberakortasu-
nik ba zuten ala ez iakiteko, burua moztutako erle batzukin egin 
ziran azterketak eta soinzaiñetakoa eta atsodietakoa bestekoa ez 
izanik ere, ia erdiak beintzat baiezkoa eman zuten. 

Giro aldaketarik izan ez zezan, erlesoiña leiarrontzi itxipean 
emanda, argindarrezko xiratorratz (cauterizador) xorrotx bat urran-
tzen zitzaion egaletara eta beroa nabaitu orduko urrutiratzen zi-
tuan egalak minberakortasuna adieraziz. Orlaxe iakin zan egaletan 
ere ba dutela minberakortasuna. 

Sabela 

Eltxo-iakintzari ba'gagozkio, bederatzi atalekin osatua dago er-
le sabela. Sorbaldan aurkitzen dala aurrenekoa eta aintzinerraz-
tuna (propodeum) zuala izena genion; azken biak ikuskaitz egiten 
dira, aldaketa batzuk izan bai dituzte eta aietan kokatzen dira 
ernaritako soinkiak eta zizta eztena. 

Sabelean ere, atal bakoitza, bitan berexitzen da: sabel gaiñekoa 
eta sabel azpikoa; sabel gaiñeko atalak bizkarkitxoa edo bizka-
rrerraztuna du izena eta sabel azpikoak, bularkitxoa edo sabelerraz-
tuna; oei, bizkarreztunetatik berexi aal izateko, sabelpeko bizkar-
kitxoak edo erraztunak ere esaten zaie. 

Bizkarrerraztunaren eta sabelerraztunaren elkar lotketa, erraz-
tun artetako mintzazal zimail batek egiten du, sorbaldakoan (luze-
tara), erdian bezala, sabelekotan, sabelaren azpikaldean; sabelata-
len lotketa ere, era berean egiten da mintzazalakin, atal bat urren-

goakin ataltarteko mintzaren bitartez lotzen dala eta aurreko ata-
laren mintzak urrengoaren aurrekaldea estaltzen duala, ezkata ba-
tzuen antzera elkarren gain dirala; lotura lasai, iarei oni esker, 
otsauspo baten antzera, sabela anpatu eta kixkurtu lezake erleak. 
Buruan eta sorbaldan bezalako adar edo ankarik ez darama erleak 
sabelean, baiña ortxe dauzka txegosestea, ezkogurintxoak, ziztatez-
tena, (erlamak eta lanerleak) (erlarrak zakilla) eta Nasanoff azi-
kontxo usangarria. 

Gurintxo usangarria edo Nasanoff'en azikontxoa 

Nasanoff'ek idorotako gurintxo usandun au, erleak sabel gai-
ñean dauka, zazpigarren bularkitxoaren aurreko aldeko erdian, sei-
garrengo bularkitxoak estalitzen diola; erlea, gurintxo orrekin urri-
ña zabaltzeko anka zabal geldirik iarrita, sabela, gora iasoaz, luzatzen 
duanean agertzen zaio begi txuri txiki bat dirudiela. Usai irratigor-
kin baten antzera lan egiten du gurintxo onek eta usai berexi orri 
esker ezagutzen dira elkarren artean erladi berri bateko lagunak 
eta ezti lapurretara letozkieken arraparien atxemaketa egiteko ere 
biziki ongi datorkie azikontxo orren usaia. 

Usandun gurintxoak, umea botatzekoan du garrantzirik aun-
diena, urrin berexi orrek bilduarazitzen bai ditu erlamaren ingu-
ruko mordora erle guztiak eta egal astinka alde guztietara zabal-
tzen dutela, itzuli-mitzulika alderrai dabiltzanak ere, sakabanatu 
gabe, lagunartera itzulitzeko, usain iakin orrek eratortzen bai ditu. 
Erlumea eultzan sartu ondoren ere, orban txuri antzean, sabel mu-
tturrean nabari lezaieke, beste erle mordotxo bat, ataka aurrean, 
eultza barrura alegin guztiz egalastinka iarduten duan bitartean. 
Eztilantegitik gaiñeultzetan erletegira berriz eramandako erle on-
darrak, galduta ibilliz geroz berriz etxeratuak edo lauki batetakoak 
ataka aurrean astindutakoak, etxera sartu baiño leen, ate aurrean 
sabela iasota, gurintxoa azalduz, egalastinka luze bat egiten dute. 

Erladi bat amazurtz gerta ba'ledi, ataka aurreko zipidean, erle 
andana bat ikusi liteke urrin gurintxoa aizetara dutela, egalastinka 
bizkor eta bizi batez, euren ezagun usaia elkarren artean zabaltzen. 
Erlaria oartuna ba'da, eultzarik ideki gabe ere, ortatik igarri lezake 
askotan eultza amazurtz dagoala. Eultza ori zabaltzen duanean, 
urrin guruiñak lekore aldera aizetara dituztela, egalastinkako bu-
rrunba otsean, negarrezko erosta baten asten da erladia. 

Iokabide bitxi onekin, erlamarik gabeko erleek, ernaritzera 

urten liteken erlanderen bat eultzera erator lezakete. Enda iatorreko 
erlanderak azitzen ari diran erletegietan, bada ezpada ere, eultza 
oien atakatan erlama berexsarea ipintzen dute, gurintxoek zabal-
dutako urriñak eta egalen illeta otsak erakarririk, ernal egaldira 
urten dan erlanderen bat eultzan sartu ez dadin, erlandera kuxku 
guztiak txikituta, erlamatzat artu bai lezake erladiak. 

Erleek, egalastinketa ori, gurintxoa agirian iarri gabe ere as-
kotan egiten dute, batzutan, negute gorrian, eultza barruan mordo-
tuta daudenean beroa sortzeko egalastinka ekiten diote, beroketak 
egiteko, gizonak laxterkak bezalaxe; beste batzutan eztiguriñaren 
ura lurrintzeko, ezti biurtzen ari diranean; iñoiz baita ere 35° be-
roko girotan, eultzan, aizeberriturik, ozkirria sortzeko. 

Erle soinbarruko atalak 

Alikabidea 

Eltxarretan, alikabidea, oso bakuna da; aoeste motx eta medar 
batez, aurrenertzez (estomodeo), soin geiena artzen dion este bi-
ribil eta luze batez, ertzeluzez edo xixeraz (mesenterón) (erdiko er-
tze) eta motx batez, ondertzez edo ipurtertzez (proctodeo) (recto) 
osatzen da. Eltxarraren alikataro guzti barna, ertzeluzea, ondar 
muturrean, itxia aurkitzen da, beraz ipurtestera zabaldu gabea da. 
Egoera onek beartzen du eltxarra, txegosi gabeko iakien satsakin 
ertzeluzea betetzera, artu bear dituan xuloko alikagaiak ziriñez ez 
sasteko. Eltxarra mamurru biur urrenik, iaio arte geiago bazka 
bearrik ez duanean, zabaltzen zaio ipurtesteko bidea eta sabelustu 
liteke. NOR batek, emen ere, ibilli du burua! 

Erle egiñaren alikabidea, itz laburrenetan eman naiezkoan, ona 
nola azaldu genezaken: erlearen soin guzti barna doan tutu edo 
este luze bat dala esan genezake, sabelean biur batzuk egiten di-
tuala; ao barneko leen atalak buruan pixka bat zabalduta kuxuma 
(faringe) egiten du; ondoren tutu medar luze bat, giranoi edo este-
gorria (esófago), sorbalda zear iragan eta sabelaren asieraiño lu-
zatzen dala eta an, zabaldu egiten da eta saietsalbo medarrakin, zo-
rro bat egiten du, ainbat izenez ezagutua: eztizorroa, eztiurdailla, 
eztimardika, parapoa, erlepapoa eta iakintzitzez, eztixera (buche 
melario); orren ostean dago zorro estu bat, aurrenxixera (proven-
trículo) eta ondoren urdailla edo mardika. Erzemin edo ertzeutsak 
(intestino delgado, yeyuno) iarraitzen du, txikia da, oditxo medar 

batzuz inguratua, Maípighi'ren oditxoz eta azkenik, alikabide luze 
orri bukaera ematen diola, ondertzea edo ipurtestea (recto), zorro 
eskerga bat, beterik aurkitzen danean, sabelaren barrenalde geiena 
artzen diola. 

Eltxarrenaren aldean, erle aziaren alikabidea, askoz ere batzu-
nagoa eta naspiltsuagoa danez, xeetasun geiagoakin azaltzen saia-
tuko gera. 

Aoaren ostekaldean dauka erleak bazkategia (cibarium); zozko-
tzaiñezko tegitxo luze bat da eta bazkategiaren aurrekaldeari atxi-
kita dauzka zozkotzain batzuk, inguruko saetsak ertuz eta anpatuz, 
zurrupataga (bomba aspirante) baten antzera, edarikiak aoratzeko 
xurgalana egiten dutela. 

Bazkategiaren ondoren dago kuxuma, aurrenestearen lenengo 
zatia; tutu txiki bat da, bigarren zatiakin, giranoiakin edo estego-
rriakin batuta. Giranoiara azkurriak igarotzeko laguntzen duten 
zozkotzain sendoz ornitua dago kuxuma ere. Ertzegorria, tutu me-
dar bat besterik ez da, burutik asi eta bizkarra igarota, sabelerai-
ñokoa eta onen sarreran zabaldua, eztixera edo eztiparapoa egiten 
duala. Erleek, zurrupatutako eztigaia ekartzeko batez ere erabiltzen 
dute xera au eta lilietan xurgatzen duten garaguriñak, ortxen izaten 
du ezti biurtzearen asiera. 

Erlelangiñan garrantzi aundia du xerak, bildutako eztigaia ur-
daillera ioan gabe, ortxe iaso bai lezake, ostera goitikatuta, abaosa-
gian kokatzeko edo lagunen baten aora ustutzeko. Parapoaren sae-
tsaldeak agitz elaterrezak eta luzakorrak bai dira, garagurin zama 
aundiak artu bearrezkoan, asko zabaldu liteke eztixera. Ondoren 
dator aurrenxixera edo aintzinxixera, eztixeraren eta xixeraren ar-
teango aurrenertzearen atalki bat da biek elkartzen dituala; aurre-
ko mutturra, xeran sartua dauka eta beekoa, xixerakin, erlearen 
egizko urdaillakin elkartzen da, goikaldetik txutxurru tííiki bat ku-
rutzeta deitutako ixkolgiltzatxo bat duala. 

Kurutzeta au, X antzean egindako bi ebakiz lau ezpaiñetan za-
titua dago eta ezpain oien ertza lodiak, oskolkiñezko illaun ugariz 
iosiak daude eta irabazki baten lana egiten dute urkaiak ostera 
xerara itzultzen utziaz eta kaduriale edo garauts bikorrak, ule ar-
tean atxikitzen dirala eta akal auxe da urdail koillara edo urdaillaoa. 
Lau ezpain oiek artzen dute xeratik mardikak bear duan ezti guztia. 
Igaratxo ortantxe batzutan egiten da garautsalearen eo lan bat, 
inguratzen duan axala edo beldorkiña (exina) urtu eta goitikatzean, 
egizko lerdamiña sorturik, lerdamin orrekin txarotzen dituzte er-

leek orrazexuloak. Aurrenxixeraren atzekaldea, tutu txiki eta mee 
bat da eta aloxo dago sartua esteluzean edo xixeran, mutturrean ez 
baiña, erdikaldean bai dago itsatsia, muturrezpaiñak txintxilika 
gelditzen zaizkiola. Garrantzi aundia dute tutu txiki onen ezpain 
zurdunpak, eztizorroko eztigaiak goitikatzeko zirkiñik txikiena er-
leak egin orduko, ertzeluzearen saietsetan zuzpiltzen bai dira, es-
teluzera iragana izan dan alikaiari, ostera ere eztixerara itzul ez 
dadin, ixkolgiltza batekin bezala bidea ixteko. Ertzeluzea edo xi-
xera da egiazko erlearen urdailla. Sabel barnean, U baten tankera 
duala, aurkitzen dan odibil lodikote bat da, gaztainkarako margoa-
kin eta lekore aldetik eztun zuzpilgarri edo ikoltzailleak nabari 
zaizkiola. Barrukaldea, merdolsarez (epitelio) dauka estalia eta or-
txe aurkitzen dira kopuru aunditan, urdailgerliak, azkarriak eta 
artzigaikiak (enzimas) ixuritzen dituzten azkubillak, iretsitako ali-
kagaiak soiñak artzeko eran txegosteko eta urturik, este luzearen 
saietsetan zear odolurxuriaren (hemolinfa) iraiñera lirlera aal iza-
teko. 

Ertzeluzeari artezki batua dago ondertzea eta bi zati aipa ge-
nezaizkioke, aurrestea edo ertzeutsa eta estelodi edo ipurtestea. Er-
tzeutsa, medarra da eta ark artzen ditu esteluzean batutako satsa-
kifiak, andik altornara ustutzeko eta onek indarka batean uzkixu-
lotik lekorera iraizteko. 

Ondertzeak, estetako eta Malpighi'ren tututxoetako satsapilla 
aundiak artu lezazke, oso zabaltzen bai da. Erleek, eultzarik iñoiz 
ere ez dute kakazten eta negutaldi luze guzti barna, ziriñak oro 
ondertzean metatu bearrezkoan, estelodi ori, sabel barren geiena 
artzeraiño azitzen ioaten zaie. 

Neurri berdintsuan, ondertzeko barne inguruan banandurik, sei 
koxkor edo lodigune aurkitzen dira eta oraintsu arte «ondertze azi-
zurriak» esaten zitzaien; orain ordea, gurintxoak ez dirala ikasi 
izan da eta beste izen bat eman zaie, urrebi edo errozillak. Urrebiiok 
zertarako dituzten ziur-ziur ez dakigu oraindik, erlesoiñako asta-
rearen araubideratze lana egiten dutela uste da eta batez ere ne-
gutaroz estelodian metatutako ziriñen limuria xukatzeko izan li-
tezkela, orrela ziriñok idor kabartuta, luzarogoan iraitzi gabe edoi-
txiki bai lezazkete estean. 

Erlearen iatorrizko azkurria, garaguriña, eztia eta garautsa 
dira. Onek iñutagai gatzuatsa (nitrógeno) dauka eta beste biek, ur-
gaia (hidrógeno), ikazkia (carbono) eta arnaskia (oxígeno). Ziur 
aski, garautsa, urdaillan ez baiño, estetan eotzen da, erdokaz eta 

238 Irudia (Root, fig. 14) 

uerlo urdiñarrez betetatako mardikan, egiazko urdaillaren onda-
rrean, ia beti, garauts eze orepillak aurkitzen bai dira. Osterantzean, 
eztigaia eta eztia benetako urdaillan eo bide dira eta zatirik aun-
dientxona odolera ortik zurrupatua izaten da. Ikus 328'garren 
irudia, 748 orrian: Gaikaldetik ikusten dala erlearen alikabidea 
edo txegosestea eta txugurintxoak: Dct, aogozoaren odia; (con-
ducto salival) 1G1, buruko kuxuma gurintxoak (glándulas fa-
ringeales de la cabeza) (burmuin goitik); 2G1, buruko txugurin-
txoak (burmuin atzean); (glándulas salivales de la cabeza) 3G1, 
bizkarreko txugurintxoak (glándulas salivales del tórax); HS, ez-
timardika (estómago de la miel); 11 bizkarreko txugurintxoaren 
andela (cisterna de la glándula salival torácica); Mal, Malpighi'ren 
oditxoak (tubitos de Malpighi); OE, giranoia (esófago); Phy, kuxuma 
(faringe); Pvent, aurrenxixera (proventrículo); Rect, ondertzea (rec-
to); Rgl, ondertzeko gurintxoak (glándulas rectales); Slnt, ertzeu-
tsa (intestino delgado); Vent, xixera edo egiazko urdailla (ventrí-
culo o estómago verdadero). (Snodgrass'eri artua). 

Sahelustuhidea 

Erlearen txegosaldaketako (metabolismo) ondarkiñak, Mal-
pighi'-ren oditxo barna bereziki ustutzen dira. Oditxo meail batzuk 
dira, ertzeluze eta ondertze artean artekatuak eta sabeleko beste 
soiñatal artean iareiki aurkitzen dirala, or or 80'tik, 100'ra izaten 
dira. 

Odol iraibidea 

Txurkuneztuntariko (artrópodos) guztietan bezalaxe, erleetan 
ere odoliraibidea, agitz bakuna eta artarañokoa da, sabel gaifial-
dean taupaka ari zaion tutu antzeko biotz uxter eta belatx batekin 
eta odolzain edo biotzain (aorta) luze eta aski bakunakin, biotzetik 
asi eta bizkarraldetik aurreruntz sorbalda zear bururaiño eta sabel 
azpikalde guztiraiño luzatzen dala eta elkartunetan luzera guztian 
usgune aundiak dituala. (Ikus 239'garren irudia 751 orrian) (Ao). 
Zain luze au, odolurxuriz (hemolinfa) betea dago, erlesoiñaren usgu-
neko soinki artetan zainbiurzaiak egiten zaizkiola. Bi giamintzak edo 
giasareak (diafragma), bizkarraldekoak eta sabelaldekoak arauneu-
rriratzen dute odoliraia. 

Errezkako bost zaintutu aunturatan edo atartekiko tegitan (cá-
maras ostiolares) zatitua dago biotza eta auntura edo tegi bakoi-
tzak, saetsalde banatan bikoitz biotzirrikil edo biotzatarteak (os 
tiolas edo ostium) daramazki. Bost atartekiko tegi oiek, elkarren 
artean, aurrerantza bakarra idekitzen diran txaratillakin edo bio-
tzatarteko ixkolgiltzakin (válvulas ostiolares) bateratuak aurkitzen 
dira; itzultzerik izan ez dezan, ixkolgiltz oiek ixten diote odolur-
xuriari atzerabidea. 

Biotzaiña deritzaion zaiñodi mear batean iarraitzen du biotzak 
aurrerantza, sorbalda sarreran kiribil batzuk egiten zaizkiola eta 
andik zear igarorik garondo barna sartzen da burura. Sabel barruko 
enparau soiñataletatik biotza berexten duan zozkotzain medar eta 
garden bat da bizkar giasarea. Biotza zear eta biotzain barna odo-
lurxuriari eragiteko, atzapar erien antzera eratutako zozkotzaiñak 
dauzka. Bizkarraren atzeko erditik sabeleraiño doa berriz sabel 
giasarea eta beste enparau soiñataletatik berexten du aldor erdiko 
kirioadartza. 

Odolurxuari uarradarretaraiño eta beste ibil ataletaraiño, an-
ketaraiño eta egaletaraiño eragiteko, buru urrean dauzka soinki 
taupakariak. 

Odolazkubillak edo odolazpilluak (hemocitos) aidean dauzkan 
margo orikarako ixurkai bat da erlearen odola eta odolurxuria de-
ritzo eta gaiok danok, esteluzearen edo xixeraren saetsalde zear 
artzen ditu. 

Bizkar giamintza zear, zozkotzaiñen bultzatindarrera, biotzatar-
tetatik sartzen da biotzera odolurxuria eta biotzain barna, iraibide 
iareian, baita burura ere; aren inguru bira emanda, sorbaldara eta 
sabelera itzultzen da. Odolurxuria biraka dabillen arteo, euren egin-
bearrak betetzeko gaiak, soinkiak atzematen dituzte; gurintxo gei-
nagarriak, zuringoki eta koipekiak edoitxikitzen dituzte; zozkotzai-
ñak, sorbaldaldekoak bereziki, goxakiak; ezo gurintxoak, oborokin 
uriñak. (Ikus 239'garren irudia, 751 orrian). Leenik, erlearen odoli-
raibidea: Burmuiña; biotzaiña; biotza; bizkar giamintza; uarrada-
rraren xixkua; sabel giamintza. 

Beste bi tipiliduri: Biotza lanean eta giamintzak: A: Biotza 
anpaturik eta biotzatarteko ixkolgiltza zabalik. B: Biotza erturik 
eta ixkolgiltza itxia. (H. A. Dade'ri artua). 

752 



239 irudia (Sada, fig. 31) 

Arnasbidea 

Erlearen arnasbidea, artezi eta iakinduri aundiz eraldua dago, 
225'garren irudian ikusi litekenez. Aizezorro aundi batzuk dira 
(TraSC, 1-10), buruan, sorbaldan eta sabelean kokatuak, sortzen 
zaizkien atsodiekin. Atsodiok, euskerazko ainbat izen dituzte, apur-

koi, grongio, gorgoillo, gorgail e. t. (traqueas, erderaz) eta bizkarral-
deko andaerrai aldean eta sabeleko lenengo zazpi eztunetako sae-
tsaldean dauzkaten zulotxo batzutara, euskeraz, aizebideetara, garon-
daetara (erderaz estigma eta espiráculos) dute urteera. 

Beraz, 10 garondo, 3 sorbaldan eta 7 sabelerraztunetan; buruan 
ez du aizebiderik. Atsodiok, erlearen soin barruan, euntalako adax-
kaetan aldortzen eta lakaintzen dira, ain txikarretan, iraiodoleko 
azkubilletaraiño eta soinsare guztiraiño sartu bai litezke. Era ontara 
arnaskia terter azkubilletara eramatean, beste ornotarikoetan be-
zala odolak ez du bein beiñeko Ian ori egin bearrík. Arnasalbeta be-
rriz, sabeleko zozkotzain batzuk egiñarazten dute. 

Atsodi oen saetsaldeak, erlesoin mintzaren gai bera dute eta 
biziki meiak dira eta barrengo merdola, oskolkiñezko kiribil izu-
rretan aloztua daukalako, aizebidea beti zabalik eukiarazten dute. 
Euskeraz, apurkoitxoak dute izena atsodi oen lakaiñik ñoñorroe-
nak (erderazko traqueolas). 

Atsodibide oien barruan sartu bear dira arnasbideko zorroak 
ere, apurkoi adarren anpaketa batzuk bai dira. Aurren aizebidetik, 
garondo zear, burura igotzen diran zorroantzeko bi adar luze daude 
sorbaldan. Aien aldaxka batzuk, atzekaldera, aurrensorbaldakiko 
anketara, egaletako zozkotzain sendoetara eta azpikaldeko aize-
zorro aldera artzen dute bidea. Garondo atzean, alde banatako ada-
rrak, aurreagoko azpiko aize zorroakin daude elkartuta. Apurkoi 
eta aizezorro guztiak, bi odi luzeetara biltzen dira eta sabelaren 
luzera guztia artzen duten saets banatako bi aizezorro aundietara 
sartzen dira. 

Amar dira aizebide edo garondoak: Aurren bikoitzak, oskolki-
ñezko ulez inguratuak aurkitzen dira eta mintza batekin itxi litezke; 
bigarrengo bikoitzak, txikiagoak dira eta ezin itxi litezke; sorbal-
dako irugarren bikoitzak eta sabeleko zazpi bixkiak, ideideak dira 
eta ulez inguratuak daude eta dagozkien zozkotzaiñen eragiñaz itxi 
litezke. Arnasketa, sabela ertutuaz eta anpatuaz egiten du erleak 
eta eragiñaldi oiekin aizea sartuarazitzen du gorgailletan eta aize 
maskurietan edo zorroetan. Arnasartzea edo atsartzea, sabeleko ai-
zebideetatik eta atsegozketa edo arnasiraizketa sorbaldakoetatik 
egiten du erleak. Aizemaskuriak eta gorgaillak aizez anpatzean, soi-
ñak berez duan azta, ariñagotu egiten da eta egaletako zozkotzai-
ñak, arnaskiz zuzkitzen dira, ezperen, erleak, egan egiterik ez bai 
luke izango. (Ikus 240'garren irudia). Erlearen arnasbidea eta aize-
zorroen edo aize maskurien kokaketa (Snodgrass'i artua). 

240'garren irudia (Sada, fig. 32) 

Zaiñaribidea edo Kiriosarea 

Txurkuneztuntarikoetan ona nola dagoan eraldua zaiñaribidea: 
Buruan, gongoillazko bi kiriomuillo dituzte, batak burmuiña du 
izena. (Ikus 225'garren irudian Opl) eta giranoiaren goialdean 
aurkitzen da eta andik doaz zaiñariak begietara, uarradarretara, 
bekokira eta goiezpaiñetara; bestea, buruaren azpikaldekoa, gira-
noipeko zaiñarra du izena; andik doaz zaiñariak aoataletara eta 
burmuiñakin eta sorbaldako aurren zaiñarrakin elkartzen da. Oie-
tatik, soiñaren erdikaldetik, adar luzeetan iarraitzen du, atalkal, 
bikoitz zaiñarrakin, elkarrekin ezpaiñertzaz lotuak eta atzekoak, 
bikun lotgarriekin. Atal bakoitzean zaiñarrok, gangail sarepil bat 
egiñaz elkar biltzen dira eta ezpain ertzak izkutatu egiten zaizkie 
eta lotgarriak, goroiki baten itxura artzen dute. 

Sorbaldako bi zaiñarrak, sabelekoak baiño askozaz aundiagoak 

dira. Iru atal nabaritsuetan dago zatitua burmuiña edo garuna: 
Erdikoa, aurren garunálorra edo garunalor nausia (protocerebro), 
bi gangail aundi dira begiñopean, garunbegi parpaillakin saietsal-
detik elkartzen dirala; beekaldean berriz, madari itxurako uarra-
darren parpaillakin batzen dana eta bigarren garunalorra (deuto-
cerebro) deitzen zaio; orren ostekaldean dago irugarren garunalor 
txikia (tritocerebro). Aurren garunalorraren barnean aurkitzen da 
xurtendun soinkia (corpora pedunculata), garun ertokiko erakide-
tzaille nausia. Erlarraren garuna, bikoitz begiak aundiagoak ditua-
lako, erlangiñarena baiño luzeagoa da, bien zaiñariak estali bear bai 
ditu, baiñan erlangiñarenak larrantz aundiagoa du. Uarradarren 
zaiñariak bigarren garunalorretik urteten dute, goiezpaiñenak al-
diz, irugarren garunalorrari atxikiak daude. 

Buruaren bekaldean aurkitzen dan giranoipeko zaiñarrak igo-
rritzen dizkie zaiñariak baraillai, baraillegalai eta ezpaiñai; soi-
ñerdiko kirio adarraren lenbiziko zaiñarra, auxe dala aitor gene-
zake noski. Ain zaiñari motxakin aurkitzen da burmuiñari loturik, 
irugarren garunalorrakin orepil bat egiten duala ia esan bai liteke. 

Soiñerdiko kirio adarrak, genionez, zazpi zaiñar ditu elkarren 
artean lotuak; lenengo biek sorbaldan aurkitzen dira eta beste bos-
tak, sabelean. Sorbaldako zaiñarratik urteten duten zaiñariak, igi 
bear duten ataletara, anketara, egaletara eta aurreneztunera doaz; 
sabelekoak daragiote euren eginbearretan, arnasbide, errai eta er-
nariketakoen soinkiai. Erleak dagizkian igiketak, burmuiñak soilki 
zuzenduak ez baiña, soiñatalari dagokion zaiñarrak eragiñak izaten 
dira, burua moztu eta altzarrak ustu ondoren ere, luzaro iarraitzen 
bai dute igiguneak eta zizteztena erauzi arren, ostera ere zizta bai 
lezake. 

Soin guzti barna gaiñera zabaldurik aurkitzen dira zenbatu 
eziñezko zentzumenezko eta oarmenezko soinkitxo berexiak, mota 
askotakoak, tankera ugarikoak, ala nola, zorrikuspegiaz bakarra 
ikusi litezken oskolkiñezko uleak, mintzatxoakin edo merdolatsuzko 
txulogune guztiz xikil batzukin larmeiari lotuak eta beste almux-
katxo edo koxkortxo batzuk diruditen xapla ñoñorro eta txutxurru 
oso txiki antzekoak. Berebiziko sailletan aurkitzen dira uarrada-
rretan ere usnameneko eta unkimeneko soinki oargarri eta minbe-
rak, batzutatik bestetara orratik kopuru alde aundiakin, erlamak 
uarradar bakoitzan 3.000 bat bai ditu, erlangiñak 3.000'tik 6.000'ra 
eta erlarrak ostera alde-aldera 30.000. 

756 



241 Irudia (Sada, fig. 34) 

Ikus 238'garren burmuiñaren edo garunaren irudia: DC, bigarren 
garunalorra; GSe, Giranoipeko zaiñarra; LO, garunbegi parpailla; 
O, begiñoa; OC, bikun begia; PC, garunalor nausia; NA, uarradar 
kirioa; N Mx, baraillegal zaiñaria; N Md, barail zaiñaria; CFr, Be-
kokiko ezpaiñertzak; N Lbr, ezpain zaiñaria; NG, urdailkirioa; NL, 
ezpain kirioa; GFr, bekokiko zaiñarra. 

242 Irudia (Sada, fig. 33) 

Ikus 242'garren irudia. Zaiñaribidea, Snodgrass'en arauz, gaiñal-
detik ikusita. LO, garunbegi parpailla; 1G-7G, gongoillak; N, zai-
ñaria; NA, uarradar kirioa; NC, lotgarri kirioak; O, begiñoak; OC, 
batzun begiak; PC, garunalor nausia. 

Ezten ziztagarria 

Guztia aurrez ikusten duan Ark, ba zekian, aldezteko izkillu az-
kar bat erleari eman ezik, aurrera bizitzeko metatu bear izaten 
dituan iaki gozoen ainbat etsai litxar arrapazkariek, lenengokotan 
zentzu gutxiko gizona aantzi gabe, Izadi landarediaren iraunbide-
rako ain bearrezko eltxoa, mendeetan lurraldetik izkutarazi-
rik izango zutela eta ori gerta ez dakion, bai eman ere berak 
erabil aal lezaken izkillurik txikiena, baiño etsairik zangarrenari 
eurt eragingarriena ere, ezten ziztagarria. Orretxek aurrerutz bizirik 
atera izan du. 

Bere soiñataletan atalik bearrezkoena duanez, tipil dezagun ba-
da nolakoa dan. Ongi ezagu gabean, izugarrizko bildurra sortzen 
du gizonagan ere eta orretxek atzeratzen du edonor erleetara era-
gotera; erleen oiturak ezaguturik orratio ez da ain bildurgarria, 
erlezaleak bizpairu ziztadari, arotzak erpuruan artzen duan mai-
llukadari baiño iaramon gutxiago ematen dio; erleek ongi erabil-
tzen ikasi ala gaiñera, egun guztiz ziztada bat artu gabe aiekin lan 
egin liteke, ori bai, bear bezala erabilli ezik, andanada baten ziz-
tada sumiñak igurtzi bearko ditu. Ortarako erlari arduraduna ez 
da erleetara abiatuko aurpegisare on bat eta keztontzirik gabe eta 
asberriak, eskuzorroak ere erabiltzea ongi egingo du, iñoizkoan ziz-
tadaren bat ar ba'leza, ezpia irauzita, ondore txikia ekarriko dio, 
andik ordu betera, nun ziztatua izan dan ere aazturik izango bai 
du. Eguraldi otzez, aalbait ez da ideki bear eultzarik eta ideki bea-
rrezkoan, 10'etatik arratsaldeko 3,etara. Erleek lanean diarduteno, 
ataka aurrean ez egon, biziki asarretu ez daitezen, saietsetik ikusi 
bear dira. Ke pitin bat aurrenik iaurti ataka xulora, ez geiegi, baiño 
ez gutxiegi ere, eultzestalkia iaso eta zirrikitutik beste kealditxo bat 
bota laukien gain, eultza dana zabaldu baiño leen. Ziztadaren bat 
artuta ere, ezer gerta ez ba'lekio bezala aurrera lanean iarraitu 
bear du. Eskuzorro edo iantzi gaiñeko ziztada agitz txikia izaten 
da, aixa ateratzen da eztena eta edenaren kutsurik ia ez da artzen. 

Ziztada bera baiño askozaz ere iasankaitzagoa begiondoko, 

ezpaiñondoko eta aurpegi guztiko itxura gaiztoko antura izaten da, 
oker ori ordea ez gertatzeko, aurpegisare on bat aski da. Ziztada 
batzuen ondoren gaifiera, kaltekaizkor eta soraioa biurtzen da gi-
zasoiña geiagoko aunturarik gabe. Oitutako erlariak, naiz eskuetan 
naiz aurpegian ziztada batzuk artu arren, bizparu orduneko sumin-
garritasuna besterik ez du nabaituko beste aztarnarik gabe, zizta-
tuneko ingurunea, minberaxamar izango zaiola ordu batzutzan. So-
raio biurtzeko zenbat ziztada artu bear diran norberaren izateari 
dagokio, batzuk aurreneko' ziztadatik anpatu gabe gelditzen dira, 
bestetzuk ziztada gutxi batzuen ondoren ez dira geiago anpatzen. 
Uztaldi bat egitea aski du erlariak anpurukaitz bilakatzeko. 

Lenbaitlen ezperrea erauztea obe 

Ezperrea lenbaitlen erauzteak garrantzi aundienetakoa du kal-
terik txikiena ziztadak egiteko, igurtzi bizkor batzuz erauzi liteke 
bereala edo eskuburniaz, zorroa autsi gabe eztena aterazita; 
nai bezala ziztatzen utzi gabe, erlea ere ukaldi bategaz lerdikatu 
liteke edo eskuaz uxatarazi. Ziztatu baifio leen, gune txiki bat ar-
tzen du, larrugaiñean axkaxalak tinki atxikitzeko, eztena sartu nai 
duanean; axkaxalak tinkatzen asten dala batek oartu bezain sarri, 
uxatu lezake erlea, batzutan ordea, erlama on baten laukia eskue-
tan daukalako-edo, eziñezkoa izaten du, ziztatzen utzi bearra dauka 
eta poilliki laukia kokatuta, erauzi bear izaten du ezperrea. Ona 
nola erauzi bear dan: egokienik, aizto xorrotz batez larruarras ka-
rraskatu bear da aloxo utzi arte eta autsi gabe eta edenzorroa es-
tutu gabe, atera, estutu ba'leza, zirriztada bat eden ustuko bai luke 
zaurira areagoko kalteakin; ori bera, aiztorik ezean, erpuruko atxa-
xalakin egin liteke. 

Alik azkarren ilki bear da ezperrea, amuak aragian sartzen asi 
ezkero kizkarketaka, barrenago sartzen bai da eztena. Batzutan 
autsita gelditzen da ezten zati bat zaurian eta gaillak atera litezken 
arren, kalte aundirik ez dute egiten, bertanbera utzi litezke, alegin 
oroz zorroa daukan zatia erauzi bear da zaurian edena ustu ez 
dezan, 

Ziztadaen sendagaiak 

Ziztadaentzat ezin esan ala sendagai aipatu izan dira, danok or-
dea, on baifio kalte geiago ekarri izan dute; egurtzik egitearekin, 

askotan artamendatzen dan bezala, eraiodolera azkarrago sarraraz-
tea lortzen da edena eta berez utzita baiño aundidura mingarrigoa 
sortzen du. Ain xulo txipitik aragi zear sartzen da edena, orratz 
meienakin ere ez bai litzake egingo tipiagoa eta larrua ain azkar 
ixten da, ez bai dago geroztik iñolako sendagairik sartzerik; one-
na, geiago ardurarik ez ematea izaten da, ala ere guztiz mingarria 
danean, batez ere, betondoan, surzuloan, ezpaiñartean edo axkaxa-
lartean eta abar, aldizbeinka urberoz eta urotzez uieldutako zapitxo 
batzuk dira sendabiderik errezenak eta azkarrenak, amar bat or-
dunetan iarri ala, bereala erresumiña ibitzen bai dute eta aldi be-
rean antutzen ez dute uzten, ori bai lenbaitlen ezperrea erauzita 
noski. 

Alperrik artzen diran ziztadak 

Uztaren sasoirik aundienean, eundaka eultzakin iardun bear 
duan erlariak, egunean amabi bat ziztada artzeari ardura aundirik 
ez dio emango, oiaraubidekoa egingo zaio eta iakiñan gaifiekoa, 
ondore okerragorik ez bai du nabaituko, bat ere artu ez duanean 
bezalaxe. Gazte batentzat eta beargin gordin batentzat, ziztada guzti 
oiek ezer gutxitzat iotzea ez da arritzeko, baiña bizian gainbera 
astean eta biotza ain ongi ez ba'darabilkio, ximiko ugari artzen 
iarraitu ezkero kirioetako aunaldi gaitza etorri lezaiokela oartu 
bear du. Berrogei urte ondoren eta irurogeiera urreratzean, egu-
nean amabi bat ixumur artzeak, eriotzakin iokatzea dala, oartu 
bear du erlari zugurra. Ardura guztiak arturik, lana utzi bearrik 
ez du izango, aski du orbera on batez egitea, burnisarezko aurpe-
gisarea eta eskuzorroak erabiltzea, keontzi on batekin, ziztada bat 
artu gabe lan egiteko. Egun ederretan zabalduko ditu eultzak, ez 
otzetan, bai bai daki giro beroz lanean ari dirala erleek eta ez 
dutela ziztatzen eta batez ere arrapazka egunak urrantzean, ez ditu 
eultzak ikuttuko. 

Iñoiz, usterik gutxienean, gerta lezaioke norbaiti bortizki ziz-
tatua izatea; baita ziztada batño artuta ere, berez ziztadari min-
berakorra izanik, gaizkituta erabat bere burua nabaitzea, orlakotan, 
erran dugunez, oeraturik, ur beroz uieldutako musuzapi bat ipiñi 
bear zaio zauritutako zatian, aalik beroena eta ondoren beste otz 
bat, orrek asko arinduko du, sukarra ibituko dio eta antura ere 
ertuko. 

Gorrituneak eta uspeluneak egin ezkero edo arnasa larritu, egun 

batzutan oean iarraitu bear du eta sendagiñari deitu, kirioen au-
naldiak biotza ere ikutu diola nabari bai da. Arnasa arintzeko, ai-
zegal edo aizekaillu batekin aize eman lezaioke. Ziztatua zaldi bat 
danean, ari ere ur beroz uieldutako burusi bat ipiñi bear zaio al-
diko berriztatzen zaizkiola eta arindurik nabaituko da abere gaixoa. 

Zorionez, gertakizunok oro, oso gutxitan agitzen dira, errez 
oitzen da edonor ere erleen ziztatara eta ez diote, ez aunditzerik, ez 
sukarrik, ez ongiezik ere sortuko. Gogorki ziztatua izan danean bat, 
W. Ray Jones erlari eta sendagilleak, kinka larrienetan, nola iokatu 
bear dan adierazten digu, ots, milletan bateko gultzurrunkifiazko 
larrumintzapeko gerlizirrizta maiz xamar artzea. 

Erlerik ziztazaleenak 

Zein litezke erlerik ziztazaleenak? Gaurregun erlari geienen iri-
tzia da, erlerik otzanenak, ziztatzera gutxiena iotzen dutenak, Ita-
liar, Kaukasotar eta Karniolatar enda iatorrekoak dirala eta erre-
xena erabil litezkenak. Gutxienik ziztatu ez ezik, laukien miatzekoan 
geldirik iarduten bai dute, Olandar beltzak bezala, ez dira sartzen 
iantzi artean. Erlama gabeko erleek ere asarrekorrak dira, urdu-
rikorrak, lanean ez diardutenez eta ianik ere ez ekarri, larriturik 
egoten bai dira. Eztigaia bapatean landan bukatzen zaienean ere, 
erle guztiak dira ziztazaleak. Ustekabeko ziztada ugari ere, erleen 
asarrealdiaz ez baiña, iantzi gaiñetan daudela, uste gabean zapaldu 
edo estututa, gerta oi dira. Txipritarrak, Siriatarrak eta Lur Do-
netarrak izan ezik, enda iatorreko erle geienek ziztada aundirik 
gabe egun osoan erabil litezke, baiñan olandar erle beltz edo xix-
torrakin iardun ezkero, iantzi artean, besaterapean, kolkoan eta 
okerrena galtzapetraletan barna, amabiko erle andanakin topa li-
teke erlaria, galtzerdi artean galtzapetralak sartzera aaztu ba'zaio 
beintzat. Au orla, ez da ba arritzeko erlari geienek Italiarrakin, 
Kaukasotarrakin eta Karniolatarrakin lan egitea erabakia artzea. 
Xixtorrak ere gaixtoak izaten dira, enda iatorrekoak baiño gaixtoa-
goak eta Siriarrak, Txipritarrak eta Lur Donetarrak, keak ere ez 
ditu izutzen. 

Ziztatara oitutzeko era 

Ziztadak artzean, zenbait oso minberati da, bat aski izaten bai 
du soin guztia gorritunez iosita uzteko, baiño bakanatako gertaerak 
dira, agian amarmilletik gertaera bakarra. Ala ere ainbesteraiño 

ez izan arren, ongieza naiko artzen duten zenbait gizaki ba dira 
orratik, ez noski il arrixkuraiño, ilduraldi bat bai beíntzat. Senda-
bide bat ediren izan zaie. Gizasoiña pixkanaka, gero eta geiagoko 
zital xortak artzera oitu oi dan legetxe, erle edenak ere kalterik ez 
egitera oitu litekela uste izan liteke. Usteltxakiña (morfina) artzen 
oitu ez diran amar gizon ilko lituzken xortak artzen ditu ortara 
emana dagoan usteltxakinzaleak. Eta orlaxe gertatzen da arnoki-
zaleekin ere. Beraz erle edenakin ere, orlaxe gerta liteke. Norbera 
guztiz minberakorra izan arren, pixkanaka asi ala, erle bati apur 
bat ziztatzen lagata, eden guztia sartu gabe, lenbaitlen kenduaz, 
urrengoan geixego eta azkenik, pixkanaka, edenak kalterik egiten 
ez diola oitzera iarri liteke. 

Sendaízen al du zizfadak ubflleria? 

Erriaren aspaldiko siniskeria izan da erleziztadak, ubilleria edo 
ezoeria erabat senda lezakela eta ziztadak artzen dituztelako, erla-
riek ez dutela minbizi bildurrik. Ez da, azkenau, egi osoa orratik, 
minbiziaz ioan zitzaigun erlari iator eta gazte bati, neronek lagundu 
bai nion Aitaren besoetara irixten. 

Euskaldunen Orreaga'ko etsai gotorra ere, Karlaundi Erregea, 
erizarreko ezuritik, erleziztadakin sendatu zutela dio edestiak. Zar-
tzaroa ere luzarazten omen du. Ba dira Europa'n zenbait gaixotegi 
eraikiak ere eta aietara ioaten dira urrutiko alderdi askotatik ubi-
lleridun ugari erle edenaz sendagarri billa, baita sendagilleak berak 
ere. Erleen ziztadakin izandako sendakuntza arrigarriak, zenbaitek 
argitaratu izan dituzte izparringietan ere, arazo au ongi aztertzeko 
eskabide egiñik atxeterrei. Sendakuntza oietzaz sendagin ugari ar-
duratu izan dira eta sendagin elkarteetara eskabideak igorri, sen-
dakuntza oietzaz dakitena argitara dezaten eta erantzun ugari artu 
izan da ubilleriaz elbarri eta erbail ugari, erabat sendatuak izan 
dirala aditzera emanez, erleen ziztadak artu ondoren. 

Askotan esan izan da, erletan lan egiten dutenek, ainbat ziz-
tada ondoren edenera oitukortuak, ez dutela iñoizkoan ez ubille-
riarik, ez txunkumiñik ez ezoeririk izaten eta erlari izan aurretik 
gaitz oiek izan zituztenak, gero erlaritzakoan erabat sendatu zirala, 
batzu-batzuk aiek ez dirala beintzat sendatu aitortu arren. 

Eskabide auei erantzuna ematera, luze ioan zaie sendagilleei. 
Anartean, erle eta marmutxiztiko aldizkarietan, erleziztadaz egin-
dako sendakuntza ugari eta arrigarriak argitaratzen asi izan ziran. 

A. F. Beck sendagin iparrameriketarrak, erlearen ziztatedena 
ikasten iragan izan du biziaren geiena eta aren bidez egin izan diran 
arrigarrizko eta miragarrizko sendakuntzak aztertzen. Iñoiz ez du 
sinistu erle eden orrek, ubilleria sendatzeko aalmenik izan lezake-
nik, bere itzaldietan eta idaztietan beti garbi aitortu izan du ain 
dala eden orren erresumiña bortitza, ubilleridunari gaitza aztuazi 
egiten diola eta sortuxerik utzi, sendatu dala sinistarazitzeraiño, bai-
ña bere azterraldietan alako arrigarrizko egintzak ikusiak ditu, 
argitaratzea erabaki zuan, bakoitzak bere eritzia auta dezan. 

Ubilleriaz gaixo aurkitzen danak, erleen ziztak sendatuko du-
tela uste ba'leza, erle batek edo biek bakarrik utzi lezake ziztatzen 
asieratik eta aierreragin latzik izan ezik, gerora beste batzuk artu 
lezazke. Sailtxo bat artu ondoren, biotza ongi darabilkion aztertze-
ko, sendagillearengana io bearko du. Adin erdia iragan ondoren, 
naiko nekatua egoten da biotza eta ziztada guztiok arrixku aundia 
ekarri lezakete, argatik beti ere eskatzen da sendagilleakin aolka-
tzeko, askotan 50'tik 75 ziztada artu bear izaten bai dira eta batzuei 
ezer gerta ez arren, adiñekoei biotzak meko egin lezaieke. 

1910 urtean, Ainley-Walker Sendagille launak, Bretaña'ko Sen-
dagin Aldizkari batean, azterrerrolda bat egin izan zuan, erleen ziz-
tadak ubilleria eta txunkunmiña sendatzeko arazo ortan erriak 
sinisten zuan siniskeri ortan, egiaren antzik aurki ote ziteken iaki-
teko. Sendatzen zutela izan zan geientxoenen erantzuna. 

Andik laxter, 1913'garren urtean, Prantzi'ko Osasun Aldizkarian, 
erle ziztadaz sendatutako zenbait gertaera argitaratzen ziran, iazo 
oiek gogoan artzeko eta ongi aztertzeko atxeterrei eskatuz. Ubille-
riaz, ibilli ere ezin zan nekazari bat, egun batez, erle batzuk ozkatu 
zuten eta berealaxe, on egin ziotela oarturik, ziztatzen uzten iarrai-
tuko ote zuan onua eskatu zion sendiko atxeterrari. 18 erleren ziz-
tak eman zizkion astean gaixoari eta ondorena mirarizkoa izan zan. 

Ondoren, era berean iokatutako' beste gaixoekin ere, sendakun-
tza berdiñak egin zituan, erizaarreko gaixotasunetan ere, sendabide 
ona biurtzen zan. Bospasei ziztada artzen ziran aurren astean, pix-
kanaka 24'raiño irixteko, adiñaren arauz eta guztien iritziz, ondo-
renik onenak lortzen ziran. 

Erleen edena sendabiderako erabilli duan sendagiñik otsaundi-
koena, austriatar Phillip Terc Iauna izan da. Berrogeitaka urtetan 
ubilleria sendatzeko erle biziak erabilli izan zituan eta ubilleri eta 
txunkunmin egiazkoak oro, erleen ziztadaz senda zitezkela aitortu 
zuan. Ubilleriaren eta erle edenaren artean, elkarrariren bat ba 

zegoala erakutsi izan zuan, au da, ubilleridunak, osasundun batek 
bezala ez duala erantzuten, eta zenbat eta eri zaarragoa, aierreragin 
ttipiagoa izaten dala. 150, baita 200 ziztada ere egun batez eman 
izan zizkion gaixo bati, aierreragin txikienik sortzeke. Ekiñean-eki-
ñez, urte askotako txunkumiñez bizitu izan zan gaixo larri bat 
Terc'ek sendatu aal izan zuan danatara 5.600 ziztada eman ondoren; 
pixkanaka xuxpertzen ioan zan eria eta bere lanetara biurtu aal izan 
zan, ordutan gelditu gabe ibilliaz eta miñik nabaitu gabe. Millaka 
orlako aukerak izanik, batzuk ariñak biziki, baiño beste batzuk 
aspaldioikoak, erleen ziztadaz danok sendatu aal izan zituan. 
1912'garren urtean emandako txoxten batean, era guztitako 660 ubi-
lleri eta txunkunmin ezagutu izan zituala eta eunetik 82% sendatu 
izan zituala adieraztera eman zuan. Bere laguntzaille A. Keiter'ek 
iarraitu zion lan berean eta bien arte 2.000 sendatutakoen berri 
eman zuten. 

Erlesendakintzako beste buruzagi garbal bat Ernesto Lautal, 
marsellatar sendagillea izan zan, erlari ez eze gizagin iatorra. Ubi-
lleriaz gaifiera, beste gaixotasun ugari, ordurarte sendakaitzenak 
sendatzen zituan. Eredu ziteken erletegi bat zuan eta osakiñe-
txe bat eta antxen sendatzen zituan ubilleri eta txukunmiñaz gai-
ñera, ezoeri, latxizo, minbizi, azkabe eta legenarra. Iñoiz ez omen 
zuan uste izango, aitortu zuan, erleziztadak gaitz oiek guztiak sen-
datuko> zituztenik. 

Gaurregun, aurrerapen aundia egin da sendatzeko era ontan. 
Ez dira geiago erle biziak ziztatzeko erabiltzen. Erleei ustutzen 
zaie ontzitxo batera zital guztia eta osakaitetxetan, larrupeko txix-
tadak artzeko eran, bear bezala atontzen dituzte eta erleek berak 
sartzean bezalaxeko ondorenakin artzen da txixtorratz batez zirriz-
tada, ariña nai danean, ariña eta astuna nai danean, ziztada batean 
artu leike 30 edo> geiagoko erleena aiñekoa. Urte osoa barna ar 
leikela, edonun, bear dan unean areanbere, erleek ezin bilduz ibilli 
gabe, bizirik ekartzen ibilli gabe, nekeza eta galestia gertatzen bai 
da. Era bikain au, oso zabaltzen asia da dagoaneko alde guztietan. 

Ziztateztena 

Itz gutxitan azaltzeko, aski naaspilkatua gertatzen da ziz-
tateztena. Iru ataletan baitipait beintzat dago osatua, guztiz 
meiak, xorrotxak eta sendoki elkartuak, erlearen uzki mutturre-
ra zi xorrotxa duala, eri antzeko bi zitalezko gurintxoakin, 

batzutan ikus litezkela; guzti ori, zortzigarren eta bederatzigarren 
erraztunetako binako iru txaplatan iasoa, zazpigarren erraztun-
pean ostendua. Eusten dioten xaplak eta dagozkien zozkotzaiñak 
berex utzita, ona atal nausiak: orratz edo ezpi bat, barnean garran-
gakiko bi eztentxo dabiltzala, guztiok xixku baten barnean sartuak. 
Ia iruegitsuko bi eztentxo oiek, ezpi barnean, edena ixuritzeko erre-
tentxo bat egiten dute. Bi gurintxoek sortzen dute zital au, bata 
luzea eta sorreran bikoitza, onek gaiki minkaitz bat sortzen du eta 
orregatixe deitzen zaio gurintxo mikatza eta bigarrena motxa guz-
tiz, baiña lodikotea, aukalizko (alcalina) gurintxoa deritzo. Bi gu-
rintxo oen exurikiñak, maskuri antzeko uixiga batera doazi, ondoren 
andik doa edena erraboillara. Zitalki au, gorriñurrizko ezamiña 
(ácido fórmico) zala uste izan zan, baifia orain ba dakigu, bere osa-
kuntza oso naaspiltsua eta batzuna dala, naasartzigaiki batzuk di-
tula (fosfolipasa A eta hialuromidasa) eta zuringokin bat, erleden-
kiña (apitoxina); artzigaikiak, zainsaremiña (histamina) iariatzen du 
eta ziztatzean sartuta, ain ezaguna zaigun zanbromiña edo txarra-
miñua zaiñodolera edatzen du. 

Erlepozoia, gerlisarean, zital bortitz bat bezala eskuarki ar ge-
nezake eta zozkotzainleunen eragille gaitza. Zital onek, ugazdunen 
biotza berealakoan ergaltzen duanez eta amen batean azkubiltxuriak 
gutxitu, azuringokiaren (protoplasma) erabateko edena bezala izen-
datzea obea izango litzake, koxkoil larrasugeakin egin dan bezala. 
Zakur bati zaiñetan erle edena ziztatu eta ondorenak aztertzen ba'-
ditugu, berealaxe nabaitzen da odolerai aundigo bat, edenak ez 
baiño, beste zer edo zerk eragiña. Onez landa, argi ta garbi dago 
erlearen edenak eta koxkoil larrasugearenak bizisoinkian eragin 
berdiñak dituztela, bien edenak berdiñak izatea txundigarri bai da, 
iakiña noski, xorta txikarragotan larrasugean baiño erlean. Ziur 
aski, liztorren edena, eltxoena, luartzarena, osiñena eta ozka egiñik 
orlako erremiñak ematen dituzten beste mamorro askorenak, ber-
diñak izan bear dute. 

Erleek subermaturik daudenean, uzkimutturra, gora iasotzen 
dute eta agirian iartzen duten ezpi mutturrean urkai gardenkor 
ttanttatxo mirrixka bat ikus lezaieke; orixe da eztilapurrak oro izu-
tzen dituan edena. 

Agoera garratza du guztiz urkai orrek, biziki sarkorra eta ez-
pain-betondoetan zizta artzean gertatzen dan bezala, begietara sar-
tzean, zanbro eta erresumin gaitza, pipermin eta tipulazumuz naas-
tuzkoa bezalakoa nabaitzen da; ez da bada arritu bear, odoleraiera 

sarturik, alako min garratza artzea, ordu batzutako sukarrakin. 
Erleak erasotzen duanean, geienetan abiada batean egiten du, 

inguruka dabiltzenak ez bezala; bapatean ezten bat sartzen du eta 
ondoren bestea, txandaka gora eta beera uraga bat bezala barru-
raiño sartu arte, bi bat (mm) neurkiñaneikitan. Bereala asten dira 
gurintxoak lanean eta soinsarera zirriztatzen dute edena eta zaiña-
rretara doanez, gaizdun biotza enduarazi lezake. Miztura, amu an-
tzeko pizarrez betea dagoalarik, bein sartu ezkero, iztoa bezala, ezin 
ilkiz aurkitzen da erlea eta egiñal indartsu oietan, soiñetik este 
pusketaz batera erauzitzen du, ala ere zozkozaiñen eragiñera, ziz-
tatzen eta edena zaurira zirriztatzen iarraitzen bai du, argatixe 
aalik azkarren mizto ori erauzi bear izaten da. Orratik erleak, egan 
egin lezake eta norbera inguru, ezten gabe ere, luzaro ibilli oi 
da ziztatzeko amorruz beterik. Ogeitalau orduz edo bizi aal izango 
da erlea, azkenik ordea il bearra da, este zatiaz batera, gurintxoak 
ere galdu bai ditu orrezkero. 

Erle batek bestea edo erlamak bilakaidea erasotzean, sabelpeko 
erraztun mintzartean sartzen dute ezten eriogarria; erlangiñak ori-
xe du bere izkillo zaintzaillea; erlamak ere ba du berea marrauza 
bezala okerra duanez, burkide baten aurka bakarrik erabiltzen du, 
oiezkoren batez gizonaren aurka. Erlarrak ez du zizteztenik. 

Iakingarria da guztiz erlearen eztena sartu ondorengo iokabi-
dea. Erlariaren eskugain guztiz sakon miztoa sartu ondoren, bere 
kisa uztean, bere burua atxiloturik nabarituta, askatu bearrez la-
rritzen asten da. Uar txiki bat eman ondoren, eztena ez dala ilki 
oartzean, oldozten bezala gelditzen da zatitxo batean, ondoren, ez-
ten inguru soin biraka asteko, biurriltza bat askatu nai ba'luke be-
zala eta soin urraketa aundi batekin guenean askatuko zaio. Bein 
batek ziztatu ezkero, beste batzuk ere edenaren usaiak aztoratuta, 
ziztatzera iotzen dute, orlakotan zaurira ke mordo bat botatzea 
ona izaten da usaia kentzeko eta ke beroak, ziztaren erresumiña 
ere ibitu egingo dio. 

Erleak, askatzean, utzi duan eztenaren zital zorroa, zozkotzai-
ñaz ia inguratua aurkitzen dala ikusi liteke eta zozkotzain oiek, al-
ditxo aski luzean, gora eta beera eraginka iarraitzen dute, erle soi-
ñean daudenean bezalaxe, arritzeko eran eta gero eta barrenago 
sartzen dute eztena, erlearen ziztatzeko amorru bizia, azkenengo 
apeneraiño eraman bear dutela ba'lekite bezala. Arrigarriagorik ere 
ba da orratio: Zauritik eztena ilki eta berriro eskugain utzi ezkero, 
zozkotzaiñok ostera ere lanean ekingo diote, berriz larru barna 

eztena sartu eta edena ixuri arte, erle biziak egin oi duan bezalaxe. 
Erle soiñetik berexi ondoren, 20 bat ordunetan eraginka iardun 
lezakete zozkotzain oiek eta berekixe aragian, narruan eta oial zear 
ere arrigarriro sartzen iarraitzen dute. Abere bizitzan, sorkeri au, 
arrigarrienetakorik izan litekenik ezin ukatu. 

Eztena zorrikuspegiz ikusten danean, tresnatxo arrigarri eta 
aratz bat bezala agertzen zaigu, gizonak eskuz egiten dituan tresna 
guztiak baiño txukunkiago eraldua eta bukatua. Begiratu batean, 
borobilla dirudi, ala ere arraultzitxura geiago du, barren utsa ikus-
teko besteko margo garden illunxkakin. 

Iru atalez, erran bezala, egiña dago zizteztena: Lekore aldeko 
magitxa eko xixkua. Ikus 243'garren irudian D izkian. Bi ezten, 
amupizarrakin, xixku barnean gora ta beerako zirkiñakin. Irudi 
ortan, eskuiñaldean orra or aundiagotutako ezten bat. Amupizarrok, 
zerra baten ortzak dirudite. Ezten muttur bat, ortzatxoa larrupean 
gelditzeraiño sartzen duanean erleak, andik aurrera, sakailla sa-
konduaz, barneraiño errez sartuko du, gora ta beerako eragin orre-
kin; zaurian sartu dan eztenaren ostekaldetik bestea berantza le-
rratzen da eta gora ta beera, bata bestearen ondoren, zirkinka ia-
rraitzen dute sakoneraiño sartu arte. Gora ta beerako zirkiñari, 
oiñaldeko zozkotzain sendo batzuk daragiote. Erle soiñatik erauzi 
ondoren ere, zozkotzaiñok, aldikal, eragiten iarraitzen dute, alako 
indarraz noski, erlariaren eskuzorro lodi zear ere sarrarazten bai 
dute eztena. Batzutan erlariaren eskularru gogorrean, eztenak txi-
rrixt egiten du zearretara eta larri aundienaz ikusi liteke erlea gora 
ta berako zirkin oiek emanka, larru barnera sartzeko egiñalak egi-
ten eztenakin. 

Uste danez, irudiko 00 irrikiltxo oiek, eztenpizarretara edena 
eramateko bear izaten dituzte noski. 

243'garren irudi ortan, IH'garren zenbakia, D lerroan, ezte-
naren iru atalari zearka egindako epaiketa bat da. Ill'zenbakian, 
A eta B, eztenpizarrak dira; F eta G, gora ta beera errez ibiltzeko 
utsuneak eta H, H ortzapizarrak. Xixku edo magitxak, eztenttoen 
irurena edo estaltzen du. C, odi nausi orri esker, eztenak beren le-
kuetan irauten dute, gora ta beerako zirkiñetan xuxen eta saiestu 
gabe leratzen dirala. Danak batean bilduta eukitzeko, ortzazko kox-
ka laxo bezalako bat dauka, xixkuko bere usguneakin, bakoitza 
bere lekuan eukitzeko. Ortzazko koxka onek uzten die eztenai gora 
ta beera ibiltzen, eta ziztatzeko luzatu litezkela, alkarrengandik 
berexi gabe, bestela xixkuan errex bananduko bai lirake. Ortzapi-

zarrok, ezten guztietan ez dira zenbaki iakiñetakoak, zazpitik bede-
ratzira ibiltzen dira. 

243 írudia (Root, fig. 461) 

Ixurigurintxoak 

Aora eta aoataletara lau gurintxo bikoitzak ixuritzen dute euren 
ixurikiña eta alikatzeko ez diran arren, alikagaiakin batera aipatu 
bear dira. 

Kuxumapeko eltxar alikagarri gurintxoak, zintzurzuloan, beko-
kipean aurkitzen dira eta euren oditxoak, bazkategi barna, kuxu-
mapeko xaplaraiño luzatzen dira. 

Tutu luze eta kiribiltsu bat da gurintxo bakoitza eta odi txiki 
eta motx batzuekin saietsaldetan lotuak, matsazi antzeko eundaka 
koxkor borobil tipi dauzkate, izenez aziñoak (acinis) eta eltxarren 
azkurria, beroien gurintxo sareek sortzen dute. 

Gurintxo mordo oiek, tipula txirikordak dirudite. Erle iaio be-
rrietan eta negutea erluma alikatu gabe igaro dutenetan, aziño oiek, 
burartsuak dira, galazkarak. Erlumak alikatu ala, iñutaroa igaro 
ondoren, ertutzen ioaten zaizkie, erabat izkutatzeraiño eta ez dute 
barriro indarrik artzen; asikerakoak soillik dira erlamagan eta 
arrastorik ere ez da erlarretan. 

Kuxumapeko gurintxo oiek iariankatzen duten ixurikiña, likin-
tsua da eta eznetsua eta alikagai auxe, «erlezne» auxe ematen die 
iñutzeko, iru egun arteko eltxar guztiei eta andik aurrera, erlezne 
orri, eztia eta garautsa naasten diote, gozale bezala, erlangiñen eta 
erlarren alikabiderako. Erlezne au, zertzaz egiña dagoen tartikaen 
berri Ribbandds Iaunak, 1953'garren urtean, ematen digu eta er-
derazko izena «jalea real», erregin igalimamia ez dagokiola dio, 
egokiago dei lezaiokela «erleznea» aitortzen du. 

Erlamei ordea, kuxkua itxi arte guztian erlama mami edo er-
lamezne au (papilla o jalea real) soillik iñutzeko ematen die eta 
izen au, aurreneko iru egun oien ondorengo azkurriari zuzenean da-
gokio. Oso-osoko azkurria da izan ere erlamezne au. B sailleko biz-
taamen zenbait dauzka (acetilcolina eta ácido pantoteico) erlearen-
tzat bearrezkoak. Eltxarren iñutagai guzti ori, barailla zear ixuri-
tzen da eta erlexuloan ere, baraillakin kokatzen dute erleek. 

Urrengo bikoitz gurintxoai, Snodgrass'ek, «ezpain gurintxoak» 
eman izan die izena, ezpaiñarena dan ataletik urteten bai dute. 

Burmuin osteko gurintxoak, izenak dionez, burmuin ostekal-
dean aurkitzen dira; oien aziñoak, alikatzeko gurintxoen koxkor 
galatzatsuak baiño garden eta sarexegoak dira eta izatez eta itxuraz 
ere ezberdiñagoak eiki. Aziño oiek, udare itxura dute eta oditxo 
txiki batzuen bitartez daude elkartuak. Euren ixurikiña, kuxuma-
peko erdiko oditxo batera ixuritzen dute eta sorbaldako txugurin-
txoak iariankatzen duten aogozoa ere, oditxo onen zear doa. Bu-
ruaren atzekaldean eta sorbaldaren aurrekaldean dauden txugurin-
txo oek, urtenbidea, mingaiñaren goikaldean dute. Aora iritxi baiño 
leen, aogozo ori, alikai urtsuakin aurkitu liteke, baita goxoki kox-
korrak urtzeko ere miizillaren erretentxora exuri ere, iakiok, barai-
llakin ez baiño mingaiñakin iretsitzen bai dituzte. 

Koxkor motx eta zumilkarako mordo trinkoak dira, azken ba-
tean, sorbaldako txixtugurintxoak, oditxo biltzailletik, adarretan 
zabalduta eta beroien ixurikiña, bi zorro txikitan sartzen da, andik 
odi nausietan zear, buru erdiko odira biltzeko. Saretan egondako 
mamurren gurintxoen ondorengoak dira gurintxo oek. 

Bi bikoitz gurintxo oek zer daukaten iakiteko egin izan diran 
ikaskizunak oro, aurkako iritziak sortu dituzte; batzuk, biurrartzi-
gaia ba daukatela dioten bitartean, bestetzuk ezezkoa diote. Orobat 
koipea eta biurrartzigaikia (enzima reductora, Lipasa) batzuk ba 
daukatela dioten lez, bestetzuk ostera, ez dauzkatela uste dute. 

Ala ere bi oietakoren batek, (burmuin ostekaldekoak) ala baita 

biek ere, sórtzen dutela dirudi biurrartzigaia, ots, goxakigaia, ga-
raugoxaki eta zitugoxaki biurtzen dituzten artzigaikiak. 

Mingainzillaren alikabide barna eztigaia igoala, mingain erreten-
txora sartu dan aogozoaz kutsatzen danean asten da biurketako eo-
lan ori, orrazean erabat bukatu arte iarraitzen duala. Erlearen ali-
katestean, ondorengo eo bearrik ez du, garaugoxakia eta zitugoxa-
kia, irentsi bezain laxter, estearen mintza zear, beste aldaketarik 
gabe, sartzen bai dira odoleraiera. 

Gantza, garautsaleetatik soillik lortu lezakete, ale oiek koipezko 
goronbilloz beteak aurkitzen bai dira, ala ere satsondarretan osorik 
botatzen dituzten kopuruetatik, erleek euren soiñarentzat garautsa-
leetatik, oso koipe gutxi artzen dutela esan liteke. Kopuru aski aun-
ditan pillatzen dute bai euren soiñean erleek gantza, baiñan goxa-
kietatik datorkie orratik gantza ori. Erleak, bere soiñaren bear 
bezalako aziketa baterako erabiltzen du gantza, txegosaldaketa egin 
lezaioken bearrezko artzigaikiaz ornitua aurkitzen bai da. 

Alikatzeko zerikusi zenbait daukaten laugarren bikoitz gurin-
txoak, barail gurintxoak dira, biek bakunak, zorro gangailtsu tan-
keratan eta terter, baraillen gaiñean, matelapean kokatuak. Barail 
erroko mintzatatik, oditxo motx bat dator ixurikiña ildotxo edo 
erretentxo batera ustutzeko eta andik barailletara exuritzeko. Aski 
aundiak dira erlangiñan gurintxo oek, erlarretan sornaiezkoak eta 
erlamagan guztiz aundiak. Barail gurintxoen lana zertan datzan lu-
zarokoan eztabaidatua izan dan arren, urte askotako izkutukizun 
bat izan da. Zer eginbearra daukan erlaman, C. G. Butler iakintsuak 
asmatu zuan eta auxe izan da azken urte oetako aurkitukizunik ga-
rrantzitsuena. Erlama gaikia deitzen dio Butler'ek eta eultza barru-
ra, erlangillak zabaltzen dute; gaiki orri esker ezagutzen dute erlangi-
ñak erlama eta euren artean elkarrartzen ere biziki laguntzen die. 

Erlelangiñan, gurintxo onen ixurikiñak, erlama gaikirik ez du, 
ezkoaren gertu lana egitekoan daukala dirudi zeregiñik garrantzi-
tsuena, batez ere orrazeak iasotzeko orra bear dutenean. 

Ikus 244 bi irudiak A, B, C, D eta E, erlangiñaren buruko eta 
sorbaldako gurintxoak: A, Erlearen buru ebakia, kuxumapeko gu-
rintxoak agiri dirala. B, Ao xaplaren barrengo aldea, kuxumapeko 
gurintxo alikagarrien sarrera ikusten dala. (Snodgrass'en arauz.). 
C, Aogozo odibidea, erabat ikusi litekela, burmuiñosteko eta sor-
baldako gurintxoakin eta ixurikiña daramaten oditxoakin. D, txugu-
rintxoaren antzirudi bat; E, Sorbaldako gurintxoaren antzirudi bat. 
(Snodgrass'en arauz.). 

244 Irudia (Sada, fig. 40) 

Arraultza, erlea sortu arte 

Arraultzetatik iaio eta erlexulotik urten arte azitzen ari diran 
eltxarrai damaiogu «erlumea» izena; batzutan orratio zabalago ere 
artzen dugu eta erle gazte iaio berriai, baita arrultzai ere erluma 
esaten diogu. 

Asberritan erlaria ez da iabetzen zein diran erlexulo estaliak 
eta eztixulo mintzaztuak, ezta ere ez ditu berexten erlangin eta er-
larren xulo itxiak. Erlangin xulo estalietan, estalmintzak, margo 
arrea eta alditxoa iraganik, margo argitik arre illuna eta aberaska 
berarena ere artzen dute. 

Erlangin kubilletan (azbetean (25,4 mm), 5 xulo) ezkomintzak, 
ezkozkoak dira, beste gai izpitsu batekin, legunak eta ganbilxama-
rrak. Erlarrenak ere berdiñak dira, aundigoak orratik (azbetean 4) 
eta bizkarrune aundiagoakin. Eztixulotako ezkomintzak xuriak dira, 
urdin edo ori xuriak, ezberdinxamarrak eta xapalxamarrak eta 
erlangillen kubilletan bezela erlarrenetan ere aurki gentzake eztia. 

245 Irudia (Root, figs. 112, 113, 114) 

Eztixuloen eta erlume xuloen arteko ezberdintasunaz iabetzeko, 
245'garren irudiak ikustea aski da. Erlarrenak eta erlangiña-
renak, 112, 113 eta 114 Root'en irudietan argi daude, laukien 
goikoldean eta bekaldean, xulo aundigoaz gaiñera, ganbillune nabar-
menagoakin erlarrenak; laukiko xulo geienak, erlangiñenak, txikia-
goak eta muzanpagoak. Aipa ditugun iru lauki oiei, erlangin xulo 
asberriakin, ezkoiñorria eman zaie eta ez da luzatu. Aurreko urteko 
eztiaren zamaz, saietsetara luzatu da ezkoiñorria eta xuloak aun-
diagotu. Erlamak arraultzak oietan errutearekin, erlarrenak errun-
go ditu eta erlarrak iaioko dira, euren ezkomintz sabeldun eta biz-
karrune okerrakin nabarmen ikus litezkela. Neurri iatorra dauka-
ten erlexulotan, erlangin arraultzak errungo ditu erlamak eta xulo 
oien ezkomintzak, ganbildun orde, xapalak izango dira. Erleei ez-
koiñorririk ez ba'zaie eskeintzen, aberaskan, bietarik, erle langiñen 
eta erlarren azkubillak iasotzen dituzte eta uztaren kaltetarako, gu-
riña urasa datorrenean, bienalabiek berdinki eztiz erabat betetzen 
dituzte. Arraultzetatik erlangillak iaio ala, uztabiltzen, erlangiñekin 
bilduko dira eta uztaro ortan zenbat eta langille geiago, urtabea 
ere aundiagoa egingo dute. (Ikus 246 irudiko 115, 116 eta 177 lau-
kiak). 

246 Irudia (Root, figs. 115, 116, 117) 

Erlamaren arraultza, luzanga da, okerxamarra, eburkara edo 
txirlarri margoduna, luzean 1,5'tik, 1,6 bat neurkiñaneiki (mm); 0,5 
mm (n. a.) zabalean eta aztan, 1/6 aztakiñaneiki (milígramos). 

Oitua ez dagoanari, lenengokotan, zail egiten zaio xulo onda-
rrean erle arraultzak ikustea, baiño laukia eguzki aldera iarri ba'-
leza, leiñuruak xulotara sartzeko eran, txoko barnean, xut-xut, tti-
ttoil xuri batzuk ikusi arren, ez da oartzen erlamak errun dituan 
arraultzak oietxek dirala. Ikus litezke erlexulotako arraultzak, ar-
gazkiari sakona artzea eziña egiten zaio baiña. 

Eultza baten bizi neurkiña, laukietako erluma 

Laukietako erlumak, arraultz eta eltxarrak adierazten dute no-
lako erlama daukan eultzak eta ume berriz ornitzen ekin dionez, 
ez dagoala eultza amazurtz. Negu ondarrean, egun epel batzuk au-
keratuz, erruten asi dala ikusi liteke, bestela berriz bedatsaren 
asieran errun lana aurreratuxea eukiko du, ondorengo illatan kabi 
guztia arraultzaz, eltxarrez eta iaiozoriko umeez bete-betea euki-
tzeko. Eltxarrik ez aurkitzean, batez ere arraultzik ez ba'lego, ama-
zurtz egon liteke eultza, bedatsez eta uda aurrenetan, eultza arraul-
tzez, eltxarrez, mamurrez eta iaiotzen ari diran erlumaz iosia egon 
bear bai du, ongi dabillen zantzurako eta erlazaiñaren lasapiderako. 
Udaldera, arraultzik eta eltxar gaztetxorik ez aurkitzean eta erlama 
kuxku batzuk egiten asi dirala ikusita, ziur aski egon gindezke er-
lama orain berritan galdurik dutela edo erluma bota dutela edo 
erkustu dalako, beste batez ordeztu nai dutela erlama. 

Eztigai iñotsaroa iraganik, erlamak urritu egiten du errunaldia 
eta ondona dabiltzan eultzetan ere, uztaro aurretik baiño askoz ere 
ume gutxigoakin aurkituko gera, batzutan ia arraultzarik eta el-
txarrik ere gabe eta iaiotzeko ere oso gutxikin noski. Erlari berriak, 
erlama erkustu eta antzutu zaiola uste izan lezake, baiña ez da ala, 
eztigai urriaroa eldurik, neguterako ornizoiñak gordetzeko, alpe-
rrikako ao berriak ez ekartzen irakatsi izan bai die iakituru dan 
Iabeak. Orrela gaifiera, erlamak atseden pixka bat artzen du eta 
indarrak ere berritu, urrengo iñotsarorako berriz ere erruten asi 
eta eultza erlumez betetzeko, aurreko bedats eta uda leenetan be-
zalaxe. Baiña otzak eltzean eta izotzezko gautiroak, eultzako bi bat 
laukietan bakarra aurkituko da erlumea eta inguruko laukietan 
zegoana, biramonean, ia geiena otzaz garbiturik, izoztua egongo da. 

Iñoizkoz, eztigai exuroa, beranduko liliek dakarten aurkintza-
tan, erlangiñak eta erlama urduri iartzen dira eta arrapaladan er-
lumea azitzen asten dira azken uzta ori biltzeko. Eztixuroa moztu-
tzeke, lauzpabost egun otz eta euritsuak etorri litezke orduan eta 
mordora biltzera erleek beartu, gauaz baitipait eta mordoaren be-
roa artzen ez duten inguruko eltxarrak otzak garbitzen ditu eta 
andik bi bat egunera, ataka eta eultza aurrean ildako eltxar oiek 
sakabanatuak aurkituko dira, erletegian gaitzen bat sortu zaiolazko 
goganbearrez, erlaria kezkatu litekela. Gizakietan bezalaxe, erleetan 
ere bizitzako ezbearrak orlaxe gertatu oi dirala etsian egon bearra 
daukagu. 

Eztigaia urritzean, erruteari uzten ioaten dala erran dugu er-
lama eta alaxen da erlama gaztea ez danean; bedats azkenetan edo 
uda aurrenetan iaio dan erlama gazteak ordea, uda guzti barna 
arraultzaz betea eukiko du eultza, eltxar eta iaiotzeko erleaz batera. 
Larrazken aurrenetan iaio dan erlamak aldiz, bereala erruten ekingo 
dio giroari iaromonik egiteke eta karroi giroak galazi arte guztian 
erruten iarraituko du. Orla bada, zenbait aurkintzatan, eztigai iarial-
di nagusiaren ondoren, udazkeneko bigarren bat, kizkiak, sendobe-
larrak edo begilorak edo iruek batera beste uztatxo bat ematen 
duten lekuetan, erlama gazte oiek azitzea ezin obeki etortzen da, 
uztatxo ori bildu aal izateko, erlez eta erlumaz beterik eukiko bai 
dituzte eultzak udazkenetan ere. 

Erlamaren erruteko era 

Negu ondoren, erlama erruten asten danean, ingurukide biri-
billetan erruten du. Bedatsaurrenetan erlariak eultza idekitzen dua-
nean, inguru birundan errundako arraultz eta adin danetako eltxa-
rrekin aurkituko da, 246 irudiko 116 eta 117 irudietan oar gin-
tezkenez. Geroago, berogiroak astean eta errutea gorenean aurki-
tzen danean, aberaskak oro, erlumez beteak edirenen ditu, 246 
115 irudian ikusi litekenez. Guzti onek, argibide erreza du. Negute 
luzean, sukalde txoko beroan bezala, erlemordoak erlama erdiu-
neko epelean eukitzen du eta udaberritan, giroa zerbait epeltzean, 
oztu gabe errutera mordotik urten litekela igarritzen dionean, mor-
koa orrazetara zabaldu baiño leen, azpikaldera ietxi eta moltso 
inguru, illargi erdiko obo aundi batean, laukiaren bi alderdietan 
eta gero ingurukoetan, erruten asten da, otza pixkat nabaritzean, 

mordoko epelera sartzeko. Eltxarrez betetako xulo oiek, azkurriz 
zuzkituta, laxter ezkomintzaztuko dituzte iñuderleek. Anartean, er-
lemorkoa laukietara zabaltzen doa eta erlamak berriz ere ezkomin-
tzaztutako erlume oien inguru, illargi erdiko obo aundigoko ba-
tean ipintzen ditu xulo danatan arraultzak. Erle mordoa, gero eta 
geiago zabaltzen doalarik, beste errunaldi bat asiko du erlamak, 
lenago ipiñitako illargi erdiko obo aundigoko orren inguru, dagoa-
neko ia ezkomintzaz estalagiñean egongo bai dira. Ordurakoxe au-
rreneko illargi erdiko oboko erletxoak iaioko dira eta erleek garbi-
keta bat eman ondoren, berriz ere erlamak arraultzaz beteko ditu. 
Luzaro gabe, bigarren illargi erdiko erleek iaioko dira eta orduan-
txe ezkomintzaztuko dituzte lenengoko illargi erdiko bigarrengo 
umaldikoak. (Ikus 246'garren irudian, 116 eta 117 irudiak). 

115 irudian, iru lauki ikusi litezke, goien barren erlumaz 
beteta, giroa berotzen ioan ala, errute betean ibilliko bai da 
erlama, bizpairu egun barru lauki guztia arraultzaz iosia uzten duala 
eta beste bizpairu egunetara, guztia ezkomintzaz estalia utziko dute 
erleek erle berriak ilki arte. 

115'garren irudi ortan, erdiko laukian, erdiunea, estali gabeko 
erlumakin eta ingurune guztia, estalmintzaztutakoakin aurkitzen 
gera. Negutaldi betean erlemoltzoak, tokiune ori guztia artuta euki 
duala aski argi agiri da eta mordoa zabaldu ondoren erlamak arraul-
tzak iarri dituala. 

Erlumaz iositako laukietan, xulo batzuk utsik daudela nabari 
liteke, ziur aski orko arraultzak, ustel urten dute, erleek bear be-
zain laxter, xuloa erleznez alikatu ez dutelako edo ta erlamak er-
leen garbiketarik gabe kausitu eta, an arraultzik utzi ez dualako, 
bestalde berriz guztiz zailla da xulo uts bat ez duan lauki bat aur-
kitzea, anemen banaka batzuk beti topatzen bai dira, ala ere, er-
lamak utsik utzi dituan xuloak, eztiz betetzen dituzte erleek, batño 
alperrik euki gabe. 

Errunkeratik erlamaren ezagutza 

Iñoiz ikusi bako erlama, nolakoa izan liteken, errunkeratik 
auteman liteke, iartzen duan arraultz sailletik eta arraultzak ipin-
tzeko eratik, lauki guztia zearo iosita edo an emenka moltxoka sa-
kabanatuta errutetik. Arraultz gutxi iarri ba'leza edo multxo txi-
kitan sakabanaturik, beste eultzak erlumez iosiak daudela, erlama 

kaxkarra dala begien aurrean dago, edo ta bestela erkustutzen ari 
litekela eta beste on bat bearko duala. Laukian ikus ba'geneza, 
egitan kaxkarra dala ikusiko dugu, erle bat baiño zerbait aundixegoa. 

Irulez, udaberrirako, amar laukiko eultzan sei edo zazpi bat 
lauki, arraultzetatik asi eta eltxar eta iaiotzear dauden erletxoz 
beteak aurkitzen ba'ditugu, erlama bikain bat ziurki izango du eta 
kausitzen ba'dugu, alaxen dala iabetuko gera, ederra, soin luzekoa 
eta liraiña eta zaintzen alditxo bat ematen ba'dugu, arraultzak iar-
tzen ere ikusi aal izango dugu, orlako erlamak geienetan gauta 
egun erruten iarduten bai dute. 

Arau iakin bat bezala au eman gentzake: Eztigai ixuraldi berri 
bakoitzean edo eultza eskuz alikatzean, erlama erruten asten dala, 
urriaroz erruteari utzi ondoren ere. Larrazkenetan edo negu aurre-
netan, otzaz, landara erleek urten ezin dutenetan, laukietan erla-
mak errutea, eultzari on baiño kalte geiago ekarri lezaioke, neguz, 
egara otzetan, onik ez bai dio egiten erlumak eultzako biziari; geie-
nez, neguazkenetan edo udaberri leenetan zerbait erruten utzi le-
zaioke erlamari, negu luzez galdu dituan erle tirluak ordezkatzeko. 
Negu azkenaldera erluma aurreratzeak, batzutan on eta bestetan 
kalte ekarri lezake, giroari dagokiola eta neguaren goraberari; negu 
biguiñeko aurkintzatan, batez ere landara uztabilla erleek urten li-
tezkenetan, aurrera liteke erlekume azketa, ala ere, gero otzaro bat 
etor ba'ledi, erlume ori geiena ilda aurkituko da eta ederki nozituko 
du eultzak, erlumak ornizoin ugari bear bai du eta eultza ianik gabe 
aurkitzean, eultza il bai liteke. Ontatik errez ulertzen dugu, giro 
epeletako erleek, giro otzetakoen aldean, zergatik ornizoin geiago 
bear izaten duten. 

Negutaroz erluma 

Landako eultzetan, negute erdian ere, iaio liteke erluma, lau-
kiren bateko zatiunetxoan; epeleko aurkintzatan edo epeletik be-
roko tokietan, urteko il guztietan erlumakin aurki gindezke; leku 
otzetan orratio, negu erdia baiño ere askoz lenago, erlumerik ez 
dugu aurkituko, ala ere, eztiz betetako laukiak edo lauki gaiñetan, 
ziateztia (candy) edo beste edolako kitzikagarriren bat ematean, er-
lumeak azitzen asiazi genezazke. Oker aundiren bat egin ez dezan, 
kitzigarririk erabilli gabe, euren gisara uztea beti ere obe izango 
zaio erlari berriari, iñork baiño obeki bai dakite erleek, umea 
azitzen noiz asi. Toki ironean kokatuak eta naiko ornizoiñakin zuz-

kituak utzi dituala iakitea aski zaio erlariari, negute ona igaroko 
dutela uste izateko. Erlume azketa ongi ioateko, eultza barruko 
giroa, 34° 5 berokoa izan bear du, orduan asten dira ume azketa 
betean eta ornizoin guztiak iaten. Aurreagotik erlumak azten asi 
ezkero eta otzaz landara ilkitzerik ez dutenean, mearreriak iotzen 
ditu, kakeriak gaizkituko ez ba'ditu, estea ustutzera, landara urten 
bearra izaten bai dute. Negu azkenetan erlumea azitzen asten diran 
eultzak bada, udaberrirako uxada gaitzaz ilda aurki litezke askotan. 
Ala ere, oartikasiz gaitua dan erlariak, eztilaukiak edo ziatezti kox-
korrak lauki gaiñetan emanda, negutez, oztokietan ere, erlumeak 
azitzea leiarazi lezazke erleek, udaberrirako eultza indartsu bat 
euki bearrezkoan. 

Erluma kopurua eta erladiaren indarra 

Ikaskizun batzuen ondoren, erladi txikiak, aundiak baiño lainta 
aundiagotan eukitzen dituala ezkomintzaztutako umeak ikasi izan 
da. Adibidez, 10.000 erleko erladiak, erle baiño eunetan 80% ezko-
mintzaztutako ume geiago eukiko du. 10.000'z 10.000, 60.000 erleta-
raiño erletza geitu ala, eunetik 10'tik 14'ra (%) iexten doa ezkomin-
tzaztutako eltxar lainta, noski ba, erladi aundiak txikiak baiño 
erluma geiago duan arren, erladi txikia, lainta aundiagoan ugaltzen 
bai da. 

Erluma azteko eztitza 

Erlexulo bateko erlumea azitzeko, aundi-aundika iota, erlexulo 
bat ezti bear dala eritzitzen da. Beste era batera esateko: Orraze 
aurpegialde bateko neurkiñeunki laukiko xuloetako, naiz erlar, naiz 
erlangin umeak, bear bezala iaiotzeko, orraze aurpegialde bateko 
neurkiñeunki laukituko abaueztia bear izaten duala. 

Bi oin laukitu ditu Langstroth'en lauki batek, bi aurpegialdetan. 
Oso banakatan aurkituko da goi eta be erabat erlumez betea abe-
raska bat, gutxi gorabeera irutik biko lekunea umez osatua egoten 
bai da, beraz erlumea daukaten iru laukientzat, bi eztilauki bearko 
lirake. Eztiz ongi betetako Langstroth'en lauki batek, bi xenika ta 
laurden ezti euki oi ditu, baiña geienetan 1.600'tik 1.800 aztaki 
izaten ditu. Zeazki iota, Langstroth'en erlume laintako aberaska 
batek, lauki bateko ezti lainta bearko du. Egin izan diran azterketak 
ere, alaxe erakutsi dute. 

1896'garren urtean, Mitxigan'go erletegian, R. L. Taylor iaunak 
egindako azterketa zeatzetan, Langstroth'en api lauki bateko erlu-
ma alikatzeko, 1.800 aztaki eztitan bear zirala iakin izan zan. M. T. 
Pritchard'ek egindakotan ere, ondore orixe eman zuan. 1901'garren 
urtean, Adrian Getaz'ek ere, umea azitzeko bear duten eztiari buruz 
ordurarte argitaratutako xeetasun guztiak bilduta, egunoro umea 
alikatzen, 680 aztaki bear izaten dutela atera zuan. Zenbaki sail 
guztiak aztertu ondoren, ondore au atera zuan, erladi bakoitzak ur-
tearen burura 77 xenika ezti suntsitzen dituala. Orrela bada, umea 
azitzen bakarra, erladi batek 74 xenikatik 80 xenika ezti bear ditu. 
Gogoan euki dezagun, negu aldirako ere beste 7 xenikatik 9'ra ezti 
gorde bear dituztela eta uzta biltzekoan ere, zenbat ez baiño, pille-
txo bat erleek ere ian bear izan dutela, ziur aski io genezake erla-
di osasuntsu batek urtean zear, ozkiroko tokitan ere, 90 xenika ezti 
iango dituala. Udaberriz, erlume berria azi bear izaten dutenean, 
ornizoin ugari bear izaten dutela ez da aantzi bear, batzutan 36 xe-
nikataraiño eta landatik orduan ezer gutxi ekarri lezakete, beraz 
erlariak ardura guztia artu bearko du ezti bearrezko orren exkaxean 
ibilli ez daitezen. 

Erlamaren arraultzaldia 

Egunean zenbat arraultz errun lezaken erlamak, taxuketak egin 
izan dira eta 700 edo 800'dik, 6.000'taraiñokoa ematen da, azken 
zenbaki au geiegizkoa bezala, beste biek txikiegiak dira noski. Au-
kerik onenean beintzat 3.000 bat arraultza egunean errun lezazkela, 
urte askotan sinistu izan da edo agian, zenbaki orren lainta erdia 
eztigai ixurialdia baiño lenagoko bizpairu astetan eta ixurialdiaren 
ondorengo egun batzuetan. W. J. Nolan'ek Marmutxixti Lantegian 
eta J. H. Merril'ek Nekazari Aztertegian, Kansas'en egindako saio 
batzuk, egunean errun lezaken lainta 1.500'tik goragokoa ez dala 
azaldu dute eta geienekoa 1.800'tik goragokoa ez beintzat. Alde 
zenbait ba dago orratik, erlamak errun dituan arraultzak zenbatze-
tik eta ezkomintzaztutakoak bakarrik zenbatzetik. Azkenok zenba-
tu izan zituan Nolan'ek eta ondore au atera, Washington inguruan 
2.000'tik gora ez dirala erlamak egunean erruten dituan arraultzak. 
Bi aztertzaille oiek ain berdintsu dabiltzanean, 3.000'ko eta 5.000'ko 
zenbaki oiek, erabat baztartu bearrak dira. Arraultz pilla dana oie-
tatik, erlaxulo txokoan, koxkatu baiño leen, erleek erleznez alikatu 

gabekoak, ustelak urtengo dute; egugiroa aski epela ez danean, 
beste asko ere ez dira iaioko, ezta erladia iakiz eta erlez urrixko 
dabillenean ere. Erlariak iakin bear bai du eultza kaxkarrakin, uzta 
onik ez duala izango eta ortarako erlume apia ongi zaindua izan 
bear dala, arraultzak txitatzeko eta eltxarrak alikatzeko, erlez betea, 
azkurriz ere ongi zuzkitua eta leku babesean kokatua. 

Egi au lar ziñez gogoan artuta, erlariek erlama arraultz ugari 
errutera beartzen zuten garai bat izan zan. Ona zelan: Erlamak 
arraultzak apian, ingurabiran nola erruten dituan tipildu dugu, er-
diko laukietan, saetsekotan baiño obo zabalagotan noski. Era on-
tara lauki guztietako arraultz eta eltxar kopuruak, api barnean, 
goronbil bat egiten dute, erladiak arduraz maldatuz, berogiroan 
zaintzen duala. Erlamak errunez goronbil au osatzean, errutea urri-
tu egiten du erlumak xuloetatik urten eta erlekopurua ugaldu arte 
eta ondoren, erletza ugaldu ala, birunda aundigotan arraultzak erru-
ten iarraitzeko. Orlako eretietan, erlama arraultz ugariago errutera 
beartzeko, api erdian, abautsa bat sartzen zan. Etendako bi obo 
erdiak batzeko, lauki ontan erruten bereala asi liteke erlama, baiño 
askotan ez du ala egiten eta orla gertatzeaz, on baiño kalte geiago 
egiten zaio. Bat arraultzaz betetzean, beste bat ere bete lezake, agitz 
atsegin bai zaizkio xulo berri, uts eta garbiak erruteko. Iokabide 
oni, (erluma ugaltzeko era) esaten zaio, erluma ugaldu nai izaten 
bai da eultza guztiz indartuta, uzta aberats bat egiteko. 

Ustekizunez, era egokixkoa dirudi, baiña iardunbidean ez du 
nunbait ondore onik ematen, erlezain onenak ere dagoaneko erabat 
utzirik bai daukate. Erlekabiko goronbil orren inguru, erlamak 
erruteko naiko toki daukanean, erlamak ez ezik, erleek ere arrix-
kurik gabe eta bear bestean, eurak zabalduko dute erlekabia. 

Alderantzizko iokabidea, askoz ere okerragoa, 1880'garren urte 
aldera erabilli izan zuten erlariek saparik aundienakin, apia zabaldu 
orde, ttipiagotu egiten bai zuten. Iokabide orren alde, ona ziotena: 
Erle mota geienak, batez ere italiarrak, apiaren inguru ezti pixka 
bat kokatu ondoren, iñola ere ez zutela igo nai izaten gaiñeultzetara. 
Ori orla, erleok gora igotzera beartuarazteko, erlari batzuk iruz-
palau erluma lauki kendu eta goian gainkateultzak ipintzen zizkien, 
beko apia ttipiturik, gora igoarazteko. Izadia beartzeak eta aren 
aurka iokatzeak ondore txarrak ekartzen dituala, iñoiz ere ez bai 
du ikasten gizonak, orrela bearturik, igoarazten zituan erleok gai-
ñeultzetara, baiño baita erluma botatzera ziukatu ere eta xordexa-
goa zana, orla tipitzeaz, garaguriñik biltzeko langillerik gabe, etxe-

rako ere eztirik ezin ekarri izaten zuten. Beste erlari batzuk, ioka-
bide au, lanean ongi ari ziran eultzakin ez baiño, eultzetatik urten-
dako erlekumeekin egiten zuten, ttipitutako eultzetan sartuara-
zita, erlume aroz bakarrik iarduten zutela. 

Iokabide au, bestea baiño egokiagoa ziteken, baiñan urteen bu-
rura, oitura au ere uzten ioan dira erlariek eta erleapia aundiagotu 
bear dala adierazten, langillez betetako eultza indartsuakin uzta 
bikaiñagoak egiteko. 

Eskuarki, 8 laukiko apieultza, txikiegia da, 10'koa aundiegia ere 
ez izatea ba'liteke. Asiera artan gauza batez iabetu zan Langtroth, 
ots, lauki sakon eta ukubelkaraen orde sakon gutxigokoak eta lu-
zeagoak erabiltzean, gaiñeultzatan lanean asi baiño leen apieultzan 
metatzen zuten eztitza ura guztia, lauki apal oietan ez zutela pilla-
tzen. Oarketa onek eragin zion Langstroth'i sakon gutxigoko lau-
kiak bere eultzarako autatzen, sakonetan erlekabi goinean eztia me-
tatzen duten bezala, beste oetan, goian orde, erlume inguruan iar-
tzen bai dute eta orrek bultzarazten ditu goiko eultzetara eztia 
iasotzera. 10 lauki sartzeko besteko eultza egin zuan bada Langs-
troth'ek, orduan erabiltzen ziran 6'tik 10 xenikerdiko atalaukitxoeta-
rako, egokiena zala io bai zuan. 

Atalaukitxotako eztirako, Langstroth'en eultza autatzean, 1880'-
garren urteko erlariek eultza aulakin ondore onenak izango zituz-
tela uste izan zuten, eztigai ixuraroa astean, umez ongi bete gabeko 
lauki batzuk kendu eta 8 atalaukitxoko lauki zabalakin usgune ori 
beteta edo ol lodi batzukin berexita; ol oiei, «albola» edo «gezur-
laukia» izena eman zitzaien. Azkenaldera lauki zabalak, baztertuak 
izan ziran, baiño albolak edo gezurlaukiak, atalaukien bearrezko 
atalak gertatu dira. Eztigai ixuraldia asterakoan, eultza askok eu-
kitzen bai dituzte lauki batzuk erabat umez bete gabe, orduko er-
lariek bi erdiutsak kendu eta 8 laukikin uzten zuten eultza, ixurial-
dia asterako danak arraultzez eta eltxarrez iosiak aurkí zitezen. Or-
lakotan, ixurialdia asi baiño leen, eultzaren bat toki gutxikin aur-
kitzearekin, umez betetako lauki bat kendu eta beste eultza txiki 
bateko lauki utsa ematen zitzaion, ertain txikixegoko eultzakin, 
ertain aundikoakin baiño uzta obea egingo zutela uste bai zuten 
orduko erlariek. Geroagoan, 8 laukitik 5'era txipitua izan zan apieul-
tza. Tipiketa au, atalaukitxoak iartzerakoan egiten zuten erlari ba-
tzuk eta arrapatutako erlumak sartzean berriz beste batzuk. 

Orra ba: eultza indartsu geienak erlasemea botatzen zutenez 
eta ezti eultzetara igoarazteko, aulak txipitu bearrezkoz, ia eultza 

geienak, lanik geieneko aroan, bost laukitaraiño txipituak izan ziran 
eta erlumakoak ere bost laukikin utzi eta gainkateultza bat ema-
teko aolkatzen zuten ttipiketaren aldezleek. 

Garai artan, erlari ezagunenak ere bost lauki aski zirala api-
tarako uste zuten, ixuraroa asi baiño aurreraxegotik, 8 lauki eman 
bear zitzaizkiela aitortzen zuten arren. Orduko Aldizkari guztietan 
orlaxe adierazten zan eta 1893'garren urtean, Txikago'n egin zan er-
lari Batzar batean ere, atalaukitxotako uzta egiteko eultzarik onena, 
bospasei laukikoa zala geienen iritzia izan zan. 

1885'garren urtean, James Heddon'ek ezagutzerat eman zuan 
bere eultza berria, bikoitz apieultzakin, eztigai ixurialdia asi baiño 
lentxeagoan, apieultza bat kentzen zitzaiola. 

Ez da arritu bear bada, garai oietan ain xuxen ere, exkax urte 
batzuek arteko eta apieultza ttipitzeko taranta zentzugabe orrekin, 
erlezaintza lur iota uztea, zorakeririk aundiena izan bai zan eta 
aren alde iokatu zuten erlariek, urte sail batzutako uztarik gabe 
gelditu bai ziran. Eultza indartsu geienak, bera etorri ziran eta 
aulak, apia ertutzeaz, bizirik ezin urten izan zuten. 

Iokabide makur orren aurka, Dadant zarrak io zun aupada eta 
api aundi ta zabal batekin, eultza indartsuak iasotzera, erlari guz-
tiei dei egin zien. Root'ek ere, erleapia ertutzeko zorakeri ori, idaz-
kai askotan gaitzetsi izan zuan eta arerioak, Heddon bera barne, 
gogorki iardukikatu zitzaizkion. Aien iritziak baztertuta, Langs-
troth'en bi apieultza erabiltzeko esondatzen zuan, naiko leku erru-
teko erlamak izanik, 70'tik 80.000 erlekiko eultzak eukitzeko eta 
orrelaxe 13 eta 14 umez betetako laukiekin ainbat eultza eukitzen 
zituan, iñoiz erlama on batekin, baita 14 eta 15 umez iositako lau-
kiekin ere. 

Amar urtez iraun zuan eultza ertutzeko erakeri orrek, baiñan 
arte bitarte ortan ongi baiño obeki auteman izan zan indar aun-
diko erladiak, api aundi eta zabala zutenak, erlama on batek arraul-
tzaz eta erlekumaz goien barren betetzen zituanak, urterik onene-
tan, zortzitik amar eultzetaraiño betetzen zituztela, sei bat bai bein-
tzat eztiz beteak. Apia ttipitutako eultzak, eztitoki iorian, 8'tik 10 
xenika ertaintsuko uzta egin zuten bitartean, bi erlumeapi eman zi-
tzaizkienak, 50'tik 90'taraiñoko ertaiña lortu zuten. 

Ondore arrigarri au ikusiz geroz, Geo D. Demuth, «Gleanings 
in Bee Culture'ko» Zuzendaria, udazkenez eztiz betetako eultza bat 

emateko aolkatzen asi zan, ezti orrekin udaberriz bi apieultzak umez 
beteko zituztelata, garaiz indartuta eta erlez iosirik, adiñik one-
nean eztibiltzera landara urten aal izateko. 

Eltxarren azkuntza 

Arraultzatik asi eta erlexulotik erlekumea iaio arteko ikerketa 
luzeak egin izan dira, ikerle oietan ezagutuenak Lineburg, Sturte-
vant eta Nelson noski. Egunoroko aldaketa guztiak ikusteko, eltxa-
rra nola azitzen ari dan aztertzeko eta zibota eotzeko, sarea iruten 
egiten dituan igialdiak oro oartzeko, erlexuloak nabarigarri zitzaiz-
kion leiarrezko ontzitxo bat erabillia izan zan. Ikusi dezagun bada 
erleen bizizati au. 

Erlamaren arraultz errunberria, lenengoko egunean, ia xut-xuta 
egoten da, arraultzaroaren (micrópilo) bestaldeko muturra erlexulo 
ipurdian itsatsita duala; bigarren egunean, xulo ipurdira, okertuxa-
marra iarriko da eta irugarrenean, erabat etzunda xulo erdian. Er-
lamak azi nai dituzten erlariek, ongi gogoan euki bear dituzte 
epealdiok, irugarren egunekotik gorako eltxarrik ez bai diote erle-
ek erlamatarako onartuko, eta arraultzatik egun iakiñetara iaio-
tzen diranez, ernalontzitxoetara erlandera kuxkuak, garaiz banandti 
bearko bai ditu, leen erlandera iaioz geroz, beste guztiak ortxikatu 
eta txikitu ez ditzan. 

Arraultz onek, ostantzeko egaztienak ez bezala, inguruko axala, 
gogorra ez baiño, biguiña eta merdoltsua du. Erruten ari danean 
erlama, zaintzen egotea, ikusgarri gerta oi da, azkarrago ibilli bear-
ko lukela uste izaten da egunean bi milla arraultza iarri bearrez-
koan, ala ere, bere ibillaldi guztiak, lanez leporaiño urduri dabiltzan 
erle pillaren erdian, astirotsuak dira eta arraultza errun ondoren 
ere, larri aundirik ez du izaten. Atseden aundirik gabe eta txolarte 
txikietako arnasalditxoakin, ordu askotan bere lanean iarduten bai 
du, eguna barru, ainbesteko arraultz pilla errun lezake. Iñuterleek 
garbitu dioten abauts batean aurkitzen danean, xuloz-xulo erruten 
azkar aski diardu, baiño erranik dagoanez, arraultz oietako batzuk, 
ustelak urten litezke. Obo aundi bat, arraultzez betea osa ondoren, 
erruteari pixka bat utzita, abautsa arakatzen asiko da, azturik utzi 
dituan edo arraultzik edo eltxarrik gabe gelditu diran xulo billa eta 
banan-banan aztertuko ditu. Xulo uts oietako bat aukeratzen dua-
nean, larrixko inguruan darabizkion erle langille guztien bultzadai 

784 



eta sakaldiai iaramonik egin gabe, birunda batzuk xuloaren inguru 
eman ondoren, autatutako erlexuloan sabel mutturra sartutzen 
du; poilliki-poilliki kuxkurtzen da, inguruko xulo ezpaiñetan ankak 
tinkatuta eta egalak xulotik at dituala, sabel mutturrakin xulo on-
doa ikutu arte, 10'tik, 15 birdenune (segundos) orrelaxe kuxkur-
tuta egiten dituala. Ondoren xulotik sabela atera eta ibillalditxo 
bat egiñik, beste xulo uts bat aztertu eta aurrekoan bezalaxe, an 
ere arraultza iarriko du. Arta aundiz begiratzen ba'diogu, xuloaren 
albormakin berdiñean xutik utzi duala ikusiko dugu xuloko zola 
erdian eta txitatzen asi aurretxoraiño xutik orrelaxe iarraituko du. 
Txitatzen astearekin, inguratzen duan merdola edo axala, sarexegoa 
eta gardenagoa bilakatzen da sortzen ari dan ernamiña ikusi lite-
kela. Orduantxe asten da arraultza alde batera okertzen, erlexulo 
ondoan etzunik iarri arte. 

Arraultz barrua, bizitzuringokizko (protoplasmático) orepillaz 
ornitua dago eta alikagarrizko gorringokiz (vitelo) osatua, arrauz-
mintza (vitelina) uxter batek inguratzen duala eta mintza orretzaz 
gaiñera, trenkada (corión) deitzen zaion beste gogorxegoko axal 
batekin. 

Arraultzaren mutturrak, borobilduak dira eta muttur oietako 
batek dauka xulotxo txiki bat, micrópilo du erderazko izena, arraul-
tzaroa euskeraz eta xulotxo ortatik sartzen zaio ernalduko duan ka-
duri edo ernalazia. Mutur ori, beste muturra baiño zabalxegoa da 
eta bere garaian, burua ortxen duala aziko da erletxoa. 

Xulo erdian luzean etzunik, ona ba arraultza, errun ondorengo 
72 ordura koxkatua, iru egun oietan, naiz erlama, naiz erlarra ala 
erlangiña izateko ernemindua; iaio da bada eltxarra, ar txiki baten 
soiñakin eta une ontantxe ikusiko ditugu erle batzuk ere aldika 
burua erlexulo ortan sartzen, ernemiña zertan dan iakiteko eta alikai 
moltxo bat, itsatsita dagoan une gain gaiñean ezarritzeko, azkurri 
ori gabe, arraultzaloka izango bai litzake. Azkurri ori, erlameznea 
da eta eltxarra erlamatarako ala erlangintarako naiz erlamandota-
rako aukeratuko duten arabera aldatuko diote, erlama izatekotan 
iaio arte erlamezne ori emango bai diote; erlama mami onek, er-
naritako alderdietan eragin bizia izango du eta eltxarra, eme egin-
-egiña biurtuko du erkua arraultzaz beteta, ume berriak sortzeko. 
Erlama ez baiña erlangiña izateko, laugarren egunetik, erlamezne 
ori aldatu egingo diote erlapartzaia edo eltxar-aia, eztiz, garautsaz 
eta uraz orratua eskeintzeko eta iñuterleen kuxuma gurintxotako 

ixurikiñik gabe, alikai aulagoa izanik, erlangiñaren ernaritako alder-
dietan eragiñik ez duanez, erlangiña eme osagabea aziko da, irarbi 
erkinduakin eta arraultzik sortu ezin lezakela. Arraultzarotik kadu-
riz ernaldu gabeko arraultza, erlarra izango da eta laugarren egu-
netik, erlangiñen eltxar-aiaz, erlameznea baiño aulagoko bazkaz, 
geinatua izango dan arren, osatutako arra aziko da. 

Iñuterleek, erlamezneaz erlaxuloa zuzkituta, arraultz barnean 
bizirik dagoan ar txikiak, arraultza mintza koxkatu eta obo erdi 
bat egiten duala, zizurkatzen ioaten da, bi mutturraldeak, elkarrekin 
ikuttu arte. Ostera ere iñuterleek, eltxar-aiaz okitzen dute eta xu-
loko ondo guztia artzeraiño azitzen doala, iraulka iardungo du, soin 
guztia biurdikatuz ar txiki biziak. 

Koxkorragotzen doala, erlaxulo luzera guztian agontzen da, au-
rrera eta atzera, muttur batetik bestera dabillela eta azkubil osoa 
soiñak artzen dionean, xuloao aldera burua biurtzen du eta arrez-
kero, igirik gabe, erabat arrail gelditzen da, iakirik ere iastatzen 
ez duala, erle gaztetxo biurturik, estalmintza ortxikatuta xulotik 
ilki dedino. 

L. Bertholf iakituruak dionez, eltxarra, erle biurtu arte guztian, 
bostaldiz larruberritzen da eta erle egiñik, xulotik urten baiño 
lentxeago, beste bein azkenik. Iaio artean iru epealdi nagusi bear 
izaten ditu bada erleak, arraultz aldia, eltxar aldia eta mamur aldia. 

Beste iakingarri batzuk 

Iñuterleek erlameznea, miizillaz ez baiña, zuzenean aoaz iartzen 
diote eltxarrai. Eltxarraren lenengoko egunetan, alikagai au, biraka 
ibilli bear duan tokiunean ez baiña, eltxarraren elmenean, xuloa-
ren ertzean, aldez aurrez ipiñitako moltxo aldakan uzten diote. 
Orla eltxar txikia, azkurriz inguratua aurkitzen da aurrenaldi on-
tan iaki pillak xuloaren ipurdi erdia artzen dutela, gerora, ornizoin 
geiago ipiñita xulo ondo guztia bete arte. Egun batzuen ondoren, 
eltxarra aski ongi azkeitu danean, eltxarraren soiñeztun artean ere 
utziko dizkiote bizigarriak, baita eztun saietsaldetan ere. 

Aurreneko egun oietan eltxarrari eskeintzen dioten iangaia, el-
txarra baiño iruzpalau aldiz aundiagoa izan arren, orratz burutxo 
bat baiño aundiagoa ez da, ortik eradoki zeiñen kaxkarra izango 
dan artxo zorri ori. 

Eltxar txikiok dauzkaten xuloak, iñuterleek sartzerik ez du-
tela, sarez estaltzen ba'ditugu, eultzan, berealdiko lurrunketa sor-
tzen dala oartuko gera eta ordune gutxi barru, iaki txiki oien axa-
lean gardamu mee bat egiñik, ordu bi alderako azkurri ori guztia, 
ore gogor bat egiñik, goxaki koxkor baten antzera, biurtzen da, 
eltxarrak zirkiñik egiterik eta alikatzerik ere ez daukala, zorrikus-
pegiz ikusi litekenez. Eltxarren iñuterleek, bizigarri oiek legortu 
baiño leen, oiko aukeratan, berriak maiztxo iarri oi dizkiote. Egun 
bateko eltxarrei, beti ez ba'da ere, bizigarri berri biguiñok emateko, 
bi orduneroko ikustaldiak egiten dizkiotela ikusi izan da iñuter-
leek eta alikagaiak kokatzean, eltxarrari ikuttu ttipienik ere ez 
emateko ardurik aundienak artzen dituztela. 

Oarkizun danon ondoren aixa auteman gentzake zeiñen bea-
rrezkoak zaizkien eltxarrai soiñiraultza oiek oro, bizigarriak dauz-
katen txokoetaraiño orrela irixten bai dira eta iaki zaarrak berrie-
kin, soinbira oien bitartez orretuta, biguin biguin iakiroan iartzen 
bai dituzte eta igurdizi guzti oiekin nagiak aterata, soiñaren azkun-
tza iatorra, lortzen saiatzen bai dira. Eltxar dirauten arte guztian, 
atseden txolarte batzukin, iarraituren dute igigune oiek oro eta 
ziri- zara oiei esker azkubil barnean luza litezke eta mamurtzera-
koan zibota sarea ere irun lezakete. 

EStxarraren zirkiñak 

Marmutxiztilariek ongi dakite, eztierle eltxarrak ankarik gabe 
azitzen dirala eta beste eltxo geienen eltxarrak bezala ezin narraztu 
litezkela. Eltxar gaztetxo bat leiar baten gaiñean bizigarriz ingura-
turik eta ia ikuitzen dutela ipiñi ba'geneza ere, iakietara urbiltzeko, 
bere soin beteko zirkiñik ezin egin lezakela egongo da eta iakiak ain 
urbil dauzkan arren, gosez ilko da, iateko iarkera bat artzeko ez 
bai da gauza. Eltxar azi bat ere, toki lau eta elkorrean ipiñi ezkero, 
igi ezin litekela gelditzen da, baiña oiko aukeran, abauts azkubil 
barnean aurkitzen danean, mutur batetik bestera errez igango da. 
Eltxarra mamur biurtzeko zibotasarea eotzen ari danean, 150 bider 
biratzen dala dio Lineburg'ek. Ainbeste bira ezin eman lezazkela 
erantzuten dio Allen Latham'ek. Iruten diardutelarik, luzaz azter-
tzen egon ondoren, 20 ordune ematen dituztela dio, lankizun ortan, 
xulo mutur batetik bestera ioaten. Irun lanetan, 48 ordu osoak ez 
bai dituzte ematen, iñolaz ere 150 itzulbira ematerik ez daukate, 
geienez ere amabi bat noski. 

Eltxar gaztetxoa eta eltxar azia, biek antze berdiuaz igi bide 
dira, eltxar azixkoetan, soin saetsaldean eta bizkar gaiñean ain 
nabariki ikusten zaizkien alorza edo izur lodi oien bitartez, beldar 
baten tankeran endurtzen eta luzatzen dituztela, beldarrak ere, xan-
kotxorik ez ba'lu, orlaxe narraztu bearko bai luke. 

Gizasoiñan zozkotzaiñen eragiñak bezala, ziur aski igigune oiek, 
arnasartzeko eta odolaren eraierako, laguntza aundia ematen diote 
eltxarrari. 

Eltxarrak arraultzazala koxkatu ondoren, barrendik urteten 
duanean, bizkarra erabat okertuta eta biur-biur eginda, oboerdi 
txiki bat egiten du. Azi ala, tokiune geiago artzen du, sorbaldaz az-
kubil ormak estutzeraiño. Azitzen eta beste aundixegoko biurraldi 
batzuek ematen iarraitzen du, azkenik eltxar itxura guztia ere gal-
durik, azkubil erdia artzen duan sei aurpegiko ildoki baten karantza 
artzen duala. (Ikus 247 beeko irudia). 

247 Irudia (Root, íig. 121) 

Erabat azkeitutako eltxarra, azkubil barnean, urizkiturik egon 
oi danez, azkubillaren ormak sorbaldaz ez eze, saietsakin ere estu-
tzen dituala dago, beraz igitxo bat egin bearrezkoan, iakiña ba 
alderdi oiek lagundu bearko diotela eta alaxen agi oi da, sorbal-
dako eta saietsetako izur oiek anka ibilgarrien lan berdiña egiten 
bai diote. 

Kubil ipurdian kixkurtuta dagoan eltxar aziak, soin guztia lu-
zatu nai duanean, burua aoko ezkomintz aldera biurtzea aski du, 
xulo ondarrean soiñari itzulbira emateko lagundu dion zirkin orrek 
berak lagunduko bai dio orain, kiribil txiki baten biurbirakin, soin 
guztia luzatzen eta bein eta berriz biurbira oiek ematen dituala eun-
duko du bere zibotaren saretxoa ere eta eolan ori amaitzen dua-
nean, ezkomintzao aldera burua biurturik, atseden luze bat artzeko, 
soin guztia edakarri sagaitzen du. (Ikus 247 lau irudiak). 

Eltxarraroa, erlaman eta erlangiñan, zortzi egunetaraŕño lu-
zatzen da, erlarran ostera, bederatziterdi egunetaraiño. Azialdiko 
iru epeok bukatzean, arraultz, ernemin eta eltxar epeak, erleek 
estalmintzaz ixten dituzte eltxar azkubillak. Estalmintza, ezkoz, 
ulez eta beste gai batzuz egiña da, aski sarea, azkubil barnera aizea 
sartu aal lezaiokela. Erleek xulo barnean ezkomintzaz itxian uzten 
dutenean, asten du eltxarrak bere zibotasarea iruteko lana, epealdi 
ortan bere soiñean iru aldaketa iasateko, mamurraurrekoa, mamur 
biurtutakoa eta erle egindakoa. 

Eultzako iru biztanleok, erlamak, erlarrak eta erlangiñak, arraul-
tzatik iaio ondoren, azi arte, izango dituzten aldaketak, ona labur-
pen batez azalduta: 

Erlama Erlarra Erlangiña 

Bata besteren ondorengo biraldaketak Aldia, egunetan 

Arraultza 3 (egun) 3 3 
Eltxarraren alikategunak 5 6,5 6 
Zibotaren eolana 1 1,5 2 
Atsedenaldia 2 3 2 
Mamur biurtaldia 1 1 1 
Mamurraldia 3 9 7 
Ezkomintzaz estaltzea 8° (egunera) 9,5° 9° 
Erle iator biurtzeko 15'tik 16'ra 24 tik 25'era 21-22 

Tokiuneko bustiaren eta giroaren arauz, egun batez aurreratu 
ala atzeratu liteke azkubilleko erlearen iaiotza. 

24 orduero, erleltxarra azitzen dan erteintsua eta azta, laburpen 
oetan ematen digute Nelson'ek eta Sturtevant'ek: 

Egunetan, adiña 
Aztan, aztakiñanei-

kitan lainta 
Egunoroke ozlketa ° 0 

Euneton 

0,100 (m ig r s ) — 
0,650 (») 550 (eune tan ) 

2 e g u n 4,687 (») 621 (») 

3 e g u n 24,640 (») 426 (») 

4 e g u n 94,692 (») 284 (») 

4 ^ - 5 e g u n 157,642 (») 66 e l t x a r a z i a 

Iñuterleek eskeintzen dien asebeteko azkurriari esker lortzen 
dute eltxarrek aziketa aundi au. Arraultzatik asi eta eltxarra erabat 
azi arte, egunoro iñuterleek egiten dizkioten ikusaldiek, alde-aldera 
1.300 bat izango dirala iotzen du Lineburg'ek. Aurreneko bi egune-
tan pirrinpurrun eskeintzen diote eltxarrai geinazkurria, eta ondo-
rengo egunetan, aldika eta gero eta kopuru aundiagoan. 10.000 ikus-
taldi egingo dizkiote iñuterleek eltxarrai erabat azi arte, ikertaldi 
oietan, 4 ordu eta 45 ordune eramaten dituztela. Bigarren eguna 
iraganik, azkurria aldatu egiten diote, ezti eta eo gabeko garautsaz 
egindako orreaz geinatzen dituztela, aintziñako erle idazleak, lau 
egunera ematen ziotela idatzirik utzi duten arren. 

Azkenengo elikategunean, eltxar bakar batekin, iñuterleak ura 
zaintzen, ia eunetan 20'ko txolartea eramaten du. Usuki azitzen ari 
danean, ia 24 orduero aldatzen du eltxarrak soin larrua eta alda-
keta bakoitzean soin atalen aziketa nabarmen agiri izaten zaio. 
(Ikus 248'garren irudia). Arraultzatik asi eta mamur biurtu arte H. 
A. Dade'n arauz. Aurreneko egunean arraultza; iru eguneko arraul-
tza; irugarren egunean ernamiña iaioa; lenengo kiraldian, eltxarra; 
bigarrengoan; irugarrengoan; laugarrengoan; boskarrengoan; boska-
rrengoaren azkenaldera. Mamurrak: seigarren kiraldian mamurrau-
rrea; zazpigarren kiraldian mamurra). 

248 Irudia (Sada, fig. 35) 

laiotza 

Erlaxuloan datzan mamur azia, iaiotordua irixten zaionean, in-
gurubiran biribil-biribil aoko ezkomintz estalkia ortxikatzen asten 
da, ari batetik epai gabe xintxilika uzten duala eta burua atera ala, 
saskitxo baten estalkia bezala iasotzen du eta xulotik urten. Zia-
lirdingatsu gai batez soiñari egalak itsatsita iaiotzen da, ia geiene-
tan irubilleunezko margo txuriztakin, aste betez irauten diola eta 
bigarren astera ere eite gaztetxo ori ez du galduko. Kabitik ilkita 
orrazean aurkitzean, arrituta bezala, begiak igurtzitzen, muturra 
irurkatzen eta ankakin nagiak ateratzen asten da. Berealaxe beste 
erle batzuk inguratzen zaizkio eta gai limuri orren xauketa eta 
orrazketa egiten diote. Erlama beltzeko eultzan, iaio urrean dauden 
italiar eltxarrekiko lauki bat sartzen ba'dugu, iaio ondorengo ioa-
netorri eta iokabide guztiak ikasteko, erle ori oiei aixago iarraituko 
diegu. 

Bizi berrira sortzeaz pozez beterik ba'lego bezala, lanean diar-
duten erle pillo guztien artetik, bultzaka ta zirrimirrika alde batetik 
bestera abiatzen asten da ondoren. Iñortxok ere iaramonik ez diola 
egiten dirudi, ala ere aldi luzexkoz, eultza bat erletxo gazterik gabe 
euki ba'geneza eta ondoren iaiotzen ari diran lauki bat eman, be-
rebiziko iardunleia asten dala erladian sumatuko dugu. 

Itzuli-mitzuli guzti oiekin gosetu bai'litzan, ezkomintzaztu ga-
beko eztikubilletara urrandu eta miizilla ezti xortan sartuta, salo-
keriz, okaldi aundi batzuk egingo ditu. Aurreneko egun au igaro 
ondoren asiko da ezkomintzaztu gabeko eltxarrik zaarrenen bear-
kizunei ardura artzen eta luzaro gabe eskeiñiko die erlapartzeznea, 
garautsa xorta aundiekin batera. Adin ontako edo zarxegoko erleek 
sortzen dute erlanderaren kuxkuetarako erlameznea, ziur aski, el-
txar txikienai eskeiñitakoaren berdiña, ezkoa sortu eta abautsak 
eraikitzeko lanaz batera. 

Azkubillak ezkomintzaztu iru egun aurretik, erlarren eta erlan-
gillen eltxarrai, zakarxegoko azkurri bat, eztiz eta eo gabeko garau-
tsaz osatua eskeintzen die erleek, aurreneko egunetako erlamezne 
ordez. Aste beteko edo amar eguneko adiñera eltzean egiten dituzte 
eultzatik landako aurreneko egasaioak erlaro burrundagarrian, 
etxearen atanda betiko ikasteko. Zarata bizian ikastolatik iolastera 
atera diran aurtxoen antzera, eultza inguruan itzulibiraka iolasten 
dabiltzala diruditen erle gazte saillok, erletegiko ikuskizunik poli-

tena danik ezin uka. Erle iaioberria, leen leenik soiña txukuntzen 
eta erenxitzen asten dala genion eta xauketa ori aldiz-aldizka egiten, 
egun bat edo geixego ioaten zaio. 

Ain iaio berritan, ikusmena ere oso motela bide du eta egatzen 
ere ez daki, aidera iaurti ba'geneza, ez bai du egalak zabaltzeko 
aierurik ere egiten, egokiera orretzaz, beranduagoa oarturen da. 

Bizitzako aurreneko orduok, naiz erlamak naiz erlarrak naiz 
erlangiñak, berdintsu iragaiten dltuzte, erlamak orratio, erlangifiak 
baiño askozaz ere leenago egan egin lezake, nunbait askotan kux-
kutik urteteko garaia luzatu bearrezkoan, soin sendokortugoakin 
iaiotzen da. 

Erlearen margoa, adiñari dagokiola, genionez, iaioberritan an-
dik bi bat egunera baiño txuriagoa bai da, erlaman ezberdintasun 
au, erlarran eta erlangiñan baiño nabarmenagoa izaten da. (Ikus 
249'garren irudia erle berriak iaiotzen). 

249 Irudia (Root, fig. 125) 

Erleen eultzako lankizunak 

Erlangiñai dagokien leenarloa, erlaxuloak araztea da, osasune-
rako gela garbiketa bearrezkoa zaie nunbait; ondoren, eltxarrak gei-
natzea eta geroagoan, urrenez-urren, garautsa metatu, lerdamiña 
kokatu, aberaskaen xintxuketa eta osaberritzea egin, eztia zoritu, 
abauorrazeak iaso eta eztia aietan ganbaratu. 

Eultzako erle artean ikus liteken elkarren arteko laguntza bai-
ño eredu iatorragorik, Izadi guztian ezin kausi liteke. Eultzan, agin-
taritzarik euki lezaken leendakari iaunik ez da, ezta iaurlerik ere, 
ezta ugazabarik ere, erlamak ere ez du agintzen, arraultzak errutea 
bai da aren zeregin bakarra, ez du zuzendaritzarik ere erladian, 
ifioizkoz agian eultzatik urten duan erlesemearen buruzagi egitean 
ezik eta orduan ere aurrendari baiño ziurrago erlaraldéaren iarraile 
besterik ez dala iotzen da. Erlamak ba ditu bere lankizun berexiak, 

baiña baita ere erlangiñek, bi talde berexietan sailkatuak, etxe 
barnekoak, «iñuterleak» eta landaerleak, «uztabiltzailleak» (urketa-
riak, araketariak eta abar). Eultza ongi dabillenean, landerleok, umea 
azitzen, aberaskak eiotzen, eultza garbitzen, itz batez, erle gazte-
goek obekiago egingo dituzten eultzeko lanik, ia batere ez dute 
egiten; erle gazteek ostera, eskuarki 10 egun ala bi aste bete arte, 
landara ez dira irteten. Iaioberritako karantza maxkal eta belaxka 
ori galtzen dutenean asten dira eltxarrak geinatzen, zarrenetatik 
noski Rostch'ek dionez, erlamak arraultzak iartzeko azkubillak txa-
rotzen, abautsak osaberritzen, orrazeak eotzen, zaborrak, ondarki-
ñak eta erle illak eultzatik ateratzen eta ataka sarrera zintzo zain-
tzen. Ain xuxen eta bikainki egiten bai dituzte eultzako zeregin 
guztiak, burutu bear duan bere arloa bakoitzak ongi ezagututa egi-
ten duala bai dirudi. 

Uztako kardaba danen ondoren, landako eztigaia agortuta, ia ume-
rik ere azi bearrik gabe zesuma iartzen diranean, alperkeriari edo 
antsigabekeriari emanda, laukietatik xintxilika iartzen dirala esan 
liteke, longaldi batean sartzeko eta otzak astean, beroari obeki 
iraunarazteko, elkarren ondoan morkotu egiten dira. 

Ezberdintasuna erladietan 

Ezberdintasun aundia nabaritzen da erladi batetik bestera, iza-
keran, langitean, aiurrian, ioberaetan eta abar luze batean. Eultza 
batek, indar berdiñeko beste batek baiño ezti geiago ekarri lezake 
etxera eta bein baiño geiagotan gertatzen da eultza kaxkar batek, 
lainta batean, indartsu batek baiño geiago ere eraikitzea, erleetan 
ere langille zabarrak eta aillartak aurkitzen bai dira. 

Zertatik ote letorken ezberdintasun ori asmatzen alegiñak egin 
izan dira eta ona alde-aldeko iritzi bat: Erlaralde bat, beste bat 
bezain indartsua izan liteke, baiña gaiñeultzetara eztirik gutxiena 
dakarkianak, lainta aundi batean, erle zaarrak edo oso gazteak izan 
lezazke, uztabiltzailleak peit zaizkiola, uzta aundirik ezin egin, gara 
betera iritxi diran bizkorrenak eta iragoenak bai dira atsedenik 
gabe ezti pillak uztatzen saiatzen diranak. Abendatik ere etorri li-
teke erle arteko izakera ezberdin ori edo ta bear besteko uztabil-
tzaille kopuru urrixkotik edota baita bi egokiera oietatik ere. 

Bizibiderako araurik eta etorkizunerako agindurik ematen duan 
erregiñik, are gutxiago erregerik, eultzan ez dala ba dakigu, ziur 

aski, erlangiñak berak bai dira eultzan nola ta zer lan egin erakus-
ten dutenak eta erlamari ere nola iokatu bear duan agintzen dio-
tenak. 1927'garren urtean Latham'ek aipatzen dizkigu, idazki batean 
erle gazte agintariok, berak izendatzen dituan bezala, «erle otsemai-
lleak», ez zaarrenak, ezta gazteenak ere, gara betean, 14'tik 21 egu-
nera dabiltzanak, lankizun gogorretarako gizartean ere zaarrak eta 
gaztetxoak ez baiña, sasoiko gizaseme gordiñak aukeratzen diran 
bezalaxe. Erle otsemailleok agintzen dute eultzatik erlasemea noiz 
ilki bear duan, eultzako atalzaintza ere oek egiten dute eta eraso-
rako ordara eta deiadarra ere oek iotzen dute eta eztenkari bipillak 
diranez, ziztatzera aurrendari urten. 

Sortapitik, berri bat egiteko, erlesemeak aldegiten duanean eul-
tzako gara erdiko erle geienak biltzen zaizkio, gaztegixkoak, ezin 
bai dira egatu, eultzaurreko egaldiak egin ez dituztenak ere ez 
bai dira ausartzen bapatean urtetera eta sorteultzan geldituko dira 
zaarxamar danak, akituak eta egalurratuak, etxe berri ortan lan 
aundirik ezin egin lezaketenez, bertangoxo egiñen dute oiek ere, 
orrexegatik dio Latham'ek «erle otsemailleak» osatzen dutela erla-
ralde berri ori. 

Erlasemea, urteten duanean, aintziña batez, erle gaztetxo guz-
tiak eultzan utzita, zaarrakin bakarra ioaten zala uste izan zan. 
Egi osoa ustekizun au ez izan arren, iakiña ba erlaralde berri ori 
aurrera aterako ba'da, erlerik bizkorrenak, beargiñik sasoikoenak, 
eraikitzaille erpizienak bearko dituala, etxe berria iasotzeko, abau-
tsetako ezkoa sortzeko, eltxarrak alikatzeko eta garautsa eta ezti-
guriña landatik ekartzeko. Orobat, eultzan erlama arrotzen bat 
sar ba'ledi, bereala inguratuko zaizkio erle otsemailleok eta erdian 
artuta pillota ertsi bat egiten diotela, itto arte ez dute lagako. Orixe 
bera egingo diote ama urkatzaille saierreok euren erlamari ere, er-
kustu dala eta geiago ez duala arraultzik iartzen autematen du-
tenean. Eultzeko erle akituak, zarkulduak eta erbalak, kupida txi-
kienik gabe botako dituzte etxetik, baita erlekume ermaindun, erkin 
eta ertun guztiak ere eta eztigurin urriaroa asi ordukoxe, eultzako 
erlalperrak oro, egaletatik ozkaka, eztenaz ziztaka eta narraz era-
manki, atakatik lurrera uzkaliko dituzte, gaueko oial urdiñeko otze-
tara txurrunduta garbitu daitezen. Zuzendaritza ez ba'da ere, eul-
tzako erabakiak otsemailleok artzen dituztela aski garbi agiri dala 
dirudi, eta enparauak zaar eta gaztetxo, otsemaille oen erabakie-
tara ibilli bearra daukatela etsia arturik daudela uste izan genezake. 

795 



Erléaren atsedenaldia 

Erlea landatik itzultzen danean eta dakarkian zamaz arindu, 
ostera ere iarraian landara abia liteke, baifian geienetan eultza ba-
rruan atsedenalditxo bat artzen du, alperkeriari emana, batzutan 
ordunetxo batzuk, aldiz baita goiz osoa ere. 

Oporralditxo ori egin nai duan erlea, geienetan katamarrean 
azkubil batera igoko da eta lotan egongo da orduerdi batez edo geia-
goz, oitura ori danak dute nunbait. Lokuluxka ortan, aalik eta 
geldienik datza, tringitx bat gabe; sabelaren oiko pilpira ere ordune 
batzutan eten eta erabat ez ba'da ere ia beintzat gelditzen zaio, 
artetango taupada nekor eta astirotsu batzukin. 

Biagotxo ori bukatzen duanean, itzulbira bat ematen du eta 
buru igurtzika iardungo du, ainbeste asti galdu dualako, arrituta 
bezala eta arbin xamar, abiadari ematen dio. Lozorro txiki au, eul-
tzako erle danak egiten dutela uste da, baita erlamak eta erleman-
doak ere, oek orratik erlexuloratu gabe. Goxakiren bat arrapazka-
tzen dabiltzanean, beste egoera bat sortzen da eultzan, landatik da-
tozten erleek guztiz urduri sartzen bai dira eta luzaro gabe barruko 
guztiak ere subermaturik iartzen dira. Orlakotan atsedenalditxo 
ori egiten dutenez, ez da iakin aal izan. 

Erleen loaldia 

Aipatu dugun au ez bezalako béste atsedenaldi bat ere artzen 
dute orratik erleek. Egunaz ekarritako zuatzeztirik, gabaz lurrindu 
bearrik ez dutenean, erlaralde guztia, geldiunerik aundienean, lo-
zorro antzeko batean iartzen da, egunaz ez bezala, gabaz logura 
etortzen bai zaie. An emen laukietan multzotxoak egifiik lo gelditzeñ 
dira eta argitara urteteko egunaz bezalako ixirik ez dute izaten. 

Edozein ontzitara ustuta ere, egatzeko alegiñik ez dute egingo, 
alá ere, neguz itxian luzaro egonik, gabaz ere aterabideren bat ema-
tean, argitara laxter egatuko dira baztar guztiak uxadatzen dituz-
tela. Giroa oztutzen ioan ala, mordotaratzen asten dira eta otz gor-
diñak astean iruzpalau txopiñeko morko estu eta biribil bat, lu-
xaxkantza, egiten dute loaldi luze batetarako eta giroa oso oztutzean, 
14° ozketik bera, zirri-zirri elkar igurtzika, mordoan zotuku bat 
asten da, guk esku igurtzika bezala, beroa sortzeko. 

Ozperoaren eragiña erleengan 

Ozperoak, erleetan eta erlezaintzako arazo guztietan, garran-
tzirik aundiena daukanik ezin ukatu, erlariak bere neurri neurrian 
zaindu aal ba'leza, aurrerapenik aundienak egingo lituzke. 

Ba dakigu udaldiko ginga miñetan zer lanak artzen dituzten 
erleek, eultza barruko giroa kixkaltzen ez iartzeko, etxe guztia urtu 
bai lezaieke. Orlakotan, aizeiraurkuz gizonak etxea zelbatzen duan 
bezala, erleek ere, eultza aizeberrituz, ozperritu aal izaten dute. Ata-
kako erle sail batek, egalak ziztu guztian astinduz eultza barrura 
aize berria botatzen du eta beste lagun sail batek, aiekin batera, 
baiño lana irulez eginki, barruko aize beroa lekorera aterazitzen du. 

Eultzak beroaz leku batetik bestera aldatzekoan, itxian itto ez 
daitezen, ba dakigu burnisareek ipiñita, aizeberritze egokia bear 
izaten dutela ere. 

Eztia ontziratu bearrezkoetan ere, giroak berebiziko gorabera 
du, berogi ontziratzearekin, aogozoa galduko bai du eta otzegia 
sartzean, aurreneko ozkirotan, piportatu egiten bai da. 

Sotopetako erleek, negua ongi igarotzeko, 3° ozkeko berotik, 
15° ozkekoa bear izaten dute, soto batzueri otzagoa eta beste ba-
tzueri beroxegoa bai dagokie. 

1911 urte arte, iakintsuetan ere, ainbat ustekizun oker sinistu 
izan zan, adibidez, erleek eultzan negutaroz ere, odolean besteko 
beroa eukitzen zutela; erlemordotza zabaltzearekin, otzari begira-
tzeke, landara uzta biltzera, udaran bezalaxe urteten zutela erleek; 
negutez, lozorroan, baita loasna betean ere sartzen zirala zioten 
beste batzuk; negutaroz, eriotziduriko egoera batean sar zitezkela 
eta sartu ere sartzen zirala uste zuten batzuen batzuk, morkoa za-
balduta, bizirik gabe zeudela uste zutenak, etxera eramanik eta 
berokaillu baten inguru utzi, berpizturik, oiko zolitasunaz, gela 
barnean egatzen zitzaizkiela ikusten bai zuten. 

Oarkizun guztiokin, erleek ere, artzulo-artzak, iñurriak eta ne-
gutea igarotzeko loordian gelditzen diran xomorro batzuk bezala 
zirala aitortzen zan. Geroak agertu du orratik usteok oro ustelak 
zirala. 

Mordoko erleen giroa, luzaro gabe eriotza lekarkieken 0° ozkeko 
izozgirotik, 36° ozketaraiñokoa, uda berokoa, izan liteke. Morkoa 
erabat oztu ba'ledi, erle guztiak otzakillik eta itxuraz bizirik gabe 

datzatenean, giroa epeldu ezik, bereala ilda aurki litezke. Egoera 
ortako erlemordoa azter ba'geneza, erleek ere uñurriak eta euliak 
bezala lozorroan eramaten dutela negua uste izan genezake. 

Erleek otzakillik egon zitezen, inguruko giroa ozturik eukitzera 
aiertzen ziran orduko zenbait, ornizoin gutxiago iango zutelata. 
Oker zebiltzan orratik, ozkiro gordin ortan, astebetetik edo amar 
egunetik gora, ezin litezkela bizi oartikaskizunak irakatsi bai digu, 
txolarte ortan, giro epelera eramateaz, noisnai berpiztu ala ez ber-
piztu litezken arren. 

Aize zabalera dagoan eultzan, erlearaldea otzakillik egon arren, 
inguruko giroa epeltzen as ba'ledi, eultzan 15° ozketik 21° ozketa-
raiñoko beroa sortzeraiño, erlea berpiztuko da eta api inguru dauz-
kan ornizoiñetara urrandurik, alikatu liteke eta negute guztiz go-
rria ez danean, erabat indarberritu. 

Giro erabilgarri baterako tokiak atonduta, Phillips'ek, De-
muth'ek eta Gates'ek, aztersaio zenbait egin ondoren, erle mordo 
barruko giroa ez dala aldekorik ere, erlariek uste duten bezala, 
beti berdiña, iakin zuten. Ostantzeko eltxoek, ergaldurik edo ne-
gualdiko lozorroan uzten dituan giroak, eztierlea bizigoa biurtzen 
du eta mordoan beroa sortzera daragio, batzutan udako apibarruko 
beroa bestekoa eiki. 

Aizetara zeuden eultzetan, eguratseko giroa oztu ala, mordo 
inguruko giroa ere, gero eta beerago iexten zala, 14° ozketaraiño 
iritxi arte azaldu zuten urriaro azkenetan egindako asierako saio 
batzuk. Mail ortako girora ezkero, erlepillan aierreragin bat sor-
tzen zan eta beroa lortzen asten ziran eta lekoreko giroa oztutzen 
iarraitu arren, erlemordoko beroa goratu egiten zan, mordo erdian, 
32° ozketaraiño irixteraiño. Otzeneko giro oien ondoren, lekoreko 
aizeak epeltzera io zuan eta mordoko beroak ostera, ostutzera 
eman zion. Irulezko gorabeera au, ze unetan gerta ziteken ezin 
igarri izan zuan Gates iaunak, baiña Phillips'ek eta Demuth'ek dio-
tenez, giroa 14° ozkera iextean izan bear du. 

Eultza erlekumerik gabe dagoanean, otzaz erleek landara urte-
terik gabe, giroa 20° ozketaraiño ietxita ere, 14°'taraiño ietxi arte, 
berorik sortzen ez dira saiatzen. Ozkiro apal ontan, erle alkoa alik 
eta estuenik biltzen asten da eta giroa otzagotzeaz, beroa sortzera 
iotzen du, mordoko erleok lolo zurrun datzatela uste izan arren, 
ziri-mara ixillean bai dabiltza eta negu miñean ere, mordoaren er-
dian, beti ari bai dute bizibearrezko lanen bat. Eultza inguruan 

giroa iextearekin, mordoko giroa iaso lezaketela diote Phillips'ek 
eta Demuth'ek, egalai bizkor eraginka edo elkarren artean, mol-
tzoko erle batzuk, teinkaka eta urtika ekiñaz, goroiki-leikariak lez, 
soiñak gora ta beera darabizkitela; gezurra dirudian arren, ega-
lastinka, ozkiroa bezala, berogiroa are sortu bai lezakete, udak ala 
neguak eska ala. 

Beste iakintsu batzuk, aien artean, Wilson'ek, Farrar'ek eta 
Korkins'ek, iritzi ezberdifiak dituzte, ondoren egindako aztersaioen 
arabera. Oen eritziz, giroa otzera ematean, mordoa estutuz eta be-
rotzean, zabalduz zaintzen du erladiak multzoko giroa. Apike era 
bietara ez duten araubideratzen giro arazo ori, ikaskizun zeatza-
goak egin bearrak daudela, nabari dago. 

Phillips'ek baiño lau urtez geroago, 1920'garren urtean, Wiscon-
sin'go (EE. UU.) Ikastetxe Nagusiko marmutxiztilari H. F. Wilson'ek, 
beste saio batzuek egin zituan eta ona ondorena: 14° ozketara beroa 
ietxi ezkero mordora biltzen dirala erleek, aurreago egindako saioe-
tan bezala, ikusi zuan eta orduantxe asten dirala beroa sortzen, 
baiña otz gordin aldietan, mordoko leku guztietan, berogiro berdifia 
ezin euki izaten dutela. 

Erlumarik gabeko eultzan, otzaz bildutako moltzo erdian, 14° 
ozketik berako girorik ifiork ez duala atxeman esaten digu Ferrar'ek, 
giro ortaraiño iextean asten bai dira erleek, danak ez baiño, beroa 
sortzen mordoan. Lekoreko otza, beerago ietxi ala, mordo tinkogoa 
egiten dute erleek eta mordo erdian sortzen dan beroa, 14° ozketik 
askoz goragokoa izaten da inguru aldera zabaltzean, inguruko erleek, 
6° eta 8° ozkeko giroakin egon daitezen. Neurritsu batean, lekoreko 
giroa oztutzen ioan ala, mordoko giroa igotzen ioaten dala ikusi zuan 
onek ere Fhillips'ek eta Demuth'ek bezalaxe. Ala ere mordo barruan 
giro egoki bati iraunarazteko erarik egokiena, erle mordoaren estuke-
tan eta zuzpilketan datza, lekoreko giroa, 6°'tik 8°'ko ozkera iexten 
danean, otzak eragin lezaioken ingurua tipitu egiten bai da era 
ortara eta mordo barruan beroa sortzeko, erle moltzoa geitu. Iru-
lez, Phillips'ek eta Demuth'ek azaldu zuten bezala, lekoreko giroa 
geitzean, mordoa zabaldu egiten dala ikusi zuan iakintsu onek ere 
eta mordo barruko beroa ttipitu. 

Erlemordoak artzen ez duan eultzeko toki utsa berotzen erleek 
ez dirala saiatzen dio eta eguratseko otza 0° ozketaraiño iextean, 
eultzeko lekune uts ori, ia izozturik egon litekela babespetako eul-
tzetan ere. 

Mordo erdian berogiroa 34° ozketara igotzen danean asten da 
erlama arrautzak erruten eta mordo barruan garautsa egon ezkero, 
eltxarrak ere aziko dituzte. 

Ataka aurreko egaldiak 

Ikusi dugu erleek nola artzen dituzten txolarte batzuk atsede-
nerako, lokuluxkarako eta arnasalditxo bat artzeko, baiña iostaldi 
batzutarako ere batzutan artzen dituzte, batez ere erle gaztetxoek. 
Iostaketa oiek, ataka aurrean, zortzi amar bat neurkin inguruan, 
egaldi alai ta zaratatsuan xirabiraka egiten dituzte erle arrapazka-
riak dabiltzala iñoizkoz uste ere uste izan genezaken tankeran, sar-
-ateraka erle pilla ibiltzen bai da atakan, ala ere erizean ba'diraugu, 
bereala iakiñen dugu arrapazkan ala iostaketan dabiltzan, lauzpa-
bost ordunera egaldi oiek bukatzeaz, ziur egon bai gindezke arra-
pazkan ez zebiltzala, iostaketan edo etxe atanda ikasi naiez baizik. 

Saioketako edo etxera bidea ikasteko egaldiok, geienetan, otzaz 
edo giro txarrez egun batzutan eultza barruan egon ondoren, giroa 
epelduta, eguzki goxoak iotzen duanean egiten dituzte, iñoiz ez 
otzaroz edo zeru goibelez. 

Eultza baten ataka aurrean, erlaroa danean, erlari berriak 
ikasi bearra dauka zeiñena dan, erlangiñeena, arrapazkariena, erla-
semearena ala etxerako bidea ikasten dabiltzanena. Azkenok, ataka 
inguruan biraka, urduri antzera dagite egan, batzuk eultza barrura 
sartuaz eta bestetzuk, erezka bezala eultza inguruan ingurabira 
zenbait emanik, berriro ere etxera sartzen dirala. Lanean dabiltzan 
erleek ordea, atakan azaldu eta begirada txiki bat emanik, zuze-
nean abiatzen dira landara eta andik itzulian ere, zuzenean ioko 
dute atakaxulora, askotan zama ezin iasoz akituta, apiezpain gai-
ñera astunki iausteko eta maiz aski eziñean utsegiñik, baita lurrera 
ere, arnasalditxo bat artuta belar muttur batera aztaparka igorik, 
egaxkada motx batez igo eta ate barna anka zabal, aski trakeski, 
etxéra sartzeko. 

Bi oengandik aixa nabarmentzen dira lapurretan dabiltzanak, 
arrapazka eultza bakar batean, aulenean edo erlamarik gabean, 
iñoizkoz bizpairutan izaten bai da. Arrapazkariek, atakatik baiño 
naiago izaten dute eultzara estalki artetik, egatzeko tartetatik edo 
eultzeko irrixtuetatik itzuri, arrapazkan dabiltzan zantzurik ziu-
rrena auxe izanik; atakatik sartzen diranak, zaintzailleen bildurrez, 

sartuko ez sartuko zalantzan iarduten dute eta xulo ertzetatik, ixil-
ka bezala sartu nai izaten dute eta burrunbotsa ere besteenan aldean 
zizkolatsugoa da eta txirrititsua. 

Erlesemea, atakatik, uolde baten antzera, burrusta bizian urte-
ten da, zaratots burrunbatsugoakin, aidean birunda naasian doa-
zela, adar batetik zintzillika koka ditezkeno. 

Bandartzeko sena 

Usoek eta egazti geienek, kotaetara edo maitelekuetara xuxe-
nean itzultzeko duten sen berexia, erleetan ere nabarmenki aurki-
tzen da. Oilloa, egun osoaz, alderrai eta sasizulo izkutuetan barna 
ibilli arren, illuntzerako kotara bilduko da, baiña urrutixkora era-
manda, kotabiderik ezin aurkituzkoan, an bertan aukeratuko dizu 
tokitxoren bat lotarako eta andik ara beti araxe gauerako bilduko 
da. 

Bandartzeko sen berbera autematen dugu erleetan ere. Bere 
lekutik urrutixkora eraman ba'geneza eultzaren bat, toki berriaz 
ongi iabetzeko egingo dituzte aurren egaldiak, eultzinguruko toki 
berriak ongi ikasiaz eta begietan betiko artuaz, gero ta ingurubira 
aundiagoak egiñik, azkenean gure ikusmenetik urruntzeko, ala ere 
ordune gutxi barru, an agertuko zaizkigu urten duten ataka au-
rrean, xuxenean barrura sartzeko. Aurren egaldiotan etxerabidea 
ongi ikasirik beste saiorik egin bearrik ez dute, aztuko ez zaien 
eran ikasten bai dute bizitokiaren kokalekua. Erle gaztetxoek ere, 
uzta biltzera urten baiño leen, era ontantxe egin bear izaten di-
tuzte etxebidea ikasteko lenengoko egaldiak eultza inguruan. 

Bere lekutik, urrats gutxi batzutan izanik ere, eultza saiets ba'-
geneza, landatik itzulian letozken erleek, banda galdurik, etxea ongi 
ikasita zeukaten tokian aurkitzen ez dalako, norantzakorik gabe 
gelditzen dira. Ala ere ontan endatik endara alde nabaria egon oi da, 
beltz arruntak, nainora eultza eramaten zaiela ere, agian usaiera, 
berriz ere laxter edireiten dute, enda orikoak edo italiarrak edo 
beste enda beltzekoak ez bezala. Root'ek, erriz-erri, itzaldi ugari 
eman izan zituan erleetzaz eta ikaskizunetarako berekin zerabiz-
kian bi azkumontzi, egunoro, toki berrietan koka bear izaten zituan. 
Erleek, egalditxo txiki batzuen ondoren berealaxe ikasten zuten leku 
berria eta sar-urtenka ekingo zioten iñungo zalantzarik gabe. Bere 
lekutik neurkin batzuetara eguna barru aldatzeaz, orduan bai erabat 

galdurik aurkitzen ziran ikasitako lekuan eultza ez zegoalako eta 
leku berria idoro eziñik, italiar abendako erleak bai ziran, beltz 
arruntak izan ba'lira, ziur aski inguruan egaldiak egiten asita, lu-
zaro gabe kausitu aal izango zuten. 

Erletegi batean, eultza aul bateko erleek, beste eultza batekoa-
kin batuarazitzen diranean, erle zaarrak, etxerako sume orrekin, 
lengo tokira aldegiten dute eta euren eultzarik gabe aurkituta, nora 
ioan ez dakitela, lurrean bada ere, mordotxoa egiten asten dira eta 
italiarrak diranean edo orietakoak, eultza aurkitzen zan tokian mor-
doturik, goseaz il arte antxen geldituko dira, batzutan orratik ain 
urrean eukitako eultza laguna ezaguturik, ara ere sartzen dira; 
baltzak diranean, etxea ez aurkitzean, erletegi guztia miatzen asten 
dira xira ta bira, azken batean kausitu arte. 

Erleen egadak 

Urrago ala asago, erleek egin lezazketen egadak, eztigaia eta ga-
rautsa, bertago ala urrunago aurki liteken aukerari dagokio, arri-
kada batera iana dagoanean, ioriago iarian arren, aneurkin bate-
raiño ez dira aldenduko, baiña bitartean ez aurkitzeaz eta 5 edo 8 
aneukiñetara bai, araiñoxe egatu litezke. Zugaiztiaz iositako ordo-
kian, eskuarki, bi aneurkinterditik arutzago biderik ez dute egiten, 
ala ere beste iñun eztigairik ez, eta 8 aneurkiñetara latsondoko 
ibarren batean urasa iarian, araiñoxe egatu litezken bezala, ez 
egatzea ere ba liteke. Geienetan erletegi inguruko aneurkin batera, 
bear besteko uztarik ezin bildu izaten dute eta ia 3 aneurkiñeko 
baranoan biltzen saiatzen dira eta bear beste inguru ortan ere kau-
situ aal eziñezkoan eta eztiguriña darion mailloren bat urrutiago 
aurkitu, araiñoxe egatzen saiatuko dira. Iruraz aindik edo errekaz 
bestaldetik 8 aneurkiñetara euntzeren bat lorez iosia dagonean, 
araiñoxe askotan egatzen dira. 

Urruti oietaraiño ikusi aal ote lezaketenez ez da oraindik ziur 
iakin, ala ere ordoki baten bestaldean, 8 aneurkiñetara, nolabait 
ere iarrugi oi dituzte bada lore xuriz iositako kizki landak eta 
baita ibar luze baten bestaldean ere, beste oinbesteko bidera, bro-
katuta dauden larandiak. Liliz apaindutako pentzetara, begiak ala 
sudurrak otsematen dituan autematea oso zailla da, ala ere begiak 
baiño ziurrago sudurrak adieraz bide die nun dagoan liliz iositako 
kizki soroa edo lurringozozko lararan basoa, erletegitik 8 aneurki-

fietara aurkitzen diranean, begia araiño irixtea baiño errezagoa bai 
da, aizekirriaren egaletan sudurretaraiño urrin gozoa etortzea, gi-
zonarenaren aldean erlearen usmoa zorrotzagoa dan ezkero, guk uste 
ez genezaken lekutaraiñoko zundak artu bai lezazke. 

Lenago genionez, erleek uzta biltzen, maizenik bizpairu aneur-
kiñeko ingurua artzen dute, urrutiagora egatu bearrezkoan, batez 
ere zuaitzartetan iragan bear dutenean, egalak guztiz urratuta eu-
kitzen dituzte. Erleek landara egatzean eta landatik etxeratzean, 
aizeari igesi, ígarango usoak egoaizeaz bezalaxe, aalik eta beexa-
marrenetik egan egiten dute eta txaga gaiñetik egatu orde, txaga 
artetik eta ostapetik karabilka igaro oi dira oianaren bestalderaiño, 
egugiro maneaz sarri zuaitz gaiñetatik ere egatu litezke baiña eta 
geienetan, etxera itzuli litezkenak ere, egalak erdi urratuta irixten 
dira. 800 neurkiñeko oianik ez dute iragaiten, nunbait zugaitz gaiñe-
tatik egatzen astean, aurkako aizeak iotzen ditu eta ba dakigu aize 
zakarrakin, erleak egan ezin egin lezakela. 

Beste erletegiak 

Lengoaz gaiñera, inguruan beste erletegiak iartzerakoan, lurral-
deari so egin bear zaio, mendi goituaz inguraturik egon liteken 
eztileku txikiari. Irusta txuria sortzen dan tokia, etxez, basoz eta 
txagaz betea dagonean, erleek, bi aneurkinterditik arutzago ez dira 
egatuko, baiño irustari garaguriña idortzen zaionean, beste bela-
zeren batzuk irustorriz eta beste eztilorez beteak daudenean, erle 
oiek berak lauzpabost aneurkin bidea egingo dute uzta billa eta 
egugiro narez, baita 8, 10 edo 11 aneurkintaraiño, lats zabal bat zear 
ere; aukera au orratik, gutxitan gerta liteke. Ortik iratiotu bear 
da bada bigarren erletegi ori, nun eta zenbateraiñokoa ipiñi, bizpairu 
aneurkiñetik arat erleek egatu eziñezkoan, 50 eultza aski izango 
ltrake erletegi berrian, zenbait aldiz 30 bat bakarrik obe. 

Egabiadak 

Eztigai eta garauts billa edo urzun, erleek urtenik, eultzera 
itzultzeko zenbat asti bear izaten zuten iakin bearrez, saio luzeak, 
urteen burura, egin izan zituan O. W. Park iaunak, Iowa'ko (EE. UU.) 
Nekazari Aztertegian. Ona guzti oien laburpena: 

1. Saio oietan erabilliko ziran erleek aradizatzeko, ondore 

onena eman zuan margoa, lerlaka (laca) txuria izan zan, arnokian 
urtuta, margo gorriztaz naaste. 

2. Ataka aurrean ipintzen zan tresnatxo bat asmatu izan zan, 
atakan sartzean edo urtetean, erleek bizkarra agirian zutela ataka 
zear gora ígoaraziz, aradixa zeukatenak aixa ikusi aal izateko. 

3. Erle artean, uztabiltzailleek urketarietatik berexteko, era 
egoki bat asmatua izan zan, erlearen soiñak kalterik txikienik gabe. 

4. Eguraldi bareaz, erleen abiadako ertaintsua, orduko 24 bat 
aneurkifiekoa izan zan alde-aldera. Belbillaz iarraituz ere, abaillo-
rratzak zenbaki ori ematen du. 

5. Eztigaizama batzen eraman lezaketen aldia zeaztea, oso zai-
lla egiten da, alde aundiak iazotzen bai dira, ala ere giroaldi onean, 
ezti biltzaille batek ordu bete aski duala ikusi da ioanetorri ori 
egiteko. 

6. Eztizuatz biltzailleen artean eskuratu diran xeetasunak oro 
gogoan artuta, aukerako egugiroetan beintzat, egunoro, amar bi-
daldiko erteintsua ziurki egiten dutela iotzen da. 

7. Lorautsa biltzaille batek ioanetorrirako bear duan aldiak 
ere, gorabera aundiak izan lezazke; erruz sortzen danean, artasoro 
batean bezala, giro onez, ordulaurden bateko erteintsuan edo gu-
txigoan atze-aurrerako txangoak osatzen ditu. 

8. Erle garauts biltzaille batek eguna barru egiten zituan ioan-
-etorriak, eskuarki ez ziran ugari, eguardi ondoren askotan artaga-
rautsik batzeko ez bai da izaten; orrexegatik ezin iakin izan zan 
eguna barruko ioan-itzulien erteintsu zeatza. 

9. Iturria erletegitik urxamar dagoanean, erle urketari batek, 
ioan eta iin 5 bat orduneko erteintsuan egin lezake. 

10. Erle urketari batek, eguna barru, batzutan 100 bidalditik 
gora egin oi ditu, erteintsua ordea, orren erdia izan liteke. 

11. Landara urten eta etxera itzuli ondoren, eultza barruan 
erle uztabiltzailleek, eztiketariek, garausketariek edo urketariek 
emoten duten txolartea, 5 ordunez bekoa geienetan izaten da. 

Erle atebanda galduak 

Erleek etxebidea betiko nola ikasten duten ikusirik dugu, baita 
nolako sume duten ere euren eultzera itzultzeko, ala ere, batzutan 
bidez naastuta, inguruko eultza arrotzetan ere sartzen ba dakite. 

Etxera bidea xuxen ikasteko egaldiak dagizkitenean, ziurki ikasi 
aurretxoz, erle gazteek, ataka aurrean erle ugari dabiltzan eultze-
tara, bide galduta, euren etxera bezalaxe batzutan sartu oi dira. 
Baita erle zaarrak ere, negutea sotopean igaro ondoren, eultza guz-
tiak erletegira ateratzen diranean, nun dabiltzan ez dakitela, oke-
rreko eultzan askotan sartzen dira. Ataka aurrean zalaparta gaitza 
dagiten erletzak, ondoko eultza aulxegoko uztabiltzailleek eratorri-
tzen dituzte iñoizkoz. 

Orlako naasketa txiki bat ere gerta liteke, eultzak, sail aunditan, 
errenkan ematean, ataka aurreak danak berdiñak dituztenean. Ba-
koitzak bere etxe sarrera errex ezagutzeko, alde banatara begira iarri 
litezke eultzak, aize gordin aldera ezik, baita landare bat, igali-
zuaitz, zuamuxka, etxol, arri edo beste nabarmengarriren bat es-
keiñiaz ere. Eultzak binaka kokatuak daudenean, aulagoko eultzako 
erlerik ondoko bizkorragora ioan liteken bildurrik ez da noski, 
etxera itzultzean, ezkerraldea eta eskuiñaldea ongi ezagutzen bai 
dute erleok, baiño eultza guztiak berdin margoztuak daudenean, 
bakoitzak bere atakaurrea ezagutzea, nekezxamar gertatzen zaiela 
uste duten erleriek, margo ez berdiñaz karaztu oi dituzte eultzak. 

Ñegutea igarotzeko zorro batenpean lau eultza ipintzen dituzten 
erlezaiñak, espa aundiak azaltzen dituzte, alde berdiñera atakak 
dauzkaten eultzatan erleek etxeaz naasturik, bat indartu eta bestea 
aulduta azaltzen diralata udaberrirako; ori gerta ez dadin, bi ataka 
artean ol xabal bat xutika iosi liteke. 

Sotoetatik erletegira eultzak atera bear diranean ere, gabaz 
ateratzea obe izaten da, goizean eultzatoki berria ikasten asteko, 
egunaz ateratzearekin naaspilla gerta liteke; erletegia lekuz alda-
tzekoan ere, gabaz aldatzean, egunaz baiño naasketa gutxigo izango 
da. Guk, ainbat urtean, orlako etxe naasketako buruausterik ez 
dugu iñoiz sumatu izan, ez deritzait alako garrantzi aundirik izan 
lezakenik arazo onek. 

Ontara ezkero, galdera bat letorke burura: Erle lapurrekin 
egin oi dutenez, gogorki iarkita, nola ez ote dituzte garbitzen atezai-
ñak, bidea galduta, etxera sartzen zaizkien erle arrotzok? 

Okerreko eultzara doazen erle gazteok, etxeko bidea erabat ika-
si ez dutelako, euren etxera bezalaxe lasai-lasai auzokora sartzen 
dira eta ain gaztetxoak izanik, atezaiñak ere iaramon aundirik ez 
diote emoten, nunbait tesugeak eritzita. Erle ooiñak ostera, ataka 
aurrean aratonaka, erle iguriei itzuri bearrez, biziki urduri ibiltzen 
dira, barrura nola labaindu ezin asmatu dutela eta euren burua 
orrela salatzen dute. 

Goiñubetan negua eman duten eultzak, erlategira egunaz eroan 
ezkero, atakazuloak ideki baikoz, etxea nun daukaten ia iakin gabe, 
zurrunbilloan aidera aterako dira eta itzuli nai dutenean, burrun-
barik aundiena dabilkiten eultzetara urbildurik, iñor oartzerako, 
euren etxera bezala, bestenera sartzen dira. 

Etxebidea ikasteko, egaldiak egitera urteten dutenean, erle sail 
orrek, ataka aurrean, baxalandre gaitza sortzen du eta gaztedia iai 
giroko zurruburrura urbiltzen dan bezalaxe, inguruko eultzetatik 
egaldi oiek egitera urten duten beste erletxoak ere aien baltsara 
biiltzen dira iostaldirako, eta bukatu ondoren ez da arritzekoa, 
eurena ez izan arren, danak eultza baterako bidea artzea. Bidegaltze 
oiek gerta ez daitezen, erletegian eultzak egoki kokatu bear izaten 
dira. 

Erleen igurtziketako lana 

Eztigaia bukatzean, uzta azkenaldera, erleek eultzan zeregin 
aundirik gabe, zesuma aurkitzen diranean, erle sail bat lankizun 
bitxi batean ikusi genezake. Ba dirudi eultza aurre guztia, batez ere 
atondoko eultzezpaiña igurtzikatzen ekiten diotela. Sail bat eultzaur-
pegian buruz bera dala eta beste bat oiñolezpaiñan, soifiaren go-
rata beerako zirkiñakin, latsazuran oial zikiñak marruskatzen ari 
diran latsanderak bezala, eultza garbiketan ari dirala iduri liteke. 
Lankizun guzti oien ondoren olezpaiñan igurtzi xarrapo batzuk 
nabari ba'lediz, etxeaurre guztia ikuzten aritzen dirala uste izan 
gentzake, baiñan karraka txikienik ere ez da ikusten. Erle aldiz-
kariek, askotan aipatzen digute erleen igurtziketako lan au, baiñan 
zertan datzan adierazi gabe. Soin nagiak botatzeko iardunketa bat 
izatea ba'liteke; eultzatik urrundu gabe, aize garbia arnastuz, egu-
rasteko txangoa ere bai; negua eldu baiño leen, eultzako barru 
atariak garbitzeko lankizuna ere bai, adierazpen oberik ematen 

ez diguten artean, beste izkutukizun asko bezala, au ere euren kol-
korako gordeko digute erleek. (Ikus 250'garren irudia). 

250 Irudia (Root, fig. 108) 

Aberaskagintzan erle endak 

Erlariak uzta irabazgarri bat lortu aal izateko, eultza erle lan-
giñez iosia egon bear duala ba dakigu, eultza aulek, eurentzako 
beste ere ezin bilduz ibiltzen bai dira. Ortarako, naiko leku eman 
bear zaie apiko laukietan aalik eta erlekumerik geiena sortzeko. 
Apiko oiko amar laukietan ume erruz sortu litezken arren, geie-
netan zabalxegoko tokia bear izaten du erlamak erruteko. Erru-

^ teko bear besteko toki ori, laukiko orrazeak bikain egiñak, xuxenak, 
goien barren erlangin xuloaz iosiak eta erlalper xulorik gabeak li-
tezkenean izaten du erlamak toki zabala; akasdunak litezkenean, 
erlekumak iaiotzeko apia laburtzeko okerraz gaiñera, udaberriz ume-
berria botatzeko, arrixkubiderik aundiena sortu lezaieke. 

Lauki txar batek, beste bi bikaiñen erdian erlamak arraultzaz 
beteta ume-apia erabat zabaltzeko ematen danean, sarrera ixten 
duan langara baten eragozpen bera iartzen du. Laukien goiko xe-
rrenda eta saietsaldeak, erlarren azkubillaz beteak daudenean, neu-
rri aunditan laburtua geldituko da umeapia eta kabia zabaltzeko 
beste gaiñeultza bat iartzen zaionean, goikaldeko zulo aundiko xe-
rrenda ori, belaze bateko sarrera ixten duan arriorma bezala ger-
tatzen da, erlamari goiko apira bidea galazten diola. Orlako lau-
kiekin, kalte aundia izaten du eultzak, bear baiño askoz ere erlalper 
geiago sortuaz, eultzako ornizoin guztiak iruntsitzen dituzte, lane-

rako erlangiñai, ainbesteko pillotan multzotuta, berebiziko ozto-
poak iartzen dizkiete eta uztagiro betean, eultza umebotatzera eia-
katzen dute. 

Aberaskak iasotzen dituzten aroan, erlariak ongi zaindu bear 
ditu, irunlan bikain ori bein betirako xuxen eta ongi burutu dezaten 
erleek, maiz xamar miatzen dituala eta gaizki asitakoak edo ezkoi-
ñorria askatu zaienak, eultzatik atera eta berriak emateko. Erleek 
eztigaia ugari bilduz, eultzan ondutzen iardun oi duten uzta beteko 
udako egunetan izaten da aberaska berriok iasotzeko garairik auke-
rakoena, eztizuatz ugari darionean eta kokatzeko lekurik gabe, er-
leek xeran luzaro euki bear dutenean, naiezik ere, orrazeak eraiki-
tzeko bearrezko ezko ori sortzen bai zaie, umebotata, etxe berri 
utsean gertatzen zaien lez. Orobat, eultzeko erlerik geienak, ezti-
zuatza zoritzen iarduten dutenean, gurintxoak ezkoa sortutzera bear-
turik aurkitzen dira, eztigaiaren zoritze orrekin, ezkosorketak ze-
rikusirik ertsiena daukala bai dirudi. Eritzikizun au ziurra ba'litz, 
atalaukitxoak erabat osatzeko eztia eskeintzen zaienean, utsegite 
larria iauki liteke, eldugabeko eztia, ezkomintzatu gabea eskeintzea, 
aurrerapen aundiagoa izango bai litzake. 

Erle argiñai, zerk eragiten dien azkubil batzuk aundiak eta bes-
teak txikiak iasotzera, asmakizun ugari egin da, egi garbirik orratio 
oraindik ez dakigu, ziurrena, iatorriak du zerikusirik aundiena ioka-
bide ontan, orraze lanetan, ezberdintasun nabarmenak nabaitzen 
bai dira enda bixiko erleetan, baita endakidekoetan ere. Iatorri 
bateko erleek, orraze berdiñak, legunak, xuxenak, lauki betekoak 
iaso oi dituzte eta beste enda batekoak, aski akasdunak, okerrak, 
elkarrengainduak, erlarzuloz beteak eta saietsetan itsatsi gabeak. 
Bere erletegian, aukera ona egin lezake erlariak, sorterro txarrekoak 
izkutaturik, leiñu onekoak berexten dituala. 

Orrazeak ezkomintzazteko lanean ere, ezberdintasun aundiak 
daude erle batzutatik bestetara eta ontan ere aukera ona egin bearra 
izaten da. Nabarmena da erladi batzuk nola borobildu nai izaten 
duten erlumapia lauki saietsetatik at, buruxiri gaindik eta beeko 
xiripean aberaska ertzak luzatuta eta eranskin oetako xuloak oro 
ezkomintzaz itxi oi dituzte, oitura ori ez dutenak ez bezala, ala dio 
beintzat Allen Latham'ek. 

Kabiaren moldaketa 

Kabia moldatzeko oitura eta sena erle enda guztietan berdiña 
izaten da, umea, garautsa eta eztia beti berdin eratzen bai dituzte, 
ots, erdi erdian umea, gero garautsa eta inguruan eztia. Moldaketa 
au agitz iakingarria da eta ia berexkuntzik gabe, erle denak orrelaxe 
burutzen dute. Udaberri aldera, erlumea, apiaren inguru zabaltzen 
asten bai da, garautsa saetsaldera eramatera bearturik aurkitzen 
dira erleek eta era berean eztia ere, are eta saietsalderago. 

Uztaldia iraganik eta apia ttipitu bearrezkoan, alderantzizko 
iokabidea artu bear izaten dute eta auxe dute berezko oitura gizo-
nak esku artzerik ez duanean, onborzulo batean, olaskatan edo 
euren kixa aberaskak egiten dituzten eultzatan, erlumea bekaldera 
aurkitzen bai da eta aurrekaldean; orla, uztalana bukatzean, erle 
mordoa, bekaldera eta ataka aldera aurkituko da eta ornizoiñak, 
atzekaldean, alde banatan. Gaurko eultza berrietan, gizonak esku ar-
tzen duenetan, ez da orla beti gertatzen, udazkena ezkero ordea, 
oiko baseultzetan moldaketa ori aurkituren dugu. 

Erleek arraultzak eroaten 

Kabiaren moldaketako erleen lan ontan, gogorakizun bat dator 
burura: Arraultzak eroaten ote dituzte erleek xulo batetik bestera 
bearkizunen arabera, beste marmutx askok oi duten bezala? Ikus-
tekoa izaten da, txingurríkabi bat urratzearekin, arraultzik ez gal-
tzeko zenbateraiñoko kezka agertzen duten, aoan arraultz bana du-
tela abiatzen bai dira kabi berria egitera uñurri danak. Eultzapia 
zabaltzean ordea, erleek ez dute artzen orlako lanik eta otzanak 
diranean, ezer gerta ez ba'litz bezala lanean iarrai oi dute, ala ere 
alde batetik bestera eroaten ikusi dituztela aitortzen dute Root'ek 
eta M. T. Pritchard'ek. Noizean beingo iazoa izan litekela uste li-
teke, ostantzean, sarrikoa ba'litz, lanbide polita iarriko lieke erlama 
iatorrak azitzen saiatzen diran erlariei, erlama kubilletan ere, iñoiz 
erlamak arraultzak iarri oi dituala iakiñen gaiñeko gauza da baiña. 

Erleen margo oarmena 

Usaiña bezain ongi margoa berexten dutela erleek, iadanik aski 
ziurtua dago. Eultzak lerro xuxenetan alde batera begira atakak 
dituztela kokatzen diranean, batzutan bidegalduta aurki litezke erle 

batzuk eta okerreko eultzan sartu, baiña eultzaurpegiak margo 
ezberdiñaz nabarmendutzeaz, orlako naasterik ez dute izaten. Aur-
pegialde gorriko eultza, urdiña daukanakin, lekuz truka ba'ledi, 
gorrikoak gorrira eta urdiñekoak eultza urdiñera zuzenduko dira, 
albo daudenean beintzat. Karl von Frisch iaunak saio batzuk egin 
zituan margoakin. Mai batean, margo ezberdiñeko xartel batzuk 
ipiñi zituan eta margo urdiñeko xartel gaiñean, eztiakin azpiltxo bat. 
Goxakia zeukan azpillera ioaten erleek oitu ziranean, xartelak alda-
tuz, xartel urdiña zeukana ere urruti xamarrera saiestu zuan eta 
gaiñean azpilla utsik iarri. Erleek berealaxe, xartel urdiñaren billa 
asi ziran eta toki aztarna kausitu zutenean, azpil uts gaiñean danak 
pillatu ziran, azkenean ezer ez zeukala etsirik, engaraz aldegiteko. 
Bein ta berriz ere saioak egin izan ziran eta ondore berdiñakin 
beti aurkitu zan. 

P. Koch iaunaren ustez, erleentzat margorik erakargarriena, 
beltza edo beltzarana da, ioberarik aundiena, margo oietako eul-
tzetara zutela erleek oartu bai zan eta eztirik geiena ere eultza oiek 
bildu bai zuten. Margo zerrendan, atsegiñena zitzaiena, urdin illuna 
izan zan, gero baltza, minima, xuria eta musker itsa, kirian-kirian. 

Ziur aski, eltxoak ekarriarazteko iantzi ditu Izadiak margo bi-
zienakin eztigairik sortzen ez duten zenbait lili. Margoa eta eztigaia, 
biek batera dauzkaten liliek, esan bearrik ez dago nola eratorriko 
dituzten erle, inguma eta osterantzeko moxorro motak eta iruek 
batera, eztigai gozoa, margo deigarria eta urrin ona zabaltzen du-
tenak, sagasti bateko liliak bezala, inguru guztiko marbalo mor-
doskak, iakiña ba bilduko dituztela. 

Beste margo batzuetara ere, larankarara, orira, orlegira, ubel 
eta ubelgorrira oitu izan zituan von Frisch'ek erleek, baiñan margo 
gorrira oitutakoak, beste margo itsakin, guztiz naastu egiten zirala 
zirudian. Iokabide onek, zerbait aditzera ez ote digu ematen ain 
lore gorri gutxi zergatik sortzen diran landatan? Izan ere, landareiz-
tiari ba'gagozkio, Ameriketa'n margo gorria sarri ikusten da, txo-
riek ikustaldiak egiten dizkieten loreetan soillik orratio, margo 
gorriari, zezenak bezalaxe, txoriak ere begi zolia iartzen bai dio. 
Europa'n, lore gorriko landareetan, ernal lana, ia txipeletak ba-
karrik egiten dute, eltxo guztietan margo gorria ikus lezaketenak, 
ingumak dirala esan bai liteke. 

810 



Aldiaz erleen oarmena 

Erleek aldiaz oartzen diranez iakiteko, alikaiakin egin izan zi-
ran saio batzuk. Eguna barru, ordu iakin batzutan alikagaiak ipi-
ñita, Ingeborg Beling iaunak egin zituan saio batzuk eta erleek, 
ordu iakin oietan etortzen ziran ian billa. Landare batzuk, kizkiak 
bezala, txolarteka garaguriña ixuri oi dute, goizean goiz, illuntze 
arte agorturik, gero arrastiriko ozkirriz ere iariankatzeko eta er-
leek txolarte iakin oietan etortzen dira biltzera. Gertari onetzaz 
ordea, Allen Latham'ek ere oarrarazten digunez, gauza bat gogoan 
euki bear da, giroak laguntzean, eguneko ordu guztietan erie ara-
katzailleak baztarrak miatzen ibiltzen dirala. Eztigairik ez dagoa-
nean, lan gutxi eukiko du erlaraldeak, baiñan goizean goizik edo 
arrastiriaz, arakatzaille oietako bat, xera bete eztiakin eultzara itzul-
tzen danean eta eztigai dantza egiten asi, txolarte gutxi bearko 
dute uztabiltzaille bizkorrok eztigai iturrietara urbiltzeko, orduak 
baiño ziurrago zuzendu bai ditu arakatzaillearen mezuak. 

Erlearen txastamena 

Erlearen agomen edo iastamena iakiteko, saio batzuk Frisch 
iaunak egin zituan. Zurrupatu bear zuten goxaki urtsua, alikai ontzi 
batean emanik, bere erletegiko erleek oituarazi zituan alikai oien 
eske egan etortzen. Aradixa ezagungarri bat iarri zitzaien erle oiei. 
Erle oietako batzuk, lau astez urbildu izan ziran alikai eske eta 
bat zazpi astez areanbere. Guztitara, 34 goxakien eta gai batzuen 
goxotasuna aztertua izan zan. Guzti oietatik, 30 goxaki ziran goxoak 
gizonaren agoarentzat, erle agoarentzat orratik, onako 9 oek ba-
karrik: goxakigaia (sacarosa), garaugoxakia (glucosa), zitugoxakia 
(levulosa), urikatzarnoki-A goxakia (alfa-metilglucósido), garagarro-
zi goxakia (maltosa), ontogoxakia (trehalosa), belartillegoxakia (me-
litosa), xukorbelgoxakia (fucosa) eta ugologoxakia (inosita), bi az-
kenok, erleentzat, besteak bezain goxoak ez, B. Vogel'en eritziz, 
ezta alikagarriak ere; beste enparau zazpiak, eztierlea elika lezakete. 
Ona nola, gizonaren aosapaiari gozoa zaion udarbigoxakia (rafinosa), 
erlearentzat aogozorik ez zuala garbi ikusi zan. Aldiz, guretzat zitu-
goxakiaren aldean goxotasun erdia duan garaugoxakia, erleentzat, 
zitugoxakia bezain gozoa da. 

Goxaki pilla ugariagoa duala landareetatik datorren berezko 
eztigaiak agertu zuten Frisch'ek egindako saioak. Goxaki urtua eta 

eztigai iatorra aztertu ondoren, aldeaketak eginda, berrogei landa-
reetatik, bostek bakarra iñotsi zuten goxaki urtuak baiño gutxigoko 
goxakia. Iowa'ko eztilandareetan erleek eztigaia biltzen dutenean, 
eunetik 30'tik 65% goxakipilla euki oi duala erabaki zuan Park'ek. 
Goizean goizik bildutako eztigaian aurkitu ziran goxakipillarik txi-
kienak. 

Gauza iakingarri bat bezala, auxe adieraz genezake, eskeintzen 
zitzaien goxaki urtua zenbat eta gozoagoa, eultzara itzultzen ziran 
erleek, irrada dantza ariñagoa eta bizigoa egiten zutela eta goxaki 
azpil inguruan euren urrin berexia zabaltzeko, urringurintxoa aidera 
ematen alegin guztiak egiten zituztela. Goxakia, guztiz urtsua eta 
motela ematen zitzaienean, irrada dantzarik ez zuten egiten eultza-
ratzean. Eztimistela zenbat eta gozogoa, parapo beteagoakin itzul-
tzen zan eultzara erlea, zerikusi pixkat giroak ere ba zuan baiña. 

Erleen arteko elkar adierazketa 

Gizonen artean elkar adierazketa bear bearrezkoa dan bezalaxe 
erleei eta beste bizudun izaki guztiei ere, bearrezkoa egiten zaie. 
Adimenik ez dutenez, gizonak bezala mintzoa ezin erabilli ba, beste 
era batera, senak eta oldeak ematen dien arabera, elkar adierazi 
bear izaten dute. Adierazbide ortarako, erleak soiña, egalak, uarra-
darrak eta usaiña erabiltzen ditu. Egalots berexix adierazten ditu 
poza, naigabea, miña, asarrea, etsipena, arrapazka eta abar erleak, 
adimenak ez baiña euren senak bakarra uler lezazken ots iakiñakin. 

Erleultza bat erlamarik gabe aurkitzen dala, erleen iardunbi-
detik auteman liteke, egalakin erlaro itun bat, negar erostazko buako 
nabarixko bat entzuten bai zaie eultzan alde batetik bestera bu-
rrunban etsiak arturik zalapartan dabiltzala eta erlariak miatzeko 
eultza idekitzen duanean, are ta zinkurinatsugoko negarrotsa asten 
dute. Batzutan aunsimiñaz eta adiaka erle sail bat aritzen da, bes-
teak zurri-burri izugarrian erlama billa eultzako txoko guztiak 
arakatzen dabiltzala. Egalakin sortzen dute burrunbots negarti ori, 
ain nabari batzutan, erlari oituak entzunik, berealaxe autematen 
bai dio erlamarik ez daukatela eta eultza idekirik, arraultzik ez 
aurkitzean, amazurtz daudela sinista lezake eta erlama kuxkuak 
iaso dituztela oartzean, ziur ba daki amarik ez daukatela. 

Batzutan orratio, erlama bikaiña bere lanak zintzoki egiten ari 
zaiela ere, sortzen dute burrunbots goibel ori eta iakiña orlakotan 

beste arrankuraren bat dutela; adibidez, geiegi keeztatzeaz erladi 
batzuk, ain etsirik iartzen dira, etxe guztia ondaturik ikus ba'lezate 
bezala, zurrunburruots izugarria asten bai dute. Amarik ez daukaten 
igargarri ziurra ez da ba egalots adiagarri ori, ziur egoteko, eultza 
miatu bear du erlariak. 

Zer bearkizun daukaten eultzan eta nun aurkitzen diran eztigai 
eta garautsa, bizibiderako bearrezko azkurriak, elkarri aditzera 
ematen diotelako lankizun guztiak eultzan eraldu aal izaten dituzte 
erleek. 

Ortarako ba dute elkarren arteko adierazpidea, zentzumenezko 
soiñadar zear artu aal izaten bai dute elkarren berri eultzako biz-
tanle danak. Ortik zear erle batek lortu duan berria, batez ere 
txokoren batean eztigaia iñosten asi danekoa, era ortara lagunei 
eman aal izatean, eultzan bapateko erabakia artzeko egokiera uneoro 
izaten dute, giroaren aldaketari ain lotua dagoan bizigarrizko az-
kurri ori, agortu baiño leen, etxera biltzeko. Berri pozgarri ori 
eultza guztira nola zabaltzen dan leen ere azaldu izan dugu, ala 
ere, ain iakingarria danez, xeetasun batzuk geiago eman ditzagun. 
Berri alai ori, soiñaren irabioakin adierazten dute erleek, eztigai 
iturri berri bat kausituta, landatik eultzera itzultzen diranearí eta 
Frisch'ek «irabio irrada» (schwánzeltanz) izena eman zion, tartika 
guztiakin arek aztertu bai zuan eta erlearen kiriosare eta zentzumen 
soiñadarretako Biziztian beste aurkikuntza batzuk egiteko eré, asko 
lagundu izan zuan, adibidez oriuargia, artez-beerakoa, zearkakoa 
eta abar erleek antzematen ba dakitela iakiteko. 

Uztabiltzen landatan barna ibilli dan erlea, eultzera itzultzen 
danean, ikertu dituan alikai iturri lekuetako berri ugarikin eldu 
da eta eultzeko lagunai aditzera ematen die, leenik loreen urriña, 
soin guztian bai dakar eta bildu duan garagurin eta garautsan eta 
zama ustu ala, beste guztiak ikasten dute iturrietako berri eta 
zenbat bidetan eta norantza dauden ere azaldu aal izaten dizkie. 

Eultzeko illunpean, orrazeko artezperako aurpegialdean egiten 
dituan ibillaldi ezagungarriekin berri oiek guztiak adierazitzen diz-
kie eultza lagunai. 

Eman dezagun, eultzatik ortzi mugaldean dagoan eguzkiruntz 
zuzenean urtenda, 100 neurkiñez gora aurkitzen dala bazka itu-
rri ori; orduan uzterleak irrada, xuxenean gorantza, lauki bu-
ruxiri alderuntz egingo du; gero, metxaerdiko bira bat emanik, 
asierako gunera itzultzen dala, berriz ere xuxenean gorantza «sabel 
zaloika bizian» igotzeko eta lengo alderutz ez baiño, beste^aldera 

rnetxerdiko bira emanik, asierako tokira ieixten dala. (Ikus 251'ga-
rren a irudia). Goxokitan eta garautsatan zenbat eta aberatsagoa 
eta eultzako bearkizunetarako aukerakogoa liteken idorotako itu-
rria, orduan da geiagotan egingo ditu erleak irrada oiek. 

251 Irudia (Sada, fig. 57) 

Iturri ori ekialderuntz orde, ostekalderutz aurkitzean, geznala-
riak ibillaldia orrazean goitipera xuxenean asten du, betiko sabel 
zaloiketakin. (Ikus 251 d irudia). Bazka sortoki ori, eultzatik 
urtenda, ekibidetik alde batera edo bestera saiestuta ba'lego, zen-
bateraiñoko neurrian saiestuta aurkitzen dan, erleak irrada egi-
tean saiestuz egiten duan ertxokoaren neurriak adierazitzen du; 

onela ba, 251 b irudiko 60" ozkeko ezkerraldeko zearkuntza, orrazean 
erleak egiten dunakin bat etortzen da eta beste 120° ozkekoa, es-
kuiñaldera 251 c irudian, berdin. Ikus 251'garren irudia: -h- eultza, 
-£-, bazkatokia, -s- ekiaren atanda. Eta irudien ezkerreko lerroak 
diote erleak nola egiten dituan irradak eguzki atandarutz. 

Gogoan eukitzen dute erleeek, egunorduak igaro ala, ortzian 
alde batetik bestera eguzkiaren atandak izan lezaken itxurazko 
aldaketa. Goizean ikertu duan zuatzezti barruti bat, eguzkirik ikus 
eziñik itxian eukitako erle batek, nun aurkitzen dan, ostera ere 
irrada bidez, adierazi nai ba'leza, ertxoko berriaren arauz zuzen-
keta eginda iakiñaraziko du, zuzenketa ori, «bere baitako ordula-
ria», dalakoari esker egin bai lezake, igarotako aldiaz gu oar oi 
gaituan legetxe, erleari ere, barruko ordulari orrek adierazten bai 
dio ioandako aldiaren garaia. 

Uztabilketako lankizun arteko txangotan ikasten du erleak zu-
zenketako zentzu au. Orla dala iakiteko aski dugu gogoan eukitzea 
lpar Ameriketa aldeko erleek zuzenketa, Egoeuropakoak egiten du-
ten aitziko aldera egin bear izaten dutela eta lurrasoaldez eultzak 
aldatzean, egun gutxi barru ikasten dutela zuzenketako aldaketa 
berria. Erleak bakarra ez, eltxo ia edo danak, aztungoari eta ekiar-
giari buruzki, era berdiñean erantzuten dute; adibidez, euli bat olas-
ka illun batean itxirik uz ba'ledi, igesi bearrez, beti gorantza abiatuko 
da, baiña argizpi bat eskein ba'lezao, zuzenean argirutz abiatzen da. 

Uzta iturria eultzatik zenbat bidetara dagoan ere adierazten du 
erleak bere irabio dantzakin; 15 birdenunetan, erleak burututako 
irradakoak, ba dutela zerikusi bide aldeakin, oartu izan zan von 
Frisch bere aurreneko azterlanetan. Orrela, uzta iturria eultzatik 
100 neurkiñetara aurki oi zanean, 10 irrada izaten ziran bezala, 
aneurkin batetara zegoanean, or or 4 irrada egingo zituan uzterleak. 
Elkar zerikusirik aundiena, urrunbide eta araiño irixteko bearrezko 
zan aldiaren eta irradakoaren artean zegoala erakutsi zuten ondo-
ren egin ziran arduratsugoko ikaskizunak. Lagunak uztabiltzera 
leiarazteko ziukagarririk aundiena erlearen irrada au bai da, irra-
daz gaiñera, durunda entzungarriak ere sortzen bai ditu bere soi-
ñaren irabioakin, tokiaren berri ematen ari danean, iakingarriena 
irrada oen iraunaldia dala uste da. 

Erleak irradaren bidez adierazi duan urrunbidea, bidearen lu-
zerari baiño egokiago, eultzetik urtenda, egaka uztalandaraiño er-
leak egin bear duan inkezari dagokio, iakiturrira oiñez urbildu 
zitekenean ere irradak egiten bai zituan, ontatik iakin zan bideko 

luzera orde, irradakin, bidean egin bear dan egifiala adierazten 
duala. Ianiturria eultzatik ur ur, eun neurkindik bera, 50 bat neur-
kiñera aurkitzean, irrada ordez, ezker-eskui, aldizkako birak (bira-
tirrada) ematen ditu uzterleak; ianiturria urrundu ala, dantza, 
irabiora aldatzen ioaten da, zuzenbide aldera birak sarriago egiten 
dituala, azkenik, sabel irabio irradak egiten asteko. 

Oiñez bakarra ibilli liteken erleakin, oartikaskizun au egiten 
danean, iruzpalau neurkiñeko ibilbidera aldatzen du, bira irradakoa, 
irabio irradara, egaldietan orratio, 50 neurkiñetik 100'era. Elkar 
zerikusirik ez daukate bidaldi ori egiteko erleak eman izan duan 
aldiak eta urruntasunak, bai orratik, lankizun ori egiteko erleak 
erre bear izan duan goxaki pillak; ortik igarritzen da bada, bazka-
tokiko urrunbide txoxtenaz batera, erlearen irradak, araiño irixteko 
egin bear dan azkandia adierazten duala. 

Frisch'ek egin zituan oarkuntzen aurka, iritzi batzuk agertu 
izan ziran, ez bai zuten sinisten erleen irradak uztatokien mezu 
emangarri izan zitezkenik, orren sudur ona duten erleek eta ain 
sumu ernez doituak, irrada oien mezuai iaramon egin bearrik gabe, 
txakurra oiñatz usaiera, erbikabiraiño irixten dan bezala, erle araka-
rien aztarnari iarraituz, bazkatoki ori kausi zezaketela uste bai zan. 

Zorizko gertakizun bati esker, azkenez, egiztetsi aal izan zan 
von Frisch'en ustekizuna. Beste asmo batzukin, eltxo edengai xorta 
batzuk, zenbateraiñoko eragiña izan zezaketen erleen bizian Laterri 
Batuetan aztersaio batzuk egiten iardun zutenean, zenbait soiña-
taletako txurkunetan uzterleak dauzkan zentzumen artzailleak, soin-
kirio sare nagusikoak eta ikusmenekoak baiño ere unkiminkorra-
goak zirala iakin izan zan. Leen genionez, uzterleak irradak dagi-
tzinean, goitiperako orrazean, illunean egiten ditu eta irrada oiek, 
bazkatokiaren norantzabidea agertzen dute, ortzian eguzkiak daukan 
atandaren arabera. Eultzako illunean, uzterleak, irradako oiekin, 
ikusi dunaren ideko adierazpide berri bat emango du eta irudi ori 
artzean, anketan, sabelean eta lepoan dauzkan zentzumen artzai-
lleak utsik gabe, xibituki iardun aal izan ba'dute, xuxenbideko 
norantzakoa adieraziko dute irradakoak; uzterleak orratio, zentzu-
men artzailleak edenkai kutsuz zauriturik ba'leuzka, ikusi izan duan 
norantzabidea ez da xuxen etorriko eultzan egingo dituan irrada-
koakin eta orixe gertatzen da edengaien kutsuaz gaixoturiko erle 
arakalariekin, utsegindako ertxokoakin, norabide okerra eultzan 
ematen bai dute. 

Irradak ikusita, bazkatoki billa urteten zuten uzterleek, oke-

rreko bidea artzen zutela ikusi izan zan, au da erle gaixotuak eman-
dako okerreko bidea, ez noski arakalarien aztarnari iarraitutako 
bidea. Orrelaxe iakin zan bazkatokiko txoxten ori eultzan ematen 
dala eta uzterleek arakalarien aztarnai iarraika ioan ordez, irrada 
bidez adierazi zaien norantzakoa artzen dutela. 

Eztigai iariankako iturrietan, egun batzutan zuatza zurrupatzen 
ibilli ondoren, euntalako berri pillen iabe egiten dira uztagilleek, 
ots, nun zer aurki liteken, egunaren garairik egokienak uzta bil-
tzeko, ze orduetan izaten dan iariankarik ioriena, alde banatako 
larreen atanda eta abar, guzti ori, oroimenean ongi iasota eukitzen 
dute, ain ongi noski, arrezkero aski bai dute arakariren bat eultzan 
garaguriñakin sartu dala sumatzea, ze iturrietatik dakarkian iaki-
teko k zaintzen astirik eman gabe, buruan dauzkaten eztito-
kietara bapatean aidean abiatzeko. 

Ezti iaria asi danaren zantzua eta orda aski dute, besterik gabe 
leiaka landara egatzeko. Ziritzodi batekin, eultza barruko abau xu-
loetara goxakiz asetako mixtela, xorta ziukagarrietan, eskeintzen 
zaienean, uztabiltzaille bakoitza, arrapalada bizian, alde banatara 
abiatzen dala oartuko gera, ezaguturik daukan eta une artan ezti 
iarianka egongo dala derizkion landaruntz eta maizenik urrupatzen 
dituzten lilien urriñaz mixtela usai gozoztutzeaz, zalaparta bizigoan 
eultzatik landaratzen dira. Irradarik gabeko baitako eragin onek, 
erlea uzta biltzera abiarazten duan «oroimen laguntzaille» onek, 
garrantzirik aundiena du, eztigai iñosterik ez dagoanean, indarrak 
alperrik galdu gabe, atseden artuz, eultzako lanetan iardun bai lezake-
te uztabiltzailleek, arakalariek zuatz iarianaldia zaintzen diarduteno. 

Era ontara, erle irrada, iturri berri bat eztigaia iariankatzen 
asi dala adierazteko izango litzake. 

Garautsaz iardutean genionez, erleen eta lilien artean, elkarre-
nartekotasunik atxikiena aurkitzen da, bata gabe bestea, ezin bizi 
izango bai litzake eta bien iardunbearretan ere, elkarrekin batera 
ibiltzea egokitzen zaie, baita egugiroko goraberakin ere, argiakin, 
ozperoakin, HR'kin, egunaren garaiakin, urtemugakin e. a... Beraz, 
erletegia burutsuki erabiltzeko eta uzta obeak lortzeko, erlariak 
oso gogoan euki bear du erleen eta lilien artean batera ibilli bea-
rrezko bearkizun au, adibidez, eguzkiaren argia eta beroa bazka 
landatara zabaltzeaz batebatera, eultzetara ere zabaldu bear duala, 
ospelera eultzak iraun ezkero edo atakaxuloak itzalera, beranduago 
urtengo bai luteke erleek uztabiltzera, eultzaren eta erlari zabarra-
ren galerarako. 

Baita ere oso bearrezkoa da erleen enda ezberdiñak aintzako-
tzat artzea, iatorria izan duten tokietako egugiroaz batera. Orlako 
zerbait gertatzen ari dala dirudi europatar eta aprikatar endakoen 
artean. Europa'ko giro epeletako erlea, Ameriketa'ko eskualde txan-
gorietara lekuzaldatua izan danean, Aprika'ko ezkorraldeko erlea 
bezala, giro berrira ez bai da oitu eta ona, gaurregun, amerikatar 
erlariak, ain xuxen ere, galdera kezkagarri au egiten du: <;Ego 
Ameriketa'ko gingamugaldetako giroetan, geroztik sartua izan dan 
aprikatar erlearen buruzki, iraungo ote du europatar eta kaukasotar 
endak? ^Aprikatar erleak, Beko Ameriketa'n zergatik oiltarazten 
du europatar erlea? ^Ango giroetara obetogo iartzen dalako ote 
da, ala saperoaldetan lan egiteko gaitasun berexi batzukin aurkitzen 
dalako? Giro beroetako tokiak, obetoago artzen duelako dala uste 
izan da, baiña ori orrela ba'litz, ain xuxen ere ezin izango luke toki 
otzagoetara zabaldu, ozgiroetara, europatar erlea baiño askoz ere 
ozperakorragoa bai da. Soiñez ere, europako erlea baiño txikixegoa 
izanik, esan liteke eztigai zama txikigoak iaso lezazkela, uzta txi-
kigoko ondorenakin, ala ere, Brasil'go aurkintza batzutatik datoz-
kigun berrien arabera, uztabatze aberatsagoak lortzen omen ditu. 
Beraz, bizibideko berexitasun batzueri dagokiela ziurrago uste izan 
genezake, agian, elkarrekin adierazteko erreztasun obeari eta ezti 
iturririk aberatsenetara uzta biltzera une oro abiatzeko abelerari. 

Iturri aberatsenetaz mintzo geranean ez ditugu aaztu bear orra-
tio beste egokiera zenbait; adibidez, eguratseko eta ingurualdeko 
giroa, eguteraxego aurkitzen dalako, egun ozkirriz, ezti urrixegoko 
iturrira io bai lezake erleak. Erleak egan egiteko, gogoan euki bear 
dugu bere egaletako kozkozaiñetan, 33° (C) ozkeko beroa euki bear 
duala eta baranoaldeko giroa agitz otza danean, egan egiteko ega-
lak bear lezaketen beroa sortzeko, ezti ugari irestera bearturik 
egon liteke, bero sorgarri beiñenak egaletako giartzaiñak bai dira. 
Eztiturria eguzki begira egoteak, asko esanai du, erleak eztibil-
tzera, ara ioateko erabakia artzeko. Eta erabakia artu bear duan 
aldioro, beste tartekoak ere aintzat artu bearrak dauzka, ala nola 
ozpero giroa, garaguriñaren loditasuna, tokibide motxa ala luzea, 
eztigai iñostea eta abar eta orrela agi liteke, ugariago dariolako, 
gesaltsuagoko zuatza uztatzea. 

Baita ere agi liteke eguratseko (HR) ezo aundiak, bildutako 
zuatza, ezti biurtzeko, lodikortzen galaztea eta ori aski litzake 
biltzen ez saiatzeko. 

Gaurkoz, zudurik aundiena duten endako erleekin, italiarrakin 

eta aprikatarrakin aldeaketa batzuk egiñak dituzte Argentina'n. 
Erleen agerraldiak, egondako gunea, zurrupatutako goxaki pilla, 
atxoiñaldiak eta uzterleen iokabide guztiak, txit zeazki izari zitza-
kean bazka iturri ordekotzazko ontzi batekin egin ziran ikasketak. 

Itxurazko ontzi orrek, oremoldaberaz (plastikoz) egindako ar-
tezizko bazka iturri batzuk ditu, iaria ezberdiñeko eta loditasun 
iakiñeko goxaki urtsua dariela. (Ikus 252'garren irudia). Margoa ere 

0,1 1 10pl/min 
252 Imdia (Sada, figs. 58, 59) 

ba dute bazka iturriok, uzterleek lilietan biltzen duten garaguri-
ñaren izantza berbera emateko eta erleek ere, berezko iturrietan, 
loreetan alegia, ari bai liran iarduten dute. Lortutako ondorenak, 
beraxegoko 59 irudian azaltzen dira. Goxaki iaria ugaria ba'da, or-
duneko, 10 ukubel neurkiñaneikitik (mm3) gorakoa, bere parapoak 
duan sarmaiña (60-70 ukubel n. a'kikoa) (mm3) bete arte, zurrupa-
tzen geldituko da erlea. 7 ordune baiño leen betetzen du xera eta 
zama uztera, eultzera itzultzen da, atseden txiki bat artuta, berriz 
ere goxaki billa lengo iturrira biurtzeko. Iaria, urrixegoa danean, 
orduneko, bostetik bateraiño ukubel n. a.'koa (5 a 1 mm°) gorgoilla 
mukuru betetzen bearko lituzken 15 eta 70 ordunek, goxakia urru-
patzen emango dituala erleak uste izan genezake, beste gardirik 
du orratio erleak, birapoa erdi betea duala, bereala itzultzen bai 
da eultzara bere zama ariñakin. Piltxoan tokia euki eta darion go-
xakiaz bete gabe aldegitea, erlearen zentzugabekeria dala iduri 
lezaiguke ala ere zugurki diarduala agirian dago, agortzen ari zaion 
iturri ortan, gera ezin beterik eultzatik at asti luzeak eman ezkero, 
beste aberatsagoko iturri bat iariankatzen asi dalazko berria iaki-
terik gabe, uzta obeagoa egiteko abagunea galdu bai lezake, orre-
gatik aalik lenen etxera biurtzen da beste obegoko berriren bat bai 
ote dan iakitera. Iokabide auxe du italiar erleak, iaria murritza 
daríean, 50 ordunetik gora iñoiz ere ez bai du emango xera zama-
tzen. Iaria agitz xuurra danean, erleak eultzan asti geiago artzen 
du, orla mezu berriren bat iakin bai lezake eta bein bitartean ere, 
txolarte ortan, bazka iturria bete bai liteke. Xera betetze lan ortaz 
egin diran ikaskizunetan, aurreneneko erle uztabiltzailleek gonburu 
beteta eramaten dutela eultzera ikasi izan da, ondorengoek aldiz, 
erdibetea. 

Aprikatar erleak, txikixegoa danez, parapoaren iarmaiña ere 
txikixegoa du eta eztigai iaria txuurra danean, italiar endako erleak 
baiño gutxiago ekartzen du. Ala ere, uztabiltzen, italiar erlea baiño 
bizkorragoa da, Brasil'go toki batzutan aitortzen dutenez. Eztigaia 
biltzekoan, aprikatar erleak xera gutxigo zamatu bear ba'du, italiar 
erlea baiño lenago itzuliko da eultzara eta alaxe gertatzen da, 
iaria urria danean, italiar erleak baiño asti motxagoa ematen du 
eztiturrian; iaria, orduneko 0,7'tik, 1 (mm3) ukubel neurkiñaneiki-
koa danean, italiar erleak ikustaldia 28 ordunetik 30'raiño luzatzen 
duanean, aprikatar erleak 12 ordune aski izaten ditu. Iokabide ez-
berdin onekin, aprikatar erlea sarriago agertzen da eultzan eta 
ikertu litezken beste iturri batzuetaz ere, obekiago itundua egoten 

da eta orrexek ematen dio egokierarik bikaiñena iturri murritz 
bat utzi eta italiar erlea baiño azkarrago aberatsagora abiatzeko. 
Italiar endari, eztiturrietara, aprikatar erlea baiño beti atzerago 
ibiltze orrek, erladiaren azkuntza, murrizte aundi bat dakarkio 
eta aldiaren aldiara aprikatar endako erlea ordezkatzen ari zaio. 

Italiar erlearen aldean, aprikatar erlearen alde obeok, toki kix-
kalietako loradiaren berextasunai dagozkiela dirudi. 

Izan ere ludigerri inguruko lurralde ogarriek, berezitasun na-
barmen bat dute, lore aukera ikusgarria, ikertzaille gutxikin; epe-
leko lurraldeek ostera, erabat bestaldera, ikertzaille uguri, gara 
mota gutxigoakin. Aukera ontan aixa oar gindezke lore mota ba-
tetik bestera barriago uztatzeko oitura duan aprikatar erleari, be-
retzat eginda lez datorkiola ogarrialdea. 

Beste berezkai nabarmen bat ere ba du aprikatar erleak, etxe 
aldaketako berebiziko iobera eta ixia, otzik ez dan saperoko leku 
oietan noiznai bere etxea laga ta beste berri bat eraiki bai lezake 
ingurualdeko landareen ezti amentsa sumatu orduko. Ori dalata, 
biltzen duan azkurria, ganbaratan neguterako gorde ordez, erla-
kumea azitzen erabiltzen du, ospeleko erleak, negute gordin guzti 
barna, ganbaretako ornizoiñaz alikatuz, biziraupena lortzen duan 
bezala, aprikatar erleak, umeberria botata, etxe berrira aldatuz, 
lortzen bai du biziraukuntz ori. 

Erne egon bearko du bada erlaria, ezti iaria urritzear, bildu 
duten uzta soazteko, ostantzean, gero botako dituan umeak azitzen 
txautuko bai dute eraitzio guztia. 

Biziraupena 

Guztia zuzentzen dakian Ark, gizonari lege estu bat eman zion: 
«Zure izardi lanez iango duzu ogia». Erlaraldeari ere, antzeko bat, 
baiño askozaz garratzagoa iarri zion: «lanik ez egiñezkoan, iñola 
ere ez duzu iango». Lege gogor onen arauz, biziraupena, lanerako 
gai danak bakarra izango du eta erlama bera ere, lege onenpean 
aurkitzen da eultzan. Lanik egin eziñezkoan, gizonakin erruki izan 
zuan Irazaleak guraso zaarrak, sorosi zitzaten, semeen abespeluan 
iarri bai zituan. Eultzan ez da orlako errukirik orratio, mendeen-
-mendeetan lege gordin au zorrozki betetzen ari izan bai dira, lanik 
egin ezin duanak, eultzatik iaterik ez dezala izan. Olalanetatik adi-
ñekoak atea emanda uzten dituzten bezala, eultzan ere zaarrai eta 
erbailduai, sartzerik gabe, ateakin sudurran ematen zaie. 

Uztaro guzti barna, eultzaren zentabiderako lerrenak ematen 
ibilli dan erle zaarrak bere egalak guztiz salgak, iatxetuak eta urra-
turik eukiko ditu egatzerik ez daukala. Etxeko bere senide gazte-
goek erruki ipitzik ez diote izango, aitzitik amurru bizia agertuko 
diote, expiaz ziztaka eta egal anketatik oratuta atakara terteka 
eramatean, atsegiñik aundiena artzen dutela bai dirudi. Askotan 
ortzetan artu eta lekutara aidean eramanik, an botako dituzte, ez 
oiñez eta ez egaz, berriro etxera itzuli eziñik, goseaz eta otzaz il-
tzeko. Ermain eta narrio zenbaitekin iaioak ere, anketan edo ega-
letan akatsen bat duten guztiak, eultzatik at iraizten dituzte eta 
ataka aurrean iltzen utzi. Maker oietakoren bat berriz ere eultza 
barrura labain ba'ledi, goaitariek anketatik artu eta aidean 800 bat 
neurkiñetara lekutaratzen dute eta zaarrak bezalaxe, azkena an 
izango du. Erlama bera, eultzaren bearretarako beste arraultza, 
erroin eziñezkoan edo erabat pottoiñustuta gelditzen danean, baz-
tarretsia bear du izan. Erlama ordea, ortzetan artuta eultzatik 
urrun botatzerik ez daukate, urrezko arraultzak iartzen zituan 
oilloa il zuanak baiño aundigoko astakeria egitea izango bai litzake, 
erlamarik gabe eultza utzita, erladia betirako erio arrixku larrian 
iarriko bai lukete. 

Orrelako iasatan, bere arraultz ondarrak erruten iarraitu dezan, 
bizia luzatzen uzten diote eta anartean erlandera berrien kuxkuak 
iasotzen dituzte, aietakoren batetilc andereño berria sortzeko. Er-
lama berria erroiten asteaz zaarra izkutatu egiten da, agian alabak 
garbitzen du zizteztenaz, edota erleek berak inguru pillota ertsi 
bat egiñik ittoarazita, gero aidean landara iaurtitzeko; iñoizkoz 
orratik, alabaz boti, erruten uzten zaio, erabat errekustutzean, etsita 
eultzatik bere burua amiltegira erroizteko. Erle narriotsu eta elbarri 
gelditu diranai, batez ere erlama erdiantzuari eultzan iarraitzen 
uzteak, balbe arrixkuan eman bai lezake erladia, Iabe Gurenak agin-
du latz ori eman die, gai dana bizitzekoa eta gai ez dana, il bearra 
dala. 

Erlangin erruleak 

Erlangiñak, eme osatu gabeak dirala genion, ez da ba arritzeko 
iñoizkoz arraultza batzuk erroin aal izatea eta erlangin errule 
oetxek zirala eultzeko laugarren biztanleak adierazi genduan 23'ga-
rren atalidazpuruan eta arraultz oíetatík sortutako erlarrak, bos-
karrenak. Bitxiak, aski abonauak dira eultzako adakiñok, baiñan 

noizean bein agertu litezke eta andanatxo bat izaten dira eta alaxen 
izan bear errule bakoitzak íruzpalau egunetara arraultz bakarra 
iarri lezakenez, orrazeko erlaziza ikustea aski bai da sailtxo bat 
egiten dutela oartzeko. Ikerlanotan ari izan diran batzuk diotenez, 
erlaraldeko eunetik 70'ek (%) erruten omen dute. 

Biziraupenerako Egilleak eman dien lege latz orren barnean 
sartu genezake oiezateko iazokun au ere, ume berriak ekartzeko 
amarik ezean, banan-banan eultzako biztanleek izkutatuz, erladia-
renak egingo duan armiñak eta bear gorriak ertsatuta asten bai 
dira zenbait erlangin erruten, baiña auxe da arrigarrienik, arraultz 
oietatik, erlarrak bakarra sortzen dirala, erlekume emerik egundo 
ere ez, estalia izan ez dan ama baten kumak bai dira. Erlarrok, 
erlamarenak baiño txikixegoak dira, alaz guztiz ere ar iatorrak. 
Agian iñoiz ez dute estaltzen erlanderarik, zizturik aundienean 
aidean doala, azkarrenak arrapatu bai lezake eta oek borroxegoak 
eta makalagoak izanik, erlamarenai aurrea artzerik ez bai daukate. 

Nola asten diran arraultzak iartzen, ikaskizun aundirik ez da 
egin orain artekoan, ziur aski aipatzen genduan estutasun ortan, 
erlameznez alikatzen asten dira zenbait erlangin eta errokituta eta 
azkaiztuta daukaten erkua xuxperturik, irarbian iaiotzen zaizkie 
arraultzak, erlangiñok, okerraski idatzi izan danez, ez bai dira gur-
loak edo kuntzegabeak, eme eskantituak baizik. Zorrikuspegiz az-
tertzean, garbi ikusten da erlamak bezalaxeko kuntze atalak dauz-
katela, azibearrezko aldian orratio, baiñan noiznai arraultzak erru-
teko besteko garapen batera azkeitu litzaizkiekenak. 

Erlariaren utzikeria 

Erletegia ardura guztiz zaintzen dakianari ez zaizkio iñoiz ere 
sortzen bere eultzetan erlangin errulerik, burugabeko eta zabar-
kerizko erlezaintzan agertzen dira orlako okerrak. Erlamarik gabe 
eta erlama berri bat sortzeko erlama kaxalik iasotzerik gabe egun 
batzutan egon dan eultzan agertzen dira erruleok beti. Txipriotar 
endakoak, Lur Donetakoak, Siriatarrak eta aiengandiko xixtorrak 
dute erlerruleak sortzeko ioberarik biziena. 

Diogunez, ez da bakarra eultzan erlerrulea, sailtxo bat izaten 
da eskuarki eta erlariaren zabarkeriz, bere erle gaixoak amarik gabe 
edo arraultzik gabe bi bat astez utzi ba'ditu, laxter oartuko da 
errulerleek agertu zaizkiola, laukietan aldebanatara zabalduak iku-

siko bai ditu arraultzok, banaka ordez, baita maiz aski xuloan 
seinaka ere, batez ere erlama xulotan, erlazkubil ondoraiño sabela 
ezin sarturik, baita ardura ormasaietsetan itsatsita ere. Alditxora, 
xulotan iaiota or ikusiko ditu erlar eltxarrak, baita azkubil be-
rean narrazka binaka edo irunaka ere. 

Noizbeinka erlar eltxar baten inguru, erlama kaxola egiten 
asten dira, zerbait eultzan gaizki dabillela ongi oartzen bai dira 
amazurtz dauden erle gaixook eta ittotzera doanak eskuar daukan 
ostoari bederen oratzen dion lez, oek ere, kinka larri ortan, edo-
zeri botatzen diote eskua. 

Erruleak nola izkutarazi 

Beti esan izan da garaiz zaintzea, sendatzea baiño bearrezko-
goa dala. Erlariak ere, eultzaren bat, onengatik edo arengatik, 
amazurtz gelditzen ba'zaio, berealaxe erlama errule bat edo andere 
bat edo erlama bat sortu dezan errun berriko lauki bat eskeiñi 
bear dio eta erlama berria erruten asi arteo zaindu, andik ara la-
guntza berririk ez duala bear ziurki iakin arteo. Iñola ere kalterik 
ezin egin lezaioke amazurtz dagoan eultza bati eltxarrez betetako 
lauki bat edo bi eskeintzeaz, aitzitik, emari orri esker batzutan 
lortzen du erlama berria eta biziaren iraukuntza. Baiña io dezagun 
bein ezpada bein erlamarik gabe euki duala erlariak eultza eta oar-
tzerako erlerruleekin aski bera etorria aurkitu duala, zer egin le-
zake orlakotan? 

Amazurtzei erlama berri bat eskein ba'lezaie, erlezaiña ziur 
egon liteke berealaxe garbituko diotela, erle erruleekin oituta, ama 
berririk ez bai dute onartzen, askotan iaiotzeko erlama oxkol bat 
ere ez bai dute artu nai izaten. Arraultzak ikustean, erlamanak 
bai'liran artzen bai dituzte erle urrikalgarriak eta erruleak garbitzen 
ez dituan bitartean, alperrikakoak izango dira erlariaren ama be-
rri bat emateko alegin guztiak. Nola ordea garbitu errule oiek, 
beste erleek bezalaxekoak diranez, ezin bai zaie erruleak diranik 
auteman? Erlama bezala bakarra ba'litz, inguruan artaz zaintzen 
eta alikatzen dabizkion erleen iokaeratik edo erruten atxematetik 
antzeman lezaioke eta bereala iltzeaz, ama berri bat emateko era-
gozpen guztiak kenduak izango genituke, baiñan saldoa osatzen 
dutenez, katramilla latzakin aurkitzen da gizona. Eltxar gaztez 
betea eman lezaieke lauki berri bat ere, ama bikaiña daukan eultza 

batetik ilkita, baiña erlama andelak iasotzeko asmorik nekez ager-
tuko dute, errule oiekin erabat naastuak eta gaullatuak dabiltza-
nez, lan zuzen bat ez bai dute burutzen. Erlama iatorrik ez dago ba 
ematerik, erle errulez betea dagoan eultzari, kaiolatik askatu or-
duko il egingo bai lukete pillotatuta eta eultzetik landara iraitzi; 
erlandere berri bat ere iñola ere ez dute onartzen, baiña erruleek 
azaldu berritan, luzarora aiekin etsi gabe, erlama kaxal bat edo 
iaio berri-berritan andereño bat ematen ba'zaie, maiz xamar ama-
tzat artzen dute eta erruten asten danean, sasi erruleak izkutatuta, 
erladia oiaraubidean iartzen da. 

Guenean orratio, ama berri bat artzeko erlariaren egiñal guz-
tiak alperrikakoak izan ba'dira, errulerleok oro izkutarazi ditzaten, 
eultza indartsu baten gainean koka bearko da eultza zurtz ori eta 
errule oroenak egiten, ango erleek artuko dute ardura. Beste eultza 
berri bat egiteko, aren tokian, bizpairu erlekumakiko laukiekin, 
beste berri bat koka bearko da eta leengo erle zaarrak, ipiñi ditugun 
eultzatik aldeginda, eultza berri ontara, oiko lekura itzuliko dira 
eta orrelaxe osatuko dute erladi berria; errulerleek oro, eultza 
indartsukoak garbituko dituzte. Beste era batera ere izkutarazi li-
tezke erruleok. Banaka edo biñaka, eraman litezke amazurtz orren 
laukiak beste aulxegoko eultzetara erruleak iltzeko eta eultza oie-
tatik ere bat edo bi lauki aterata beren erlekuma eta erleekin 
amarik gabeko eultzara eraman; erle zaarrak, euren eultzetara itzu-
liren dira, baiño errunerle guztiak suntsituak izango dira. Lauki 
batzuk kendu zaizkien eultzak zerbait aultzen dira, baiña uzta az-
kenetan danean ez dute ainbesteko kalterik. Erlarrez betetako 
lauki oiek berealakoan txukunduko dituzte erleek eta eultzan bear 
ez litezken erlarrak ere, xuloetatik erauzita, orrazea garbi-garbi 
utziko dute. 

Erle erruleen oarzantzuak 

Eultzan erlamarik ez ba'dugu aurkitzen, orrazean arraultzak 
anemenka sakabanatuak ba'legoz, batzuk erlangin azkubilletan eta 
bestetzuk erlar xulotan, batzuk, xulo ondoko erdi-erdian erlamak 
beti iarri oi dituan ez bezala, xulo saietsetan itsatsita, baten ordez 
bizpairunaka, alboko azkubillak berriz utsik, erlangin erruleen lana 
dala aieru egin genezake. Erlangin sagietan, ezkomintz guztiz biz-
kardunakin, erlar eltxarrak aurkitzean, erlerruleak dabiltzan oar-

zantzurik argiena izan liteke. Bizpairu arraultza erlaxulotan oar bai-
koz, ez da bereala erlerruleenak diranik io bear, eultza aul batean, 
erlamak ere iartzen bai ditu erluma kabia berotzeko erle gutxikin 
aurki oi danean. Erlamak errundako arraultzak, urrenez-urren, ar-
ta-alor baten edura utsegiterik gabe, kokatuak egoten dira; erru-
lerleenak aldiz, baita erlar errule amarenak ere, alde banatara ba-
rreiatuak taillis-unetan. 

Erlerruleen erlarrok, erlamarenak bezala, erlanderak estaltzeko 
gauza ote diranez, ez da garbi oraindik erabaki, ar iatorrak dira-
nez, ba'dirudi ala izan litekela, baiño lenago aipa dugunez, txikia-
goak eta motelagoak izanik, erlanderak leenik atxitzera ez dira 
irixten eta atxita ere, Zander'en eta beste batzuen iritzian, nekez 
iasan lezakete erlanderen zama ar koxkorrok eta bear bezalako 
estalketarik ezin burutu lezakete noski. 

Erleen asarrea 

Erleek guztiz asarrekoiak dirala da geienen iritzia eta euren 
izpi sumiñakin urrantzen zaienari amorru bizienaz sastaka eki-
teko, eultzeko atakazulotik beti ataizean eta txelataka daudela uste 
izaten da. 

Arrixkuaren aurrean, gizonak, peillokeri eta tentelkeri galan-
taz maiz aski iokatzen du, arinkeririk zozoenaz eta kezka arras-
torik gabe, aundienetara doan bitartean, txikienetara daldalka ur-
biltzen bai da. Erleek xixtatuta, mendeen-mendetan iñor ez dala il 
iakiñik ere, eultza aurrean iarriko ez litzaken zenbat, iñolako gi-
belbildurrik gabe exeritzen da burdibillen aurreko aulkian, egunoro 
sailtxo bat iltzen dala ziur iakinda ere. Urteetan aien artean ibilli 
izan gera eta ongitxo dakigu zeiñen oleak eta bosalak diran, beste 
izadi guztiko pixti mota guztiak baiño eskurakoiagoak eta lagun-
zalegoak aiekin iardukitzen iakin ezkero. 

Egoki erabiltzen dakigunok, odola ta bizia emanik iaso dituzten 
ain orraze ederrak txikitu genezaizkieke, euren begien aurrean iaite-
txe politak zarraskitu lezaizkiekegu, esparik eta zipiti txikienik ere 
ez digute agertuko, guk egindako apotxarkeriaz suak artuta, amorru 
biziz oiltzen ez zaizkigu asiko, iragopen aundienakin berriro erai-
kitzen eta berritzen asiko dira. Ori bai, zimurtzirik txikiena egiten 
ba'diegu, tximixtak artuta subermaturik, eztenak iasota oldartuko 
zaizkigu eskuarrantza artu bearrez, orlakotan edonork egingo lu-
kenez. 

Erleen asarrebideak 

Gizonok bezalaxe, erleek ere egun alaiak eta egun asarreak 
izaten dituzte; eztigaia suillaka darionean, iai izaten da eultzan, 
urritzekin, asarreak; etxe utsa beti ergarri. Eultzarik ikutu ere ezin 
liteken egunak izaten dituzte, guztiz urduri eta asarretuta egoten 
bai dira. Erletegian arrapazka sortzean izaten da egun oietako bat. 
Arrapazkako burrunbotsa, ordara deia bezala artzen dute, danak 
asaldatuta iartzen dira eziñegon izugarriakin, ataka zuloak, mor-
doan elkarren gain emanda ixten dituzte, erletegi inguru guztian, 
xirabiraka, erotuta bezala ibiltzen dira erle guztiak eta ibillian da-
billen edozeri ziztaka erasotzen diote, orlakotan eultzarik ideki-
tzerik ez dago, lañoa bezala urtenda, eultzako biztanle guztiak 
burrustuko zaizkio ausardi ori artu duanari. Zurrupatzen ari ziran 
landako eztigaia naiz eskuar euki duten goxakizkoa, bapatean ai-
tzeaz ere, biziki erdeiñatuta, guztiz erasozale biurtzen dira erle-
tegiko erle guztiak. Orlaxe gertatzen da ezkizuatza edo orrieztia 
edo kizkiguriña urrupatzen ari diranean ere, bertanbera agortzean, 
aldarterik txarrenean egoten bai dira. Kizkiak goizean eztigai ugari 
eman ondoren, egun guztian ez du geiago ematen, beraz erleok arra-
tsez asarre bizian egon litezke. Orrazetako eztia edo goxakizko 
mixtela arrapatzen dabiltzanean, tanpez izkutatzen ba'dizkiegu, suak 
artuta, aurrez aurkitzen duten guztiei ziztaka ekingo diote, baiñan 
pixkanaka aituazitzen utziaz, agortu dala oartzean, aixago artzen 
dute etsia. Landatan eztigaia agortuta, arrapazkara aier dabiltza-
nean, norbaitek ustekabez edo zabarkeriz gozokizko gauzak arbi-
dean uzten ba' dizkie, erletegi osoa asaldatzea besterik ez du lor-
tuko eta ango abarroskaldiko erlaroa, lekutara ere entzun aal 
izango da, alde guztietan erle samaldak baztar guztiak miatzen, 
ezti usaia zabaltzen duten aberastasun aiek kausitzeko, ibiltzen 
bai dira. 

Ala ere orlakotan erleek ez dira ibiltzen asarretuta zizta naiez, 
esginsailkeri eta esetsaldia, abazka oiek bukatu baiño leen izkuta-
tzen zaizkienean izaten da. 

Eguardi aldeko aize epel eta usai gozotara, lanean diardutenean, 
ez ditugu ario txarrez aurkituko erleok, baiñan itxumustuko ira-
zarri bat sortuta, erauntsiak landatako zuzki goxoa garbituta utzi 
ba'leza, ezti landaretan ostera ere ixuritzen asi arteo, kazkarraldia 
eta mokozorrotza ez zaie ortzargituko. 

Ozgiroko arras-beera aldera ere, sumintzeko aier egoten dira, 

danak zesuman etxera bilduta daudenean, erlaria ezaxolatuki eultza 
idekitzen as ba'ledi, ez diote iñola ere paketan ikusten utziko. Or-
laxe ikasten du erlari berriak giro otzez edo txarrez, arrastiriz eta 
eurite baten ondoren, ez dala eultzarik ideki bear. 

Abelizti mail guztietan agi oi danez, erlez iosiak dauden eultzak, 
erle gutxi dauzkatenak baiño zaillagoak dira geien batez erabiltzen. 

Adierazpen oek guztiak erlariak gogoan ar ba'lezazke, eultzak 
arakatzen asi aurretik, iakin lezake noiz goxo eta noiz asarre egon 
litezken bere ele txatxanok. 

Erleek eultzan, erabat zeregiñik gabe daudenean, eztia edo ez-
tilaukiak arrapazkarako elbidean iartzea izaten da iokabiderik ziu-
kagarriena, abramatasun zitalenaz, baztar guztietan ziztaka ekiten 
asiarazteko, baiña goxo iana bukatzean, eriosumarrezko amorruak 
artzen dituala esan liteke. Erlariaren utzikeri auxe bakarra aski 
litzake, inguruko erletegi guztiak aztoratzeko eta erletegietatik urru-
ti dabiltzan bidaztiak ere ziztatzeko. Uztaldi betean, landa bete 
erle eztibilketan diardutela, zama ezin iasoz etxera datoztenean, 
zenbat aldiz euki izan ditugu eztiz betetako gaiñeultzak eta laukiak 
eskuorgan eta eultzegatza gaiñean are, arratsalde osoan erletxo bat 
urrandu gabe, iaramonik ere egiten ez diela, baiñan euri zaparrada 
aundi baten ondoren edo garaguriña landatan agortu zaien unean 
iarri ezkero, asiko duten burruka, eriosugarrezkoa izango da eta 
eultzaurre guztiak erle illotzez iosita, eultzaren batzuk erraustuta 
eta inguruko auzoak marmarra bizian iarrita noizpait bukaturen 
da. Iokoan dana galduta, gizona muzinduta ibiltzen dan bezala, 
erleek ere, ezti iaria urritzean edo agortzean, bekozko illunaz egoten 
dira eultzan. Ereti oietan, gauza bakarra egin bear du erlariak, 
egun batzutan, goxomizki oiek urriarora oitu ditezeno beintzat, eul-
tzak idekitzeari utzi eta gogarazotzera eta zirikatzera erletegira ez 
azaldu, zortzi amar bat egunetara, etsia artzen dutenean, etxeko 
mitxiña baiño otzanago eta kuxkurrago aurkituko bai ditu egiazki, 
baiño eultza aal lezaken azkarrena ixteko ardura artu bear du eta 
batez ere eztirik edo ezti laukirik elmenean ez iartzekoa. 

Iñolako babespegarririk gabe, toki garbian eta elkarren alda-
kan dauden eultzerleek, esiaz edo igali zuaitzaz babestuak dauden 
erleek baiño sakerregoak dirala ziurpetu izan da. Erlerik otzanenak, 
babespetik ordeka tipillera, elkarren albo albo eramanak izan di-
ranean, liztorrak baiño gaiztogoak bilakatzen dirala ikusi izan da. 
Errez oar gindezke zergatik. Suminduta aidean dabiltzan erleek, 
zerbait igitzen sumatzeaz, bear ba'da erlaria bera erletegi barna ira-

gaiten, eltxo erretxinduok, berealaxe asiko zaizkio buruan biraka 
letxigatutako eta erresumindutako egal burrunbots nabarmena da-
rauntsatela. Erle oiek berak zugaitz artera eta esi ondoetara alda 
ezkero, ibillian dabillena nekez ikusten dute eta sumintzeaz aztuta 
eultzara edo landara lanera abiaturen dira. Erlama gaiztoa garbi-
tzeko amorrua ematen zuten eultzak, baratz batera edo maasti 
batera eramatean, eultzak elkar ikusterik ez zutela, guztiz otzanduak 
gelditzen ziran andik aurrera, beraz tokiak asarre arazten zituala, 
garbi zegoan. Toki garbalean, eultzak elkarren aldakan daudenean, 
larde dira nunbait arrapazkarik sortuko ez ote duten eta erreus eta 
artegatsu, orrek iartzen ditu. Baratz batera edo babesgarriz bete-
tako toki batera eraman utsaz, erabat ematzen dira; ez da aantzi 
bear orratik, egun osoan ospeleko tokian ere, eguzki begian ez 
bezala, erretxinduta egoten dirala. 

Erleen ziztabearra 

Guztia dakian Ark, euren burua eta eultzako azkurriak zaintze-
ko, erleei izkillurik egokiena eman die, euren soin txikiari ba'gagoz-
kio, ziur aski, ar eta gandi zezaketen ezpatarik ikaragarriena. Ba 
zekian Ark ain goxozale eta limiti diran ainbat gizaki eta abel mó-
tak, ezpata orren larderiarik ez izateaz, etxeko azkurri goxo guztiak 
iango zizkiela eta gosez eriotzara beartuak aurkituko zirala eta 
erleek iltzeaz batera, aments eta itses tamalgarria izadian sortuko 
zala, landareen erdiak ere erleekin batera, izkutatu bai zitezken. 
Ona ba zergatik eman izan dien izkillo zorrotz ori Nagusi Iaunak. 

Ziur egon gindezke bada etxea zaindu bearrezkoan, bipilki eta 
kaliputsuki erabilliko dutela, oiezateko zerbait agitzen zaienean 
bezalaxe. 

Ostantzeko aukerak egokienak izan arren, esku zakarrez tra-
keski eta mutiriki ezin ideki liteke erlauntzik, asarre bizian iarrita, 
ezpatak aidean agertuko bai dira gudari ozarrok, etxea porrokatuz, 
eztia soaztera etsaien bat etorri zaielakoan. Poilliki eta emeki ide-
kitzen ba'zaie orratik, askotan keontzirik ibilli bearrik ere gabe, 
eguardi aldeko giro epeletan arakatu litezke ziztakada bat artu 
gabe, oointzat eta etxea erraustera etorri zaien etsai bat bezala ez 
baiño, laguntzailletzat artzen bai dute erlaria. Laukiak aterata, 
etxe guztia ustu lezaieke, asarrebiderik sortu gabe, giro epelez bai-
ta atarian, eultza alboan xutik orraze guztiak erlamaz batera kokatu 
ere, kraskatakorik eta zalapartarik gabe iardun ezkero, zer gerta-
tzen zaien ezin ulertuz, zentzordatuta bezala, zer egin bear duten 

ez iakiñean edo, or geldi-geldi aratonat aberaskan ibilliko bai dira. 
Keontzi batekin berriz, kea zentzuz erabiltzen dala, edonork 

txil eragin lezaieke, suaren iges, etxea utzi bearrez aurki litezkela 
etsita, ganbaratako azkurriak iasotzen asten bai dira zipot egin 
arte, etsai orri iarkitzerik ez daukatela ongitxo iakiñik. Kea gaiñera, 
gizakiei eta abeldi guztiei bezalaxe, biziki sumingarri zaie eta gizona, 
arnasa ezin artuz, eztulka iarriazten duan legetxe erleek ere, keak, 
arnas aroetatik sartzen zaienean, itto bearrez, burunasturik eta 
larrituta, ziztatzeko iobera guztiak azturik eta griña guztiak sortu-
rik uzten ditu. Ezin menderatuzko areriotzat daukate keia, ura 
sumatu baikoz, ezpatak atera orde, nundik eta nola iges egin beste 
gomutarik ez zaie otutzen eta egokiera au izaten du erlariak, orra-
zeak erlez garbituta, eztia soazteko ziztada aundirik artu gabe. 
Kemordo arin, xorrotx eta luzexka batzuk eultza barrura iaurtitzea 
askiko da, erasotzeko asmo guztiak sortu ta sentatuazita, eztiz 
asebetetzen asiazteko eta iateketa on baten ondoren, gizonak be-
zalaxe abere guztiak ere, auzkarako eta burrukarako baiño iosta-
girorako gogo geiago agertzen duten antzo, gorgoilla eztiz mukuru 
daukaten erleok ere, katazkara eta kasaillara baiño lenago bildurrez 
beterik iges egitera iotzen dute. 

Batzutan zerbaitengaitik ziztazaleago aurkitzen diran uneak 
izaten dituzte, eta oietako bat, goizetik gabera otza sartuta, eultza 
barruan egon bearra etortzen zaienean izaten dute; orlakotan, keerik 
ibilli gabe eultza idekitzean, erlesaldoak iaurtegingo dio ozarkeri 
ori izan duanari. Bero giroz ordea, erle geienak, batez ere zaarrenak 
eta oldarzaleenak, landaldetik izaten dira eta eultza zaintzen gaz-
tetxoak bakarrik barnean aurkitzen dira. Abagune onetan eultza 
arakatzea, errezagoa egiten da, iñuterle gazteak otzanagoak izanik 
eta erle biurrizale geienak landan eztigaia eta garautsa biltzen diar-
dutelarik, guztiz indar gutxitua egoten bai da eultza eta indar gutxi-
ko erladia, erlez iosia baiño aixago erabiltzen dala guztiok dakigu, 
orrexegatik erlari berriari azkumeultzakin oitzen asi dedilla aolka-
tzen zaio. Gizona bezalaxe dira erleek ere; gizona, bere irabazietan 
dana ongi doakionean, aldarte alaienaz eta betarte arraiaz azalduko 
da; erleei ere, dana ondo doakienean, eztiz ase betean eta egugiro 
onakin, landak eztigaiez eta garautsez gaiñezka aurkitzen dituzte-
nean, iñoiz egotekotan, orduantxe olde onenaz egon oi dira; baiñan 
gauzak okertzen zaizkienean, giroa aldatu eta otzak etorrita eztigai 
iaria agortzen zaienean, biziki kokinduta egongo dira. 

Larretik garaguriña autzak betean ekartzen dabiltzanean, za-

parraldi aundi batek eztiturriak garbituta, ondorengo ozgirora, eul-
tzatik urteterik ez daukatenean, suak artuta egoten dira, iaia opa-
roagoa eta asarrea gaitzagoa, bapateko agorraldi ori datorkienean. 
Orlaxe gertatzen zaie ezki eztiakin, turrustaka iariankatzen danean 
eta parapoak beteta, zama ezin iasoz, eultza aurrean erorka dabil-
tzanean, bapatetan zartzaka erauntsia etorri eta lilien zuatz guztia 
garbituta uzten du eta orrek erabat asarrearazten ditu erleok. Le-
nago ain pakean idekitzen zan eultza, orain ez dago idekitzerik, egun 
batzutan beintzat, asarre ori ibitu arteo. 

Kizki eztiakin eta orrieztiakin ere orixe agitzen zaie, kizkiari, 
goizorduetan zuatza naro ixuri ondoren, eguardirako agortu egiten 
bai zaio; orrieztia ere, goizeko intzaz eta ezoaz biguiña eta likiña 
diraunean, erleek ongi zurrupatzen dute baiño eguardiko eguzkiak 
idortzean, ezin edoski izaten dute. Egokiera oietan, biziki erasozale 
sumatuko ditugu erlaraldeak. Irusta zuatza uztatzen ari diranean, 
ezkiakin eta kizkiakin bezala ez dira asarretzen, ez bai zaio bapa-
tean garaguriña agortzen, astiro astiro ibitzen eta lermatzen bai 
zaio iaria eta oartu ere urritzen ari zaiela iturria, ez bai dira oartzen 
erleek. Xorta txikitan bada ere irusteztia biltzen duten bitartean, 
konorte onenakin aurkituko ditugu, baiña tipuski euri iasa bat 
egin da giroa oztutzean, eultza arakatzen asten ba'gera, muxinduta 
egongo dira eta giro otzaz laukiak askatzean, krasketakoz etentzen 
bai da itsatsita daukaten lerdamiña, zarata karraskatsu ori aski 
dute ziztatzera oldartzeko. 

Aaztuta utzitako ontziren batean, erle sail aundiak naiko ezti 
zurrupatzen asten diranean, dana edoski dezaketano, eramaten utz 
ba'lezaie, ez da ezerren okerrik izango, azken ttantta xurgatu on-
doren, pakean itzuliko dira etxera, baiño bein urrupatzen asi ezkero, 
ezti ontzia izkutatzen ba'zaie, erle gozozaletu oiek, iñoiz baiño as-
gaiztogoko biurtuko dira eta ezker-eskui edonori sastaka ekingo 
diote. 

Erle arrapariei, eultza aulxamar bati erasota, azkenengo txor-
taraiño arpillatzen laga ba'lezaie, oker ori besterik ez da izango, 
baiña arpillatzen ari diran eultza, eraustu baiño leen, gordetzen 
ba'zaie, beste eultza bat arrapatzen asiko dira eta daukaten nar 
bizian eta sumin errean, aurrean ikusten dituzten aur, gizema-
kume eta ele oro ziztatuko dituzte. Txulut egite onek baiño erresu-
miñago ezerk ere ez dituala iartzen nabaria da. 

Erleek zizta lezaketen beste aukera batzuk ere ba dira, adibi-
dez, eztigai lorketan, zama ezin iasoz, ate aurrean erorka eta bar-

nean utzi ondoren, landara eztizun iraduan itzulika, io ta ke diardu-
tenean, eultza aurrean norbait iartzen ba'zaie, iakiña ba ziztatuko 
dutela, orrela itzez ezin dutena, arramuskaz adierazten diote: «po-
xelu bidetik, anka». Eultza miatzekoan ere, atzekaldetik ibiltzeko 
orrexegatik esondatzen da. 

Erleen egabidean gelditzen dan edo ibillian dabillen edonor ere, 
ziztatua izan liteke, soroak lantzen ari diran nekazariekin maiz xa-
mar gertatu oi danez, eurena bakarra dala bidea uste bai dute eta 
xauxunari orlaxe esaten diote «alde gure bidetik bereala». 

Erleek nola asarretzen diran iakiteko idatzi dira bada lerro oek 
guztiak; zorion betean dana ondo doanean, ba daki erlariak errez 
eskuratuko dituala, baiñan bapateko gertakizun batek dana oker 
ba'leza, erletegira abia baiño, obe du beste lan batzutan etxean iar-
dun. 

Erle arrapazka 

Erle lanetako arazorik larriena, buruausgarriena eta gogaika-
rriena erle arrapazka dan ezkero, aipa dezagun aal bezain zabal 
makur arranguratsu au. 

Gizakiai bezalaxe, erleei ere, irabazi errezak egitea oso atsegin 
izaten zaie errezago eta atsegiñago, asti gutxitan eztipil aundiak 
meta lezazketenetan, zoratuta bezala iartzen bai dira eta ez dago 
aiek geldiazterik. 

«Beingo irabazlea, betiko iokatzaillea» da esana eta erleetan 
ere orixe agitzen da; erladi batek beste bati iauztuta, etxeko aberas-
kiak oro arrapazkatzen ba'dizkio, berriz ere ostutzeari emango 
dio. Oitura txar ori artu duan erladia, onena, garbitzea da, erlete-
giko beste eultzak, ingurukoak eta bertako auzotarrenak ere, pakea 
izan dezaten. 

Auxe da bada erle arrapazka, elkarrenarteko burruka, eztios-
tuketa, katazka eta asaldaketa edo inguru guztian aurkitzen dituzten 
ezti, mixtela, igalimami eta igaleztiki oroen arpillaketa, landatan 
eztigaia agortzen danean, gizaki askori bezala, erleei ere lan egin 
baiño errezago bai zaie ostutzea eta erlariak ardura aundirik ar-
tzen ez ba'du oitura txar au erletegitik ez du geiago kenduko. 

Ain xuxen ere, landan eztigaia agortu zaienean, berebiziko go-
xaki pilla arrapa bidean daukatela erleek sumatzen dutenean, ego-
kiera orri ez diote noski ioaten utziko eta berealako batean euntala-
ko ixkamilla sortzen da erletegi osoa ipiztatuta eta arrapazka orrek 

ekarriko du erle sail aundien erailketa, alde guztietan ziztaketak 
eta erlariarentzat mingarrienak. Gizartean diruzaletasun geiegiak 
euntalako okerrak dakazkian bezala, erleen eztirako geiegizko irrix-
keri onek dakazki kalterik gaitzenak, iñolako kezka apurrik gabe, 
bide zuzenez eta ekiñezko lanaz besteek egindako irabazietatik la-
purretan ekingo bai diote. 

Larretako zuatza aitzen zaienean, ezti, garagurin lodi edo zer-
nai gozogaiaren usain onak sudurrera ematean, suak artuta iartzen 
dira eta naikoan zebiltzanean kilikatzen ez zituan urrin ziikari orrek, 
orain gorigartuta uzten ditu. 

Egia aitor dezagun ordea, erleek arrapazkan asteko, geienetan 
erlaria bera izaten da errudun, axolakabez nunai aberaska puxkak, 
ezti kutsuzko ezko pillak edo eztilantegiko atea aztuta zabal-zabalik 
uztean, orixe aski bai da erleek asalda daitezen. Eztiturri bikain 
ori ain errezki kausitu dutenetik, beste berdiñeho berri batzuen 
atzetik ere laxter asiko dira. Eultzeko lagunak eztia ba dala, berea-
laxe iabetzen dira, kausitu duan erlea biziki urduri itzultzen bai da 
eultzera eta oiko ezti irradak egiten asi eta bere xirabira eta ipur 
zaloikakin, norantz aurkitzen dan ere adierazten bai die. Lagunak 
ere eztiturria ediren ondoren, eztiz aseta itzultzen dira eultzara eta 
danak irradaka asten diranez, eultza guztia kitzikatzen dute. Orlaxe 
sortzen da arrapazkako arrixku ikaragarri ori. Eztizun asten diran 
erle saldo orrek, eztilekuan, lantegian edo eultza baten inguruan 
erlaro bizia sortzen bai du, erletegiko erle guztiak ere oartzen dira 
eta or asten da izugarrizko katazka. Erleei orlako aukerarik ez 
emateko, arreta biziak artu bearko ditu bada erlariak eta garaguriña 
urritzen doanean, eultza arakatzen ere, luzaro iarduterik ez dauka, 
ezta laukirik lurreratzerik ere eta miatutako eultza zirrikitu txi-
kienik ere gabe itxi duala ziurtatu bearko du. Alikatu bearrezkoan 
ere, egunaz ez baiño, gauaz eskeiñi bear die bizigarria, uztabiltzaille 
danak eultza barrura bildu ondoren. 

Erleak, eultzara bear besteko zama eramateko, irusta landa 
bateko loreetan, millatik gorako lilietan bildu bear izaten duala 
iakin izan da eta uztaldi betean ere, bear ainbat zama iasotzeko, 
orduerditik ordu beterako epea bear izaten omen du eta giroak ez 
laguntzeaz, baita agian xera betetzeko bi ordukoa ere; beraz eul-
tzetik landa, erlea egon liteken aldia, naiko ezberdiña da. Garagu-
riña naroki darionean itzuliko aldia naiko motxa izaten da erlea-
rentzat, baiño iaria agitz urria danean, ataloa nekagarria egiten 
zaio. Arritzekoa al da ba, eztigai xortatxo bat biltzeko egunik geiena 

lerrenak egiten eman ondoren, suillaka aurkitutakoetik lapurreta 
bizian arrapatzen ekitea? Erleek ori egiteak zurtu bear al gaitu, 
ezaguera duan gizasemeak, baitua zulo batean atxilo artuta, aska-
tzeko, dituan eta ez dituan diruak arrapatzen dizkiola noisnai ikus 
gentzakenean? 

Erletegiko beste eultza inguruetan, kuzkuz bolorrean dabillela, 
bildu duten eztitzaren urrin gozoa sudurretara erleari datorkio-
nean, bere baitan atzartzen zaio arrapazkako irritsa eta altxor oie-
taraiño nola sar ote liteken asmatzen eta bide ixillik bai ote legoken 
aztermiatzen asten da. Iñortxok ere oraindik ez du iñoiz ere sumatu 
aal izan, ain arrigarrizko sena eta ezaguera duten eltxo erpizi oen-
gan, anaikideenganako maitelaguntzik txikienik eskeintzeko gogo 
onik, bai orratik kalterako aierkunde zitalik, erleetan nork bere-
koikeria ezurretaraiño sartua aurkitzen bai da. Eultza inguru osoan 
atakasarrera beste xulorik ez bai du kausitzen, erle bolorzale ori 
egabiraka urranduko da ataka aldera eta eun xirabira egingo ditu 
atalzaien berri iakiteko, bildur izugarria bai die. 

Arrapazkarako arrixkurik aundiena, eultza aulak iartzen dute, 
erlama illik erle gutxikin eta zaarrakin gelditu diranak, erle la-
purrai iarkitzeko, zaindari gutxikin egoten bai dira eta bolorrean 
dabillen erle orrek, berealaxe autematen dio, ataka ertza batetik 
ixkintxo eginda, ezti ganbaratara igorik, autza bete eztikin iges 
egiten bai du bere etxera. Bere eztiturria erlelagunei adierazten die 
eta danak batera laxter erasoko diote indar gabeko eultza ertunari. 
Aurrena kupirik gabe, atezaiñak menderatzen dituzte; ondoren, er-
lamari iazarriko zaizkio eta eultza barruan, euntalako itsesa sor-
turen da, eultza barneko erleek berak ere, erasozaleekin batera, 
eztia arrapatzen asten bai dira, azken batean ezti txixtil bat gabe 
eultza uzteko. Arrapatzailleen eultzan iai duten bezala, ustutako eul-
tzan goseakin batera eltzen zaie erio, ataka aurrera iausi eta an 
ilko bai dira erle gaixoak. 

Ezti urritaroko arratsalde batez, bolborrean dabillen erle ooin 
ori, zaindu dezagun, ongi iagon gabeko eultza aul bat kausi nairik, 
baztar guztiak arakatzen diarduala; atakara ez da urrantzen, ez-
pata iasota atezaiñak erne daudela bai bai daki; eultzetako egatzak 
banan-banan aztertzen ditu, zirriturik an kausi ezkero, oartzeke, 
barnera sartuko bai litzake. Abagune ori ez bai du iarrugitzen, os-
tera ere ate-sarrerak ikusten asten da eultza guztietan inguru bi-
raka. Atezain gutxi dauzkala iduritu zaion eultza baten aurrean, 
sartzeko aieruak egiñaz eta bereala itzuliaz, zaindaritza zenbate-

raiñokoa dan neurtuko du. Gero eta geiago urranduz, alakoren ba-
tean eultza ezpaiñera iexten da eta zaindari bat urrantzen zaiola 
sumatzean, berriz ere egabirakari ematen dio. Ainbat saio egin on-
doren, zaindariak saiets batera aldendu dirala oartzean, ate ertza 
batetik itzuritzen da barrura eta an iguriren bat datorkiola aute-
matean, ziztuan eultzatik urten eta atakara begiak dituala, atzera 
aurrerakako egaldiak egingo ditu. Berriz ere eultzezpaiñera ietxi 
eta ate ertza batetik eultza barrura labaintzeko txolartea arrapa-
tzen du; laukian gora lasai abiatzean, barneko erleek, arrotza da-
nik, ez dira oartzen, ara-ona aberaskan kutz iardun ala, iaramon 
aundirik ere ez diote egiten, barneko erle guztiak etxekoak dituz-
tela iotzen bai dute. Eultzako lankizunetan ba'lebil bezala, urduri-
tasun eta larritasun txikienik agertu gabe iarduten bai du, zuzmo 
txarrik ez duala sortzen igarritzen dionean, gosetu dalazkoara, 
aamen bat artzeko alegiaz, ezarian ezti xulo batera urreratzen da 
eta parapoa mukurutu arte, klaska klaska eztia zurrupatzen du. 
Bereala eurt egiñik, atera bidea artzen du. Zuzmo txarren bat artuta, 
ain eztiz aserik dabillela oartzean, geienetan urrandu nai izaten 
zaio eultzako erlangiñen bat, ark ordea bere burua ataka zulora 
amilduta, aidean anka egiten dio. Ala ere, ereti batzuetan larrialdi 
estuak igarotzen dituzte erle ooiñok, ezti abauetara irixteko alako 
artegatasun, eziñegon eta txibizkeriz agertzen bai dira, inguruko erle 
batzuk zuzmoa arturik, goaitan iartzen zaizkio eta burua galduta be-
zala ioran larriz eztiz betetzen asten danean, arrotza dala eta la-
purra igarritzen diote eta anketatik eta egaletatik oratuta dau-
katela urrikirik gabe ziztaturik, laxter egingo dituzte arekikoak. 

Ainbeste erle artean, arrotz bakarra nola ezagutu lezaketen 
ezin sinistuzkoa da. Ziur aski bi eratara ezagutzen dutela uste 
izan gentzake, usaiera eta kezka larrizko iokaeratara, usaiera baiño 
jokaerara aixago noski, guk ere iardunkeratik gizon-emakumeen 
adigorria autematen dugun bezalaxe. 

Eultza batera erlebaslea sartuta, arrotza dalazko peko txarra-
kin, erlangin ziziku bat aztertzera urreratzen zaionean, bien arteko 
topaketa zaintzea pirpiragarriena izaten da eta elkarren artean 
nola iokatzen duten ikustean, zearo arriturik egongo da begiralea. 
Erle lapur ori, erlangin zaarra danean, nare ta kutz, luzaroz geldi 
egongo zaio, soin inguru dana erlea aztertzen ari zaion bitartean, 
bertoko langille bat dalazko alegia egiñaz. Ortik uste izan gentzake, 
usaietik baiño ziurkiago, arrotza dala, iokaeratik autematen dio-
tela, zundatik ba'litza, bereala igarriko bai lioke. Ala ere, adi-adi 

soegiñik, erreustasun txiki bat nabari lezaioke, pixkanaka pixka-
naka, iges egin asmoz, atakaldera iotzea egiten bai du. Tuku txarra 
zeukan erlea, egitan arrapari bat dala iabetzen danean, anketatik 
eta egaletatik ozkaka asiko zaio eta laguntzailleek etorri artean, 
irmo oratuta eukiko du, ala ere geienetan, alegiñak eginda, askatu-
rik, anka iokoz eta egalastinka tximixtak egiteko iges egiten du, 
eultzezpaiñan, atakan eta laukietan bezala, bein aidera ezkero ez 
bai dute uxetzen. Eriotzara baiño leen, beti iges egiten ikusi izan 
ditut nik beintzat arrapariok. Batzuetan, tepertu larrienetan, iruz-
palau erle burrukalariz inguraturik sumatzen danean, egonarri aun-
dienaz eta ontsonik lasaienaz iardunik, paketan uztea lortzen du, 
ondoren andik ux egiteko, baiña geienetan burruka aundi bat egin 
bear izaten du iges egin baiño leen eta bein baiño geiagotan katazka 
ortan aurkitu izan danez, trikimaillu guztiak ikasiak bai dauzka, 
iruzpalau erleek uzkalduta euki arren, alako txiri, zirku, burumutxi 
eta erorka egoki batzuen ondoren, askaturik an ioango da; uste-
kabeko oldarraldi bapateko batez, arrigarriki ialgiko da loturik 
zeuzkan erleetatik eta ozarkeri latzenaz itzuli bat emanik, atxilo-
zaleen sudurretan agertuko da berriro. Kopetazal latz orrekin, ezti 
xorta bat arrapa aal ba'leza eta atezaiñak oartu gabe aldegin, iraduz 
bere eultzera txit urduri itzuliko da eta irrada biziak egiñez, aur-
kikunde pozkarriaren berri lagunai emango die eta irrikagarrizko 
gozogauz oiekin errezki eultza zuzkitzeko irritsa berri orrek eragi-
ñik, beste iñoiz ez bezalako suartasun eta ukuz eultzatik urtengo 
du, alditxo batera ostera ere parapo bete eztikin itzultzeko eta 
orpoz-orpo eta adi-adi lagunak dituala, ezti irrada iakiñok berriz 
eta berriz zirurikatzeko. 

Lilietan biltzen duanean ez bezala noski, piltxoa eztiz gaiñezka 
dakarrela, alako zalapartakin erle lapurra bere eultzan sartzen da-
nean, berealaxe lagunak oartzen zaizkio eta euren zaiñak ematen 
dielako edo leenago orlako zenbait egokieratan aurkitutakoaren 
gomuta datorkielako, zalekeri eta irrixkeri berberak esnatzen zaiz-
kie, erlaralde guztia aztoratzen eta subermarazten dutela. 

Erlea orrela iartzeak ez gaitu zurtutzen, dirurrupatontzi ba-
ten aurrean edo zotxirrinka iokoan, zakela xoxez gaiñezka egokitzen 
zaion iokalaria ere orrelaxe iartzen bai da. 

Tipildu dugun bezala, erle arrapari bat orla zamatuta eultzan 
sartzen danean, itzik esan bearrik gabe, bere lagunak ba dakite, bu-
luzkiñeko aberaskiñakin eldu dala. Orrits ortan erkide izan tirriaz, 

tarrapataka danak eultzatik urtengo dute eta inguru guztiak ara-
katzen asiko dira, arrapazkako erlarora, belarriak ere erne dauz-
katela. Lenengo ikustaldia, iñoiz arrapazkatutako eultzari egingo 
diote eta ongi zaindua kausitzean, erletegiko eultza guztiak banan-
-banan ikertzen asiko dira, buluztu bear dutena idoro arte. 

Arrapazkarik ez dan garaia 

Landak garaguriñaz ixuri betean daudenean, iñoiz ez da erle-
rik arrapazkara abiatzen, eultza ondotan eztiz betetako ontziak ipiñi 
arren, iaramonik ere ez bai diote egiten. Erletegi ondoan, eztitegiko 
ateak zabalik, eztia ateratzen ari liteke erlaria, erle bat ez bai zaio 
tegira urranduko. Ataka aurrean eztiz betetako ontzitxo bat iarrita 
ere, zurrupatzera biirik ez da urbilduko. Ezti lodia baiño, iarianka 
darion eztigaia, landara ioanda, naiago izaten dutela bildu, uste 
izan genezake, ori bai dute iatorriz datorkien sena eta Irazaleak 
ere, ezti lodia biltzeko baiño garaguriña urrupatzeko soin gaitasun 
geiagoz ez ote ditu gero ornitu? Ezti lodia eta garaguriña aukeran 
eskeintzean beintzat, ezti lodia baztarretsita, garaguriñara lixtertzen 
dira beti. Larrean zuatza ugari darionean, lan atsegiña gertatzen 
zaie, eundaka lore arakatzen ibilli bearrik ez bai dute, osoko zama 
egiteko, amabi lili agian aski izaten bai dituzte. 

Zuatziñosterik nagusiena amaitu ondoren, urrialdia ba dator-
kiela usu aski erleek oartzen dira eta erlaria ere oartzen al da arra-
pariek asiko dirala erletegiko eultzarik aulenak eta erlumontzitxoak 
aztamatzen, ataka xuloak, aaztu gabe, erabat ttipitzeko. Erleek ere, 
arrixku orretzaz iabetuta, ataka sarreran igurari geigo iartzen saia-
tzen dira dagoaneko eta sarrera txikitzeak, biziki laguntzen die 
erle lapurrik eultzera itzuritzen ez uzteko, sartu nai luken ooiñak, 
aien aurretik igaro bearko bai du eta lapurra dala oartuta, egin-
dako saio guztietan, aidean ateraziko bai dute, eultza artan sartze-
rik ez daukala etsi arte. 

Uzta bukatuxerik, erlariak erletegia ongi arakatu bearko du, 
eultza aultxorik utzi ez dezan, batez ere erlamarik gabe, arrapariek 
berealaxe artzen bai dute amazurtz gelditutako eultzaren zuzmoa 
eta errezki menderatzen dutenez, arrapazka sortzeko ziukagarririk 
eraginkorrena biurtzen bai da. Eultza aulak eta zurtz gelditutakoak 
indartsuetara bildu bear dira bat egiteko, berealaxe menderatuak 

izaten bai dira bere ortan utzi ezkero. Euren burua arrapazkarietatik 
zaintzeko, leen ere aitortu duguta, ez da italiar erlea bezelakorik, 
multzotxo bat izan arren, erle baltz aralde osoa baiño bizkorrago 
burrukatzen bai da. 

Eultza bizkorretako erleek, erlumontzitxoak arpillatzeko ixki 
izugarria dute, ataka zabala daukatenean, erlaria oartzerako zearo 
larrakitzen bai dituzte, erlategi guztian euntalako argudia sortua-
razten dutela eta bat ustu orduko beste baten billa asten bai dira 
eta iokabide orrekin beste erle guztiak ere aztoratuta, mengel xamar 
bat kausitu orduko, an izango ditu danak gaiñean. Zuatzurritaroan, 
erletegian eta aren inguruetan beti usman dabiltzan erle zenbait 
izaten bai da, erlontzi txiki oen atakak guztiz ttipitu bear dira, 
erle bat edo bi sartzeko besteko tarte estua utzita. 

Eultza zarpailla ere, berebizikoa izaten da arrapazka sortuara-
zitzeko, bere estalki traketsakin eta zirrikituz iosia, irriñarte in-
guru oietan, barrura sartu naiez, beti ikusi bai litezke arrapariok 
beste guztien ziukabiderako. 

Eultza zar oiek guztiak, erlariak, berriakin ordeztu bear ditu 
eta anartean, buruausteak kentzeko, buztiñez, artillez edo amukoz 
irrixtu guztiak itxi. Eztigai iaria naroa danean ongi etortzen zaiz-
kien arren, urri aroan arraillok lanbide latza sor lezaieke, sarrera 
ugari dauzkaten eultzak, igurariak ere bear bezala ezin zaindu iza-
ten bai dituzte, batez ere indar gutxi xamarrekoak diranean eta 
arrapariek ere ongitxo bai dakite ataka sarreratik baiño, errezago 
labainduko dirala barrura iagolarik gabeko ixillate oietatik. 

Erlea, arrapazkara iniobitzen danean, ez zaio oitura txar ori 
geiago aztutzen eta erlaraldea ere gaitz orrekin kutsatzen danean, 
ez da geiago sendatzen. Ez dago ba iñola ere langintza txar ortan 
iarduten uzterik, erletegi guztikoak kutsatuko bai lituzkete, erle 
oiek garbitu bearko dira edo erletegitik izkutarazi, azke utzi ez-
kero, oitura txar ortan iarraituko bai dute. Onena itxian euki 24 
orduz eta urrengo goizean mendi txoko bateko bakardadean uztea 
izaten da, biziko ba'dira, oitura txar ori utzi eta lanean asi bear 
izaten bai dute; berriz ere negu aldera ekarri litezke erletegira, 
aztua eukiko bai dute griña txar ori. Erle gutxi diranean, garbitzea 
obe. 

Erle arraparien ezaguketa 

Eultzaurrean erlaroa sortzen danean, arrapazkan ala bidea 
ikasten dabiltzan iakiteko, alditxo bat aio ematea aski dugula esan 

genduan, eultzabidea ikasteko ordune gutxi batzutako egaldia egi-
ten duten bitartean, arrapazkak, egunetan iarraitzen bai du. 

Erle lapurra ere oso ezaguna da, bere iokabideari adi egotea 
aski bai da igarritzeko. Eultzako erleek, ia zuzenean sartzen dira 
eultzan, batere kezkarik gabe; erle ooiña aldiz, ezarian bezala, ur-
duri xamar urbiltzen da eultza aurrera eta gidaillak, oi ez bezala, 
zintzillik, bearrean aurkitzean, anka ioku on bat egiteko gertu di-
tuala. Aldira ietxiko da ataka ezpaiñera eta oarpetsu ibilliko da, 
erletxo bat urreratzera doakiola nabari orduko, ieurt aidean usu 
egiten duala. Sarreran igurariak urreratzen ba' zaizkio eta anke-
tatik uzkaldu, iges egitea lor ba'leza ere, deus ez du ostutzerik izan; 
ixilka sar ba' ledi, urteerako erleek zaindu bear dira, errez oar bai 
gindezke aien urtekeratik eultzan arrapazkarik ba dan ala ez, erle 
gutxi batzukin, asiberria izanik ere. 

Eultzako erlea, landarutz barrundik urteten duanean, atakan 
agertu orduko, egazkin bat bezala, xuxenean usu egatzen da, xeran 
eztirik gabe, arin bai dabil eta soiñez ere segail eta aixita;; erle 
arraparia aldiz, ostu duan ezti zamaz, aski mardul eta astun dago 
eultzatik larri xamar urtetean, egindako litxarreriaz kezkaturik be-
zala eta beste erleen antzera xuxenean ezin egatu izaten du, ostu-
tako eztiz, txit zamatua dagoalako. Iges egiteko larrialdi ortan, 
berak ere aski ongi igarritzen dio, goiak artu ezik, nolanai ostraputz 
egin lezakela eta eultza ezpaiñetik, oi bezala, egatu ordez, eultzako 
aurpegi olatik gora, oiñez abiatzen da egada egiteko. Egada asi 
baikoz, zama arren, berakada bat egingo du eta beste uzterleak be-
zala xuxenean ez da ioango, egalen eragin berdiña lortu baiño leen, 
ia lurreraiño iextea zamak beartzen bai du, ondoren abaillada ar-
tzeko. Adi zainduaz, laxter ezagutzen dira erle arrapariak. 

Erle ebasleak ezagutzeko ona beste ere bat: ebaslea dala uste 
duguna arrapatu eta atzartean estututa, eztia ba dario, arrapazkaria 
da, uzterleek parapo utsa dutela landaratzen bai dira. 

Arrapazkarien eultza 

Arrapariek zein eultzatik letozten iakiteko, askotan nora doaz-
ten begiekin iarraiturik, oitua dagoanak, iakin lezake, bestela be-
rriz, lapurtzen ari diran eultzatik urteten duten erle guztiak urunaz 
txuriturik, nun sartzen diran aixa auteman lezake. Bereala, arrapa-
tzen ari diran eultzari, ataka xuloa itxi bear zaio, erle bat edo 
bi bakarra sar litezkela, zakuz, oltxoz edo belar buztiz, sarrera 

itxita idorotzean, lapurrak bidegalduta ikus daitezen; ataka zearo 
ez zaie itxi bear orratik, itto bai litezke erle guztiak barne beroaz 
turburituta. Belarra ere busti liteke arrikatz ezamiñaz (ácido fénico) 
(txopin bat uretan ttantta batzuk naastuta). 

Lanbrozko uraz ere garastatu litezke. Lapurretara io dutenak, 
eskuarki bat edo bi eultza izaten dira asieran beintzat eta biek 
urruti batera eraman litezke edo ta sotopeko illunetara sartu eta 
egun batzutan an edoitxiki. Trukatu litezke eultzak ere, lapurtzai-
Ueen eultza, lapurtuen idulkira eta au aienera eramanik zearo naas 
daitezen arrapazkariek. Batzuk onena, lapurtzen ari ziran eultza iz-
kutatzea dala uste dute, bestetzuk ordea, aztoraldi ortan erleok, 
beste eultza bati erasoko diotela uste dute. 

Arrapazkak ere, zenbait eratakoak dira: ezariakoak, abagune 
batzutakoak eta oldarrezkoak. Leena, erle lapur batzuk egiten dute, 
ezarian-ezarian bezala ataka xulotik txirrixt eginda edo irriñarte 
guztietatik ixilka eta ostuka iardetsita. Urriaroan geienbat gerta-
tzen da abagunekoa, erlariak eultza bat zabaltzean, bereala an iza-
ten bai ditu inguruko erle batzuk, ala ere, neurriak azkar artzeaz, 
ez da aurrerakorik gertatzen. 

Oldarrezkoa, ataka aurretan burrukako katazka latza sortzen 
danean izaten da edo eztitegira edo goxakizko ontzietara arrapazka 
sartzen diranean, erlea laiñoa bezala biltzen bai da erlaria ere urran-
du eziñik eta erletegi guztira zabaltzeko arrixku izugarriakin. 

Arrapazka nola geldiarazi 

Arrapazka geldiaraztea baiño askozaz ere errexagoa eta bea-
rrezkoagoa da, aurretik neurriak artuta, sortzeko mugonik ez ema-
tea. Ortarako tartika guztiak, kaxkar eta txaldanak litezkela uste 
izan arren, ondo zaindu bear dira. Urriarorako, eultza zaar eta 
arraildunak oro izkutatu bear díra, dauzkaten txirrixtuetatik ur-
teten duan usai gozoa, aizearen egaletan zabaldua, barruko aberas-
kien arrapazkarako deiadarrik kilikagarriena bai da erle mizkien-
tzat. 

Eultz-araketa, ekitoltziko orduetan egin bear da, egundo ere ez 
eurite ondorengo egunetan eta alik eta azkarrena, eultza lenbaitlen 
ixteko ardura eukita. Eultzak indartsuak egon bear dute, aulxama-
rrai ataka ongi txipitu eta erabat aulak, negurik ez dutela emango 
iduritzen diranak, aulxamarrakin batu. 

Azken uztako eultzak soatsi eta eztia eraustuta, berriz ere, ezti 

kutsu oro garbitzeko, eultza gaiñetan ipiñi bear diranean izaten 
dira enkara eta arrixkurik aundienak, eraustu berriko eztiaren usai 
gozoaz beteak egoten bai dira eta erletegi guztira zabaltzean, zoratu 
bearrean iartzen da erladia, berriz ere itxasuiñak bezala parrastaka 
ezti iaria asi dalakoan, ain xuxen, landatan erabat agorturik zeu-
katela etsita zeuden une-unean. Orrexegaitik erlari askok, bere ortan 
eztikutsu guztikin iasotzen dituzte iagontegira, guk ere askotan 
egiten genduan bezala, likin ortan satsarrak ere ezin izaten bai du 
sarelan ondagarri ori eo. 

Eztitegitik erletegia urruti danean izaten da lan ikaragarria, 
berealaxe erleek zamagurdia inguratzen bai dute eztiusaiera. Len-
baitlen iarri bear dira eultza gain guztietan, batño utzi gabe danari 
iartzean, eultzako erle guztiak, ain eskura eman zaien gaiñeultzan 
iardungo bai dute, bestetara ioan bearrik gabe. Eguzki sarreran 
kokatu ezkero, goizerako erabat garbituko dituzte eta ezti kutsu 
eta usai oro ioanik, pakean gelditzen dira eultzan. Eztitegitik urbil 
diranean, txolarteka arratsalde batzutan ipiñi lezaizkieke eultza 
gaiñetan, ia ia erladi guztia iabetzeke eta arrapazka sortzeko arrix-
kurik gabe. 

Aurrez artu bear diran neurrien laburpen bat, ona: 

253 Irudia (Root, fig. 464) 

1) Eultza indartsuak euki. (Ikus 253 irud.). 
2) Indartu bearrezko eultzak elikatu, baita urritaroz besteak 

ere, ez aultzeko. 
3) Irriñarterik ez utzi eultzatan eta ataka xuloa bear beste-

raiño ttipitu. 
4) Goxokiola inguruetan ez ipifii erletegirik, gozo usaiera er-

lea aztora ez dadin. 
5) Gosearoz, eultzarik ez ideki eta ideki bearrezkoa, arrats 

beeraldera. 

6) Eztirik ez iñun ixuri, mixtelik ere ez ipiñi usai bidean, goxo 
ontziak ongi itxi, eta eztitegiko ateak ere bai, batez ere berez ixten 
diranakin obe noski eta sarezko bigarren ate batekin; leioak ere 
sarez itxiak eta bere itzurartekin; ezti guztia, upel da ontzietan ongi 
iasoa, ustekabez erleok sartuta ere, utsik aurkitu daitezen. 

Onu guztiok batera biltzekotan, auxe emango genduke: Udaz-
kenerako, urritaldirako, erletegian ez daitela eultza aul bat egon, 
danak indartsuak diranean, 252'garren irudian ikusi litekenez, 
arrapazkarik sortzerik ez bai dago. Eultza indartsuak, zalaparta 
txiki bat nabaitu orduko, ataka zabala izan arren, lerro urru eta 
estuetan atezain gudariak ipiñita, sarrera guztia itxirik eukitzen du, 
ez dago an lapurrik sartzerik. Ataka aurrean erle arrapariren bat 
birundaka sumatu orduko, ataizlari bat oldartzen zaio eta bienar-
tean asten duten auzka, eriosuarrezkoa izaten da. Atakara ietxi 
baiño leen, aidean oratzen dio ozkaka eta elkarren burrukan zin-
buluka, lurrera biek iraulirik, autsak biek an batzen dituzte. Ooiñak, 
atezaiñaren atzaparretatik itzuritzea lor ba'leza, gogorki kalikatua 
izanik ere, zorionekoa etsi liteke, baiña berriz ara urrantzeko go-
goak, ioanak izango zaizkio. 

Arrapazka sorturik, nola baretu 

Neurri guztiak artuta ere, bein edo bein sortu liteken arrapazka, 
ibitutzeko zer egin genezake? Erleek, su ta gar arrapazka dabiltza-
nean, eultzarik aberatsena, ezti guztia osturik, bi bat ordutik ama-
bira utzi lezakete, lur iota, erladia goseaz ilko da edo atakatik alde 
banatara sakabanatzen da eriotzakin aurkitzeko. Okerra areagotzeko, 
arrapazkan ongi ioan zaiela ikusita, burua erabat galtzen bai dute, 
ostutzeko eldarnioak artzen ditu eta beste eultza bati ekingo diote 
arrapazka eta indartsua gerta ba' ledi, lurrak betean edatuko dira 
ildakoak ataka aurrean. Batzutan eultz bat arrapazkatu ondoren, 
ematzen dira, beste arrapazkarik sortu gabe, baiño maiz aski, erle-
tegiko eultza guztiak asaldatzen asten dira eta an sortzen dan arra-
mantza, izugarrienetakoa izaten da. Orlakotan, dabillen guztiari 
oiltzen zaizkie, inguruko gizemakume, igaraile, txakur, katu, oillo 
ta egazti. Katazka au iñoiz ikusi ez duanak, ez luke sinistuko nolako 
amurruz oldarka ekiten dioten arrapatzen duten guztiari, txerrenak 
artu dituala erle guztiak bai dirudi eta aal lezaketen kalterik aun-
diena ezker-eskui egiñaz, iotzen dute bizia aalik galestienik ema-
tera. 

Garairik okerrena, arrapazkarako, udazkena izaten da, ezti iños-
terik aundiena iragan ondoren, leen bezala biltzen ez iarraitzez etsi 
eziñik daudenean, orlakotan, nunbaiten eztiurriña usnatzez, urduri 
biziak artuta, burutik egin dutela uste izan bai genezake. Illebete 
bat ezkero, etsia artzen dute eta arrapazkako iobera ori ere, erdi 
aztutzen zaie. 

Arrapazka sortzen danean, kea baiño ere, ura obea izaten da. 
Lanbroa bezala, aize indarrez zabaltzean, egalak bustitzen zaizkie 
eta ezin izaten dute egan egin eta zerbait iabaltzen da arrapazka. 
Bereala, kearik lodiena dariola, keontzia artuta, erletegiko eultza 
guztien atakak txipitu bear dira eta zirrituak ere ongi estali eta 
ezti eta gozoki guztiak toki ziurretara izkutatu eta biaramun goi-
zez, ikusbira on bat eman, dana zuzen dagoala ziurtatzeko. 

Eztitegian, atea, ustekabean zabalik utzita edo beste goxaki 
gauzak daudenetan arrapazka sortzean, erreza da moztutzeko bi-
dea, sar ezin litezkela, ateleioak itxi, baiña ez da aantzi bear, ondo-
ren erleek sutagar oiesturik iarriko zaizkigula. Goxakibidea, erabat 
mozten zaienean, lapurretari bereala utziko diote, baiñan ala ere 
erletegi osoa, egunaren barru, urduritasun eta eziñegon bizian iarrai-
tuko du eta bizpairu aste arte ez da bere onetara erabat etorriko. 

Eultza bat arrapazkatzen asten diranetarako, erlari batzuk, 
burnisarezko kaiola bat gerturik eukitzen dute. (Ikus 254 irudia). 

r . i 

254 Irudia (Root, fig. 463) 

Eultza estaltzekoa bestekoa aski izaten da, aren barrenean eultza 
kokatuta, ez du beste erle lapur batek ere sartzerik izango. Eztiz 
aseta, eultza barruan dauden ebasleak urtengo dute zalaparta bi-
zian ataka zulotik, baiño euren eultzetara ioaterik gabe kaiolan 
atxilo gelditu bear izaten dute. Bein bien tartean, euntalako erle 
pilla ibilliko da sare inguru sartu naiean. Txolarte batez sarea iaso-
ta, danai sartzen utzi bear zaie, arrapazkari guztiak atxilo artzeko. 
Kaiola barrukoak ez dute urtengo, kaiolaren goisapaiean ibiltzen 
bai dira urteteko xulo baten billa, baiña sartu naiez dabiltzanak, 
azpikaldetik samaldan ioko dute atakara. Azkenean arrapari guz-
tiak eultzera biurtzeko biderik ez dutela etsitzen dutenean, illuntze 
aldera, kaiolaren goi sapaian mordo egiñik geldituko dira. Poilliki 
eultzatik haiola iaso eta lurrean kokatzen da goizaldera arte. Goi-
zean burruntzali batekin eultzontzi batera bildu eta ezagutzen ez 
duten bigarren erletegiko eultza aulxamar batera eraman litezke, 
ango erleek burrukarik gabe ar ditzaten, egunkarietako orri batekin 
bi eultzak berexita elkarrenganatu arte. Azken batez, euren erlete-
giko eultza argal batean ere sartu litezke, dana berriro asi bearrez-
koan, arrapazka aztuxerik eukiko bai dute. Erlamak azteko lane-
tarako, kaiola aundigoa erabiltzen da, barnean erlariak lan egi-
teko bestekoa, sapai idekiakin, eultzako erleak andik urten arren, 
goi ortatik ez bai da lapurrerlerik beiñere sartzen. 

Erle alikaketa 

Eultzak alikatzekoan ere, arrapazka sortzeko arrixku aundia 
izaten da, ipintzen zaien eztiaren usaia, erletegi guztira zabaltzen 
bai da eta erabat esna arazi lezaieke arrapazkarako iniobia. Alikatu 
diran erleek ere, alako ezti iturria etxean bertan ikusteaz, zenbait 
pozezko zalaparta asten dute eta inguruko eultzatakoak ere iturri 
berriren bat ba dalakoan, baztarrak arakatzen asten dira, eultze-
tako usai gozoa usnatuz eta arrapazkarako gogoa pizten zaiela. 

Beti da bada erle alikaketa arrixkutsua,galestia eta lanbide-
tsua. Aalez, neguterako bildu duten beren eztiaz ornituta uztea 
izaten da obena, besterik gabe. 

Udazkenez garagurin ugari darion tokietan, negurako beste 
ian utzirik lankizun gogaikarri eta zoztortsu au, egin bearrik ez 
da izango eta erlariak goxaki galestirik erosi bearrik ere ez du 
izango. 

Bi xedez egiten da erle alikaketa, gosea kentzeko eta landatan 
ezti ixuririk ez danean, erlumea aziaraztera ziukatzeko. Neguteko 
gosea, udazkenez ezti geiegi soatsi zaielako izaten da, batzutan baita 
erlume eultzatik ere, erlariak egin lezaken burugabekeririk aun-
diena. Udazkenez gaiñeultza bat betetzeko beste ezti biltzen ez du-
ten tokietan, uda beteko eztialdian bete duten eultza erdi bat beŕn-
tzat utzi bear zaie, erlumekoaz gaiñera. Erlari zugurra errez oartuko 
da, negurako beste ornizoin utzirik, gero alikatzen ibilli bearrez-
koan baiño obetogo ioango zaiola, gosea kentzeko eman bear lezaie-
ken goxaki mixtela, bere ornizoiñen aldean bi bider azta geiagokoa 
izan bearko bai du eta urrupatzen eta daukan ura agortzen erladiak 
egin bear duan lan gaitza eta ondorengo lerma gogoan artuta, ira-
bazi aundirik ez duala izango aixa igarri bai lezake. Ezin bestean 
bakarrik erabilli bear da bada alikatzeko goxakia, uztaldian gor-
detako ezti aberaska laukirik edo eztiz betetako gaiñeultzarik ez 
danean. Ortarako alika gairik merkeena eta ongiena dabillena, es-
kuartean beti erabiltzen dan goxaki txuri koxkorduna izaten da, 
bezkarak ez dira ain onak, ez merkeenak ere azken batean, iangarri 
ez diran ondarkiñak bai dituzte eta erleek ere muzin egiten diote. 
Ez da urunale goxakirik erabilli bear, ezta garaugoxakirik ere, bata 
gogorki piportatuko bai da abauan eta bestea ez dute artuko. Goxaki 
txuriko mixtela abauan ezkomintzazten dutenean, negurako ali-
kagairik bikaiñena bilakatzen da, aski merkea eta erleetan mea-
rreririk ere ez du sortzen, ala ere ezti iatorrari ez dio eramaten, 
ez bai dauzka eztiak bezela, erleek bear dituzten gai batzuk eta 
gozalea egiteko ezin bai diote eztiari bezala garautsarik ere naastu. 
Negu biotzean, eultzak gosez daudenean, ezkomintzaztutako lau-
kiak emango zaizkie eta gordetakorik ez dalarik, goxaki piporrez 
orretutako ziateztia (cande) lauki gaiñetan ipiñita. 

Mixtelaren gertulana 

Mixtela gosea kentzeko edo erluma aztera abia daitezen eragi-
ñarazteko ematen zaie erleei. Xede au danean, goxaki xorta bat bi 
ur xortatan urtuta eratzen da mixtela; ur berotan azkarrago urtzen 
da goxakia. Negua igarotzeko, udazken aurrenetan ematen zaiena, 
irulez osatua izaten da, bi xorta goxaki, ur xorta batean eta negu 
miña asterako, lainta, bi xorta goxakitan, ur xorta erdia izango da. 
Loditasun ontako mixtelak, goxaki biurtzera iotzen du, ori gerta 

ez dakion, 10 xenikako goxakiari, xalinko bete upatsarrezamiña 
(ácido tartárieo) naastea esonda oi da, ala ere, kaltegarria izan li-
tekenez, gaitzik izan ez duten eultzeko eztia naastea obe izaten zaio-
la uste dute beste batzuk, erabilli dan uraren eren baten laintan. 
Bi laintako urtan, lainta bateko goxakitan edo biek berdiñeko 
laintatan osatutako mixtela egiteko, berotzea ez du izaten bearrez-
ko, aski da ontzi batera ur otza ixuritzea eta bear duan beste go-
xaki bota eta goxakia erabat urtu arte, naastutzen aritzea. Ortarako 
ezti erauztontzi bat ere ederki erabil liteke, eskuz eragiñik, bikainki 
urtuko bai du goxakia. Erdiraiño urez bete eta pixkanaka goxakia 
bota ala, eragiten zaio dana urtu arte danborrari eta sortutzen 
zaizkion aize maskuriak, alditxora izkutatzen zaizkio. Oso lodia da-
nean, ur berotan urtu bear izaten da. Burmezurizko pazi bat ere 
erabilli liteke bear aiña urez beteta. Irakiten astean, pixkanaka al-
diko botatzen zaio goxakia eta ondarrera doana, ontzi ipurdian ez 
erretzeko, gelditzeke zadoratu, erretako goxaki ori, biziki kaltega-
rria bai da erleentzat. Burnizko kantxin bat ere erabilli liteke, ata-
rian sua egin eta ura irakiñazita pixkanaka goxakia bota ala nas-
kildu eta dana urtzean, azpiko sua itzali. Egun otzez, erleek eultzatik 
urteterik ez dutenean egin bear da lan au, ostantzean arrapazka 
sortu bai liteke. 

Erlumea azteko goxakia 

Era berdiñaz iokatu arren, beste asmorik du erlumea azteko 
erleei ematen zaien aliak, uzta on baten lortzeko edo negua ongi 
igarotzeko, eultza umez bete dadin ematen bai zaie goxakia. Erluma 
azitzen asteko, egunoro, txopin laurden bat mixtela eskeintzen zaie. 
Alikagai ori ontzi zabalean iartzen ba'zaie, alde-aldera, ordu betean 
zurrupatuko dute; goizetik edo egunaren erdian ematen ba'zaie, 
alperrik asaldatu besterik ez dugu egingo erladia, inguru guztira 
zabalduko bai dira orlako urrin gozoa nundik izan liteken iakiteko. 
Era ontan eultza danak alikatu ezkero, erletegi guztia aztoratuko 
da eta eultzarik aulenak iasango dute ondorengo arrapazka, nun 
sortu liteken goxokizko iturriren bat, uzterleak beti tintinean egoten 
bai dira. Zaindari gutxiko ataka iarrugita, an izango dira danak 
eta iarkitzeko indar mottelaz sumatuta, ango erleenak egingo dituz-
te. Ontzietako mixtela bukatzean ere, asarre bizian iarri eta alde 
guztietan ziztatzen asiko dira, batez ere arrapazka astean. Onek, 
guzti onek alikagaia illuntze aldera ipiñi bear zaiela adierazten du. 

Zorionez, ondamendi au sortu gabe, ba da egoki alikatzeko bide bat; 
eguneko 24 ordutan pixkanaka mixtela iarianka euki lezaken ontzi 
bat, azkuma ontzitxotan berriz 48 orduko iaria duala. Mixtela aldiz 
beinka nasaiki ematen zaienean baiño, erabat pixkanaka iarianka, 
eztigaia arian-arian ixuriaz landatan aurkitzen duten antzera, eten 
gabe artzen dutenean erlama eta erleek gogozago eta leiatsuago 
iotzen dute erlumak azitzera. Era ortara gaiñera ez da erlerik ki-
tzikatzen eta kirrikarazten, ezta arrapazkarik sortzen ere. Board-
man'ek asmatu zuan ontzi ori eta aren izena darama; nai bestean 

255 Irudia (Root, figs. 5, 6, 7) 

ixurika ipiñi liteke, estalkiko xuloen arabera. (Ikus 255'garren irud.). 
Astiroko alika bide au, egokiena da erlumea aztera abiarazteko, 
bi, iru eguneko alikai onekin, eultzako lan guztiak egin aal izaten 
bai dituzte eta aitutzen zaienean, eultzarik ikutu gabe, beste ontzi 
betea ipiñi bai lezaieke. Doiko xortatan iariatzeko, xulo bat aski du 
alpartian, bi lainta ur eta goxaki lainta batez egindako alikai onek, 
eultza indartsuenetan orratio, bear besteko xortatan ixuri aal izan 
dadin, bizpaizu xulo bear izaten ditu. 

Boardman'ena ez izan arren, orrelako ontzi batzuk nunai lor 
litezke, estalkia biurrian ixten zaien leiarrezko ontzi oietako batzuk 
askiko ditu salgai egoten diran etxeetan erostea eta alpartiari, bea-
rrezko orratzaren besteko xuloak egitea, miztelaz bete eta biurriko 
estalkiaz irmo itxita, ataka aurrean eultzan iarri, amaitu zaiela 
ikustean, kendu eta beste bat ematen zaiela, tai gabeko iarian mix-
tela izan dezaten, era ortara, aldiko purrustaka emanda baiño, go-
gozago asten dirala ume azten oartikasiak irakatsi bai du. 

Neguterako alikaketa 

Eultzak neguterako alika bear diranean, larrazkeneko lenengo 
edo bigarrengo illabetean egiten da, giroak agindu ala; toki otzetan, 
lenengoko illan eskeintzen zaie alikatzeko mixtela eta epelekotan, 
bigarrengoan. 

Alikatzen asi baiño leen, eultza guztien ikerketa bat egin bear 
da, alikai ori bakoitzak zenbatsu bear lezaken, alde aldera iakiteko. 
Ortarako atzetik edo aurretik eultza iasotzeko ekintxo bat egiñik, 
aztunenak eta ariñenak zeintsu diran aski ongi iakiten da eta iar-
dunak eta oiturak irakatsi ala, bakoitza zenbatsuko ornizoiñakin 
egon liteken, aski ongi aztatik iratiotzen ikasten da eta ortik atera 
zenbatsu mixtela bearko duten. Eultza bakoitzak bearko lukena, 
azta artuta ikasi ondoren, zenbatsu xenika bearko dituan, zurikatza 
batez, eultza egatza gaiñean idazten da; aizetara dauden eultza 
indartsuak, 13 xenikatik 17'ra bearko dituzte beintzat eta eultza 
bizkorrak euki nai ditugunez, bere ornizoiñaz gaiñera, 13 xenikako 
ertain mixtela bearko da bakoitzarentzat eta ondoren, idatzita utzi 
dugun arabera, bear duten alikaia eman. Ortarako 5 xenikako leia-
rrontziak, biur alpartiakin, dira egokienak eta bizkor irautea nai 
bai dugu erladia, bina ontzi ipiñi lezaizkieke eultzan tarrita aundi-
rik iarri gabe. Uzta betean, lauki itsusiak, traketsak, zaarrak edo er-
lar azkubillazkoak, eultza saietsetara baztartu litezke; larrazkena 
iitean eta alika ontziok ipintzean, erlumerik gabe eta ia eztirik gabe 
dauden lauki zaar oiek kendu lezaizkieke, garaiz berriak eskeintze-
ko, ortarako egun ozkirria beroa baiño egokiagoa izaten da. Etxean 
mixtela beroaz ontzi oiek beteta, eundik gora erletegira zamagur-
ditxo batean eraman litezke eta aurrez gaiñeultza utsa ipiñita dau-
katen eultzetan, buruz bera mixtela ixuritzeko eran kokatzen dira 
artestaldiaz eta egatzestalkiaz ongi ixteko ardura aundiakin. 

Otza gogorrak asi baiño leen eskeiñi bear zaie mixtela, udaz-
keneko egun epeletan ontzeko eta ezkomintzazteko astia izan de-
zaten, izotzaroak astean, mixtelaren ordez, ezkomintzaztutako ezti 
laukiak edo gaiñeultzak litezke aukerakoenak; oiek ez izatearekin, 
ziateztizko ootxak. 

Erleek eultzatik urten ezin litezken egun otzetan edo izotzez-
kotan mixtelaz alikatzea, oker aundi bat izaten da, bapateko go-
xakiaz sumatzean, eultzatik atarira urteten bai dute erleek zearo 
narritatuta, erabat oztutzen dira egaka dabiltzala eta moltzoka iaus-

ten dira lurrera geiago ez altxatzeko. Ziateztia edo ezti laukiak eman 
eta, ez dira urteten landara. 

Oial lodi batez alikai ontzia estali ezkero, ez dirala erleek le-
korera urtengo esaten dute erlari batzuk, ala ere otzaroz askoz obea 
zaie eztiz betetako gaiñeultza. 

Udaberriko alikaketa 

Aintziña batez, udaberriko aurrenegun epeltxoak asi orduko, 
erlari danen iokabidea izaten zan alikagai ugari erleei emanda, er-
lume saillak aziaraztea, zetorren uztarako langille gaztez eultza 
ornitu-arazteko. Gaurko egunetan erlariek udaberriz orde, naiago 
izaten dute udazkenez alikatu, negute guztirako cz eze, utlaberri eta 
eztiñostea asteraiñoko zuzki mardokiñakin ego-i daitezen; erlari 
onenak orratio, azken urte oetan, mixtelak erabat baztarretsita, 
ezti iatorrez betetako ganbarak uzten dizkie, erlariak baiño obeki, 
beroiek bai dakite noiz dan apia erlumez betetzeko garaia. 

Udaberriko alikaketak, on baiño kaltea sarriago egiten duala 
ikasi da, geiegi eiatuarazita, erladiak berotu lezaken baiño zabalago 
edatzen bai du erlamak apia eta ozkiroko gauetan ume ugari iltzen 
da, eultzaren kalte aundiakin eta erlamaren alperrikako errunal-
diakin eta ezbear ori inguruko erleek sumatzean, arrapazka ere 
sortu liteke eta bear baiño lenago umez apia betetzeaz, errezki 
ipiztatu liteke erladian umebotatzeko bixka. 

Alikaketa beti kaltegarri 

Alikaketa beti dala kaltegarri aitor genezake. Gauez edo eurite 
batez emanik ere, arrapazkarik ez sortu arren, aldi luze baterako 
ipiztuta iartzen da erladia, irradak egiten ikusten bai dituzte lagu-
nak eta ian gozoa erlariak eskuz eskeiñia izanik ere, senak, nunbai-
ten zuatz iturri berriren bat sortu dala, esaten die eta eguna za-
baldu zai, irrikatzen egoten dira, landara urteteko. Eguna otza iza-
nik, eundakak galduko dira. 

Eguna epela izan arren, erle ugari galtzen da, batez ere gozo-
gauza negurako arrapaala eskeintzen zaienean, zipot egiteraiño urru-
patzen bai dute eta iakiña, orlako okaldiak, gizonai eta abereai 
bezalaxe, erleei ere ezin onik egin. 

Mixtela, biurraldatuta edo zorituta, ganbara xulotan sartu bai-

fio leen, kopuru aunditan, erlearen erraietatik iragan bear izaten 
du eta eo-estea bernasaitu eta iñartatu egiten zaie, guztiok dakigu-
nez, ematen zaien mixtela, goxakigai xaiña, biurrartzigaikia bai da 
eta erlearen ixurtegi edo mardikatik iragan bear bai du, lainta ber-
diñetan, geiena eskuigoxaki eta zitugoxaki edo ezkergoxaki biurtu 
baiño leen. Gauaz mixteiaz alikatuta, goizeko amaikak alde arte 
itxian euki arazteaz, eultzolan ildako erle multzoakin aurkituko da 
erlaria. Beti auteman izan da mixtelaz alikatutako eultza txikietan 
ere, amar milla bat erletik eundaka batzuk galtzen dirala. Ase osteko 
ezin egonaz, erleek eultzatik lekorera urtetea egiten dute eta lu-
rrera iausita, multzoka iltzen dira, itxita uzten ditugunean bezala 
gu ez oartu arren. Mixtelaren ordez, ezkomintzaztutako ornizoiñez 
alikatu bear dirala negu eta bedats adierazten digu sarraski aundi 
onek. 

Landa zabalean eskeiñitako mixtela 

Arrapazkaz esanak esan, iñoizkoz bear bada ongi etorri liteke 
erleentzat eta erlarientzat mixtelaz landa zabaletako alikaketa, arra-
pazkarik ere sortu gabe. Uzta betean erleek landan dabiltzanean, 
ongi dakigu, eultzak idekirik utzita ere, arrapazkarik ez dala sor-
tzen. Orixe bera lortu nai izaten da, landa zabalean arteziz mix-
tela eskeiñita, erleek zurrupatzera eramanarazten diranean ere. 

Erletegian lankizun batzuk egiteko, arrapazkariek uzten ez du-
tenean, landa zabalean, ezti iariaren antzera, ur goxozko artezizko 
iariak, bildu bearrezko lanean iarriazi lezazke, garaguriña biltzen 
dabiltzanean bezala, arrapazka guztiak aztuta. Egokiera au, agitz 
ongi etortzen da zenbait aldiz, adi bidez, erlanderak azitzen ari bear 
danean, azken gaiñeultzak gezteratu bear zaizkienean, beste erlari 
baten erletegian arrapazka asi nai dutenean, edo ingurualdean, gozo 
gauzak ontziratzen dabiltzanean, matsa edo angori zatiak saltzen 
dituzten etxetako gozo usaiera itzulika asi nai dutenean edo ziatezti 
apaletara sartu nai dutenean, landako goxo mixtelara eramanazi 
bai litezke, ala ere bearkizun oetan ez aurkitzeko, neurriak aurrez 
artzea, obe izango da beti ere. 

Errunarazteko mixtela 

Garai iakiñean erleei ematen zaien beste mota bateko mixtela 
ere erabiltzen da eta erlamari errunarazteko eskeintzen zaie; ga-

raguriñaren antza izan dezan, ura bezala urtsua da, bi ur laintan, 
lainta bat eztiz edo goxakiz egiña. Amar ordunez irakiten idukitzen 
da, ongi naasitzen iardun ala, aparrindu ondoren, gauaz, epela 
ematen zaie erleei. Uzta asterako erlez bete dadin ibiltzen da goxa-
likai au eta geienetan, berezki aukeratutako erlama eultzatan, erlar 
goiztarrak eman ditzan. Eztiguriña asterakoxe, uztabiltzaille ugari 
izan ditzan, egunak ongi zenbatuta, 35'tik 40 egunetako bitartea 
(arraultzatik, iaio arte 21 egun eta lanean asi arte 18 egun) ongi 
asmatuta eman bear zaie, ala ere uste zan garaierako ezti iaria ez 
asteaz, kalte aundixkoa izan lezake eultzak, baita alako erletzakin, 
zaindu ezik, gosez garbitu ere, garbitu liteke. 

Ziateztia edo ziateztiorrea (Candi, cande, candy) 

Erleek alikatzeko ba da beste alikai egoki bat ere, ziateztia edo 
ziateztiorrea, erlari guztiek erabiltzen dute kaiolatan igorritzen diran 
erlamak alikatzeko, baiña ortarako egokiena dan arren, neguz er-
leek alikatzeko ez da erabilli bear, urtu ezkero, erleek itto ezin 
litezken ontzietan emana izan ezik; berezki egiten da erleek geina-
tzeko. «Good ziateztia» deritzo, Good'ed eraman bai zuan Ego Ame-
riketa'ra aurrenik, ala ere, Europa'n, «Scholz ziateztia» deitzen 
diote, askozaz aurreago, aleman orrek orretua izan bai zan. 

Ona nola egiten dan ziateztia: Eztirik onena aukeratu bear da, 
iñoiz ere gaitzik izan ez dan erletegietakoa aalbaitanez, biurgoxakia 
eta goxaki xea, autsegiña; udarbiarena edo xexkarena izan liteke 
goxakia, xuriurunik gabekoa orratik; xuriguna edo amiruna zia-
teztian oso kaltegarria ez izan arren erleentzat, iaki orrekin urru-
tietara ezin igorri litezkela erlamak oartikasiz iakin izan bai da. 

Eztia (edo biurgoxaki mixtela) gogortuxea egoten bai da, urtu-
tzeko, 45° bat ozketan berotzen da, surtetik atera eta 38 ozketaraiño 
epeltzen utzi eta ondoren, taigabe zurezko zali batekin irabiatuz, 
artu lezaken goxaki xee guztia naasten zaio. 

Lodi arren ia ezin eragiñez iartzen danean, oramai batean go-
xaki xea barreiatu eta okoretxetan orratzen duten bezala, goxaki xea 
aldiko naastuz, pataskatzen da arian-arian. Ez biguiñegi eta ez liki-
ñegi, ezta gogorregi ere ez du egon bear ziatezti orrea. Bi xorta 
eztitan edo biurgoxakitan, bost xorta goxaki austua da alde-aldera 
ziateztiaren lainta, ia ordu erdi bat orratzen ematen dala. 

Xorta bat artu eta oiñean lodi eta mutturra xorrotx, garo me-

tatxo baten antza duala, mai gaiñean emanik, itxura galdu gabe 
bere ortan iraun ba'leza, ongi egiña eta orratua dagoala esan ge-
nezake, ez da biguinduko, ez likinduko ere eta 26'tik 27° beroko 
girora, erlama kaiolatxoan ere ez da iariango. Udaldera, goragoko 
berora ez urtutzearekin, ozgiroetara ere orrelaxe egongo da. Lu-
zaro iraun lezake ziateztiak ongi itxitako leiarrontzietan eta nai 
danean, erlama kaiolatan iartzeko ere, andik atera liteke. Giroa 
oso ogarria eta ezadetsua gertatzeaz, berriz ere goxaki xeakin pixka 
bat orratu bearra izan lezake, erlama kaiolatan eman baiño leen. 
Udako ginga berotan orratzen danean, bi xorta eztitan, sei xorta 
goxaki xee ibilli litezke, gogorxegoa izateko. 

Erlama kaiolatan, iru geruzatan eman bear dala ziateztia aolka-
tzen du Sklenar'ek: ondoan, iru urtekoa, erdian, bikoa eta gaiñean, 
azken urtekoa, biguinxegoa. Ark beti orrela iokatzen du baiña Ame-
riketa'n ez da egin orlako saiorik noski. 

Erlama kaiolatako xulormak, ziateztia sartu baiño leen, ezkoz 
basi bear dira, zurak, ziateztiaren ura zurrupatuta, erabat gogortu 
bai liteke, erleek alikatzerik ez daukatela, eska tokira eldu arte, 
likiña gabe, biguinxamarra iraun bear bai du. Ziateztiz kaiolako 
xuloak betetzen diranean, uikiñezko ingiz (papel parafinado) estali 
bear dira, ezadea lurrindu ez dezaion. 

Laterri Batuetan erlama kaiolak igorri aal izateko, idazkizain-
goak eskubidedun ikerle baten agiria aurkeztera beartzen du, erle 
gaitzik zabaldu ez dadin, erlamak bialdu dituan erletegian, gaitzik 
ez dala ziurpetuta, bestela berriz, exkurraba baten agiria, erabilli dan 
eztia 20 ordunetan ontzi itxian irakiña izan dala izenpetuta. Irakin-
dako eztiakin oretutako ziateztiak, ondore onik ez du ematen ka-
iolatako erlamatan, irakiñak gai on batzuk galduazi egiten bai diz-
kio eta iaten duten erlamak il litezke luzaro gabe. 

Arau oiek, erle gaitzik ez zabaltzeko ematen bai dira, arrixku 
ori kentzeko, biurgoxakia erabilli liteke ziateztian, bere ezker-eskui 
goxaki lainta berdiñakin, eztia bezalatsukoa bai da, aren miatz ga-
tzaki eta beste alikagai iator batzuk gabea orratik, ala ere, erle gaitz 
kutsurik ezin izan lezakenez eta zerezkiztiz eztia bezalatsukoa iza-
nik, ziateztia orratzeko, ongi erabilli liteke. 

Eskuarki, biurgoxakiko mixtelak, 1.260 aztakitik 1.320'taraiñoko 
azta izaten du. Ziatezti on bat egiteko, erle eztia bezin lodi iarri arte 
irakiten euki bear da, au da, txopin batek, gutxi gora bera, 1.430 
aztaki edo geixego aztan eman arte. Gerora biguindu liteken arren, 
ongi irakiñaz, geigarrizko ura lurrindu arazitzean, biurgoxakizko 

mixtela erabillita, ia eztiakin bezain ona egin liteke ziateztia, urru-
tietara erlamak igorritzeko, beti ere eztiz egiña obea dala ba da-
kigu baiña, orrexegatik, oso urrutira erlamak irion bearrezkoan, 
batez ere autatuenetako erlamak litezkenean, ziateztia, eztiz egiña 
izan bear du. Eztia ongi aukeratu bear da, oso txuria izan dedilla, 
iñoiz ere gaitzik ezagutu ez zaion erletegitik lortua. 

Eztiz orretutako ziateztiak, biurgoxakiz egindakoanak baiño 
nekezago galtzen du bere eskontasun eta moldakera eta gogortu 
gabe eta urunezko itxurakin, luzaroago irauten du eta iakiña danez, 
erlamak urrutietara iriontzekotan, biurgoxakiaz orratutakoak ez 
dituan alikai bearrezko batzuk ba ditu. Urte askotan erabilli izan 
da eztiz egindako ziateztia, baiñan azken urte auetan, gaitzen bat 
zabaltzeko bildurraz, erlamak bertaxamarrera bialtzeko, biurgoxa-
kiz egiña erabilli oi da, erlama autuentzat eta urrutira doaztenen-
tzat, eztizkoa utzita. 

Ziatezti gogortua 

Erladia, erluma aztera, leiarazi nai danean, edo garautsaren 
ordez edo sendagaien bat artuarazteko, eman bear zaien ziateztia 
orratzeko, eratedu asko daude. 

Ona Buenos Aires Erkiko Nekazari Zaingoko Altseingo Ordeak 
aurkeztutako aski ongi osatuzko bat: 

Pipor goxa-kia 10 (kg) xenika. 
Eztia txuria 0,500 
Zoiaixkol (soja) uruna (koipege) 0,600 
Garagardo legamia 0,100 
Autsesnea (mamige) 0,100 
Ozpin txuria 0,015 
Ura 2 txopin 
Sulburgatzarrolioa (sulfatiazol sólído) edo 
lauonttokiña (terramicina) urtugarr i au-
tsetan 6 aztaki. 

Ura, ozpifia eta eztia, maribasian berotu. Gero, sulburgatzarrolioa 
bota; dana ongi urtu arte eragiten iardun; azkenik, lauonttokiña 
(tetraciclina) erabiltzen ba'da, epeltzen danean (35 - 40 ozketara) bo-
tatzen zaio. Goxakia, zoiaixkol uruna, legamia eta mamigabeko es-
nea berezki naasten dira eta ondoren pixkanaka, eragiteari utzi 
gabe urgai bero orri naasten zaizkio (gaiok pirikornatu ez daitezen, 
berexian naasi bear izaten dira). Eragiñaz-eragiñaz, tai gabe, 90° 

ozketaraiño berotzean lortzen da ziazteztia eta eikontzietara ustu 
liteke. Molde oiek, orremoldaberazko zakutxoak (bolsas de plástico) 
izaten dira, eultzako 50'tik 100 aztaki ematen zaiela. 

Beste ziatezti gogorragoko bat egiteko, ona beste era bat: 
Ura berotzen, surtan ipiñi dan ontzi batera, astiro-astiro pipo-

rrezko goxakia botatzen da, gelditu gabe eragin ala; irakiten asi 
baiño leen, goxakia urtua egon bearko du eta mixtela biziki lodi 
iarri bear du, arte bitarte ortan ardurarik aundiena artzen ez ba'da, 
ondarrean erre liteke urtu gabeko goxakia eta karrukusaia artu az-
kero, alperrik galduko da, orlako ziateztiak kalte aundia egingo 
bai die erleei. 

Mixtelaren beroa neurtzeko, beroneurkin bat lortzea ona iza-
ten da, berogiroa 135°-140° ozketaraiño igo gabe arekin zaindu aal 
izateko. Maiz xamar neurtu bear da mixtelaren gogortasuna, txor-
tatxo bat ur otzetara (10°'tik 15° ozketara) botaz; bear beste ira-
kiten duanean mixtelak uretan oztutzen dan txortol ori, gogorra ta 
pitzakorra izango da; aora eramatean orratio zerbait biguintzen 
da, ostera aizetara gogortzen dala. 

Mixtela doi-doi egiña dagoanean, mai baten gaiñean ezkoztuta-
ko ingi zabal baten gaiñera iraultzen da. Galgan egon bear du maia 
eta ingi inguru karel guztian mixtela ixuri ez dadin, tatxet batzukin 
ingia iosteko ,xutik, 6 neurkiñaneikiko algan edo xiri batzuk iarri 
bear zaizkio. Ziateztia gogortuxea dagoanean, arakin aizto batekin 
eta xuxen ebakitzeko artezura bat erabiltzen dala, ezker-eskui eta 
artezpera arraillatuta uzten da, erabat gogortzean, lauki txikietan 
kraskatzeko. 

Ziateztiak, oztutzen danean, margo oriztargia izango du, ezti 
ori-txuriztarena lakoxea, belzkara gerta ba'ledi, kixkali egin da, ez 
lezaieke iateko erleei eman. Ez suskultzeko, azkenaldera, irakin ari-
ñean euki bear da mixtela, sua ibituta. Egin berritan, ziateztia agitz 
gogorra da, leiarkara eta gardena, alditxora orratik, ligardatsua eta 
beirakitsua bilakatzen da eta orrela iartzen danean, erleek errezago 
eta azkarrago iaten dute. 

Ain medarrak bai dira ziatezti laukitxoak, 6 neurkiñaneiki bes-
terik lodian ez dutela, lauki gaiñetan ere eta artestalki azpian eman 
litezke, gosez aamikatutako erladia alikatzeko. Oso gogoan euki 
bearra da gauz au, mixtelaz alikatzean, batez ere bedatsez edo udaz-
kenez, arrapazka sortzeko arrixku aundia izaten dala, ziateztiaz os-
tera, ez da orlakorik gertatzen, pixkanaka xurgatzen bai dute erleek 
erletegian erle bat aztoratu gabe. 

Ez aantzi oar au: Ziateztia zepa ba'ledi, gutxina izanik ere, ali-
kagaitzat ezin eman lezaiekela erleei. Erretzeko arrixkurik aundie-
na, bukatzear dagoanean izaten du, orduantxe ardurik aundiena 
artu bear du, lanean ari danak, suakin. 

Alikatzeko eztiganbara 

Guztien Iabeak, izadian gauza guztiak, bere ari xuxenean ipiñi 
ditu, baiña beste iabetxo koxkorrak, bere ase ezin nagusikerian, ari 
ori itzulazten duan bakoitzean, euntalako ezegitekoak iaukitzen 
ditu, ala ere, mendeak iin, mendeak ioan, ari bikain ori austen duan 
bakoitzean, izugarrizko kankarrekoak artu arren, bein ba'da ere 
erretzen eta azkoraientzen danik, ez dirudi. 

Orlaxe iokatzen du erleekin ere. Guztien Iabeak, eurentzako ez 
ezik, nauskillarentzat ere bildu dezatela eztia agindua eman dielako, 
erleek, iakirik gozoen ori, txintxo-txintxo esana egiñaz, eurek bear 
lezaketena baiño amar bider geiago sartzen dute ganbaratara eta 
nagusi koxkorra ioan da bere lainta eta eurak bizitzeko bear dutena 
soatsita uzten ditu eta negutea edo bedatsa urbiltzean, gosez iltzen 
ikusten dituanean, errukituta ez baiño, bizirik urtenda, berriz ere 
ganbarak bete dezaizkioten, indargabeko gozoki zarpail bat eskein-
tzen die alikatzeko. 

Iabe koxkor arroputz orrek, ezin lezake egin astakeri aundia-
gorik. 

Bizigarri mardokiñez betetako ganbara bearrezkoa uzten ikasi 
duten erlariek, eman diote bada aurrerapenik aundiena erlezain-
tzari, orixe bai da uztarik aberatsenak biltzeko ideki lezaken ate-
giltza bakarra. Alikatzeko eztiganbara onekin, ondorengo buruaus-
te danak kentzen dira, erleen gosea, goseak lekarken balbea erlee-
tan, iaten ematen ibilli bearra, mixtelak eta ziateztiak atontzen artu 
bear dan lana, erleen artean arrapazka, udaberri asierako erle gal-
kuntza, uztaldiko porrota, egunetako asti galtzeak, ainbat eralgi-
bear, neke eta ioan-etorriak. 

Zer da baiña ainbeste garrantzi ematen zaion elikatzeko ezti 
ganbara au? 

Ezti onenaz betetako laukiakin, gaiñeultza bat da zorioneko 
alikatzeko ganbara ori eta bi eratakoa izan liteke, sakona, apieultza-
ren berdiña, aski urri eta beranduxamar garagurin iaria letorken 
tokietarako eta erdi sakona, iaria ugari dan aurkintzatarako. Ezti 

bear bezala alikatuta egoteko, beranduegi eltzen bai zaie. Oker oiek 
guztiak, alikatzeko ganbarak zuzentzen ditu. 

«Jumbo» bezalako eultza aunditan ez dator ain-ain ongi alika-
tzeko ganbara, orlako eultza aunditan, erluma inguru, eztia iartzen 
bai dute erleek esi baten antzera eta gero garaguriña astean, gai-
ñeultzetara igotzeko, eragozpena izaten dute uztabiltzailleek. Eul-
tza txikigoetan, Langstroth'enan bezala, esi ori ez egitea lortu li-
teke, alikatzeko ganbaraiño zabaltzen bai dute erlumapia, danak 
erlangin xuloak diranean beintzat eta gaiñeultzak emanik, nai lite-
ken tokian iarriaziko zaie eztia, Alikatzeko ganbara ez zaie orratik 
ematen apieultza zabalagotzeko, beste xede bat duala, iakiña ba, 
geiena bear dutenean erluma azitzeari utzi ez dezaioten, naiko az-
kurri berton eukitzeko ematen bai zaie ganbara aberats ori. Eunta-
lako lana aurreratzen du erletegian ganbara orrek eta ziurtasun guz-
tia ematen du eztiñostea asterakoxe, uztabiltzailleez kuin-kuin aur-
kituren dala eultza. Leku bakoitzeko goraberak ikasita, erlariak 
berak iakin bear du nola erabil lezaken alikatzeko ganbara ori, ortan 
ongi iokatzen ba'du iñola ere ez bai du uztarik utsegingo. 

Nola erabilli alikatzeko ganbara 

Era askotara erabilli liteke alikatzeko ganbara eztiñostaldian, 
onalaubeintzat: 

Bat: Ezti bikaiñez beti betea eukitzeko erarik egokiena, auxe 
da: Berexsarea apieultzari iarri eta alikatzeko ganbara, eztiñostal-
dian, gaiñeultza guztien gaiñean edo erdian kokatzea. Irusta txuria 
ugari, baiño erbibelar, irustorri eta kardaberarik gabe, uzta aski 
laburra, udazkenez ia garaguriñik gabea duten aurkintzatarako, ba 
dirudi era au izan litekela egokiena. 

Bi: Alikatzeko ganbara, apieultzaren gaiñean kokatzen da, er-
lama, erruteko, ara ere igo litekela eta gaiñean erlamasarea ipiñita, 
ezti eultzak andik gora ipintzen dira, ezti uzta bukatzean danak 
soazteko eta bi eultzak uzten dirala neguterako. Ganbara erabiltzeko 
erarik xingleena auxe da eta biziki ongi etortzen da ezti iaria, lu-
zaro iraunda, pixkanaka, larrazken aldera, urritzen ioaten dan to-
kietarako. Ezti iaria aundia asterako, bi eultzatan egongo dira el-
txar ugari eta iaio ala, azkubillak eztiz betetzen asten dira, erlama 
beeko eultzara eramanarazten dutela. Orrelaxe lortzen dugu gure 
xedea, garaguriña bukatzerakoxe, alikatzeko ganbara, eztiz gonburu 

rarik egokiena. Era au ere, atalaukitxotako eztiuzta egiteko erabi- "•* 
lli oi da. 

Neurriko ganbarak 

Uzta aski motxa eta larrazken aldera garaguriñik ia ez dan to-
kietarako, eultza sakona, apikoa bestekoa, Langstroth'en edukoa era-
billi bear da; larrazken aldera ezti iaria naroa izaten dan aurkintza-
tan, sakon erdiko gaiñeultza askiko zaie. Gaiñeultza txikiok, gogo-
zago eztiz betetzen dituztela esan liteke erleek, xulo bat ez bai diote 
utsik uzten eta ezkomintzaztu gabe. Erabiltzeko ere, erlari gazte-
txoentzat erabil errezagoak dira, ala ere, sakonak, bi alde onak ba 
ditu: ornizoin geiago erleentzat iaso lezake eta api eultzako laukie-
kin trukatu liteke, berdiñak bai dira. Larrazkenean, zenbait leku-
tan, ezti iaria ugaria izaten dala eta apieultza negurako ornizoiñez 
okiturik eukitzen dutelako, eztiz betetako beste ganbara baten bea-
rrik ez dutela uste duten erlari batzuk izan litezke, ala ere, orlako 
tokietan ere, udaberrirako ongitxo etortzen zaie sakon erdiko gan-
bara bada ere. 

Otzaro gogorreko aurkintzatan, negua igarotzeko, eultzak so-
topean eukitzen diranean, udazkenez mixtelaz ornizaintzea galazten 
dualako, ganbara eztitegira iasotzen dute, udaberria astean eta eul-
tzak erletegira eramaten diranean, gaiñean ipintzeko. (Ikus 256 
irud.). 

256 Irudia (Root, fig. 44) 

Elkarren gaiñean bi apieultza 

Atalaukitxotako eztia uztatzeko, apieultza bikoitza erabiltzen 
da, biek arraultzaz eta eltxarrez beteta eta ezti iaria nagusia astera-
koxe, goikoa kendu egiten zaio atalaukitxotako gaiñeultzak ipintzean 

na, bi api dauzkan erladi indartsua, aukerarik onenean egongo da 
larrazkeneko uzta on bat egiteko eta neguterako ornizoin ugari bil-
tzeko, azken aldera, goiko apieultza eltxarrik gabe gelditzen bai da, 
erlamak, dagoaneko erkustuxe, erruteko beko apia bakarra artzen 
duanean eta anartean goiko apieultzako eltxar guztiak iaiota, xu-
loak eztiz beteko dituzte, guk nai genduan bezala, ganbara, gonbu-
ruraiño ornizoiñez betetzeko. 

Ganbararen berri batzuak 

Ganbara onen asmakizuna, 1907'garren urte aldera, iparrameri-
katar Doolittle'tar G. M.'ri zor zaio, akioka eten gabeko lanaz lortu 
bai zuan, ume botatzerik gabe, atalaukitxoetako uzta egitea. Bere 
erletegiak zabalduxe zeuzkalarik, bide txarrengatik, maizeko ikus-
taldiak egitea eziña gertatzen bai zitzaion, mixtelaz aurrerantzean 
ez alikatzeko erabakia artu zuan eta erleek alikatzeko, udazkeneko 
eztilauki batzuk gaiñeultzatan iasota, txurrioan eukitzera io zuan. 
Leen ikustaldian, bearrean aurkitzen ziran eultzai, oietako lauki 
bat edo bi ipiñi zizkien. Danak indartu ziranean, beste bidaldi bat 
egitean, erlama sarea ipiñita, zortzi ezti laukiko ganbara bana gai-
ñean eman zien, igalizuaitz eta txiguri lilien iariatik, irusta txuria-
ren garaguriña iñosten asi arte, egitazko ganbara ortako eztiakin 
erladiak alika zitezen. Eztixuria astean, erleek zekarkitena, goiko 
ganbara ortara sartu zuten erleek eta Doolittle'k «biltegia» «eztigan-
bara» deitu zion gaiñeultza orri. 

Zuatz iaria urrixkoa danean, eztiz betetako laukiok zenbaterai-
ñoko garrantzia duten iakiñarazteko idazlan batzuk ere argitaratu 
zituan. Ornizoin gutxikin edo apieultzakoakin bakarrik aurkitzean, 
uzta on bat egiteko bearrezko garaian erlumaz eultza bete bearrean, 
kabia ttipitzea ioko dutela erakutsi zuan eta ganbaraok eztiz be-
teak idukitzean, etxean «dirua bonbonka» daukaten ziurtasunaz, er-
lumez beteko dutela apieultza, ala ere ez zitzaion garai artan otu 
ganbara aberats oiek larrazkenean erleei uztea, udaberriz bakarra 
bear zituztela bai zerizkion. 

C. C. Miller ere, erabat oartuta zegoan mixtela baiño askoz ere 
onuragarrigoa zala erleei iateko ezti iatorra eskeintzea eta bear 
aundian zeuden erlaultzai, udaberri aldera, eztilauki ugari ematen 
zizkien indarberritzeko. 

Root ere iabetuxea zebillen ordurako, erleei ezti geiegi soazten 

Eultzaren indarberritzea 

Ongi dabillen eultza batek euki lezaken erletza, urte mugaldi 
bakoitzetan, ezberdiña izaten da, milleko multxo txiki batetik asi 
eta 60.000'tik, 80.000 milletaraiñokoa eta baita geiago ere zenbait 
aldiz. Udaberri aldera, erladia umeberritzen asteko garaian, negute 
ondoren, geienetan urritua egoten da; ortik aurrera, giroak lagun-
tzean, eltxarrez betetzen ioango da eultza, erlandreak aal lezazken 
arraultzik geiena errungo dituan arte; geieneko errute ori, ez da 
luzaroz izaten eta andik ara, gutxitzen asten da erlume azketa eta 
uzta azkenaldera, erle zaarrak il ala, neguterako bear beste erlekin 
gelditzeko, erletaldea gutxitzen ioaten da. 

Orrela bada, udaberri asieran, xenika edo xenikaterdiko erle-
tza, 12.000'tik 15.000 erletaraiñokoa danean, indartsua etsi liteke, 
baiña bi illabetez geroz, 60.000'tik gora ez dauzkanean, ez da iotzen 
indartsua, garai ortarako, bost bider erle geiago izan bear bai ditu 
uzta on bat egin nai ba'da. Ginga ta gingapeko tokietan, erlume 
ugalketa au, ez da ain aundia izaten. Garai bakoitzeko eskabideei 
egokienik letorkienez erleek berak erlume ugalketa au ain doiki 
araubideratzea, ederki datorkio erlariari berari ere, era ortara, ez-
tiñoste aundiena danean, eurentzat ez ezik, erlariarentzat ere eztipil 
aundiak bilduko bai dituzte, eztiñoste aundiena asterako, doi-doi 
ugalketa aundi au gertatzean beintzat eta urrialdia asterako, iateko 
ao gutxigoakin geldituko bai dira. Erlezaintzan, ondore onena iza-
teko eta irabazi aundienak egiteko eztiñoste naroena eta erlangin 
aindorik aundiena, biek doi-doi batera agitu bear dira. 

Eultzako erlangiñak 

Udaberriz, eltxar aziketa, eultza guztira zabaltzen asi ondoren, 
erladia indar betera eltzeko, ezti iaria ioriko aurkintzatan, bi ille-
bete bear izaten dira, aurren illabetean astiroxego eta bigarrengoan 
gero ta geiagoz ugaltzen dala. 

Udaberriz erladia ugaltzen asten danetik, bi bat illabetera ezti 
iariarik aundiena asten dan lekuetako erlariak, ondore bikaiñena 
izan lezake, ain xuxen ere, uzta bildu bear dan unerik estuenean 
langillerik geienakin aurkituko bai da eultzan. 

Garagurin iarialdi nausirako, astiro astiro ugaltzen doan er-
ladiak baiño, uzta iorigoa eta aundiagoa egingo du ordurako azka-

eta ur garbia, irispidean, aiton zaarrak bezala, udaberriak bandatzen 
eta xuxpertzen bai ditu eta zer esanik ez, landatan aldezaurreko 
garaguriñaren urrin gozo, lili gurintxatan zuatz ezti kutsu eta ga-
razilletan goiz garautsaren aztarnatxo bat suma ba'lezate. 

Garaguríña asterako xuxperbidea 

Goizgaraguriña asterakoxe, erladiak xuxpertzeko eta indarbe-
rritzeko lana, aski eia eta zinglea izaten da, eultzan erlama gazte 
eta bizkor bat aurkitzen danean, negua ongi iragan ezkero eta gan-
barak beterik idukitzean, batez ere negu otza iragan bear izaten 
duten tokietan. Negua, xenika bateterdiko erle pillakin eta oso 
zaartu gabeakin iragan duan erladiak, erlama errule bat duanean, 
xuxpertzeko eta garagurin berria datorrenerako garaiz indarberri-
tzeko, aurreko bi illabete oietan aski dute bear beste azkurriz zuz-
kituak egotea (ganbaran naiko ezti eta garautsa eta ura eskuan), 
erlamak erruteko naiko lauki eta aize gordin eta giro otzetik mal-
daturik aurkitzea. Guztiz auldutako erladia, nekez indarberritzen 
da eta ardura, bizkortzeko, iruzpalau illabete, uda sartu arte, bear 
izaten ditu. 

Negu ondorengo aurren illabetean, neurribidean erlumak azi-
tzea obe izaten da, apia geiegi zabal ba'lezate, askotan gau biziki 
ozkirrietan elkarrengana bildu bearrez, erladiak ezin berotu izaten 
bai ditu mordoz landako eltxarrak eta otzaz il ezkero, eultzak kalte 
aundia izaten du eta gautiroetako ozmin orrek berak beartzen ditu 
erleek orlaxe iokatzea. 

Erlumak azitzera bultzarazteko, illabete ortan, mixtelik ez zaie 
eskeiñi bear, eltxarrak otzez garbituta, eultzak kalte gaitza izan 
bai lezake, ematekotan, urrengo illabetez eman lezaieke, ala ere, 
eultzako ganbaratan naiko azkurri dutenean, ez dago ziukatzen ibi-
lli bearrik, eurak ere eltxarrak azitzera eragoteko, naiko lixterturik 
eta tirrikaturik egoten bai dira. 

Azkurri ugarien garrantzia 

Negua ontsa iraganik, ondorengo bi illabete oietan, alik eta 
kopururik aundienetan eltxarrak azitzen asten dira eta udaberri 
aurrenetan erlez ongi dabillen eultza, ondorengo bi illabetetan in-
dar betera irixterik ez ba'leza, garaguriña iariatzen asi aurretxo 

Guk, Ameriketa'n, ganbara sakona eman ordez, eztiz ongi be-
tetako ganbaraerdi batekin uzten genituan udazkenez eta ura aski 
izaten zuten udaberriz ere kopuru izugarrietan eltxarrak uztaurrean 
azitzeko, eta uztaroz berriz ere ederki beteta uzten zuten urrengo 
larrazkenerako. 

Erlaria xurkaillua danean, ganbaratako eztia ere, salmentarako 
erauzten die eta ordez, eztiz betetako laukiak eztitegian iaso, urren-
go udaberriz bear dituzten eultzetan ipintzeko. Umeberritzeko aldi 
ortan, eultza bakoitzak, bi lauki bederenik eztiz bete-beteak bear 
izaten ditu, baiñan zabarkeriz edo bear bezain zugur eta goitatua 
ez izanik, ezti lauki oiek gorde gabe gertatu ba'da, mixtelaz alikatu 
bearko ditu, eztigai berria asterako indarberrituak euki nai ba'ditu, 
api eultzan udazkeneko ornizoiñen kutsutaraiñokoak milizkatuak 
eukiko bai dituzte. Eltxarrak azten asiarazteko egunoro xortatxo 
bat mixtela eman lezaieke erleei edo egokiago ba'deritzaio, beingoz, 
bostetik zazpi xenikataraiño eskeiñi. 

Eltzarrak aziko ba'dituzte, beste noraezeko gai bat ere bear iza-
ten dute, garautsa, sorta galantatan gaiñera, eultzan bear beste ez 
daukatenean, landara urtengo dute, nunbait billatu bearrez eta lan-
datan ere aurkitu ezik, ordezko zerbaiten usaiean, ikulluetara, ze-
rrategietako xixka pillatara eta margotegietara abiatzen dira, el-
txarrak aziko ba'dituzte, eztia beste bearrezkoa izaten bai zaie ga-
rautsa, eztiaren edo mixtelaren gatzukizko osakaia. Iakiña noski, 
beroak astean eta landak liliz iosiak aurki litezkenean, bear guz-
tietarako erruz aurkituko dutela eztiakin naasturik eltxarrak ian 
bear duten garauts ori. 

Garaizko erle ugalketa 

Batzutan udaberriko erle ugalketa aundiena eta garagurin na-
gusiena ez dira alkarrekin bat agitzen, iaria ori, askoz ere beran-
duago etor bai leiteke eta orduan eztibiltzailleak, ezti ialeak, orni-
zoin iresleak bilakatzen dira, baiña ala ere erladi indartsuak geie-
netan bizitzeko beste azkurri billatu oi du an edo emen, landa erabat 
agor idoro ezik, baxtarren batean, gutxi edo geiago, erladi aulak 
ez bezala kausitzen bai du. Orlakotan, garaiko erle ugalketa aundie-
nera iritxi ondoren indar ortan bertan iraunaraztea, agitz zail egiten 
da, erluma azketa urritzen asten bai da. (Ikus 257'garren irud. illen 
arauz, nola ibiltzen dan ugalketako gorabera, ludi gerriz egoaldera; 

Erluma banaketa 

Ondore onenak ematen zizkigun era bat ibilli oi genduan Arae-
riketa'n; ezti iaria asterako, erletegiko eultzak oro indar berdin-
tsuan egon zitezentzat, indar aundiena zekarten eultzetatik erluma 
lauki bat edo bi idokita, atzera xamar zebiltzenai ematen genizkien 
udaberriko bigarren illaren erdi aldera; iokabide onekin, erladi oso 
indartsuak, umerik ez botatzera beartzen genituan; aulenak, bizko-
rrenakin batera eltzen ziran indarberriturik eztiñoste aundia aste-
rako eta uzta soatsi bear izaten zitzaienean, eultza guztietan eztieul-
tzak, danak batera beteak eukitzen zituzten lan errezagorako. El-
txarrez betetako zortzi lauki aurki oi zitzaion erladiari, laxter iaioko 
ziran eltxarrez betetako lauki bat edo bi gezteratu ondoren eta bere 
erlekin, aulxegoko bati, ez noski guztiz aulari, bat edo bi lauki ema-
ten zitzaizkion, Erlamarik gabe eramateko ardura aundia artu bear 
da, iakiña. Eltxar lauki ori, apia aalik eta estuena iraun dezan, er-
dian ipintzen da, ertzetan ematearekin, gaueko ozkirrian berotzerik 
gabe, eltxarrak otzaz il litezketa. Eultza aulari ilkitako lauki utsak, 
erle guztiak eultzara astinduta, eltxarrak kendu dizkiogunari ema-
ten zaizkio eta azken laukiaren eta urrengo ezti laukiaren artean 
sartzen da, bi lauki diranean, saiets banatan. Oso indar gutxikin 
zeuden beste eultza ondarrak, erlama ona dutela iabetu ondoren, 
bere ortan uzten dira, erletegiko beste eultza guztiak indarberritu 
arte eta ondoren, bizkorrenetatik lauki bana kenduta, aalik azka-
rren indar berritzeko, eltxar laukiaz bete bear dira, lumatxo ba-
tekin erle uztabiltzailleak euren eultzera astinduta. Apian iartze-
koan, beste laukien artean, bizbeinka tartekatu bear dira. Laukiak 
eltxarrakin eultzetan ipintzean, aukera ori ustia liteke ornizoiñetan 
ere berdintsu eultza guztiak uzteko. Baita eultza aulxamarrai, bere 
erleekin, beste eultza bateko eztiz betetako gaiñeultza eraman le-
zaieke. Beste batzutan indar aundiko eultzetako laukietatik astindu 
litezke erle sail bat eultza aulera, zaarrenak eultzera itzuli arren, 
gatzeenak an geldituko dira lagungarri. Eultza guztiak indarrez 
berdintzeko, bear beste lauki indartsuenetan ez aurkitzean, aulenai 
kendu lezaizkieke, bi edo iru laukiakin, azeultzakuma bezala uzteko 
eta negua asterako indartuarazteko. 

Erletegian gaitzen bat sortzean, lauki aldaketa au iñola ere ez 
da egin bear izurria zabaldu ez dadin. 

Indarberritzeko beste era ziurra ere, xenika erdi edo xenika ba-
teko kaioletako erle pilla erosi eta eultza aulari lagungarri ematea 

Batu bear diran erlaraldeak, euren erlamarik berexi bearrik ez 
danean, bere ortan elkartu litezke, erleek berak ondoren egingo bai 
dute amaren aukeraketa. Erlama berexia eta enda onenekoa utzi 
bear zaienean orratio, maxkala il ondoren, ziurtabiderako kaiolan 
sartuta emango zaie, besterik ezean ura artuko bai dute amatzat. 
Gaur gaurkoz erleriek, erletegi askokin lan egiten dutenez, euren 
eultzera itzultzeko bildurrik gabe, erletegi bateko eultza aulak bes 
-tekoakin batu lezazkete, mugonez erabat indarberriturik, uzta on 
bat egin ondoren, indartsuki negua iragaiteko. 

Ingiorria batuketarako 

Erleek, burrukarik gabe, edozein urteko garaian batzeko, ba da 
erarik errezena eta ziurrena, ingiorria; eultza aul bat, bestearen 
gaiñean, batutzeko iartzerakoan, bien artean, ingiorri bat iartzen 
zaie eultza zabalera guztian eta erleek ortxikatuta bestaldera igaro-
tzerako, egun batzuek ematen dituzte eta bitarte ortan eultzeko 
urriñaz betetzen dira, beko erleekin batzean, euren eultzeko erleek 
bai liran artzen dituztela eta erle adiñekoak ere, ez dira lengo eul-
tzara itzultzen. Giro berotan, goiko eultzakoak arnasik artu eziñik 
ez itotzeko, orratza batekin, xulo batzuk egin bear zaizkio ingiari. 
Eultzak, askotan oi danez, binaka elkarren ondoan daudenean, el-
karren ondoko bi erlaraldeak, batera aixa bildu litezke, aski da 
eultza bat lekuz aldatu eta bestea, biek zeuden erdian eman, bi eul-
tzatako erleek ara bilduko dira. Urrengo egunez, ingiorria erdian 
emanda, kendutako eultza, gaifiean iarri lezaioke eultza bat egiteko. 
Ortarako egunkarietako ingia da onena. 

Erlahatzak 

Eultzatik erlabatzak urteten dutenean, elkarregaz batzea oso 
erreza egiten da, aidean dabiltzala eurak ere ia geienetan elkarrekin 
batzen bai dira. Bi erlabatzak burrukarik gabe eultza batean sartu 
litezke bada eta biek antxe geldituko dira, uzten diran tokian beti 
gelditzen baí dira. Bi erlama bilakaideak orratik, laxter topatuko 
dira eta buruz-buruzko burruka latza iota, ezpata zorrotzaz era-
sana, zerraldo geldituko da. Batzutan erleek berak pelota bat egi-
ten diotela, urrikirik gabe ittota utziko dute eta gelditu dan erlama 
laxter billatu liteke, ari ere pelota bat egiten bai diote, ittotzeko ez 
baifia zaintzeko. Erlabatza, eultzeko erladi batekin batu nai danean, 

lako izaten da; baita kee geiegi erabilliaz eta zalaparta geiegizkoz 
asarrearazita, naaste guztia eultzan, gaiñean emandako eultzako 
erleek iarri dutela etsita, apieultzako erleek goiko eultzara igota, 
kupirik gabe ziztaka garbitu dituztelako ere. 

Batze lan au, geienetan udaberriz egiten dan arren, udazkenez 
ere egin liteke aski ondore onakin. 

Erleek negualdian 

Oraindik erleen berri ongi ikasi gabeko garai aietan, eltxook 
negua eramateko, erlautz txiki batean eukitzen ziranean, ez noski 
orain bezala ganbara eztiz betea dutela bi eultzatan, orduko erlari 
sasi iakintsuek, negute luzea ongienik nola iragan zezaketen iraka-
tsi naiez, euntalako iritziak ematen zituzten. Zirrikituz eta itogiñez 
betetako oltza zaarrak bolborrera utzi bear zirala, aitortzen zuten, 
baiño eultzatik ezti guztia kendu bear zala zioten eta mixtelaz ali-
katu, negua ongi igaro aal izateko, batez ere garautsik izango ez zuan 
alikagaiaz. 

Au noski, iñutaurra bati, amaren ugatzesne garbia kendu eta 
iñudeak antolatutako edaki zikin bat eman bear zaiola uste izatea 
bezala guretzat gaur izango litzake, ongitxo bai dakigu, neguterako 
ezti eta garauts oro idokitzea, astakeririk aundiena litzakela, aurra-
ri bezala, erleei ere bere bizigarri iatorra eman bai die Alikatzaille 
Nagusiak. Iakintza berriak irakatsi digunez, naiko ezti bikain eta 
ondua eta garauts kopuru aundia laukietan daukatenean ematen 
bai dute ongienik negualdia. 

Aintziña batez, beste oker askoren artean, «garautsaren egius-
tekizuna» deitzen zitzaion martzukeri au zabaldua izan zan, eultza-
tik garauts guztia idoki bear zala alegia, erleen uxada ark sortzen 
zuala uste bai zan eta eztiak ere askotan eukitzen bai du garautsa, 
biek, eztia eta garautsa kendu bear zitzaizkiela esaten zan, kutsa-
gabeko goxaki mixtela garbiaz erleek neguz alikatzeko. Gaur egius-
teizun ori erabat gaitzetsia aurkitzen da, mixtelaz alikatzea utzi da, 
besterik eziñean bakarra, erleek gosez daudenean eta erletegian ez-
tiz eta garautsez betetako laukirik ez danean ematen bai zaie goxa-
kizko alikai ori. Eztiak dauzkan miatz gai batzuk ez bai dauzka 
mixtelak, erladia alikatzeko bearrezko gai alikagarririk gabe, eztia 
baiño aulagoa da erleek geinatzeko, izan ere. 

Beste burubako oker bat ere, zabaldua aurkitzen zan, alegia, 

873 



otzaz txurrunduta egongo bai dira eta egalditxo batzuk, estea us-
tutzeko, lekorera egin lezazketen eguzki epeleko egunetan ere, ez 
daukate ozkiro ortatik igitzerik eta aietatik batzuk, ganbarako az-
kurrietaraiño ere ianeske ioaterik ez daukatenez, gosez ilko dira. 

Gaurregun bada, gai meiaz trozatzera iotzen da eta geienek, ez 
trozatzera io dute. 

Ezadea 

Aintziña batez, ardura aundirik ez zitzaion ematen eultzako eza-
deari, ez bai ziran iabetzen eultzaren etsairik kaltegarriena astarea 
izan zitekenik. Ongi trozatutako eultzak, eultzoiñolan, betiko ataka 
bakarra duala, neguz izugarrizko astarea pillatzen du eta saetseta-
tik edo goitik irtenik, azalaren inguru biltzen zaio. Otzaroak eto-
rrita, astare ori izoztu egiten da eta otzetik zaindu izan nai zira-
nean, izoztutako inguru guztiko ezade orrekin, erleei on baiño kal-
tea geiago egin bear noski. Orduan azalaren goikaldera ezadea 
ioaten utzita, an izozturik, erleei kalte aundirik ez ziela egingo 
uste izan zan, baiña egatzestalkia irmo itxitzea eta azala ere guztiz 
legor eukitzea obea zala, geroago oartu ziran. Ain gaizki asmatua 
ez zegoan, baiña ordun astarea eultza barruan multzopillatzen zan 
eta iztilka erle mordora iariankatzen eta ona okerrena, eultza ba-
rruko ezo ori eztiak urrupatuta, ezti busti ori iatean, erleek kake-
riaz gaizkitzen zirala. 

Negualdirako sotopeko ezadea ere erleentzat agitz kaltegarria 
da, ornizoiñak urtsutu egiten dizkie eta otzakin batera, bi etsai kal-
tegarrienak bilakatzen zaizkie, erlaralde aundiak iltzen bai dira. 

Negutea ongi igarotzeko, sotoetako giroa, 7° (C) ozkekoa izan 
zitekela aukerakoena alditxo batez uste izan zan, baiña gerogoko 
azterketak, giro ori, ango ezadeari guztiz lotua dagoala irakatsi du-
te; sotoa erabat legor eta toki aietako giroa ere idorra danean, aski 
liteke 3°'tik 5°'teko ozkekoa, baiña lekoreko ostantza astaretsua da-
nean, 5°'tik 7°'ko giroa aukeratu bear da. Aski zuzen zebiltzan, ez 
orratik, erleetan ondamendirik izan gabe, negutea igarotzeko bes-
teko bide zuzenean eta okerrena, ez zutela asmatzen erle sarraski 
aiek zergatik izan zitezken. Sototan ematen ziran eultzak, eultzaren 
luzaro guztian, ataka zuloa, betiko atz betekoa izan bear zutela or-
duan uste izaten zan; gerora ordea iakin zan atakaren zulo neurria, 
bertoko ozperoari erabat loturik dagoala,. inguru aldeko astarea-
rekin batera. 

Hambleton, trozatutako eultzak baiño trozatu gabekoak, ongi zuz-
kiturik eta babes tokian ipiñita, udaberriz obeki biziberritzen zirala 
eta uztak ere obeak egiten zituztela idazlan batzutan adierazi bai 
zuten. 

Negualdirako gaurko iokabidea 

Erlontziko ezadea, eultza toroxatzen zuan azalaren goikaldean 
bilduaraztekoa zan aintziña bateko iokabidea eta egatzestalkia, er-
leek erantsitako lerdamiñaz, irmo itxia uzten zutenean, urrututako 
ezadea eultza barrura eta ormatan bera, iztilka iariankatzen zan. 
Apieultza goinean ataka txiki bat emanda, eultzako ezoa, andik 
aterazitzekoa zan geroko iokaera. Giro berdiñean, ezoz asetako aizea, 
ase gabekoa baiño ariñagoa da, beraz aize bustiak gora ioko du 
eta ilkitzeko xulo ttipiren bat ez daukanean, erabat bustirik ipiñiko 
ditu apia eta estalazala eta okerrena berriz, erleek ian bear duten 
eztia urasetuko duala, erleek mearreriaz gaiztzeko arrixku aundie-
nakin. Azkenaldera bada, azal arin batez eultzak trozatzera io zan, 
ozkiroko tokietan beintzat, ezadeak irtetzeko, eultzaren goikaldean 
8 bat n. eunkiko ataka utzita eta oiñean, ildakoen sarratsak eultza 
barrutik lekorera atera aal izateko, gora 6 neurkiñaneikikoa eta 
luzean 4 bat neurkiñeunkiko beste bat emanda. Negute on bat 
erleek eraman aal izateko, gauz asko euki bearko ditu bada erlariak 
gogoan, leenik tokigiroa, onek bai du erleek ongi negutzeko ikuski-
zunik aundiena; ondoren, ornizoiñak, gutxienez 25 xenikako eztitza 
eta garauts ugari; bi apieultzatan erladi bizkor bat, negu aldera goi-
ko eta beko laukien erdian, mordoko kabia egiten dutela; erlama 
gazte bat, agitz errulea eta endarik onenekoa; erletegia, inguru 
guztian erabat aize otzetatik maldatua eta azkenik, eultzaren esta-
lazalak, erabat idor-idor eukitzeko, artestalkiak xirrikitu txikienik 
gabe, irmo itxia egon bearko du. Ona ba erleek negu ona igaro-
tzeko erlari zaar aiek eman zituzten aurren urratsak, ez danak 
zuzen zuzenak. 

Negukatzeko bi era 

Erleek, bi eratara negukatu lezakete, landako aizetara eta itxiko 
tokitan. Gure aurreko erlari batzuek, iokabide zenbait, oso ziurtzat 

ori, elurraz, izotzaz edo erle illaz itxutua gerta ba'ledi, aize bearrez 
ito ez daitezen, goiko begitxo orrek lagunduko die erleei, ataka 
xulo ori bakarra erabiltzen zanean askotan gertatzen bai zan elurrez 
edo erle zurrunez itxutzen zanean, barruko lizunak urten eziñaz 
eta aize garbirik sartzerik gabe, luzaro gabe erladi osoa arnasar 
eziñik ittotzea. Bi ataka oiek bearrezkoak dira ba egugiro gogorreta-
ko tokietan. 

Bi ataka xulo oiek eman zaizkien eultzatan, negualdi miñenean, 
goiko ataka xilo orren aurrean multzopillatzera iotzen dutela oar-
tuko gera erleek. Egunik gogorrenetan, beroneurkiñak 15° ozketik 
berako giroa ematen duanean, batzutan, goiko begi ori, leiarrez 
erdi estalia ikusi oi da, ala ere giroa zerbait epeltzean, erle mordoa-
ren berora, laxter urtzen da leiarra eta bere neurri oikora xiloa 
biurtu. 

Eultzatan azal lodiak 

Negualdi zati luzez, ozkiroa 0° (C) ozketik 5° bat ozkera diraun 
lurraldeetan, ioandako garaietan, naitanaiezkoa zala eultzak azalez-
tatzea uste izaten zan aizetara zeuden erletegietan, orain ordea, erabat 
azal meia edo batere erabilli bearrik ez dala aitortzen dute geienek. 
Zer liteken onena, erabat iakiteko, saio ugari egin bearko da orain-
dik noski. Negu luze barna ozkiro guztiz miña dirauken tokietan, 
ba dirudi azal ori bearko dutela, agian orbelez edo lastoz betetako 
ui ingizko edo orraberazko urik sartzen ez zaion zorro mee baten 
ordez, bizpairu orbel geruza sartu lezaioken sendogoko eta na-
saiagoko bat. 

Era askotara azaleztatu izan dira eultzak, danak aipatzea, iakin-
garri litekenik ez bai deritzaigu, erabilliena aipatuko dugu; beko 
apieultza, bikoitz saetsolakin egiña da, gaiñekoa, oiko batekoa, bean 
eta goikaldean ataka xilo banakin; bi eultzen ormarteko bitartea, 
lastoz edo orbel idorrez betetzen da; eultzoiñola ere bikoitza da 
baiña oiko eultzak ere aren gaiñean eman litezke eta apieultzaren 
gaiñean, oiko gañeultzak ere iartzeko eran dago egiña. (Ikus 258'ga-
rren irud.). 

iartzen da erladia. Orbela edo agotza, apatz eta arol xamar sartu 
bearko da eta otzari sartzen ez diote utziko eta busti arren, bereala 
legortzen dira, baiña idortzen ez diran artille, mixtillu eta beste 
gai busti batzuk iartzea baiño, zorroa utsik, aize utsakin uztea obea 
da. Eguzki epeleko eta aize legor aukerako egunak ustia litezke eul-
tzetatik kendu eta legortzen iartzeko estalazal izerditsuak. Orta-
rako artamendatzen da oiñaldeko atakaxiloa eta garaikaldekoa, 
baita eultzaren eskuxuloari eta ango atakaxuloari estalazala ingu-
ruan ongi lotuta iartzea ere. 

Bost (5°) (C) ozketik bera otzik ez danean, azalik gabe ere utzi 
lezazke eultzak negualdi guztian, leen aipa ditugun baldintza aiek 
guztiak erlariak eultzatan zaindu ba'ditu, iritzi ortakoak dira bein-
tzat 1.000 eultzatik gora dauzkaten ainbat erlari ospatsuenak, eul-
tzak azalez babesteak ondore onik izan lezakela aitortzen duten 
arren, lortu litezken ustezko irabaziek ez dutela ordainkitatzen uste 
bai dute azaleztatzen artu bear diran lanak eta eralgibearrak. 

15° (C) ozketik 20°'raiño ozkiroko negua egiten duan tokieta-
rako, Root'ek, eultza saietsetarako, 8 n. e.'tik 10'taraiñoko zorro 
lodia artamendatzen du, 15 n. e.'kin gaiñalderako, ongi gogoan eu-
kita, negu barru guztian, idor-idor iraun bearko duala, ostantzean 
izoztuta, erleentzat izotz zulo izango bai da, 

Garai batez, erlari batzuk ustekizun au egin zuten: Eultzaren 
neguteko bizirako, axal mee bat babes ona ba'zaie, laukoitza, areago 
izango zaie eta besterik gabe, eultza saietsetarako 20 bat n. eun-
kiko azala obetsi zuten, oiñalderako 12 bat neurkiñeunkikoa eta 
gaiñalderako 25 bat n. e.'koa, baiña oartikasiak irakatsi izan du 
erleentzat otzagia biurtzen dala, estea garbitzeko ere txolarteko epe-
legunetan erleek ez bai dira eultzatik egatzen landara eta eguzki 
estaiak ere bero giroko egunetan ez dira irixten erlemorkoraiño eta 
bizigarri berriak artzera ganbaraiño ezin iritxirik, gosez iltzen dira, 
eztia eta garautsa, mordotik 10 bat n. e. bidera iduki arren, otzaz 
mordotik ilkitzerik ez bai dute izaten eta orrelaxe ikasi izan da 
erlea eultzan otzaz ez baiño, gosez beti iltzen dala. 

Lotubalatutako erleek 

Negutaroa, negu luze barna, 20° (C) bat ozketaraiño iexten dan 
aurkintzatan, iokabide ona eta zugurra ez dala dirudi eultzak aize-
tara uztea, berogarri egokiaz bilduta atondu arren, argatik, giro 

881 



259 Irudia (Root, figs. 338-344) 



Berezko beroa eta sortutakoa erleetan 

Ezti iaria asterakoxe, geiena indartu diran eultzak egiten di-
tuztela garagurin eta ezti uztarik aundienak, aspalditxotik daude ika-
sita erlariek, aiek bakarra ematen bai dizkie irabazirik bikaiñenak, 
ez da ba arritu bear, ortan saia bearrez, iñun diran asmakizun guz-
tiak erabiltzea, lanari eta eralgibearrari begiratzeke, garai ortara-
koxe, eultzak indarberriturik eta uztabiltzaillez iosirik eukitzeko. 

Ikusi bai zituzten baratzazaiñak, eskeiñitako beroaz edo negu-
sabitegietan ostartetako eguzki leiñuruak ustiatuz, landare goiz-
tarrak sortzen, aiek ere erleekin, garaiz eskeiñitako beroaz, orlako 
zerbait ez ote zezaketen egin otu zitzaien. 

Ameika ekinsaio egin izan dituzte baiño oraiñarteko guztiekin 
txulut biribilla egiteko. Oietako bat, A. I. Root izan zan, negusa-
bitegi itxi batean, superontzi baten epelera, urteko edozein illetan, 
erle gazte ugari iaioarazten ei zituan, lekorean 0° baiño beragoko 
ozkiroa egon arren ere, baiño irabazpidetan, kuku iotzen zuan, leiar-
tegipean egatzen eta eultzara itzultzen erleek ikasi zuten arren, 
iaiotzen zan erle bakoitzeko, bizpairu iltzen bai zitzaizkion. 

Ohio'n, leiarpetan 16 gizalur dauzkaten sabitegietan, iakinsaio 
batzuk guztiz zabalki egin izan ziran, udaberri eta udazkeneko zain-
dutako girotara erleek azitzen ango nagusirik aundienak egin izan 
bai zituan egiñalik aundienak. Berealaxe oartu izan zan, erleek luz-
ker lili guztiak ernalduta uzten zituztela eta eultzak leiarpean ko-
katurik, il zitezkenak, luzker loreak asterako iaiotzen ziranakin 
ongi ordeztuko zirala uste izan zuan. Erlezaintzako arloan, porrotik 
aundiena izan zuan, baiño luzker uztari buruz, iñoiz ere lortu ez 
zuan besteko uztatza egin zuan. Beste egokiera batez ere, zaindutako 
beroa eskeintzen zitzaiela, landara bidea idekia lagata, naierara 
ioaten utziaz egin izan ziran azterketa batzuk; erluma nola azitzen 
asi ziran ikusita, aurrenean, ondore onenak izan zitezkela uste izan 
zan, azkenean orratio mirri egin zan. Eskeiñitako beroak, erlume 
ugari sortzera ziukatu izan zituan, baiña giroz ateko landabidetako 
ioan-etorrietan, iaiotzen ziranak baiño bi bider geiago iltzen ziran 
eta beti egin dan bezala, euren kisa utzitako eultzak, aiek ez beza-
lako uzta bildu zuten. 

Saio batzuk egiteko, eultzazal barruan, egatzazpian ipiñita, in-
darrargi ontzi batzuk ere erabilli izan ziran, bero berdin eta iraun-
korran erleek eukitzeko, landako otza gorabera. Bero artara, be-
realaxe asi ziran erleek eltxarrak azitzen, baiñan, igarri zitekenez, 

garautsa eta ura billa atera bearrezkoan, landako giro otzetara txu-
rrunduta, ilda gelditzen ziran. Erladia argindarrez berotzeko ekin 
guztiak, morkolot aundienakin bukatu izan dira. 

A. ..I. Root'ek ere, saio bitxi batzuk egin zituan, erletegi guztia, 
oe epela egiteko, ximaurre beroaz inguratu zuan batean, udaberriko 
lermaldian, erle guztiak il bai zitzaizkion. Beste bein ere, erletegi 
etxea arrolioz sortutako udako beroan aste batzutan idukita, egin 
izan zituan saio batzuk, baiño udaberriko lermaldian erletegi etxeko 
erle danak ilda aurkitu zan eta astirik izan ez zualako, aizetara zeuz-
kan batere zaindu gabeko eultzak, udaberriko egun epelak asi arte 
ongi iraunik, beroak astean, uztabiltzeko lanari lei bizienaz ekin 
zioten. 

Etxeko geSa beroan negutaldia 

Oso erlari gutxi saiatu izan dira etxeko areto batean, berogiro 
iraungarrian, gautegun 18°'tik 22° ozketaraiñokoan eukita, erleei 
negualdia igaroarazitzen. Apal batzutan kokatzen dira eultzak, ataka 
xuloak lekore aldera begira eta leio zabal bat urbil dutela, erle zaar 
eta elbarriak noisnai landara atera Iitezkela eta giro onakin, erleek 
ere urtetzeko eran. Langintegi batean iru urtez euki omen zuan 
Root'ek eultza bat; iñoiz negua ongi iragan ba'zuan ere, bataz bes-
teko urteak aztertuta, ba dirudi itxiko eultzak, aizetara daudenak 
bezain ongi ez dutela negukatzen. Etxe barruko berogiroak, eltxa-
rrak azitzera leiarazten ditu eta giro txarretan lekorera atera bear 
izaten duten erleek, ez dira geiago eultzera itzultzen otzak garbituta; 
sortzen ari Iitezken eltxar multxoak ezin bai ditu ordeztu, azkenean 
eultza erabat motelduta gelditzen da. Udaberria eltzean, erlama 
erdi erkustua aurkitzen da, neguan erruten ari izan dalako eta eul-
tza ez da indarberritzen. 

Aukera batean, erleei negua ongienik iragan arazteko, eskeiñi-
tako argibero guztiak baiño ondore obegoak dituala ikusi da estala-
zalak, mordoko berezko bero iatorrari eusten bai dio, erleek eltxa-
rrak azitzera ziukatu gabe eta azalez ongi bildutako eultzak, uda-
berri aurreko negu otzak ongi igarotzen dituzte eta uzta aurretxoan 
eltxarrak azitzeko, egokierarik onenean egoten dira, beroa eskeiñi 
zaienak baiño bizkorrago beintzat. 

Edozelango berogiroak, eskuz emanak edo eguzkiatik artuta-
koak, erleek eltxarrak azitzera uiatzen dituala ba dakigu. Erluma 

azitzeko eskuarki 35° ozkeko beroan egon bear du erladia eta aberas-
katarako ezkoa sortzeko 36° ozkeko beroa bear dute; eultza ba-
rruan 35° ozkeko giroa daukatenean, lekorekoari ardurík iarri gabe, 
erlumak azitzen asiko dira eta lekorean 0° ozkeko otza dagoanean, 
arteziz emandako beroak kalterik aundiena egingo dio erladiari eta 
erlumeari. Ala ere, udaberria urrantzean, oso otza ez ba'da beintzat 
giroa eta eultzak indartsu eta ongi azaleztuak daudenean, erlumeen 
aziketa ongi etortzen da, arrixku aundirik ez daukanean erluma 
azketa asten bai du erladi indartsu batek; dena den, artezizko be-
roaz erluma aziaraztera, beti ere oker aundi bat dala ez da aaztu 
bear. 

Negualdirako erleentzat toki itxiak 

Giroak aldaketa aundiak izaten dituan tokietan, negua igaro-
tzeko, eultzak euren udako asto gaiñetan aizetara utzi orde, ba di-
rudi, inguruko eta eultzako giroa erabat berdin zaindu liteken toki 
itxietan, aukera obea izango lutekela erleek negutea obeki eraman 
aal izateko; eztiz alikatzen ibilli bearrik gabe, erleek ere ornizoin 
gutxiago iango lutekela uste izan liteke eta azkenik, azaleztatu bea-
rrik ez izatea, beste aurrerapen bat io gentzake. 

Ustekizun oek oro, egitik oso urruti ez dabiltzala dirudi, lurral-
de epel, otz eta bustitsuetan, giroa erditsuko ozke batean, 7° ozketik 
gora eta 4° ozketik bera eta lurralde otz idorretan 3° ozketaraiñokoa, 
aldatu gabe iraunaraztean, erleek, giroa 15-18° ozketara igotzean 
edo 0° ozketaraiño ieixtean ez bezala, igitzerik gabe, lozorroan egon-
go bai dira, 0° ozketaraiño ieixtean, beroa sortzeko, soiñigiketaz eta 
ornizoifiaz elilcatzen asten bai dira eta 18° ozketako giroan, eltxarrak 
azitzen, ornizoin guztien ondaketakin, toki itxian eltxarrak azitzea, 
erladiaren kaltetarako bai da. Orrela bada, goiñube bateko ertein 
giroa, 6° (C) ozketan beti zaindu ezkero, ornizoin gutxiago xautuko 
lukete eta eltxarrik ere ez lukete aziko eta negua ongi iraganda, 
naiko ornizoiñakin, udaberriz indarberritzeko egokierarik onenean 
aurkituko lirake. Ortan aditu batzuk orlaxe dala diote, baiñan ia 
erlezain guztien iokabideak, besterik adierazten du, dagoaneko 5° 
bat ozkeko negua izaten dan toki guztietan, negutea igarotzeko, eul-
tzak sotopera eramatea erabat utzia bai dago. Negua guztiz gorria 
ez danean beintzat, urte askotako ikaskizunak ongitxo irakatsi bai 
dute aizetara negua igarotzen utzi diran eultzak, goiñubetara sar-

tutakoak baiño obeki iasaten dituztela giro aldaketak eta udaberri-
rako, askoz ere bizkorrago egoten dirala eta negualdiko giroa, gutxi 
gorabera, 0° ozkekoa dan aurkintzatan ere, sotoetara eultzak eraman 
orde, aizetara uzteko iokabidea, erabat zabaltzen ari da aize babe-
sera dauden erletegietan beintzat. (Ikus 261 ird.). Negu guztiz 

261 Irudia (Root, fig. 347) 

gorriak dirauten lekuetan ere, sotoetara eultzak eraman baiño leen, 
udazkenez erlama il, erleek ere pixkanaka iltzen utzi, atakaxuloa 
takatu eta udaberriz epelekuetatik ekarritako erle gazteekin eultzak 
biziberritzeko oitura zabaltzen ari da. Negualdirako eultzak sotoe-
tara eramatea, dagoaneko ia toki guztietan izkutatu dala aitortu 
genezake. Egia da bai, giroa neurri batetara zaindurik, sotoetan 
ornizoin gutxiago iango dutela, ala ere, aizetara alikai geiago bear 
izan arren, neguz ere, iltzen ari diran erle zaarren ordez beste ba-
tzuk sortu bear dituztelako izaten da eta orrexegatik, udaberria 
etortzen danean, sotopekoak baiño bizkorrago indarberritzen dira 
eta alikaietan ondatu zutelazkoa, uzta galantak eginki, oparoki or-
dainduta uzten dute, sotopekoak baiño ongitxo geiagoko irabazie-
kin. Negua igarotzeko, sotoetara eramaten diran erleei, 6° ozkeko 
giroa, igitzerik izan ez dezaten bestekoa, zaindu bear izaten zaie, 
15° ozkera igotzeaz, aizetara daudenak bezalaxe eltxarrak azitzen 

asten bai dira eta ori sotoetan dauden erleentzat guztiz kaltegarri 
gertatzen da, eziñegonez asten bai dira eta ataka zulotik egatuaz, 
lurrera iausita, multzoka iltzen dira galera aundienakin. 

Aizetara dauden erleei, negute on bat igaro aal izateko, giroa-
ren aldaketa aundiak, ambesteko kalterik ez die egiten, guztia ongi 
neurtzen dakian Ark, aurrez ere ongitxo bai zekian giroaren gora-
bera oiek erleek izango zituztela eta iasan aal izateko, beroa sortuko 
dien azkurri pilloak etxeratzen irakatsi zien, otzaz txurruntzen asi 
orduko, mordokaratzen, aberaskan tokiz aldatuaz, eztiz eta garau-
tsaz betetako ganbaratara urrandurik, alikaiaz xuxpertuta, beroa 
sortzen. 

Aizetara dauden erleek, giroa 7° ozketara igota, eguzki ostarte 
epel batzuetara, eultzatik egatzeko egokiera izan lezakete, este gar-
biketa eginda, mearreri arrixkurik gabe negua emateko, baiña so-
topekoak, egun ederra izan arren, lekorera urteterik ez daukate eta 
ain luzaro este ustutzerik gabe, uxadaz gaizkitu litezke. Itz batez, 
aizetara bizitzera bearturik zeuden erleek, giro aldaketatan, kalte 
aundirik gabe nola ioka bear zuten, Irakasle Nausiak iakiñen gai-
ñean iarri zituan, sotopekoari ordea, gizonak ezin izan die ezer era-
katsi, bear ez dutenean eultzatik urtenda, multzoka iltzen bai dira. 

Sotoetako eragozpenak 

Ikusi dugunez, sotopetako giroa, neurri iraunkor batean, erleek 
eltxarrik sortu eziñezko ozkiro doian eukitzea erlariak bere esku 
ba'leuka, erleei negu obea eramaten albait lagun lezaieke, baiña ori 
ez dago bere esku, giroa bear bezala erabiltzea, askotan zailla ez ezik, 
eziña egiten bai zaio gizakiari. 

Ozkiroko tokietan, kokalekuko zulo ori, sakona izan bearko 
du eta epelxegoko tokietan lurraxalagokoa, biek ordea, lekoreko 
giro aldaketak erlesotoko giro iraunkorrari eragiñik eta aldaketarik 
ez sortzeko eran bereziki egiñak noski eta ori erlari arruntari ga-
lestiegia egiten zaio; giro batean sotoa eukitzeko barruko aizea 
ere, mailla batean diraukela eraldua izan bear du eta orrek ere 
izugarrizko ordainbearra lekarkioke erleetatik bizi dan langilleari 
eta sotoa giro batean eukitzeko berontziak edo argindarrak ere 
dauzkaten diruxauketak aztutzerik ez dago; ozkiro batean, mor-
doan igirik gabe lo zorroan datzatela, erle zaartuak barabara iltzen 
dira eta eltxarrik ez bai dute sortzen, erabat aulduta egongo dira 

bedatsa asterako, aurrera ateratakoai ere, galera aundiakin, uzta-
ren erdia bai beintzat bizkortzerako igarotzen zaiela. Sotopean 
negua iragan duten eultzak ez bezala, aizetara daudenak eguzki epe-
leko garaialdi batzuk ustiatuz, eltxar berri batzuk, neguz ildakoen 
ordez, azitzen bai dituzte, aiek baiño askozaz bizkorrago irixten 
dirala udaberrira auteman da; bestalde berriz sotoak egitea, eul-
tzak azalaztatzea baiño askozaz ere galestiago liteke eta erletegi 
guztia sotopera sartzeak eta udaberri aldera ostera erletegira era-
mateak ba du bere gogaikarrizko lankizuna, eultza barruan zala-
parta aundia asten bai dute erleek eta elbarrituak eta illak ere, ez 
dira gutxi izaten; azkenik, sotoko giroa aldatu ez dadin, arduraz 
zaintzen, norbaitek asti ugari galdu bearko du. 

Etxepeko goiñubeak 

Negualdi on baterako, ez dira egokienak etxepetako goiñubeak, 
etxe guztira beroa zabaltzeko, geienetan an egoten bai dira sulabe 
eta sutontziak eta erleentzat goiñubea beroegia biurtzen dute. Le-
koreko ozpero giroak ere, eragin aundia izango du etxape ortan eta 
giroaren gorabera oiek, eultzatik sarrurtenka iarriaraziko ditu eul-
tza barruko erleek eta otzaz ildako erleez betea egongo da goiñubeko 
lurra; beste batzutan berriz, neguko egun gordiñenetan, etxapeko 
giroa, erladia ia izozteraiñokoa izan liteke eta egoera ori eriogarria 
litzake erleentzat; bi zati ere ezin egin liteke goiñubea, bat berotu 
gabea eta bestea berotua, emen aizeberritu bearrezko buruaustea 
sortzen bai da. Amabi bat eultza soillik dituan erlariak eultzak sartu 
lezazke goiñubean, baiño leioak beti idikita euki bearko ditu eta 
goiñubea gautegun illunpetan. 

Giroak eta aizeberritzeak, biek batera iokatu bear dute; barru-
ko aizea ozkirria eta legorra eta giroa 5°-7° ozketara inguru irauna-
razi ezik, erlesarraskia, izugarria izango da. 25° ozketaraiñoko otzak 
egiten dituan tokietan, agian eultzak sotoan eukitzea bearturik egon 
liteke erlaria, ala ere aizetara ba'leude bezalaxe, aizeberritzea, ego-
kia izan bearko dute. Beste etsai aundienetako bat erladiarentzat 
astarea da eta astare ori izkutarazteko bear izaten da aizeberritze 
egokia, busti orrek urasetutako eztiak, mearreriaz gaizkitzen bai 
ditu erle guztiak, naiz sotopetakoak, naiz landatan aizetara dau-
denak. Ataka aurrea erabat uxadaturik daukan eultza, tirrineriaz 
bedatsa asterako ilko dala ziurtatu liteke. 

Onu batzuk 

Erle zaintzarako, uda eta negu, bi eultza dirala onenak aitortu 
genduan, apieultza eta ornizoiñakin gaiñean ganbara eta negua eldu 
ala, erleek apia eta mordoa bi oien erdian, goiko atakaxuloa eta be-
koaren artean egingo dutela. Indartsu iraun dezaten, udazkenaldera 
erlama gazte bat eman bear zaie, dagoaneko ia erkusturik aurki li-
teken erlamaren orde, eltxar berriak sortu ditzan. Negualdia aize 
zabaletara eman bearrezkoan, bi eultzok biziki ongi etortzen diran 
arren, sotoetan sartzeko traketsegiak eta astunegiak egiten dira 
eta orregatik apieultza bakarra erabiltzen da sotopetan, ala ere 
naiko ornizoiñakin euki bearko dira orratik eultza bakarrok, ama-
biko xenikako eztitzakin eta garautsakin beintzat, udaberri aldera, 
landatan egon diranak bezain ongi indarberritu daitezen. 

Eultzak sotoan, atzekaldea ormara dutela ematen dira eta zola 
lurrezkoa danean, ezoz ez betetzeko, azpian solairu ol batzuen gai-
ñean iarri bear dira, aurreneko endenaren gaiñean, bigarrengo eul-
tza errenkada eta aien gaiñean irugarrena, astunenak beian eta 
ariñenak gaiñean. Ataka xuloa, erditaraiño itxia uzten zaie, gora, 
2 bat n. eunkiko tarteakin, txikiegia uztean, eultza barruan beroa 
sortuta, erleek aztoratzen asten dira eta lekorera irteten, moltzoka 
solairuan iltzeko. Goiko atakaxuloa bearrezkoa ez zaien arren, as-
tarea garbitzen zerbait lagundu lezake. Negu guztiz aizaro betean 
uzten dira eultzak, atetan edo leiotan argizpirik nabaitu bezain az-
kar, aulenak ere eultzeetik egatzea iotzen bai dute. Bi astez bein 
gaienbat ikertu bear dira eultzak, giroa nola daukaten iakiteko, 
egugiro aldaketa aundirik ez danean beintzat eta beroa sortzen ari 
dala beroneurkiñak zegun ba'leza, ateak edo leiok ideki bear zaizkie, 
gabaz orratik, argirik sar ez dadin eta egunabarra asterako berriz 
ere itxi bear da atea; egunoro eta gauero ikertu bear dira beroa 7° 
ozketik goratu ez dadin, ozke ortan erabat iarri dala ziurtatu arte. 

Udaberria urrantzean, eziñegonaz asten dira erleek eultzetan 
eta 7° ozketik gora eultzan giroa sortzean, erlaro bizia entzungo da 
eultza barruetan, orduan, giroa oztutzeko, atea idekita, gaueko aize 
otza sartzen utzi bear da, eguantzera atea ixtea aaztu gabe. Sotoetan 
dauden artean, mixtelaz ez dira alikatu bear erleek iñola ere. Nai 
bestean alika litezke bai, baiña sotoetara eraman aurretik, orni-
zoin gutxiz daudenean eta mixtela ontzen eta aberaskatan metatzen 
bearko duten epea ongi iratiotuta. Goxakizko mixtelak garautsik ez 
duanez, garautsazko lauki batzuk ere sartu bearko zaizkie mixte-

lazko laukien artean. Udazkeneko eztiz laukiak betetzen ba'dituzte, 
mixtela baiño egokiago izango zaie berezko alikai ori, baita begilo-
raren eztia ongi ondua danean ere, eldu gabekoa danean, udaberria 
baifio leen berakoa emango bai die. Ornizoin oiek lortu ezik eta 
alikai gutxikin sototan sartu, ziateztizko koxkorrak ataka xulotatik 
sartu bearko zaizkie edo ta laukien buru xirietan eultza barrura 
eman, koxkorrokin, mixtelakin bezala ez dira subermatzen, eultzatik 
egatuta, lurra betean multzoka iltzeko. 

Erleek noiz atera sotoetatik 

Aintziña batez, udaberriko egun on eta beroxamarrak asi arte 
itxaronda eultzak ateratzen ziran sotoetatik eta udako euren to-
kietan erletegian kokatzeko oitura zan; negu guztian eultzan itxita 
egon ondoren, ez da bearrezkoa izaten aurreko urteko idulkietan 
kokatzea, baiño geienak, euren oiko tokietan iartzen dituzte. 

Orain beste era batera iokatzen da, egun on batzuk ondoren, 
udaberri asieran, egun illunxegoak letozkela sumatzean, gabez era-
maten dira eultzak erletegira eta goiza argitzerako, ematuak egongo 
dira eta egun illuna sumaturik, ez dira itsu-itsuan landaratzen. Egu-
naz ateratzen ziranean, eultzatik itsumustuan danak aterata, eun-
talako naspilla erleetan egiten zan eta eultzabidea galdurik ainbat 
gelditzen zan edozein eultzetan sartu bearrezkoan eta arpillaketa 
ere iñoizkoan sortzeko arrixkua izaten zan. Eultza guztiak, egun 
batez eta batera atera bear izaten dira, oker aundia egingo litzake 
erdiak egun batez eta besteak urrengoan ateratzeaz, aurrena atera 
ziranak, ondoren ekarritakoak arrapazkatzen asi bai litezke, azkenok 
tokiko berri ikasi baiño leen. 

Negu aldiko erle apia 

Neguko apia, bi edo geiagoko laukietako erlumarik gabeko xulo 
utsak egiten dute eta goronbil muzanpa baten itxura izaten du 
apieultza erdian; eztiz eta garautsaz inguratutako azkubil uts oietan, 
giro otzak astean, mordoratuta egiten dute erleek negualdirako apia. 
Alikatzeko eztixuloak ustu ala, aunditzen ioaten da kabi ori. Geien 
batean, erlemordoa, eultzaren aurpegitik urrean, goiko begixulotik 
urruti gabe xintxilika pillatzen asten da eta bizigarriak ian ala, go-

rantza igitzen da eta eultzaren atzekaldera eta iñoiz ere ez da za-
baltzen erleapia ezkomintzaztutako eztiazkubil gaiñera. 

Ianik daukanetz iakiteko eultza miatzean, api orren berri ez 
dakian erlariak, iruzpabost laukietako erdikalde guztia, pillota aun-
di bat besteko biribillean, utsik daukatela autematean, gosez da-
goan ustean, eztiz betetako laukiak iartzera io lezake. Ona ba, on 
egin bearrez, egin du egitekoa, erle gaixoak, iñoiz egiten ez duten 
bezala, neguapia eztigaiñean egitera beartu bai ditu, egin dien kal-
teaz oartzeke. 

Erlemulkoa zatitu egingo da, alde-aldera, bat edo bateterdi 
neurkiñeunkiko lodiko atalñotan eta atal bakoitza bata bestearen-
gandik, orren baten, bizpairu neurkiñeunkiko eztixuloz berexita 
geldituko da eta lenago, xulo ertzak bakarra berexten zuten erle-
multzo trinko eta estua, orain mordotxo andana egiñik, beroari eus-
teko, bakoitza bere andanara bilduko da, baiño ain mordo nasai eta 
arolean, oiko trinkoan bezala mordoko berorik sortu eziñik, biziki 
gaizki iragango dute negualdia. Gizontxoaren aginduak egiteko, Ira-
zalearenak austen dituanak, bere zigor eta ilasaldia, laxter gaiñera-
tuko du, erleek iokabide ontan ezin argiago adierazten digutenez. 

Neguko eta udako aizebearra 

Eultzak aizeberritze ona izan dezan, negualdian ere, eultzaren 
goiko begixulo ori erabiltzen dute erlari askok bekoaz gaiñera, biek 
aize laxterra sortzen bai dute erlemordoko astarea idortzeko. Agitz 
otza danean giroa, begixuloan leiarra egin liteke otzari barrura 
sartzen galerazi lezaiokela eta beko ataka zuloa, erle illaz itsutu 
arren, kalterik ez du izango eultzak, begixulo ortatik sartuko bai 
zaio bearrezko aizea. 

Eultzak sotoetan sartzen diranean, aizea bearrezkoa dute ba-
rruko ezoa aize ozkirri eta berriaz legortzeko, aizerik ezak, larri 
iartzen bai ditu erleek eta astarea ere sortuarazitzen bai du; soto 
barnean dauden bitarte guztian, udazkenez baiño udaberriz bea-
rrago izaten dute bada aize garbi eta berri ori. Ez datoz bat adituak 
eultzak, sotoan datzateno, zenbateko ataka xuloakin utzi bear di-
ran, izan ere, ainbat goraberak eragin lezakete, tokiuneko aundi, 
txiki, zabal, goialde, astare, aizelaxter, erlepil eta abar luze batek 
noski, onu bat ematekotan, udako xuloaren erdiakin aski dutela 
esango genduke. 

Eultzak aizetara daudenean eta elurtea izan, aizerik artu eziñik 
ataka itxita egon ez daitezen, erne ibilli bearko du erlariak; elur 
idorrak, bustiak bezalako kalterik ez die egiten, baiño ormaz eta 
erle illaz ere mututua egon liteke ataka xuloa eta goiko begirik ez 
daukatenean, laxter egingo luke erle oienak. 

Udako beroz ataka itxiaren kalteak 

Udako beroz, ataka extuegiakin ere, egalastinka aizekiztatuz 
bederenik, zelanbait erleek antolatzen diran arren, asti txikienez ere, 
erabat itxitakoakin aurki ez daitezen, ardurik aundiena izan bearko 
du erlariak, orlakotan, une gutxi bear bai du erladiak ittota gelai-
tzeko, gertaerak askotxotan ziurtatu gaituztenez. 

Galda beroko egunetan, euitza iekuz aidatzeko, erlaria ataka 
ixten asten danean, erleek asaldatuta, eztiz betetzen asten dira, 
erluma botatzera abia bear dutenean bezalaxe eta asebetekada ba-
ten ondoren, laxterkada larri bat egin duan gizonaren antzera, bi-
riketan aize geiagoren bearrez, albetan iartzen dira. 

Erieak, arnasbideak, soiñaren zenbait ataletan dauzkala azaldu 
genduan, batez ere egaipetan eta sabelaren bi aldetan eta ataka 
ixten zaienean, mordopillatzera iotzen dute eta erlepil orrek sortzen 
duan beroa, gesu baten, tupigarria iartzen da, olderik gabe aotik 
eztia ixuritzen asten zaie, soin guztiak eztiz likinduta, aizebideak 
oro ixten zaizkiela, amen batean ittota gelditzen dira. 

Eultza itxi batean, ordulaurden baten burura, erlebatza galanta 
arnasittota gelditu izan da. Turburitutako erlepil orrek botatzen 
duan beroak, askotan aberaskak urtuazi lezazke, erlezko, ezkozko 
eta eztizko orepilla bat eultza biurtzen dala. Txangori miñeko giro-
tan, aizekiztatzeko aukerik ez dutenean, burnisarezko aizebide ba-
tzuk eman arren, bero itogarri ortan garbitzen dira erladiak, luzaro 
gabe. 

Saiets bat kixkalitako eultzaren irudi bat dakarki, 543 irudian, 
Root'ek, erleek bizirik eta aberaskak sugarraren berora urtu gabe 
nola gelditu ziran adierazteko, ataka zabal luzera guztian egalas-
tinka bizian aizeberrituz, barruko beroa ibitzea lortu bai zuten, 
eultzako sua itzali zitzaien arte, erle larrituak. 

262 Irudia (Root, fig. 543) 

Begirakadako autemaketa 

Arian-arian eta oartikasiz, eultzak nola dabiltzan ideki bearrik 
gabe igarritzeko, erreztasun aundia lortzen du azkenerako erlariak, 
atakan erleek sar-urtenka nola dabiltzan barrandatzea aski izaten 
bai du batzutan. 

Erleen atakako iokabideetatik maiz asko iakin lezake, ezti iaria 
betean, gaiñeultzen bearrean daudenez, eztia kokatzeko lekurik ez 
daukatenean, ataka aurrean egun erdiz mordokatzen bai dira. lllu-
nabarrera mordokatzen diranak, ez dute esanai lekurik gabe dau-
denik, egunaz bildu duten garagurin ugaria ontzeko eta ura lurrin-
duta ezti biurtzeko, ataka aurrean aizetara moltzotzen bai dira. 

Orlaxe ezagutzen ditu erluma botatzeko asmoakin dabiltzan 
eultzak ere, umea bota baiño leen, galazteko eta eztibiltzera iardu-
narazteko. 

Garaguriña landak betean datorrenean, eultzak banan-banan no-
la dauden ikusteko eta miatzeko astirik ez da izaten eta aitatu du-
gunez, eultzaren egoera begirakada batez ezagutzen ikasi duan er-

895 



lariak egingo ditu uztarik aundienak, ez bai du ume botatako eul-
tzarik izango, garaiz gaiñeultzak emanik, apieultza eztiz bete orde, 
umez beteko bai diote uztabiltzaille ugari izateko eta aul xamarrak 
sumatu dituanai indartsuenai lauki batzuk idokirik laguntza eman-
da, uzta on bat egiteko bidean ipiñiko bai ditu. 

Sar-urtenkako erletza 

Eultza nola dabillen iakiteko, atakan sar-urtenkako erleen ema-
na izaten da zantzurik nabarigarriena. Eultza batean erle aldrak iin-
-ioanka ikusi eta aldemeneko beste batean ia erdiak dabiltzala oar-
tzean, leena indartsugoa dala igarri genezake eta laxter bearko dua-
la gaiñeultza. Bigarrenak nunbait erlama errule txarragoa izan le-
zake edo udaberriko ornizoin exkasiz oraindik auldurik egon, biz-
korrago orren lauki bat edo bi eman lezaizkioke indartzeko edo ta 
bestela bere ortan utzi uzta beterako indartuko dan itxaropenez. 
Eultza indartsuak lauki gaiñetan ezko xuri xirrindak iaso dituala 
oartzean, gaiñeultza bear duala agirian dago eta giro beroak asteaz, 
atakako xiria kenduta sarrera zabalakin utzi bear da. 

Banan-banan erletegiko eultzak nola dabiltzan iakiteko, atzetik 
iasotzeko indar ekin bat eginda, daukaten azta iritatzea izaten da 
beste era bat ere aski egokia. Erlez nola dabillen eultza, atakan 
ioan-etorrian dabillen sailletik ezagutzen dan bezala, zenbat eztikin 
dagoan, atzetik iasotzeko ekintxo bat eginda oartematen da eta 
oitura pixka bat artu ala, erlari erpiziak, eultza bakoitza zenbat xe-
nika eztitzakin legoken, alde-aldera igarritzen laxter ikasiko du. 

Sar-urtenka erle pilloak ikusi arren, eultza atzetik iasotzean, 
ariña ba'leritzaio, lekarketen zuatza kokatzeko naiko toki ba dau-
kala io lezake, baiñan zerbait, ala, guztiz aztuna sumatzean, be-
reala eztieultza uts bat eman bearko zaio. 

Erlariak, eultza guztien banan-banango egoeraz iabetzeko, er-
letegia goien barren orlaxe arakatu bear du, aurrena begirakada 
zoli bat atakara zuzenduz, uztabiltzailleen sar-ilkiko baxalandra, 
zenbateraiñokoa dan iakiteko eta urrena, eultza, atzetik iasotzera 
eginda, zenbateraiñoko ezti aztakin egon liteken iritatzeko eta la-
guntza bearrean dauden eultzarik ariñenak zein litezken iakiteko. 
Erletegiko xeetasun oiek oro oroimenari uztetsitzea, oker aundi bat 
izaten da, erdiak eta geiago burutik erabat ioaten bai dira, erlaria, 
zakelako idaztillakin eta bulargaiñeko xarpako boilarkatzakin oa-
rrak oro artzen saia bear du. 

Oarrak ezin xuxenago eramateko, laguntzik aundiena, eultzak, 
urrenez-urren iarraikiko zenbakiak, egatzestalki aurpegialdetan agi-
ri dituztela errenkatzea izaten da, eultzaren bat astoz aldatu arren, 
dagokion zenbakiko estalkia ipintzea aski bai da. Eultzaren zen-
bakia artuaz, oarrak idatzirik, ez aztutzerik eta ez okerrik iaukitze-
rik ez dago. 

Idaztillan oarpetu dituan laguntza bearrezko eultzak, lenbait-
len, udaberria aurreratu baiño leen, arakatu bear dira ze akats dauz-
katen iakiteko; agian erlamarik gabe egon litezke, zaarregia ere izan 
liteke eta erdi erkustua, beraz aalik azkarren erlama berri on bat 
eskeiñi bearko zaie; ornizoiñaz ere urri ibilli litezke ezti eta garauts 
lauki batzukin eta erlumekiko lauki bikin indarberrituta, erlama 
gazte eta errule bat daukala, bizkorrenaren balde laxter iarriko da. 

Atakako beste adierazgamak 

Eultza nola dabillen iakiteko, erleek garautsakin atakara nola 
datozten zaintzea aski izaten da. Aintziña batez, erlamarik gabeko 
eultzeko erleek, garautsarik ez zutela ekartzen esaten zan, ezin izan 
orratik ori egia, erlumeari iateko eman bearrik ez dutenez, lauki 
guztiak, beste eultzetan ez bezala, garautsaz iosirik eukitzen bai di-
tuzte; erleek garautsa bear dutenean, ekarri gabe ez dira geldituko, 
erlama izan edo ez izanda ere, baiña erlama on bat duan erladiak, 
umea azitzeko naiko tokiakin, erlamarik ez duanak edo erdierkus-
turik daukenak baiño garauts geiago ekarriko du, geiago bear iza-
ten bai du. 

Atakan zaindu eta uztabiltzaille pillak, anketan garautsa dakar-
tela, ankazabalka multzoka eultzara sartzen ikusten diranean, ziur 
aski eultza orrek erlama bikain bat izango du eta eltxarrez betea 
eukiko du api guztia; oso gutxikin edo batere gabe datoztenean 
orratik, erlama txarren bat duala edo erlamarik gabe dagoala zuz-
moa artu liteke eta itxaropen aundirik ezin euki ez udaberrirako 
eta ezta ere negua ongi igarotzeko. Garautsaren bearrik ez izateko 
eran ere gaitzak artuta egon liteke eultza. 

Atakan ildako erlumeak 

Ildako erle gazteetatik, erlandera iaioberri bat ataka aurrean 
berexten dakianak, igarri aal izango luke eultza barruan ama berri 
bat, lengoaren ordez, erleek artzeko asmoa daukatela. Ama zarra, 

antzutuxea sumatzen dutenean, erlama kuxku berriak iasotzen di-
tuzte eta iaiotzen dan lenengo andereak, aizpa guztiek, kuxkuak 
saetsetik ortxikatuta, zizteztenaz euren zerraldoetan zurrun uzten 
ditu, ondoren erle etxe ekortzailleek ataka xulora lerratzeko, andik 
amil arazita, etxe atarian eortziak izan daitezen. Eultzak andere 
berri bat ba duala, orrela iakin lezake erlariak, aizpaen gorpuak 
atakan ikusita. 

Orobat, so bat atakari egin utsakin, askotan iabetu liteke er-
laria eultza gosez iltzear egon leikela, eltxarrak otzaz kixkitu edo 
beroz kixkali dirala edo eultza satsarrak artua daukala. Ataka au-
rrean, garara iritxitako ildako eltxar batzuk edo erle egiñak margo 
ori edo arreakin illotzik daudenean, aipa iru oietako zerbait eultzan 
gertatzen dala oartu liteke. Erladia gosez amikaturik aurkitzen da-
nean, eltxarrak azitzeari erabat utzitzez gaiñera, eltxar gazteak az-
kubilletatik aterata, eultzatik at iraizten asten dira, erlumea bizi-
tzara ekarri bearrez, erladi guztia gosez il baiño leen, bizi diran 
erle langilleak onez ateratzera obe dala iotzen bai dute. 

Udalenetako gautiro ozkirrietan, erlemordoak estali gabeko er-
tzetako eltxar gazte batzuk, azkubilletan, urrengo goizerako, otzaz 
illik egongo dira eta oiek ere, xulotik aterata, atakaurrera eramanak 
izanen dira. Egun ogarri batez, eultzaren bat, tokiz aldatu bearrez-
koan, erladia ataka itxiakin alditxo batean beroaz atsankaka ittou-
rren egon litekenean, azkubilletako eltxar batzuk ere, abauxuloetan, 
errexixpilduta gerta litezke eta oiek ere atakara aterako dituzte 
erleek. 

Satsarrak aberaskatan, sare luzeak eo oi dituanean, eltxar az-
kubil batzuk ere ondatuak izaten dira eta oietako eltxar illak ere, 
atakara aterako dituzte erleek. 

Eltxar illak atakan ikustea aski du erlariak, eultzan zerbait 
ongi ez dabillela autemateko; otzaz edo beroz iltzen diranakin, ez 
dago zer egiñik, kaltea egiña bai dago, baiña gosez iltzen ari dira-
nean, alika lezazke, inka txar ortatik lenbailen ilki daitezen. Satsa-
rra sortu zaion eultzak, erlama on baten bearra izango du, baita 
indarberritzeko eltxar lauki batzuk ere eta satsarraz iositako lau-
kiak, kenduta, danak berritu bearrak izango zaizkio. 

Adi-adi eultzataka aztertu-eta, eultza ideki gabe ere, nolatsu 
dabillen, aski zuzenki igarri lezake erlari iaioak, baita ikasle berriak 
ere eta laguntza bearrezkoak zeintsu diran ongi berezka bearko ditu 
azkarrenik sorozteko. Eultzaren egoera obeki iakiteko lauki bat 
ateratzea aski du, iaio bear duan erlumatik nola dabillen ongi iaki-

ten bai da eta zalantza zenbait duanean, beste bat aztertu ondoren, 
eultzaren egoera guztia ongi iakingo du, batez ere nolako erlamakin 
aurkitzen dan, kaxkarra gertatzean, bereala beste on bat eskein-
tzeko. 

Negu ondorengo eultzaren egoera 

Negu betean edo udaberri aurretxoan eultza nola dabillen, ata-
katik igarri lezake erlari begizoliak. Batzutan ataka aurre guztia 
eta baita lurra ere, orban oriztaz, orimiñaz edo arreori edo beltzo-
riztaz iosia aurki lezake eta eultzezpaiñan edo lurrean erle illak 
egongo dira, sabel koipatsu, beltz eta anpatuakin. Aztarna oietatik 
erlariak igarri lezake erladia berakoaz gaizkituta dagoala. 

Eultza orrekin ez dago zeregiñik, ziur aski, egiñaal danak egin 
arren, ez bai da bizirik ilkiko eta arrapazkarik ez sortzeko, erle guz-
tiak il baiño leen, ataka erabat itxi bear zaio. 

Udazkenez eta bedats leenetan, eultzik onenen aurrekaldean, il-
dako eunen bateko erle pillakin aurki liteke erlazaiña; soiña ximur-
tuta eta orban oririk edo arreoriztarik gabe ba' daude, ez du larritu 
bear, elbarrituta edo zaartuta ildakoak izaten bai dira. Ori ikus-
tean, biziki kezkatsu iartzen da erlari berria, baiña beste izaki guz-
tietaraiño bezalaxe, erleei ere iritxi zitzaiela iakin bear du, guztien 
Irazaleak gizonari eman zion ilasaldi gogor ura: «Autsa intzen eta 
errauts biurtuko aiz». Sotutako soiñakin eta zunda txarra dariela 
erlemultzo aundi bat eultzaurrean ageri ba'litz, negualdi agitz txarra 
izan dutela uste izan genezake. 

Erleek, eultzaurrean, oi ez bezalako multzo aunditan illik da-
tzatenean, gaizki zaindurik, uxadak artu ditualako izaten da, bes-
tela berriz ezade geiegikin egon izan diralako edo erlaria, lagundu 
bearrez edo ongi dabillen ikusteko, negu erdian miatzen ibilli zaie-
lako, ezinbestekoan zabaldu bear bai dira eultzak negualdian eta 
bedatsasieran, il baiño leen alika bearrezkoan soillik. Laguntza bea-
rrean daudenak iakiteko, eultzak zabaltzen ibilli bearrik ez dauka 
gizonak, atzetik iaso aal ote litezken iritatuta, adierazi izan danez, 
ongitxo iakin bai lezake. 

Udaberriko eultza arakaketa 

Eultzaren udaberriko eta udazkeneko arakaketak, erlariaren 
lanik bearrezkoenak eta ardurazkoenak dirala ezin ukatu, bi garai 

oietan eultza ongi zaindu ezkero eta indartsu iraunaziaz, lortu bai 
lezazke uztarik aberatsenak. Erleek negua ongi igarotzeko udazke-
nean erlariak artu bear dituan ardurak eta lanak aski luze azaldu 
ditugu; ikus dezagun orain udaberri asieran egin bear dituanak. 

Alan edo olan, erletegiko eultza guztien banan-banango egoe-
raz zeazki itunduta egon bear du erlariak, ortarakoxe da udaberri 
aurreko arakaketa, eultza barruko egoera eta ituiña iakiteko, er-
lama errule, eskurakoi eta ole bat daukala ziurtatzeko eta laukietan 
erlumea bear bezala azitzen ari dala ikusteko, oar guztiak, adiera-
zi genduanez, zakelako idaztillan artzea aaztu gabe. 

Arakaketa ori, Egoameriketa'n, iraillan egiten da, Europa'n os-
tera iorraillaz, lenxeago eta beranduxeago lekuko giroari legokionez. 

Ornizoiñaz nola dabiltzan iakitea da ardurazkoena, Ameriketa'n 
uztaillarako eta Europa'n epaillan, giro onak egitean, aurren lorakin 
batera, umez betetzen asten bai da eultza, udagiroa urbildu ala, 
gero eta geiagoko ornizoiñak bear izaten dituztela. Uztabatzailleak, 
lekorera urtenda, garautsa eta garaguriña nun ediren, egaldi lu-
zeak egiten ditu eta etxera gosez itzultzean, ornizoiñetara iotzen du 
bizigarriaz alika bearrez. Ez da aantzi bear, giroa ere oraindik oz-
kirria izaten dala, ainbat egunez erleek lekorera ateratzerik ez du-
tela. Alikaiak bearrezkoanik dituztenean, landatan aurkitzeko, zail-
tasun aundiok oro izaten dituzte bada eta argatixe aolkatzen gen-
duan ganbara iori bat, naiko azkurriaz betea udazkenean uzteko, 
xurkerietan erleekin ez ibiltzeko, aboroki ordainduta itzuliko digu-
telata. 

Ganbaran ornizoiñak erabat aituta, erletegi inguruko landatan 
ere lorerik gabe aurkitzean, erluma azketa iarraitzeari erladiak utzi 
ez dakion, eskuz alikatzera io bearko da, garazuatz iaria asterakoxe, 
eultzak uztabiltzailleez iosiak egon daitezen. 

Negua igaro ondoren, udaberriko arakaketa egiterakoan, leen 
leenik, eultza erlamakin dagoala ziurtatu bear da, erlama ez aurkitu 
arren, arraultzak ba daudela ikustea askiko da; ondoren, erlamak 
errutelana nola daramakian iakin bear izaten da, udaberriko leen 
illaren azkenaldirako, lau-sei bat lauki, xulorik utsegin gabe goien 
barren arraultzaz eta eltxarrez iosiak ba dauzka, erlama bikaintzat 
ziur io genezake; apia, erdi-erdian asia euki bear du, eskuiñeko edc 
ezkerreko laukietan egiten as ba'ledi, lauki oiek erdian iarri bear 
zaizkio, apia saietsaldetara zabaldu dezan; otzana dala ziurtatu 
bear gera, eultzestalkia kenduta, kee apur bat bota orduko erleek 
berantza abia ba'lediz, kea izkutatzean, laukietan berriz ere buruak 

90Q 



gora dituztela kirika asi gabe, aztarna on bat ba dugu erlama 
apala dala; laukia eskutan artuta, erleek lanean iarraiturik, erlama 
aurkituta, erruten lasai ba'darraio, otzanena litekenik ez dago za-
lantzik; aukera auxe dugu bikaiñena lauki okerrak, akastunak, 
erlar azkubillaz beteak, agitz baltzak eta aztunak soazteko eta berri 
batzuk ipintzeko, naiz eoak, naiz ezkoiñorrizkoak. Erlumea iruzpa-
lau urtetan azitzen ibillitako laukiak, baltzak, aztunak, erle txiki-
goak iaio litezkela azkubil estugokoak ízaten bai dira. 

Apieultza bear bezala taiutu ondoren eta erlama sasoiean dagoa-
la ziurtaturik, erlumearen «europatar Loiliki» (Loque europea) gaitz 
ikaragarri orren kutsurik arrapatu ez dezan, eman lezaizkioke eza-
biziaurkaiak (antibióticos) eta iraizean, baita «Erlemagaitza» (nose-
mosis, Nosema Apis) sendatzeko ezabiziaurkaiak ere, negualdia iga-
ro ondoren, eultzera aurreneko zuatz eta garautsa xortak ekarri 
bear dituzten uztabiltzailleek gaitz onekin gaizkitzen bai dira. Sen-
dagai oiek ematen ez ba'zaizkie, erlama onena euki arren, uzta on 
bat bere garaian egiteko bestean iñola ere ez dirala indarberritzen 
ikusiko dugu, garaialdiko gaitz orrek galazten bai die. 

Erlemagaitza sendatzeko, sendagaiak goxakizko mixtelan ema-
ten zaizkie, arrapazkarik ez sortzeko, alikai ontzi egokiak erabilliaz. 
Loilikiarentzat, ezabiziaurkaiak erlume lauki gaiñaldeak autsezta-
tzeko eran zabaltzen dira, aal litezken erlerik geiena autseztatzen 
dirala, bereala soiñautsa garbitzen asten bai dira eta ezabiziaurkaia, 
garautsa bezala, erlexulotan sartzen dute eta eltxarrak alikatzen be-
realaxe suntsitzen dute. 

Erletegiari, aurren ikustaldi au egiteko, eguzki egun eder bat 
aukeratu bear da, negu ondorengo giro epel batzuk asten diranean. 

Arakaldi au egitean askotan topa gentzake eultza aulen bat, 
erle gutxikin eta aurpala besteko ezkomintzaztutako eltxar atal ba-
tzuk bizpairu laukietan dituala; zantzu ori aski zaigu erlama zaar 
eta erdi antzutuakin dagoala oartzeko eta lenbailen erlama gazte 
bat eman bear zaio; erlamarik ez baldin ba'dugu, beste eultza aul 
xamar batekin elkartu bear da lenago esan genduan bezala. 

Erle gutxi batzukin, erlar eltxarrez betetako eultzaren batekin 
ere aurki gindezke; orlako eultza izkutatu bearra da, erlama erlar-
-errulea biurtu bai zaio, laukiak soatsi eta beste eultza indartsu ba-
tean sartu bear dira, satsarraz ondatu ez daitezen. 

Bi apieultzatan naiko ornizoin eta abazkaz, erlama gazte eta 
errule batekin, bedatsaldiko araketan aurkitu ditugun eultzak, ia 
beste miaketaren bearrik ez dute izango, ezta sakelako oarridaztillan 

idatzi bearrik ere, akatsan batekin eta laguntza bearrean idoro di-
ranak bakarra oarretan iartzen bai dira. 

Eultzan kausitu genezaken akatsik txarrena, akasdun erlamakin 
topatzea izaten da. Geienetan erlamak eultzatan uda erdian ipintzen 
dira, negurako eta urrengo urterako, erlama gazte erruleak ukan 
ditzaten, baiña laukietan aurtxoko bete arraultz iarri oi dituanean, 
segail, txairo eta zailua izan orde, maker, trakets eta astuna, soin 
koipatsua eta treeil eta aldarro ba'dabil, errute exkaxakin, udaberri 
aurrenetan aalik azkarren ordeztu bear da beste erlama iator ba-
tekin. Ortarako aurretik erletegi izen aundikoenetara erlamen es-
kabideak egiñak euki bear ditu erlazaindariak eta erlama sailtxo 
baten iabe egin bedatsa asterako, berak ez aztekin beintzat. 

Lauki onak 

Akats gabeko laukietan, goi ta barren erlangin-sagiz betetako-
tan, errunlan bikaiña egiten du erlamak, kabixulo egokiak ezin kau-
situz, astirik ez bai du galtzen eta arraultzaz gaiñezka lertzear dau-
kan erkua, banan-banan iradu guztiz ustutzen iardungo bai du ain 
gogarako zaizkion azkubil berdin-berdin oietan, orregatik erlangin 
lauki bikain oiek dauzkan eultza, akasdunak dauzkana baiño az-
karrago eta indartsuago bizkortzen da eta uztabiltzaillez kopura-
tzen. Orrexegaitik esaten genduan udaberriko miaketan lauki txar 
oiek aurkitzean, danak kendu eta berri on batzuk iarri bear zitzaiz-
kiola, erlamarik onenakin ediren arren, egin lezaken besteko erru-
terik egiterik ez bai dauka lauki makets oietan. 

Api erdian egon daiteken akasdun lauki batek, galerazi lezake 
erlama on baten errunlana, epe alditxo batez bederen erruteari uz-
tera beartuarazita, udaberri aurrenetan batez ere, oraindik ere giro 
otzak dirautenez, lauki errenbel orren bestaldera apia zabaltzeko 
larri aundirik ez bai dute artuko ez erlamak eta ezta erleek ere. 

Udaberriko eultza azterketa ori ezin obeki etortzen zaio bada 
erlariari erlerik gutxiena eultzak daukan garaian, nolako laukiakin 
aurkitzen dan iakiteko eta arta zenbait ar ba'leza, erletegian, lauki 
txar eta kanpitx guztiak urte batzuetarako beintzat izkutaratzeko. 

Ildako erleak 

Udaberriko aurrenaldian, eultzak ikusmiratzean, atakaxuloa as-
kotan erle illez takatua egoten da, arnas ar-eziñez ildako erleekin; 

eultzazpiol zaarra ongi garbitu eta margozteko kendu eta berri bat 
iarri lezaioke, eultzan, ol ori ondatzen bai da aurrena edo ta bes-
tela kako batekin ataka aurrea ongi ekortu. Sotopetan ematen di-
tuzten eultzatan orrexegatik uzten die eskuguneko xulo ori arna-
sartu aal izan dezaten; eultza indartsu bateko etxegarbitzailleek 
zalantzarik gabe ongi aski egingo dute ataka aurreko erle il oien 
ekorketa. 

Iñoiz berriz, erle guztiak ildako eultzakin topatuko gera, batez 
ere, sotoetan negua iragan dutenetan; orlakotan ataka xuloak era-
bat itxi bear zaizkie eta lenbaitlen eztitegira eraman berrialdi on 
bat emateko. Erletegian utzita, eguraldi epel batzuk aski izango di-
tuzte erleek, aurren egaldietan eultza uts oiek arrapatzen asteko 
eta erletegi guztira arrapazkako arrixkua zabaltzeko. 

Lauki oiek onak ba'dira, bearrezko eultzatara eraman litezke, 
ondatu gabeko ornizoiñakin aurki ba'lediz beintzat eta uxadaz na-
rriotu gabeak daudenean, osterantzean, ezkoa kentzeko, urtu egin 
bear dira ur irakiñetan. 

Udaberriko erle íermaldia 

Udaberriko erle lermaldi onen errua, negualdia guztiz gordiña 
ez izatearekin beintzat, geienetan erlariarena berarena izaten da, 
erlezaintzan iauki duan erruren baten ondore txarra izaten bai da, 
bi apieultzatan, erlama gazte batekin eta naiko ezti eta garautsaz 
zuzkiturik, udazkenean eultzak ongi uzten diranean, udaberriko 
erleurriketa ori guztiz txikia izaten bai da. Bedatseko erle urrialdi 
orri, mearreriak iarraitzen dio askotan eta gaitz ori ere erlezaintza-
ko utsegite aundi baten ondorena izaten da, erle mordoa txikiegia 
duanean negurako, bizileku ezegokiakin edo astarez betetakoakin 
erlariak utzi duan eultzan sortzen bai da mearreria. 

Txangori giroko erleek izaten dute beste erabateko udaberriko 
edo negualdiko lermaketa, negua iraganik epeletako tokietakoak 
izaten duten bezalatsukoa, giro oneko toki oietan, ia egunoro lan-
dara egatzen bai dira uztabiltzailleak garagurin eta garautsa bildu 
bearrez eta bapatetan ozkiroa etorrita, erle zaar oietako sailtxoak, 
lurrera iausita, eultzera itzultzeko ez dira geiago gauza izaten. Aur-
kitzen dituzten garagurin eta garauts ondar oien adorera, erlumaz-
ketara iotzen dute, baiño iokabide orrekin, iaiotzen diran erleak 
baiño landan iltzen diranak askoz ere geiago izaten dira eta orre-

laxe eultzak aultzen-aultzen asten dira, azkenean amar laukiak, 
erlez eta eltxarrez beteta zeuzkan eultzak, garagurin iñoste aundia 
asi bear dunerakoxe, erlezko iru lauki bakarrakin gelditzeko, iaio-
tzeko eltxar gutxi batzukin. 

Beste berotoki batzutan berriz, negu erdian, eguardi aldean asi-
ta urrengo goizarte, bapateko giro aldaketak, aize guztiz otzakin 
sortzen dira eta apiko erlumea sostean oztuta, illik gertatzen da eta 
erlamak ere erruteari utzi egiten dio eta ortik eultzak endurtze aun-
di bat izan lezake alditxo baterako. 

Beste berotoki batzutako negua, epeletako tokikoa bezalatsukoa 
izaten da eta negutean iasandako erlegaltzea, epelekoak udaberriz 
izaten duten bestekoa izan oi dute, iñoiz ere kakerigaitzik sortu 
gabe orratik. 

Inguruko landatan eta eultzan ere garautsik gabe aurkitzen da-
nean, erladiak, negutaroz, erle ertutze aundi bat izaten du bero 
lekutan, eultzan naiko ezti euki arren erle gutxikin gelditzen dala, 
oker ori medeatzeko, garauts ugari biltzen dan garaietan lauki sail 
bat gordetzea aski da, bear gorrian aurkitzean neguko illetan es-
keintzeko. 

Erletzan udaberriz lermarik ez izateko bidea 

Udaberriz erladiak lermarik ez izateko, sortzen ez uztea da bide-
rik onena, ortarako zer egin bear dan leen ere aipa dugu, naiko ezti 
eta garautsakin, leku iron eta babesean udazkenez erlez beteta bi 
apieultzatan eman erladia bere ama gazteakin; ala ere oso negu 
gordin eta luzeak igaro bear izaten dituzten eskualdetan, eultza 
ugari egon litezke erabat aulduta eta udaberrirako erlez murriztuta, 
iñola ere indarberritu eziñik. Eskualde otzetako erlari askok, oker 
au, erarik ziurrenaz zuzentzen dute, epelagoko erletegietara eultza 
aul bakoitzarentzat, xenika edo xenikaterdiko erle eskabidea egin-
da, erle gaztez betetzen dituzte eultza aul oiek eta uzta asterako 
indarrik aundienean iartzen dira, etxe guztia garbitzen, eltxarrak 
alikatzen eta zaintzen su ta gar asten bai dira, eultzari bizi berri 
bat emanez eta laguntza aundi orrekin, eultza aul guztiak indar 
berdintsuan iartzen dira. Eultza aul oietako erlamak onak dira-
nean, kaiolatako moltxoak erlamarik gabe igorritzen dituzte. Aulak 
aulakin biltzeak eta bizpairu eultzakin bat egiteak, ez du ondore 
onik ekartzen, udazkenez zenbait erlarik egin oi duten arren. 

Udaberrian gaiñeultzak 

Negua ongi igarorik, udaberrian indar aundiaz dauden eultzak, 
erlumak azitzeko eta letorken garazuatza eta garautsa kokatzeko 
eultzatan aski lekukin egon daitezen, ardura artu bear du erlariak, 
ostantzean, erluma botatzeko gertuketak egiten asten dira. Beko 
eultzaz gaiñera, goiko ganbara eman bear zaio ba erlamari, erru-
teko naiko leku izan dezan, baiña goiko ganbara, erdi sakona izan 
liteke, negurako eultzerdi ori aski izaten duten tokietan, sakona 
baiño erabillerrezagoa danez, erlari askok onartu bai dute, eztitara 
gabe, apieultzetarako bakarra erabiltzen dutela. 

Egugiro epel-otzeko eskualdetan, udaberriz, txiguriak, igali zu-
gaztiak, borroiñak eta zuaitz batzuk aurren eztiguriña doi bat sortu 
oi dute eta erleek ezti orrekin betetzen dute apieultza, erlama erru-
teko toki gutxigiz uzten dutela, ereti ortan, ganbara eultza ongi 
etortzen zaio erruteko eta era ortara kentzen zaie erlama botatzeko 
ixia. Ganbara eztiz eta umez betetzen dutenean, erlama sarea iarri 
eta beste eultzerdi bat gaiñean iartzea ez du aaztu bear erlaria, ume 
botatzen asi gabe, naiko lekuz egon daitezen eta ortik aurrera beti 
zaindu bearko ditu eultzak, bearrezko gaiñeultzak ipiñita, letorken 
eztiarentzat naiko tokiakin aurki daitezen, umea botatzen duan eul-
tzak, uzta osoa ez ezik, bizia ere galdu bai lezake. 

- Udaberriko eztiñoste orrekin erleek ganbara bete ondoren, bi-
garren eztiñoste aberatsa asterako, landatan agorraldi bat izaten 
da eta bitarte ortan erleek, bildu duten ezti eta garautsakin, itxaro 
duten iarialdi nagusirako, eultza umez betetzen saiatzen dira; uda-
berri aurrenetan, zitu zuaitzak garaguríña eta garautsa iariankatzen 
asten diranean, ornizoin oiek kokatzeko gaiñeultza bat erleei ematea 
ez da bada aaztu bear, uzta on bat egin nai ba'da. Besterik ezean, 
ezkoiñorrizko eultza eman bearko die, baiña erauzeztira saiatzen 
dan erlariak, beti izango ditu abau ederrez betetako naiko gai-
ñeultza. 

Oarrak 

Irakasten saiatu geran eginbear guztiok, ba'liteke toki batera-
ko bikainki etorri arren, beste baterako ain ongi ez etortzea. Eul-
tza berak ere, toki batetik bestera, ondore ezberdiñak eman lezazke. 
Uztarik onenak erlariak lor nai ba'ditu, oso gogoan beintzat artu 
bear ditu tokiko egugiroa eta ezti iariaren garaiak eta iraunaldia. 

Ezti iaria iradukoa eta aste gutxitakoa izaten dan eskualdetan, 
geienetan ezti oso txuria ematen duan irusta txuria ereiten dutene-
tan bezala, irabazi onakin eskabide aundia daukanean, atal lauki-
txotako eztiuztara bearbada saia liteke erlaria; ezti iaria, astirotsua-
goa eta iruzpalau illabetez iraun lezakena danean orratik, ez da ain 
ongi etortzen atalaukitxotako uzta, ain luzaro eultzatan egon bear 
dutenez, erleen ioanetorrietako oiñatzen zetakaz teiututa, salmen-
tarako itsusituta gelditzen bai dira, irabazi obea egiten du erlezai-
ñak upelak, eztiz beterik, atzerrietara salduta. 

Erleekin iarduki bearrezkoan, tokiak ere zerikusi andia izaten 
du, neguz elurrari erauntsitzen dionetan eta giro otzak urterdiz 
iraun lezakenetan, ia uda erditik aurrera, ezti iaria agortuta, geiago 
uztatzerik ez daukatenetan, neguko ganbara, alikaiez betea, oso goiz 
iarri bear izaten bai zaie. Irulez, udazkenez ezti iaria aski naroa 
sortzen dan aurkintzatan, negurako ongi bete dezaten, eman lezaie-
ke garai ortan ganbara, beranduago, ia negu erdi aldera edo eskein-
tzeko. 

Erlariak erlategia, toki epel-berokoetan iarria daukanean, leku 
otzetakoak baiño ornizoin geiago bear izaten dute erleek, egunoro 
lanean iarduten bai dute eta eltxarrai, azitzen iarraitzeko ere, 
ezti geiago eman bear bai die. 

Toki otzetako erladiak, otzez iltzeko arrixkua izaten dute eta 
berokoak berriz, gosez, orregatik azkenok, eultzerdiko ganbara ez 
dute aski izaten alikatzeko, sakon bat, apikoa bestekoa bear izaten 
dute. 

Zenbait tokitan, negutez, eultzak sotopetara eraman bear iza-
ten dira, aizetara uztearekin, egiten dituan giro gordiñakin, geienak 
garbitzen bai dira; gordiñegiak ez diran tokietan, aizetara uzten 
dituzte baiña ongi azaleztatuta eta Kanada'n bezala urterdia elurpean 
igaran bear izaten duten tokietan, erlamak il eta erleenak ere egi-
ten duanean, eztitegira eramaten dituzte, urrengo udaberriz, toki 
epeletako erletegietan erlazkumak erosita, ornizoiñaz betetako eul-
tza oietan emateko. Udaberriz garaguriña oso berandu sortzen dan 
tokietan, negute luzea iragan ondoren aulduxe dauden erladiak, 
Europa'ko loilikiz gaizkitzeko arrixku aundia izaten dute, beraz 
alikagairik gabe egon ez daitezen, ongi zaindu bearko ditu iabeak. 
Erlariak berak ikasi bearko ditu bada ardura guztienaz bere erle-
tegi tokiko gorabera eta aukerarik onenak. 

906 



Udazkeneko arakaketa 

Udaberriko eultza arakaketa bezain bearrezkoa da udazkeneta-
koa, miaketa perkax onixe bai dago atxikia urrengo udako erladia-
ren bizia eta egin lezaken uzta. Beraz, negualdia ongi igarotzeko, 
eultzak udazkenez zainduta utzi ditugun ituiñari lotua egongo da 
urrengo bedatseko arakaldian, indarrez betetako erlaraldeakin aur-
kitu aal izatea. 

Lekuak adierazten du udazkeneko arakalana noiztsu egin eta er-
lariak berak erabaki bear du, udazkeneko uzta ondarrak egin on-
doren, egokienik noiztsu izan liteken. Buenos Aires'ko erkietan, 
otsail azkenetatik epail aurrenetara egiten genduan; itsasalderago 
eta toki berogotan, orril erdi aldera; Europa'n, toki askotan bein-
tzat, iraillaren azkenetik, urrillaren erdira. 

Ostera arakatzen ez ibiltzeko, erlari batzuk, azkeneko uzta egi-
ten dutenean udazkeneko eultzen arakalan ori burutzen dute. 

Api-eultza nola aurkitzen dan iakiteko da mialan au; erlama 
otzana dan eta bizkor dabillen ziurtatzeko, erlumaz beteak zenbat 
lauki dauzkan iakiteko eta batez ere negualdirako eztiz eta garau-
tsaz ongi orniturik gelditzen dan ziurtasuna izateko. 

Lauki txarren bat billatzean, eultzaren saetsera eraman bear 
da, udaberriz beste on batekin trukatzeko. Erdipurdiko erlama 
batekin topa ba'gintezke, erlama il eta erlama on bat duan beste 
aulxamarreko erleekin bat egin liteke, baiño aukera izan ezkero, 
erlama on bat ere eman lezaioke. 
Negualdia ongi igaro aal izateko, gutxienez, 15 xenika ezti bear iza-
ten ditu erladiak, 4'tik 6 lauki eztiz beteak, baiño 25 xenikako ezti 
ganbara gaiñean uzten ba'zaio, indar aundiz iritxiko da udaberrira 
eta uztarik onenak lortuko dituala ere ziurtatu liteke. 

Eultza barruan, aizeberritze on bat bear du, gaitzik ez arrapa-
tzeko, astarerik ez sortzeko eta laukietan lizun geruzik ez egiteko, 
ortarako asko laguntzen du eultza atzekaldetik goraxego iasota euki-
tzeak, aize erauntsietako zaparradatan ataka xulotik sartu liteken 
euriak, eultzoiñolan maeldu gabe, abislaia izan dezan. 

Lekoreko otzaz, eultza-barruko beroa itzulaztuta, erlemordoan 
oker aundi bat egin genezake, eultzak neguz iriki ezkero, barruko 
giroa lengo orekan iartzeko, ornizoin ugari iatera erladia bearturik 
egongo bai da, otzak arnasbideai eragiñik, alikaien erreketa aundia-
gotzen bai da. 

Askotan aipatu dugunez, negualdera eultzan erleek mordotzera 

iotzen dute, ozkiroa beerago eta mordo estuagoa egiten dutela, 
orrexegaitik aalik eta gertuena bizigarriak euki ditzaten ardura 
aundia izan bearko da, otzaz aietaraiño ezin iritxiz, gosez il bai 
litezke. 

Erle errulekiko eultza, laukiak urtu eta izkutarazi egin bear da 
eta erlar errule amakikoa, beste baten gaiñean iarri eta biekin bat 
egin bear da bizkor bat egiteko. 

Lauki txarrak berexteko garaia, udazkenekoa baiño udaberri-
koa egokiagoa izaten da, utsagoak egoten bai dira. Aittatu gendua-
nez, eltxarrak laukietan iaio ala, xulo barruetan soin mintzak utzita, 
azkubillak gero eta txikigoak biurtuaz, erleek ere txikixegoak iaio-
tzen bai dira, makur ori agi ez dadin, urtero eultza bakoitzari lau 
bat lauki kendu eta beste lau berri-berriak emateko oitura dute 
erlari batzuk. Bestalde berriz, gero eta astunagoak iartzen bai dira 
lauki zaar oiek, alikaiaz eultza nola aurkitzen dan erlariak azta 
artzerakoan, oker aundi xamar bat iauki lezake, eztiz beteak dau-
dela uste izanik. 

Erlamarik gabe eultzaren bat dagoanean, zailla izaten da garai 
ortan erlama berri bat edo iaiotzear dagoan erlama kuxku bat 
eskein aal izatea, obena, beste aul xamar batekin bat egitea izaten 
da, aipatu genduanez, bien artean ingiorria orratzaz xulatuta artean-
katzen zaiela eta orri azpian, erlamasarca. Beko erleen usaiaz kutsa-
tzen dira, ortxikatzen dute ingia eta beko eultzara ietxirik, 24 ordu-
rako biek bat egiñik egongo dira, erlarrak orri gaiñean geldituta; on-
doren, eultza, orria eta erlamasarea kendu lezaizkioke. 

Zenbait goraberangatik edo erlama berri bat azkenaldera eman 
zaiolako, indar erdiko edo gutxiko erladiarekin aurkitu gintezke-
nean, iraunarazi genezaioke, neguko mordoa egiten dutenerako, el-
txarren lauki albotan erleek armenean euki ditzaten, naiko bizi-
garri ipiñita. Gero, «Ruberoid» puska bat (etxeguratzatan itugiñak 
kentzeko erabiltzen dan lerpikezko azal bat), laukien buruxiriak es-
taltzeko bestekoa, 36 x 47 n. e.'kikoa eta api saietsaldeko tarteak 
estali gabe utzita, laukien gaiñean ipintzen zaio, orren gaiñean ar-
testalkia eta azkenik egatzestalkia ipiñita utzi liteke udaberri arte, 
orduan bear bezala indarberrituko bai da. 

Eultzak tokiz eta ontziz aldatzea 

Eultzak tokiz aldatzeaz leen ere zerbait aipatu izan dugu, geie-
netan udaberriko lana danez, aipatzea bearturik gaude orratio. 

Udaberriz zuatz goiztiarra sortzen dan tokietara eultzak alda-
tzean, erlerik ez galtzeko eta eultzarik ere ez askatzeko, ongi sen-
daldu bear izaten da. Eultzak tokiz aldatu bear dituana, erletegi 
baten edo bien iabea izan liteke, baiño baita aleunkako erlelantegiak 
dauzkan ugazaba ere. 

Euntalako eultza pillakin, lekutako aurkintzataraiño, batez ::ro 
garautsa biltzeko, erletegiak eramaten dituzten lantegi aundietako 
erlenausiok, lanabasaz gaiñera, langilledia ere aukera berexikoa 
erabiltzen dute. 

Eultzak bere artan, atakarik ere itxi gabe, oremoldaberazko 
miesaz inguratutako kaiolak dituzten zamagurdi eskargatan erama-
ten dituzte, eultza barrutik erleek urten arren, kaiola barrutik \ir-
teterik ez bai daukate; auta tokira eltzean, erleek oro euren eultza-
tan esmara daitezen, aldealdeko itxoiñaldi bat egin ondoren, euren 
tokitan kokatzen dituzte. 

Erlategi txikigotako eultzak aldatu bear diranean, era asko-
tara sendal litezke eultzak: oiñeultzola apieultzakin iosteko, gai-
ñeultzak legetxe, eultzaren saiets banatan, bina kizkiltzakin iostcn 
dira, baita bina oltxo ere erabil litezke iltzaz iosita eta nai izanik, 
eultzoiñola, apieultza eta gaiñeultzak batera iosteko besteko oltxo 
luzeak ere iosi lezaizkieke; burmeustaiaz ere inguru guzti lotuta 
eroan litezke, baita zakutan sartuta ere, bi aukerotan, egatzestal-
kirik gabe orratik. Tanpetakotara asarreturik ziztatzera erlerik ez 
ilkitzeko, ataka itxi bear zaie. 

Eraman aurreko arrastirian atakaxuloak itxi bear izaten zaizkie, 
landatik erleek etxera bilduta daudenean, egunaz itxita, uztabil-
tzailleen erdiak landan galdurik utziko bai ginduzke; ataka ixteko, 
burnisare extua erabilli izan da azken urteok arte, ala ere lergerliz-
ko edo gomazko sarea (goma pluma) obea izaten da, ez bai dira 
pilloka atakaxulora oldartzen, bide luzea dutenean ittotzeko arrix-
ku aundiakin; burnisarea ipintzean, aren argitara eta aize artu bea-
rrez, bata besteen gain atakara burrustatzen dira, atzekaldekoak 
ere ara iritxi naiez, sakaka eta indarka aurrekaldekoak lerdakatzen 
dituztela. 

Atakaxuloa erabat itxi ezkero, aizea izan dezaten xirrikitua uz-
teko, artestalkiari inguruan sartu lezaizkioke iru n. aneikiko xiri 
batzuk iositzekoan eta erdiko xuloa burnisarez estali; Porter itzu-
resareak, burnisarez egindakoak dituan erlariak, artestalki ordez, 
aiek iosi lezaizkieke eultza gaiñetan aizebide ona izan dezaten; 
artestalki ordez, aizea obeki ar dezaten eta erleek ere baketsuago 

eta nareago egon daitezen, eultza gaiñean zaku zati bat lotu lezaie-
ke, erdi illun ortara ez bai dira erleek artegatzen. Udaraldean, tokiz 
aldaketa, gauaz edo goizean oso goiz eta aalez egun ozkirriz egin 
bear da, lekoreko beroaz eta erleek eultza barruan zalapartan sor-
tzen dutenaz, abauak urtu eta erroizturik, euntalako ezko eta ezti 
lardaska sorturik, erleen erdiak arnasittota gerta ez daitezen. 

Gurdietan edo zamabelbilletan eultzak eraman bear diranean, 
atakak saietsetara begira kokatu bear dira, zabukaldiak bi saetsal-
dera egiten bai dituzte; bultzian orratik, abiada daraman aldera, 
kulunka beti aurrerantza izaten bai da. 

Eultzak lekuz aldatzekoan, erletegiko tresnak ez ditu aantzi 
bear erlariak, aurpegisarea, keztontzia, eultzaburnia, zaku puskak 
eta eultzatako zirrikituren bat takatzeko, belartillea edo ingia. 
Bidea luzea danean eta giroa ere beroa, erleek ozberritzeko eta na-
retzeko ona izaten da eultza gaiñak garastatzea. (Ikus 263'garren 
irud.). 

263 lrudia (Sada, fig. 47) 

Erleen ontzi aldalana 

Olaska zaarretatik edo beste edozein tokietatik erlaraldeak on-
tzi berrietara, edu bakarrekotara sarrarazten ditugunean egiten 
dugu ontzi aldaketako lan au. Olaska zaarrok aipatzean, edozelango 
ontzi, enbor eta baztar ulertu liteke, bere kasa edo norbaitek emanik 
etxetzat artuta, laukirik gabe, ingurubiran, sapaitik edo goikaldetik 
aberaskak zintzilikatuta apia egiteko autatu duten bizitokia. Toki 
oietatik atera eta lauki erabilgarrietako eultzetan sartzea izaten da 
aldalan ori, eskura erabil aal izateko eta uzta ioriak egiñarazteko, 
bestela ezin bai liteke erlaldra bear bezala zaindu eta mendean 
atxiki. Ontzi zaarrak beste, bearko ditu ontzi berriok ere. 

Aldalan au egiteko udaberria da garairik egokiena, goizeko 
10'etatik arratseko 3'etara, garaguriñaren iaria igali zuaitzetan as-
ten danean, uztabiltzailleek landan dabiltzala eta erletegian bertan 
egin liteke, baiño baita andik landa ere. Garai ontan, eultzak erdiu-
tsak, ezti berririk gabe ia egoten dira eta eultzan erle gazteak ba-
karrik bai daude, aldalana errezago egiten da. Uda betean aldalan 
au egin ba'ledi, erlez eta eztiz gaiñezka egongo bai da eultza, mar-
katzak soazten, lan gogaikarria izaten da, eztiz baztar guztiak li-
kixtuta, erle ondamen aundiakin eta erletegian arrapazka ere sortu 
litekela. Ala egin bearrezkoan, garaguriñik ez dan udako garaien 
batean, egun illun eta euritsua aukeratu bear da, eultzatik erleek 
urtengo ez dutena, ziztada batzuk geixego artu arren, ke mordoaz 
kuzkurtzen dituala, arrapazkarik gabe egingo bai du erle aldaketa. 
Aldaketa bukatu ondoren, ezko puxka, orrazondarrak, ezti txorto-
lak eta abar ongi garbitu bear ditu, perrailkada ur parrasta batzukin 
eztikutsu guztiak izkutaraziz, batez ere inguruko erletegiren bat 
erle gaitzen batekin ba dagoala baldin ba'daki, eztizur letozkenak, 
erletegi osoa kutsa bai lezaieke. 

Batzutan, erle-olaskaok, urrutitik ekarri bear izaten dira erle-
tegira; orlakotan, egun euritsu, illun eta otz bat aukeratuta, goi-
zean goizik edo illunarrean, zakutan sartuta ongienik ekartzen dira. 

Tresnik bearrezkoenak auetxek litezke: Olaska bakoitzentzat, 
erlontzi iator bat, osatutako eta ezkoiñorrizko lauki batzukin; beste 
lauzpabost lauki utsak, burnaririk gabe; sataitxoa, keztontzia, aur-
pegisarea, oial, zaku edo ol zabala, aiztoa, zerra, maillua, gorrika, 
eultza bere oifiolakin, artestalki eta egatzakin, erlama kaiola, luma 
batzuk, zurdorrazia, neurkinterdiko lokarri batzuk, mazkelo eta 
urontzia. 

Eultzaldaketako erak 

Iru eratara egin liteke ontzi zaarretatik eultza berrietara er-
leen aldaketa: eultzaren gain erle-olaska ipiñita; irulez, olaska zaa-
rraren gain, eultza ipiñita eta olaska askatuta eultzara erle guztiak 
sartuarazita. 

Leena ona nola egiten dan: olontzia, azpiko oiñola kenduta, 
eultza gaiñean kokatzen da bere erle guztiekin, aurreagotik eul-
tzari egatza eta artestalkia kenduta; olaska zirritu guztiak ixten dira 
zearo, baita bi eultzen artean gelditu litezken bitarte guztiak ere, 
landara atera bearrezkoan, erleek oro eultzaren atakatik urtetera 
beartzen dirala eta sartzekoan ere leenik eultzan sartu bear dutela, 
orla oitzen bai dira eultza berrira eta 15 bat egun ondoren arakatu 
liteke berriro; arraultzak ikusirik, erlama beko eultzara igaro dala 
autematen dugunean, bien artean erlamasarea ipintzen zaie, orrela 
olaska zaarran erlumea iaio ala, beeko eultzara ietxiko da; aste 
bat barru, eltxar guztiak iaioak izango dira eta orduantxe idoki 
bear da olaska orraze danak urtuta, ezkoa iasotzeko. 

Bigarren era, berdintsua da, erle olaska gaiñean, eultza berría 
kokatzen dala egiten da erle aldaketa; olaskari azpiko ola kendu 
orde, egatzakoan edo goiko estalolan zulo aundi batzuk zerraz edo 
tatuluz egiten zaizkio eta gaiñean, bere laukiakin eultza berria 
kokatzen zaio; garazuatza ekarri ala, erleek toki gabe egoten dira 
olaskan eta eultza berrira igotzen asten dira eta aien atzetik baita 
erlama ere; igo dala ikustean, erlamasarea ipiñi eta 24 egun barru 
eltxar guztiak iaio ondoren, olaska zarra orrazeak urtutzeko kendu 
liteke. Erlama eultza berrira igo dala ikustean, eultzoiñola ipiñita, 
bere asto gaiñean iarri liteke; ondoren olaska zaarra, azpikola 
kenduta, eultza gaiñean kokatu liteke, bien artean erlamasarea 
arteankatuta, eltxar guztiak iaiotzean, orrazeak urtutzeko. 

Erleek ontziz aldatzeko, garairik egokiena, eztigai eta lorauts 
ugari dagoanean izaten da, berebiziko indarra artzen bai du orduan 
erladiak. Ameriketa'n garai ori, irailla aldera izaten da; Europa'n, 
orrillaldera. Tokiko berriaz ongi iabetu bear du erlaria, eultzalda-
tze oiek egiteko, aurkintza batzutatik bestetara alde aundiak iza-
ten bai dira. 

Zuzeneko aldaketa: Egokiena, irugarren era au da, baita geiene-
tan egin oi dana ere, ekiñaldi batez egiten bai da lana, erlama zain-
tzen ibilli bearrik gabe. Zenbat eta azkarrago erlama sarrazitzen 

dugun eultza berrira, areta errexago egingo dugu erleen ontzi alda-
keta, erlaman atzetik erle guztiak abiatzen bai dira. 

Lauki utsai, bi lokarri lotu bear zaizkie buruxirian, saiets xirie-
tatik 8 bat neurkiñeunkitara eta eultzaldaketa egiteko, tresna guz-
tiak erletegiko erleen egabidetik 10 bat neurkiñetara autatu du-
gun gunera ekarri. 

Keztontzia ongi ixekita esku batean eta oiala edo zakua bes-
tean, olaskara urrandurik, ke mordo bat iaurtiko diogu ataka xulora 
eta egatza gaiñean leuzkaken arri eta ol zarrak idoki ta zakua iarri-
ta, aldatu bear dugun legura eramaten da; ara eldurik, azpiz gain 
uzkailita, zakua lurrean duala iartzen da olaska. Ondoren inguru 
dana keeztatu bear da zirrikitu guztietara eta azpiola askaturik, 
orraze guztiak ageri izango zaizkio; kendutako azpiol ordez, ol zabal 
batekin estali aurrez, kealdi txiki batzukin, berantza abiaraziko 
zaie erleei. Erle aldaketa olaska zaarra zegoan lekuan egitean, 
aren tokian, ataka lengo aldera duala, eultza berria ipiñiko da el-
txarrezko lauki batekin eta eztizko beste bat duala, landatik letoz-
ken uztabiltzailleek, ara sartu daitezen eta albotan beste bina lauki 
ezkoiñorriakin, erdian utsik tarte bat duala, erle mordoa sartzeko. 

Keaz izuturik, erleek berantza abiatzen diranean, artestalkiz 
edo ekarri dugun olaz estaltzen zaio aoa eta bereala maillu batekin, 
olaska saietsak, danborra bezala, alditxo batez kaxkaka iotzen zaiz-
kio. Ots oiekin izututa, gora abiatuko dira, ipiñi diogun olara eta 
pixka bat iaso ta sail bat igo dala ikustean, ola altxatu eta erlama 
an dabillen begiratzen da eta an kausitzeko aukera aurrenetik baldin 
ba'dugu, lan erdia egiña daukagu, bizkarretik edo egaletatik artu 
eta kaiolatxoan sarturik, eultza berrian laukien gaiñean edo saie-
tsean txintxilika utziko dugu. Erle gazteak eta iñudeak zurdorraziz 
edo tanketako batekin, eultzera irauliko ditugu; leen saioan L-Z 
ba'da erlama kausitu, beste saio batzuk egin bear dira leen bezala 
eta ala ere ez aurkiturik, olaskari saietseko ol bat askatzen zaio 
eta buruz bera ikusterrean eukiko ditugu orrazeak beeko olari 
erantsita. Ondoren, zerra me, luxe batekin ertzetako abaikoak ebaki 
eta geienean eltxarrik gabe, eztiz beteak egoten bai dira, mazkeloan 
sartuko ditugu, erle ondarrak luma batez eultzera igorrita; ondoren 
eltxarrez betetako breskak idoroko ditugu; bat soatsita, lauki bar-
nean doi-doi eta extuxamar sar leikela, eltxar ingurua ebakiko diogu 
eta erortzeke eusteko, laukietan lotu ditugun bi lokarriekin este-
katuko da. Erle xuloak xuxen aldera dituala ongi lotu ondoren, eul-
tza berriaren erdian, kaiolerleama daukagun alboan sartzen da; 

beste eltxarrezko orrazi guztiekin ere, lan berdiña egiten da. Ardura 
aundiz ibilli bear da orrazi oietan erlama kausitzeko eta dauzkaten 
erle sailtxoak, zurdorraziz eultzera garbitzen dira; erlama aurkituta, 
orrazea poilliki eramanda, eultza berriko eltxar laukien gaiñean 
dala, luma batekin astiro-astiro, bere eltxarretara iexten utzi bear 
zaio; batzuk egaletatik edo bularraldetik oratuta, poilliki sartzen 
dute eultzan edo kaiolan baiño, ustekabez, ain uxterra izanik, min 
eman lezaioke, arraultzak lertu ere bai, baiño ezer ez egin da ere, 
atzaparretan bere burua sumatzean, estutasun aundia artzen du 
eta erleek ere, usai arrotza artzean, banan-banan miaka eta usainka 
ez diote aldi batean paketan uzten; erlama eultzan sarrazita, olas-
kako erle danak eultzara astintzen dira, bear dituan laukiak ez-
koiñorriakin iartzen zaizkio eta bere oiñol, artestalki eta egatzakin 
olaska zegoan astora eramaten da eta euren eultza billa zebiltzan 
uztabiltzailleak, bere lekuan eultza berria topatzean, danak etxera 
bezala sartuko dira eta ortik aurrera, ezer gerta ez ba'ledi bezala, 
euren lanean iarraituko dute. 

Aldaketako erleen naspillaz, inguruko eultzai ez galazteko eta 
lanean ez ereztatzeko, uztabiltzailleen eta erle zaarren ziztarik gabe, 
iñuterle otzanakin lana errezago egiteko, eultzaldaketa ori egiten 
da erletegi baxtar batean. Olaska zaarra aurkitzen zan astoan, el-
txar lauki batekin eta ezkoiñorrizko batzukin, eultza bat ipintzea 
esondatzen du zenbaitek, urbiltzen diran uztabiltzailleek, nora ioa-
nik gabe, eultzaldaketa aski luzea egin biiarte guztian, erabat zirdoi 
aurki ez daitezen. 

Apieultzan sartu orde, erlamasarea arteankatuta, gaiñeko gan-
baran iartzen dituzte erlari batzuk lokarriz lotutako erlume laukiak, 
20 bat egunera, erlumeak oro iaio ondoren, erabat soazteko, burna-
ririk gabe daudenez, erauztontzian eztia ateratzeko ere, autsi egi-
ten bai dira eta erlar azkubillaz beteak izaten diralako, daukaten 
eztia kenduta, ezkoa biltzeko, urtu egin bear dira. 

Geienetan olaska oietako erlamak, sakerreak, umebotatzailleak 
eta errule txarrak izaten dira, eultzaldaketa au egitean erlari askok, 
erlama berri on bat aukeratuta, kaiolatxoan sartuta eskeintzen dio-
te eta alako zalabardaren ondoren, erleek ere, euren erlama ordez, 
oldez eta errezki onartzen dute emantako berria. 

Beste era bat, abauak ebaki gabe 

Eultza berri bat artzen da, bere bederatzi lauki ezkoiñorrizkoa-
kin eta erdian eltxarrezko batekin eta olaska kendu eta aren le-
kuan iartzen da; gaifiean, itzurisare bat ipintzen zaio aterabidea 
berantza duala; olaska irauli, oiñola kendu eta 10 bat n. eunkitan 
abauak ebakitzen zaizkio erleei olara igotzeko bidea edo tartea 
uzteko; gero ola ipiñi eta mailluaz tankaka iotzen dira olaska saie-
tsak, leen esanda bezala, erle geienak eta erlama estalkian moltzo-
katu arte; oial bat eultza ataka aurrean ipiñi eta ara astintzen dira 
moltzoko erle guztiak keaz aldika ataka xulora abiarazten zaiela; 
erlama sartzea lortzeaz, dana egiña dago, baiña erlama agertu ezik, 
berriz eta berriz maillukatu bear zaizkio olaska saietsak, erlania 

264 irudiko iru irudiak (Root) 

kausitu arte. Erlama eultza berrira sartzen danean, olaska, eultza 
berriaren gaiñean iartzen da egatzaz estalia; iaiotzen diran erlume 
guztiak, itzuresare barna bera iexten dira, erlama dagoan eultza-
ra; iru bat astera, olaskan erlerik ez da kausituko eta eultza gaiñe-
tik kenduta, orrazeak urtzeko eramaten da. Era ontara ez da ibilli 
bear erlume orrazeak ebakita laukietan iartzen eta arrapazkarako 
ere arrixku gutxiago dago. 

Erleen eskuraketa 

Euren etxea edo euren erladia norbaitek erasotzen duala erleek 
sumatzen dutenean, il edo bizi aldeztuko dituzte, ortarakoxe eman 
izan die Irazaleak izkillurik eta ezpatarik zorrotzena. Zakarki eta 
zarrastan eultza erabillita eta brastadan iriki ezkero, eraso zaiela 
uste izanik, subermatu litezke eta orrexegatik erlari berriak, aurre-
ragotik arau batzuek ikasi bear ditu, erleek nola erabilli iakiteko. 
Arau oiek ongi betetzen dituanak, eta euren oitura eta iokabideak 
ikasi dizkienak, amona batek magalean mitxintxo bat erabiltzen 
duan bezalaxe erabilliko ditu xomorro oiek eta askotxok uste duan 
bezain suminkorrak eta oilzaleak ez dirala laxter igarriko du. Esa-
nez bakarra ez da ikasten, eultza ideki egin bear da, batere arrix-
kurik gabe erabilli litekela iakiteko era egokienik, erlari oitu batek 
nola erabiltzen dituan ikustea izaten da bildur guztiak botatzeko, 
ala ere erretxin porrokaturen bat usterik gutxienean agertu liteke-
nez, bear bezala iantzita eta aurpegia sarez estalita ibilli bear du 
erlaria erletegian. 

Arauak 

Ona bada arau batzuk: Astiro eta lasai lan egin eultzan, otsik 
atera gabe, erlerik estutu gabe, laukia iasotzekoan, eri arteko er-
leek, emeki- emeki eta ardura aundiaz saiestu arazi, bultzaraziz bai 
baiño, batño ere zapaldu gabe, min artzean, eztenka asiko bai dira. 

Eguraldi egokia aukeratu bear da, otza ez noski, ezta euriau-
rrekoa eta ondorengoa ere, eguzki berokoa eta aizerik gabekoa, 
goizeko amarretatik, arratsaldeko lauak arte; erlari oituak keztontzi 
batekin noisnai erabil lezazken arren, arek ere egun onak aalez 
aukeratzera egiten du. Ordu arte oietan, uztabiltzailleek landan di-
rautela, otzanagoa egoten da erletza. 

Erleek asarrexkoena, udaberriz, udazkenez baitipait, giro otzez, 
ekaitz aurrez, gizakia baiño igarle obeak bai dira, eurialdi biara-
monetan, eztigai iaria bapatetan agortzean, eztiganbarak soatsi jn-
doren eta arrapazka suzmoz daudenean aurkitu litezke, orlakotan 
erlaria, erletegian lan egin bearrezkoan, iantzi egokiakin eta aur-
pegisare on batekin abiatzen al da, usai aundiko eta narritagarrizko 
urringairik gabe noski. 

Erleen egabidean, eultzaurrean Larri ezkero ere, etxe banda 
galdurik, erezka asten dira eta orrek ere guztiz letxigarazten ditu. 

Giro beroz biguiña bezala, giro otzez lerdamiña kraskakorra 
egoten da eta artestalkia iasotzean edo laukiak idokitzean, kraska-
totsik gabe ez bai da austen, giro on ala txar, ori aski izaten dute 
erleek biziki sumintzeko eta keztontzia erabiltzea bearturik egongo 
da erlaria. 

Zirkin guztiak mutiriki ez baiño astiro eta esku biguiñez egitea 
nai izaten dute, agitz gorroto zaizkie dardarakoak, iarrosketak, ze-
rradak eta zalapartak, bizi guztian etxeko ixiltasunik aundienean 
bizitzen oiturik bai daude eta eultzaburdiña ere, astiro eta eztiki 
erabilli bear zaie; keztontzia berriz, eke txuria eta ozkirria emango 
duan ardagaiakin pixtutzea obea da, keia beltzak eta beroak baiño 
pakegoan ibitzen bai ditu. 

Erletegira iñola ere ez da bildurraz urrandu bear, soiñak, bil-
durra sartzean, usai txarren bat zabaltzen du nunbait, erleek be-
realaxe usnatzen dute eta etsaiaren billa ziztatzeko asten dira. Zer 
egin bear dan erletegian, aurretik ongi gogoan artuta ioan bear da, 
asti galtzerik ez izateko eta okerrik ez iaukitzeko. 

Arrapazkako girorik edo arrixkurik izan ezkero, oker aundiak 
gerta ez daitezen, iñola ere ez da eultzarik ideki bear. 

Erlelan tresnak 

Eultzak ongi erabilliko ba'dira, tresna egokien iabe egin bear 
du erlariak, bestela zail egingo bai zaio eultzako lanak egitea. 

Bearrezkoena, diogunez, keztontzia da, erleek kuxkurrarazteko; 
mususarea, musarea, muserraba edo aurpegisarea. Ez da mususare 
ori gabe eultzatan lanik egin bear, batzutan, keztontzia ongi erabi-
llirik, bearrik izaten ez dan arren, erlari oituenak ere beti erabil-
tzen dute, zenbait aldiz kapelan gora irabildurik bada ere, bearrez-
koz, errez aurpegira ietxi litekela, biziki gogaikarri egiten bai da 
aurpegiko ziztada, batez ere, soiñatalik minberakorrenak diranez, 

sudurrakaletan, ezpaiñetan, bekaiñetan eta belarri parpailletan sar-
tzen dutenean, ateka larri ortan, batek ez bai daki nola eurtigi le-
zaken. 

Aprikatarrak bezalako erle guztiz gaiztoakin edo eztieultzak 
soastekoan izan ezik, iñork gutxik erabiltzen ditu eskuzamarrak edo 
zoketak, oso traketsak bai dira erleekin lan egiteko eta atza mutu-
rraz, oartu gabe estututa, erle ugarixko lerdekatutzen bai da; ala 
ere, erleekin iarduten oitura pixkat artu arte, erlezale berriari ez 
zaizkio ain gaizki etortzen. Egokixegoak ere erabilli lezazke, azmu-
tur erdainduak, aurpala erdiraiñoko maukerdiak, txukunago eca 
erleei abespelua artzen zaienean, zizta batzuk gorabera, baztarrean 
aixa uzten bai dira. 

Kopera, asasa eta ariña izan bear du soingaiñekoak, ez da aaztu 
bear girorik ogarrienakin erletegian lan egin bearko dugula, arti-
llez egiña ez, landare lakaiñezkoa, txuria, ozkirrigoa bai da eta 
erleen gogarakoa, berexki egindako prakorbera (over-all, mameluco) 
bat da egokiena, saietsetako zakel aundiakin, tresnak sartzeko, es-
kumuturretan eta lepoan ongi itxia, erlerik ez sartzeko eta zango-
tan galtzapetralak galtzerdietan edo oski larru barnetan dirala, lu-
rrera erortzen diran erleek, zangotan gora igotzen asten bai dira, 
orlakotan, zaztada bat artu baiño leen, zapalduta, erlea garbitzea 
obe. (Ikus 265'garren irud.). 

265 Irudia (Root, fig. 370) 

918 



Ginbailla ere, aski zelba izan bear du, lastozkoa edo artelaz-
kizkoa, iñola ere ez uleunezkoa edo ulezkoa, uleari gorroto izuga-
rria bai diote erleek, nunbait artzak api guztiak garbitzen zizkien 
garai gogor aiek oroitarazten dizkie. Txapelsarea, kaskoan lokarriz 
irmo lotu bear da eta obeki ikusteko, burnisarearen aurpegialderik 
zabalena aurrekaldera dala iantzi eta gerri inguru, lokarriak gu-
rutzatuta, aurrekaldean lotu. 

Usai gozo naiz txarrak, nabarmena danean, erabat aztoratzen 
ditu erleek, baita soiñaren izerdiatsak eta bildurraren zundak ere. 

Keztontzia, errekai egokiaz pixtu bear da, zakukiaz, belartillez-
ho zatarraz, bei korotz legorraz eta usai txarrik gabeko oialkiaz, 
obeki irazekitzeko, oriotan igurtzita; biribillean, aloxo bildu bear 
da zakukia eta urrin oneko orri batzuk ere arteankatu lezaizkioke 
eke gozoa zabal dezan; azpikaldetik pixtu bear da zakumukila eta 
auspo eraginka atxitaldi bat emon, ongi ixetzen danean, garrik 
gabe noski, ematen du ke zuri eta zelba eta orixe izango da gure 
aldezbiderako izkillorik bikaiñena, etxetik aldegin bearko dutela 
etsirik, eztiz ok egiten asten bai dira xera bete bearrez eta orrela 
aseta beteta daudela, sabelik ezin okertu izaten dute ziztatze'ko. 
Keia, bearrezko neurri doian erabilli bear da, ez gutxiegi eta ezta 
geiegi ere, guztiz suminkortzen bai dira neurriz at erabiltzeaz eta 
keztontzia ez da izeki bear eultza ondoan, orrek ere oso sakerretzen 
bai ditu. 

Erletegiko tresnak aipa genituanean, eman genduan eultza-
burdiñaren irudia, taiuz erabiltzen, bere irugarren eskua bai'litzan 
ibiltzen erlari berriak ikasi bear bai du, beiñere eskuetatik laga 
gabe. Gaiñeultzak eta artestalkia askatzeko erabiltzen da ao zabal 
aldetik eta laukiak berezteko beste mutur okerra. Ardura gutxiko 
erlariek, biurriltzezten bat ere erabilli oi dute baiño kamer eta ozke 
makurrak uzten ditu eultza ezpaiñetan eta eultzetako ezko ertzak, 
laukietakoak eta lerdamin kutsuak, eultzaburniak bezala, ezin gar-
bitu eta karraskatu lezazke. 

Laukiak berexteko eta lerdamiñaz itsatsita daudenak elkarren-
gandik askatzeko, bi muturrak erabilli litezke, batzuk kako alde 
ori autatzen dute, bi laukien tartean sartu eta eskumuturraz saie-
tsaldera indar eginda, laukiak saiestu ala, ezarian askatzeko, baiño 
laukiak elkartzen diran koxka artean, eultzaburdiñaren mutur xo-
rrotxa sartuta ere elkarrengandik aska litezke. 

Aurreneko ziztadak izango zaizkio erlari berriari mingarrienak 
eta biotzurrigarrienak, baiño kinka orixe du egokienik, kirioak 
mendean atxikitzen ikasteko, ezer gerta ez ba'litz bezala, iauzi bizi-
rik egin gabe eta gauzak eskuetatik utzi gabe, kutz eta bare-bare 
iarraitzeko, zizta batzuk artu ala, oitutzen ioango bai da eta ondorio 
txar guztiak menderatzeko, aurkasoinkiak ere sortzen ioango bai 
zaizkio, luzaro gabe, anturarik ere ez diote egingo (erderaz ain 
gaizki esaten dan erle ozkak) edo expikadak eta. Ori bai, lenbaitlen 
erauzi bear du expia, beatzakin ez orratik, eden zakua estututa, 
daukan eden guztia sartuko bai luke zaurian; axkamelaz gorantza 
eraginda atera bear da. Zaboa eta puzgoa, bizpiru egunekoa izaten 
da aurrenetan eta erresumin aundixkoa, igurtzika geiago zabaldu 
gabe, izotzezko xorroak ibitzen du, puzunitu lezaken gairik biñi-
pin ez da ipiñi bear itzaduran. 

Eultzazterketa 

Kadu aundiz, eultza tresnak artuta, autatu dugun eultzera urran-
duko gera eta ataka xulora ke mordo batzuk auspo eraginka bo-
tako ditugu, baita inguruko alde bateko eta besteko eultzatakatara 
ere, aienak baiño izkillo gaitzagoakin gatozkiela iakin dezaten eta 
eultzaren gibelera ioanik, egatzestalkia iaso eta aoz gora neurkin 
batera eultzondoan, galaziko ez digun alboan, gaiñeultza kokatzeko 
aukeran utziko dugu. Ondoren, artestalkia eultza burdiña tartean 
sartuta. keia sartzeko beste iasotzen da eta zirritu txiki ortara, ke 
mordotxo bat botatzen da. erleek berantza bialtzeko eta itxita une-
txo txikitxoz eukirik, erabat iasotzen zaio eta erlama an ote dabillen 
soaldi bat ematea ongi dator, erlama sarerik írabeko eultzatan, iñoiz-
koz bein s;erta bai liteke. Ataka aurrean xutik iartzen da erleek ata-
kara igo litezkela: batzuk, barrukaldea argitara duala eultza ez-
paiñan tinkatuta ipintzen dute (geienek noski) erleek atakara ttapa-
-ttapa iso daitezen; bestetzuk, azpikaldea eultzaldera duala uzten 
dute, erleek erdillunean egon daitezen eta ba dira konerka iartzen 
dutenak ere, eultzezpaiñaren saietseko muturrean tinkatzen dala. 

Eultza barruko lanak egiteko garaia, orduantxe da, astiro, la-
rririk gabe, ardura aundiz, tanketakorik gabe eta erlerik estutu 

gabe. Saetseko aurren laukia baiño, bigarrena obe da ateratzea, 
saetseko lauki oiek askotan ezkozko eranskin puxkakin eultzari lo-
tzeko oitura bai dute eta laukia gora iaso ala, goien barren orrazea 
urratzen dute, oker aundiakin, eztia ere ixuritzen dala. Burni ka-
koaz indar eginda, mutur batean askatzen dugu laukia eta ondoren 
beste muturretik eta erabat aloxo uzten danean, bi muturretatik 
iru eriekin, atzaundiz, erkoienez eta erdikoaz oratuta, arta auridie-
nakin, beste aldameneko laukien aurpegi alderik ikuitutzen ez dua-
la, lauki ortan ba'lebil, zarrastan zaurtu bai genezake erlama, poilliki 
iaso ondoren, aurpegialde batetik azterkatzen dugu eta bere ortan 
gorantza iraulita (beiñere ez gero besoak antxumatuta bira„íerna-
nik, lana zailtzen bai da) beste aurpegialdeari ere soegiten dif>gu. 
Beste era batera ere artu oi da laukia, buruxiri erditik esku ezkerrez 
eta bi aldetatik azterkatzeko itzulia errex eman lezaiokela, eskui-
ñeko bi atzetan azpiko xiri muturra tinkatzen dala eta azkenik, 
zenbaitek laukia ateratzeko eta miatzeko, atxarde bat ere erabil-
tzen du. 

Laukia aztertu ondoren, eultzetik at, eultzastoaren ankan tin-
katzen dala eta saets xiria atakara duala xutik uzten da, erleek, oi 
dutenez gorantza abiatzean, ataka barna eultzara sar daitezen eta 
orrela uzten digu naiko bitarte beste laukiak aztertzeko. Keia aalik 
gutxienik erabilliaz, beste lauki guztiak ere orrelaxe miatzen ditugu 
baiño oiek atarian utzi gabe, lenago zeuden bezala baiño eultzan 
ezkerralderaxego, banan-banan elkarren aldakan iartzen dira.,Lau-
kiak oro ikusmiraturik, eultza burnia artuta, irugarren eta lenengd 
laukiaren tartean bultzatindarra eginda, lengo lekura danak bateŕá 
irrixtarazten dira eta eultza ondoan dagoan laukiarehtzát, beŕe 
tokia egiña egongo da eta lauki danak zeuden bezalaxe ipiñi ondo-
ren, eultza itxi genezake. Azken laukia eultzan errezago sartzeko 
eta erlerik ez estutzeko, tanketako bat edo ukabilkada bat oratuta 
daukagun esku gaiñean eman eta erle guztiak eultza barrura as-
tindu litezke eta artestalkian daudenakin ere orixe bera egin géñe-
zake, batzuk keiaz sartuarazitzen dituzte baiño. 

Miaketa ortan auexek dira gogoan artu bear ditugun xeetasu-
nak: ornizoiñaz nola dabiltzan, ganbaran zenbat ezti daukaten; ga-
rautsaz zertan litezken, garai batzuetan bearrezkoenik dutenez; ga-
raiari dagokiola, nola dabillen erlama erruten, iakin bearrenetakoa 
noski. 



266 Irudia (Sada, fig. 17) 

Eguraldi otzaz eta ekaiztsuaz eultza arakatu bearra dugunean, 
astirik galdu gabe, iakin nai duguna adieraziko diguten Iaukiak 
bakarrik miatuko ditugu, eztiz nola dabiltzan iakiteko saetsaldeko 
bi laukiak iasotzea aski dugu; arraultzaz zertan dan iakiteko, erdiko 
lauki bat da naiko, erlamak errunaldia an asten bai du eta garau-
tsaren berri iakiteko, erlumearen goikaldea aztertu bear da. 

Lauki bat ze aldetara zegoan aztu zaigunean, berriz xuxen iar-
tzeko auxe gogoan euki bear dugu, erleek euren altxorra, ezti go-
zoa, aalik urrunena metatzen dutela ataka zulotik, alde ori eultzaren 
atzekaldera duala kokatu bear da bada eultzan laukia. (Ikus 266'ga-
rren irudia). 

267 Irudia (Sada, fig. 18) SADA Ikastolan oituazteko 

Eultza aztertzen, erosotasuna 

Erlari geienek, gerriak ongi nekatuta, eultzako azterlana, zutik 
egiten dute, zenbaitek orratik tresna olaska bat alkitxotarako era-
biltzen dute, bereratasun guztiz lanean aritzeko; (Ikus 3'garren irud.) 
baiñan ainbeste trastekin ibilli nai ez dutenak, ipurtolatarako, eul-
tza estalkiak artzen dituzte, apaleneko aldera edo luzenekora. (Ikus 
1 eta 2'garren irud.). Erlari gazte askok, gertaketa eta erosota-

268 Irudia (Root, figs. 374, 375, 376) 

sun oiek oro, asti galgarritzat eritzi arren, adin batera urbilduta-
koari, gerriai eta belaunai atseden bat emateko, ezin obeki izaten 
zaio iezarraldi ori beti eskura daukan egatzestalki ezpaiñan exerita 
eta lana ere aixago egiten du, aurrera eta atzera estalkiari eragin le-
zaiokela, bertakoeneko eta urrutixkoeneko laukiak aukeran iaso aal 
izango bai ditu eta erlama kausitu bearrezkoan edo erlama kuxkue-
tarako arraultzak idoki bearrezkoan, lasaiki iezarrita, eguzki estaiak 
lauki aurpegialdea argi-argi iartzen diotela, aixago, obekiago eta 
azkarrago egingo bai du lana. 

Erletegi guztian, ordu askotako lan astírotsua egin bearrez-
koan, ardi ieztailleen antzeko ipurtol bat bederen, atsedengarri li-
tekenez, ia bearrezkoa dala aitortuko genduke. 

Hoffman laukiak 

Gaurreguneko erlezaintza aurreratuan, Hoffman'ek asmatu zi-
tuan laukiak erabiltzen dira. Laukietaz idatzitako atalburuan eman 
genituen danen zertzeladak. 

Hoffman'enak, elkarrengandik bearrezko bitarte zeatzean, eu-
ren kasa, eultzan sartu ala, berez kokatzen dira saets xirietako er-
tzakoxkak elkar iotzen dutela eta erlariak, ertzakoxka oiek ez dituz-
tenetan bezala, ez du alde aldera bitartea ematen begiz ibilli bearrik 
izaten. Elkargune oietan lerdamiña erantsita erleek elkarrekin itsas-
ten dituzte, orrexegatik, erlerik estutu gabe, binaka naiz launaka, 
bate-batera atera litezke. Ertza oiek ez dituzten laukiak, bana ba-
naka erabilli bear izaten dira, ostantzean bi laukien erdiko erle guz-
tiak lerdekatzen bai dira, iakiña bada, lauki zaar oiekin lanaz gai-
ñera, asti aundiak galtzen dirala begiz banan-banan bitarte iakiñakin 
ipintzen, azkenean ustekabez iaukitako okerrakin, ainbat lauki ma-
ketsakin aurkitzeko. 

Hoffman'en laukiekin ornitzen dan eultza, bereala aztertzen da 
bada, aski da saetseko lauki bat ateratzea, erran dugunez, beste 
guztiei labanarazita, nai dan laukia ateratzeko, erlama billatzen ibilli 
gabe, arraultzetatik ba dutela ez ezik, ona ala txarra dan iakiteko 
eta ornizoiñakin nola dabiltzan ikusteko. 

Gaiñeultzak 

Gaiñeultzak eztiz nola dabiltzan iakiteko, ez da eultza askatu 
bearrik izaten, aski da bien tartean eultzaburnia sartu eta zerbait 
altxata, azpikaldetik ikusaldi bat ematea; beko xiri ondoko xuloak 
ezkomintzaztuta daudenean, lauki guztiak eztiz beterik eta ezko-
mintzaturik daudela igarri bai genezake, laukiaren goikaldetik as-
ten bai dira ezkomintzazten eta azkenik beko xiri aldekoak. (Ikus 
269 eta 270'garren irudiak). Aintziña batez, eultza utsak, eztiz be-
tetakoen azpian ematen ziran. Gaur utsak, danen gaiñean iartzen 
dira; azkena iarritako goineko utsa altxatzea askiko da besteak nola 
dauden iakiteko, eztiz betea dagoanean, besteak ere beteago dau-
dela erlaria ziur egon bai liteke. 

269 Irudia (Root, figs. 377, 378, 379) 

270 Irudia (Root, fig. 382) 


